
Shri Ganga sahasram

ಶ್ರೀಗಂಗಾಸಹಸ್ರಮ್

ಓಂ

ಶ್ರೀಃ

ಮಾಗಂಗಾರ್ಪಣಮ್

ಏತತ್ಸ್ತೋತ್ರಸಹಸ್ರಕಂ ಸದ್ಗುರುಸ್ವಾಮಿಶ್ರೀತ್ಯಾಗಬ್ರಹ್ಮಾನುಗ್ರಹೋದ್ಭವಂ
ಗಂಗಾಸ್ಫುರಿತಂ ಗಂಗಾಪುತ್ರೀಪುಷ್ಪಯಾ ಗಂಗಾಮಾತರಿ ಸಮರ್ಪಿತಮ್ ।

ಶ್ರೀರಾಮಜಯಮ್

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ನಮಃ ಶ್ರೀತ್ಯಾಗರಾಜಾಯ ಸ್ತೋತ್ರಾರಂಭನುತಾಯ ಚ ।
ಸ್ತೋತ್ರಗೀತಾದಿಮೂಲಾಯ ಗುರುದೇವಾಯ ತೇ ನಮಃ ॥

ಓಂ

ಮೋಕ್ಷೋಪಾಯಾಯ ವಿದ್ಮಹೇ । ಮಾಂಗಲ್ಯಾಯೈ ಚ ಧೀಮಹಿ ।
ತನ್ನೋ ಗಂಗಾ ಪ್ರಚೋದಯಾತ್ ॥

Shri Ganga sahasram

ಶ್ರೀಗಂಗಾಸಹಸ್ರಮ್

ಶ್ರೀಗಂಗಾಸ್ತೋತ್ರಮ್ ೧

ಧ್ಯಾನಮ್

ಮಂಗಲಾನಂದಚಿದ್ರೂಪೇ ದೇವಪೇಯಜಲಾವರೇ ।
ಕಲ್ಯಾಣಿ ಸುನವಾನವ್ಯೇ ಗಂಗಾಮಾತರ್ನಮೋಸ್ತುತೇ ॥

ಸ್ತೋತ್ರಮ್

ವಿಷ್ಣುಪಾದವಿನಿರ್ಮುಕ್ತಾ ಮಾನವೋದ್ಧಾರಸಾಧನಾ ।
ನರನಾರಾಯಣಾನೂತಾ ಪೂತಾಪಾ ಸುರನಿಮ್ನಗಾ ॥ ೧॥
ರಜತಾದ್ರಿಶಿರೋಭೂಷಾ ರಜತಾಭಾ ಘನಸ್ವರಾ ।
ರಾಗಪುಷ್ಪಾರ್ಚಿತಾ ಗಂಗಾ ರಾಗದ್ವೇಷೋಪಮಾರ್ಜನಾ ॥ ೨॥
ರಾಗಗೋಮುಖಸಂಭಾವಾ ಗಂಗೋತ್ತರೀಸುಚಾರುತಾ ।
ರೋಗಘ್ನೀ ಜಾಹ್ನವೀ ಗಂಗಾ ತ್ವರಿತಪ್ರವಹಾಶುಭಾ ॥ ೩॥
ಹರಿಶೀಲಶಿಲಾಲಾಸಾ ಕಾಶೀಕ್ಷೇತ್ರಮಹಾಯಶಾ ।
ಹೃಷೀಕೇಶಹರಿದ್ವಾರದೇವಪ್ರಯಾಗವೈಭವಾ ॥ ೪॥
ಸರಸ್ವತ್ಯಲಕಾನಂದಾ ಧೌಲೀನಂದಾಕಿನೀಸುಧಾ ।
ಪಿಂಡರ್ಮಂದಾಕಿನೀನಾಮ್ನೀ ಸಮಾಯುಕ್ತಪಯೋವಹಾ ॥ ೫॥
ಭಾಗೀರಥೀಸಮಾಶ್ಲಿಷ್ಟಾ ದಿವ್ಯಪ್ರಯಾಗಸಂಗಮಾ ।
ಅವರೂಢಾಜನೋದ್ಧಾರಾ ಗಂಗಾಮಾತಾ ಮಮಾವನೀ ॥ ೬॥
ಹಿಮಾನಂದಾಲಕಾನಂದಾ ಭಾಗೀರಥೀ ಶಿವಂಕರೀ ।
ಸಂಗಮಾಶ್ಲಿಷ್ಟಸತ್ಪಾದಾ ಗಂಗಾನಾಮ್ನೀ ಸರಿದ್ವರಾ ॥ ೭॥
ಯೋಗನಿಷ್ಠಾಸುಸಂವರ್ಧಾಯೋಗಿನೀಹೃತ್ಸುನಾದಗಾ ।
ಯೋಗಕ್ಷೇಮಾವಹಾ ಗಂಗಾಯೋಗಯೋಗಸುರಾಗದಾ ॥ ೮॥
ಹಿಮೋದ್ಭೂತಾ ಹಿಮಾಹ್ಲಾದಾ ಹಿಮರಾಗಾ ಹಿಮಾಲಯಾ ।

ಹಿಮಾಂಶುಸ್ಮೇರಕ್ಷೀರೌಘಾ ಹಿಮಮೇಘತಡಿಲ್ಲತಾ ॥ ೯॥
ಹೈಮಹರ್ಷಸುಕೀಲಾಲಾ ಹಿಮಾರಾಮಾ ಮನೋರಮಾ ।
ಮಮಾರಾಮಾ ಸುಧೀರಾಮಾ ಚಿಂತಾವಿರಾಮಕಾರಣಾ ॥ ೧೦॥
ಹಿಮರಾಗಲಯಾ ಗಂಗಾ ಕವಿತೋದ್ಭಾಸಲಾಸಕಾ ।
ಹಿಮಾನಂದಪಯಃಪೂರಾ ಮನಃಕಾಯಸುಪಾವಕಾ ॥ ೧೧॥
ಪಾಪೌಘಧಾವನಾ ಗಂಗಾ ನಾದೌಘಪರಿಧಾವನಾ ।
ಕ್ಲಾಂತಿಸಂವಾಹದಿವ್ಯೌಘಾ ವಾಗೌಘಪರಿಪೂಜಿತಾ ॥ ೧೨॥
ಸ್ನಾನಾತ್ಮಾನುಭವಾನಂದಾ ಪಾನನಾಮರುಚೀದದಾ ।
ಧ್ಯಾನಲೀನಪ್ರಶಾಂತಿಶ್ಚ ಪ್ರಸಾದಾಚ್ಛಪ್ರಸಾದಕಾ ॥ ೧೩॥
ಗಾನೀಯಸ್ವರಸೌಂದರ್ಯಾ ಸಮುಲ್ಲಾಸತರಂಗಭಾ ।
ಮೃದುಲಾ ಪ್ರಬಲಾ ಶಕ್ತಿರಂಕೇದಂಶಿಶುಲಾಲನಾ ॥ ೧೪॥
ಉಷಃಕೂಹಾವೃತಶ್ವೇತಾ ದಿವಾಪೂಷಾವಿಕಸ್ಫುರಾ ।
ಸಾಯಂಸಂಧ್ಯಾಸುವರ್ಣಾಭಾ ಕ್ಷಪಾತಾರೇಂದುವಿದ್ಯುತಾ ॥ ೧೫॥
ಚಾರುಸ್ವರಾತಿಲಾಲಿತ್ಯಾ ಚೇತೋವಾಕ್ಪರಿಪಾವನೀ ।
ನಿತ್ಯಾನಂದಪದಾನೀತಾ ನಿತ್ಯಯೌವನಭಾಸುರಾ ॥ ೧೬॥
ರಾಮನಾಮಸುಮಾರಾಮಾ ರಾಮಕೃಷ್ಣಮಹೀಕೃತಾ ।
ರಾಗತಾಲಾಸ್ಪದಾ ಗಂಗಾ ಓಂಕಾರಶ್ರುತಿಸುಸ್ವರಾ ॥ ೧೭॥
ನಾದಬ್ರಹ್ಮಲಯಾ ಗಂಗಾ ನಾದಾನಂದಾಲಯಾಶ್ರಯಾ ।
ತ್ಯಾಗರಾಜಗುರುಸ್ವಾಮಿಶಿಷ್ಯಾಪುಷ್ಪಾನುತಾವರಾ ॥ ೧೮॥
ಪ್ರಕೃತ್ಯದ್ಭುತಸೌಂದರ್ಯಾ ಮಾಗಂಗಾ ಮಮತಾಹರಾ ।
ಗರ್ವಭಂಗಸುಧೀಧಾತ್ರೀ ಗಂಗಾಮಾತಾ ಸುಮಂಗಲಾ ॥ ೧೯॥
ಮಮಾಹ್ಲಾದೇ ಮಹಾಭದ್ರೇ ಏತತ್ಸ್ತೋತ್ರಂ ತವಾರ್ಪಣಮ್ ।
ಗಂಗಾಮಾತರ್ನಮಸ್ತುಭ್ಯಮ್ ಆಗತಾಹಂ ತವಾಶ್ರಯಮ್ ॥ ೨೦॥
ಗಂಗಾಸ್ತೋತ್ರಂ ಗುರೋರುಕ್ತಂ ಸರ್ವಪಾಪನಿವಾರಣಮ್ ।
ಪಠನಂ ಶ್ರಾವಣಂ ಭಕ್ತ್ಯಾ ಗಂಗಾಸ್ನಾನಫಲಾವಹಮ್ ॥

gangAsahasram.pdf 3



ಶ್ರೀಗಂಗಾಸಹಸ್ರಮ್

ಓಂ ಶುಭಮಸ್ತು

Shri Ganga sahasram

ಶ್ರೀಗಂಗಾಸಹಸ್ರಮ್

ಶ್ರೀಗಂಗಾಸ್ತೋತ್ರಮ್ ೨

ಶ್ರೀಃ

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।

ಧ್ಯಾನಮ್

ಅಖಂಡಾನಂದಸಂವಾಹೇ ದೇವಕುಲ್ಯೇ ಸುದರ್ಶನೇ ।
ಪ್ರಸೀದ ಮೇ ನಮಸ್ತುಭ್ಯಂ ಗಂಗೇ ಮಂಗಲದಾಯಿನಿ ॥
ತ್ಯಾಗರಾಜಗುರುಸ್ವಾಮಿಸತ್ಸ್ವರೂಪೇ ಹಿಮೇ ಶಿವೇ ।
ಇದಂಸ್ತೋತ್ರಾವಹೇ ದೇವಿ ವಾಗ್ವರ್ಷವರಿವಸ್ಯಿತೇ ॥

ಸ್ತೋತ್ರಮ್

ಜ್ಞಾನವ್ಯೋಮೋತ್ಪತಾ ಗಂಗಾ ನಾದಾನಂದಪ್ರವಾಹಿಣೀ ।
ಅಜ್ಞಾನಾಘಹರಾ ದೇವೀ ಜ್ಞಾನಮಾರ್ಗಸುಸಾಧನಾ ॥ ೧॥
ಧ್ಯಾನಸ್ಥಾಂತರ್ವಹಾ ಗಂಗಾ ಧ್ಯಾಯಮಾನಾಸಮಾನಗಾ ।
ಸಂಗೀತಾನಂದಸನ್ನೂತಾ ಸತ್ಸಂಗೀತರಸಾಯಿನೀ ॥ ೨॥
ಸ್ವರ್ಗಾವರೂಢಮಾಹಾತ್ಮ್ಯಾ ತೌಷಾರಾಚಲನಿರ್ಝರೀ ।
ಲೋಕಾತೀತಾತಿಶಾಂತಿಶ್ಚ ಅಪಾರಾನಂದಸಾಂತ್ವದಾ ॥ ೩॥
ಜಲರೂಪಾಪರಾಶಕ್ತಿಃ ಪರಂಪ್ರತ್ಯಕ್ಷದರ್ಶಿನೀ ।
ಸದ್ಧೃದಾನಂದಸಂವಾಹಾ ಸಾನಂದವಾಕ್ಸ್ವರೂಪಿಣೀ ॥ ೪॥
ಗೌರೀಪತಿಜಟಾರಾಮಾ ವಾಗೀಶ್ವರೀಕೃಪಾವಹಾ ।
ವಾಗೌಘಪ್ರಾವಹಾ ಗಂಗಾ ವಾಗರ್ಚಿತಾಸುಪೂಜಿತಾ ॥ ೫॥
ಕಮಲಾಕಮಲಾಪ್ತಾಭಾ ಕಮಲಾರಿಸುಶೋಭಕಾ ।
ಕಮಲಾಪಸ್ತುತಾ ಮಾತಾ ಕಮಲಾಸನಸನ್ನುತಾ ॥ ೬॥

ಸಾಂಸಾರಧಾವನಾ ಗಂಗಾ ಸಾರಸಾರಸುಸಾರಕಾ ।
ಕಂಜಾತಲೋಚನಾಪ್ಲಾವಾ ಕಂಸಾರಿಖ್ಯಾತಮಾಹಿನಾ ॥ ೭॥
ಹಂಸಸ್ಸೋಹಁಲ್ಲಯಾ ಗಂಗಾ ಹಂಸಿನೀ ಪರಹಂಸಿನೀ ।
ಸಚ್ಚಿದಾನಂದಸೌಭಾಗ್ಯಾ ಸೌಮಂಗಲಸ್ವರೂಪಿಣೀ ॥ ೮॥
ಹಿಮವತ್ಪ್ರಭವಾ ಗಂಗಾ ಹಿಮಕ್ರೋಡಸುಕ್ರೀಡಿಕಾ ।
ಹಿಮಪರ್ವತಶೋಭಾದಾ ಶೋಭಮಾನನದೀವರಾ ॥ ೯॥
ಗಂಭೀರಾತಿಗಭೀರಾ ಚ ಮಹಾವೇಗಾ ಮನೋಹರಾ ।
ಸುಜಲಾ ಶಿಶಿರಾ ಪುಣ್ಯಾ ಸುಜ್ಞಾನಸುಫಲಾವಹಾ ॥ ೧೦॥
ಹಿಮಗಹ್ವರನಿರ್ಮುಕ್ತಾ ದರ್ಶನಾತಿಪ್ರಹರ್ಷದಾ ।
ಹಿಮಪರ್ಯಾಯಪಾಯೌಘಾ ಸ್ಪರ್ಶನಾತಿಸುಕೌಶಿಕೀ ॥ ೧೧॥
ಹಿಮಾಲಯಾಲಯಾ ಗಂಗಾ ತರಂಗರಂಗಶೋಭನಾ ।
ಹಿಮಾತಿಶುಭ್ರಪಾನೀಯಾ ಲೋಕೋಪಾಧ್ಯುಪಮಾರ್ಜನಾ ॥ ೧೨॥
ಕೋಲಾಹಲೋತ್ಪತಾನಂದಾ ಹಿಮಾತಿಪ್ರಿಯಪುತ್ರಿಕಾ ।
ತುಹಿನಾಚಲವ್ಯತ್ಯಸ್ತಾ ಕೂಲಂಕಷಾತಿಸತ್ವರಾ ॥ ೧೩॥
ಹಿಮಕನ್ಯಾ ಹಿಮಾಪ್ಲಾವಾ ಪ್ಲಾವಿಕಾತಿಸುಖಾವಹಾ ।
ಅಮೃತಾಂಬ್ವಕ್ಷಯತೃಷ್ಣಾ ತೃಷ್ಣಾಕ್ಷಯಜಲಾವರಾ ॥ ೧೪॥
ಪ್ರತಿಷೇಧನಹೈಮಾಪಾ ಛಾಂದಸೀ ಪ್ರಿಯಕಾರಿಣೀ ।
ಛಿನ್ನಮಾನಸಸಂವಾಹಾ ಮಾನಸಾನಂದಲಾಸಿನೀ ॥ ೧೫॥
ಸನ್ಮಾರ್ಗಪಥಕಾ ಗಂಗಾ ಸಂಗೀತಾಭಾ ಲಯಾವಹಾ ।
ಸಂಗೀತಾತಿಸುಖಾಮೋದಾ ಸಾಂತ್ವಸ್ವರೋಪಶಾಂತ್ವಿನೀ ॥ ೧೬॥
ಅಹಂಕಾರಹರಾ ಗಂಗಾ ಇಹಲೋಕಮುದಾದದಾ ।
ಪರಮಾನಂದಸೌಹರ್ಷಾ ಪರಬ್ರಹ್ಮಸ್ವರೂಪಿಣೀ ॥ ೧೭॥
ಬ್ರಹ್ಮಸಾಕ್ಷಾತ್ಕೃತಾಮೋದಾ ಬ್ರಹ್ಮಾನಂದಾಲಯಾವಹಾ ।
ಗಂಗಾಮಾತಾ ಮಮಾಮೋದಾ ಅದ್ವೈತಾನಂದಸಿದ್ಧಿದಾ ॥ ೧೮॥
ಅದ್ವೈತಾನುಭವಾವಾಹಾ ಅದ್ವೈತಾನಂದಕಾರಿಣೀ ।
ಅದ್ವೈತತೋಯಮಾಧುರ್ಯಾ ಅದ್ವೈತತೀವ್ರವಾಹಿನೀ ॥ ೧೯॥
ಅದ್ವೈತಸಾರಸಾರಾ ಚ ಅದ್ವೈತಜ್ಞಾನಮಾರ್ಗಿಣೀ ।
ಅದ್ವೈತಾತ್ಮಲಯಾನೀಯಾ ಅದ್ವೈತಸಿದ್ಧಿಸಾಧನಾ ॥ ೨೦॥

ಜ್ಞಾನಾನಂದಪಯಃಪೂರಾ ಪೂರ್ಣಾನಂದಸುವಾಹಿನೀ ।
ಅಪೂರ್ಣಪೂರ್ಣಕಾರಾಪಾ ಪೂರ್ಣಾಪೂರ್ಣಸುಬೋಧಿನೀ ॥ ೨೧॥
ಮನಃಪೂರಪಯಃಪೂರಾ ಪೂರ್ಣತ್ವವ್ಯಕ್ತರೂಪಿಣೀ ।
ಮಾಂಗಲ್ಯವರ್ಧಿನೀ ಗಂಗಾ ಮಾಂಗಲ್ಯಾನಂದಗೋಮುಖೀ ॥ ೨೨॥
ವಾಚಾಮಗೋಚರಾ ಗಂಗಾ ವಾಗ್ವಿಲಾಸಸುಲಾಸಿನೀ ।
ಅದ್ಭುತಾನಂದಸೌಂದರ್ಯಾ ಹೀರಮುತ್ಯವಿಲಾಸಿನೀ ॥ ೨೩॥
ಭರ್ಮಚೇಲಾವೃತಾ ಗಂಗಾ ವಾಕ್ಪೇತ್ವಪ್ರವಹಾಶುಭಾ ।
ವಿಷ್ಣುಪಾದಾಭಿಷಿಕ್ತೋದಾ ಗೌರೀಕುಂಡಪ್ರಹರ್ಷಿಣೀ ॥ ೨೪॥
ಹೈಮಘಾರಪಯೋಧಾರಾ ಸುರಾಯುಧಸುವರ್ಣಭಾ ।
ಸಪ್ತಸ್ವರಾತಿಮಾಧುರ್ಯಾ ಪ್ರಣವಾಹ್ಲಾದನಾದಿನೀ ॥ ೨೫॥
ಘೂರ್ಣಾಪೋಘೋರಗೌರಾ ಚ ಚಂದನಾಸಾರಚಂದನಾ ।
ಸಾರಚಂದನಸಂವಾಹಾ ಸಲಿಲಾನಂದಸಾರತಾ ॥ ೨೬॥
ಗೌರೀಕುಂಡಶಿಲಾಖಂಡದಿವ್ಯವಿಗ್ರಹತಕ್ಷಕಾ ।
ತ್ರಿವಿಕ್ರಮಬೃಹತ್ಪಾದಹಸ್ತ್ಯಾನನಹಸಾಕೃತಿ-
-ಸಂತಕ್ಷಿತಶಿಲಾಖಂಡಾ ಕಾಭಿಷಿಕ್ತಶಿವಾ ಶಿವಾ ।
ನಾಮಪುಷ್ಪಾರ್ಚಿತಾ ಗಂಗಾ ನಾಮಾನಂದಸ್ವರೂಪಿಣೀ ॥ ೨೭-೨೮॥
ಸಂಕಟಾಸೂರ್ಯಪಶ್ಯಾ ಚ ಸಮಸಾಗರವಿಸ್ತೃತಾ ।
ತರಂಗೋತ್ತುಂಗಲಾಸ್ಯೌಘಾ ಶ‍ೃಂಗಾರಾನಂದಭಂಡಿನೀ ॥ ೨೯॥
ದೂರದರ್ಶನಸಾಧೂದಾ ನಿಕಟಾತಿಭಯಾನಕಾ ।
ಭೀಮಾ ಪಾಲಿತಭೀಷ್ಮಾ ಚ ಇದಂಪುತ್ರೀಸ್ತುತಿಪ್ರಿಯಾ ॥ ೩೦॥
ಶೋಕಾಪಹಾ ಶಿವಾ ಗಂಗಾ ಸರ್ವರೋಗನಿವಾರಿಣೀ ।
ಮನಃಕಾಯಪವಿತ್ರಸ್ಥಾ ಪವಿತ್ರಾನಂದರೂಪಿಣೀ ॥ ೩೧॥
ಮನಸ್ತಾಪಹರಾ ಗಂಗಾ ಮನೋವಾಕ್ಪರಿಪೂಜಿತಾ ।
ಇದಂಪುತ್ರೀಶಿರಾವಾಹಾ ತನ್ಮಾನಸಸಮಿಶ್ರಿತಾ ॥ ೩೨॥
ತದಂತರಾತ್ಮಸಁಲ್ಲೀನಾ ಆತ್ಮಾನಂದಪ್ರದಾಯಿನೀ ।
ವ್ಯಕ್ತಾನಂತಾತ್ಮಶಕ್ತಿಶ್ಚ ಅವ್ಯಕ್ತಾನಂದರೂಪಿಣೀ ॥ ೩೩॥
ಅಂತಾರಾಗಲಯಾ ಗಂಗಾ ನಾನಾರಾಗಸುರಾಗಿಣೀ ।

ಸಂಗೀತಾನಂದಸಂವಾಹಾ ಸಂಗೀತಾರ್ಚನಸನ್ನುತಾ ॥ ೩೪॥
ತಾಪಘ್ನೀ ತಾಪನೀಯಾ ಚ ತಾಪತ್ರಯನಿಘಾತಿನೀ ।
ವರ್ಷರೂಪದೃಶ್ಯಮಾನಾ ವಾಗ್ವರ್ಷಪ್ರವಹಾವರಾ ॥ ೩೫॥
ವಾಸನಾಧಾವವರ್ಷಾ ಚ ಆನಂದಾಮೃತವರ್ಷಿಣೀ ।
ಅಮೃತಾವರ್ಷವಾಗ್ರೂಪಾ ವರ್ಷಾನಂದಸುವಾಹಿನೀ ॥ ೩೬॥
ತ್ರಿತಾಪಾರ್ತಿಹರೇ ದೇವಿ ಶುಭ್ರೇ ತ್ರಿಪಥಗಾಮಿನಿ ।
ಮಾತರ್ಗಂಗೇ ನಮಸ್ತುಭ್ಯಂ ಮದಂತಃಪರಿವಾಹಿಣಿ
ಸತ್ಸಂಗೇ ಗೀತಸಾನಂದೇ ಗಂಗೇ ಸದ್ಬುದ್ಧಿದಾಯಿನಿ ।
ಸ್ತೋತ್ರಮೇತತ್ಸುಮಾಂಗಲ್ಯೇ ತ್ವತ್ಪಾದಪರಿಚಾರಣಮ್ ॥ ೩೭-೩೮॥
ತ್ಯಾಗರಾಜಗುರುಸ್ವಾಮಿಸಂಗೀತಾಮೋದಸಾಧನಾ-
-ಶಿಷ್ಯಾಪುಷ್ಪಾಕೃತಂ ಸ್ತೋತ್ರಂ ಗಂಗಾಮೋದಂ ಗುರುಪ್ರಿಯಮ್ ।
ದ್ವ್ಯಷ್ಟಾದಶದಲಾಮೋದಪುಷ್ಪಾರ್ಚನಂ ಸುಪೂಜನಮ್ ।
ಯೇ ಗಾಯಂತಿ ನರಾಸ್ತೇಷಾಂ ಸರ್ವಾಘನಾಶನಂ ಶುಭಮ್ ॥ ೩೯-೪೦॥
ಮಂಗಲಂ ಮಂಗಲಾಧಾತ್ರ್ಯೈ ಮಹಾಪುಣ್ಯಸುವಾಕ್ಶ್ರಿಯೈ ।
ಮನಃಪಾವನನಾಮ್ನ್ಯೈ ಚ ಗಂಗಾಮಾತ್ರೇ ಸುಮಂಗಲಮ್ ॥
ಓಂ
ಶುಭಮಸ್ತು

ಶ್ರೀಃ

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।

ಧ್ಯಾನಮ್

ಓಂಕಾರರೂಪಿಣಿ ದೇವಿ ನಾದಾನಂದಲಯಸ್ಥಿತೇ ।
ಗಂಗೇ ಪಾವಿತ್ರ್ಯಪರ್ಯಾಯೇ ನಮಸ್ತುಭ್ಯಂ ಪ್ರಸೀದ ಮೇ ॥
ತ್ವತ್ಪುತ್ರೀಹೃದಯಾನಂದೇ ಸ್ಮರಾಮಿತ್ವಾಂ ದಿನೇ ದಿನೇ ।
ತಪ್ತಾಹಮಿಹಸಂಸಾರಾತ್ ಶೀಕುರುಷ್ವ ತವಸ್ಪೃಶಾತ್ ॥
ಮಾತಃ ಸ್ಮರಾಮಿ ತ್ವದ್ರೂಪಂ ಪ್ರಾತಃ ಸ್ಮರಾಮಿ ತ್ವಜ್ಜಲಮ್ ।
ಸಾಯಂ ಸ್ಮರಾಮಿ ತ್ವಚ್ಛಾಂತಿಂ ಸ್ವೀಕುರುಷ್ವ ಮದರ್ಪಣಮ್ ॥
ಗಂಗಾ ಮಂಗಲಸಂಯುಕ್ತಾ ಓಂಕಾರನಾದವಾಹಿನೀ ।
ಮೂಲಾಧಾರೋತ್ಥನಾದೌಘಾ ಸಹಸ್ರಾರಸುಸಂಗಮಾ ॥ ೧॥
ಇಡಾಪಿಂಗಲಮಧ್ಯಸ್ಥಾ ಸುಷುಮ್ಣಾಸೂಕ್ಷ್ಮವಾಹಿನೀ ।
ಅನಾಹತೋನ್ನದಾನಾದಾ ಅಧ್ಯಾತ್ಮಜ್ಞಾನದಾಯಿನೀ ॥ ೨॥
ಕುಂಡಲೀಶಕ್ತಿರೂಪಾ ಚ ಸುನದೀಸ್ಥೂಲರೂಪಿಣೀ ।
ನಾಭೀಹೃತ್ಕಂಠಜಿಹ್ವೋತ್ಥನಾದೋಂಕಾರಪ್ರವಾಹಿಣೀ ॥ ೩॥
ನಾದಬ್ರಹ್ಮಲಯಾನೀಯಾ ನಾದಬ್ರಹ್ಮಮಯೀ ಸುಧೀ ।
ತ್ಯಾಗಬ್ರಹ್ಮಗುರುಪ್ರೇಷ್ಠಪುಷ್ಪಾನುತಾ ಸುಮಂಗಲಾ ॥ ೪॥
ಗುರುದೇವಾಪರಾ ಗಂಗಾ ಗುರುದೇವಲಯಾವಹಾ ।
ಗುರುದೇವಪರಾವಿದ್ಯಾ ಗುರುವಂದನವಂದಿತಾ ॥ ೫॥
ಗುರುವಾಗಮೃತಾವಾಹಾ ಗುರುಸಂಗೀತಸಂಸ್ಥಿತಾ ।
ಗುರ್ವಾಶೀರ್ವಾದಸಂಗೀತಾ ಶಿಷ್ಯಾಪುಷ್ಪಾನುತಿಸ್ಥಿತಾ ॥ ೬॥

ಗುರುಪೇಯೂಷವಾಗ್ವರ್ಷಾ ಗುರುಪೂತಗುಣಸ್ಥಿತಾ ।
ಗುರುಕೃಪಾವಹಾ ಗಂಗಾ ಗುರುಕೃಪಾಸುದರ್ಶಿತಾ ॥ ೭॥
ಗುರುಗೀತಲಸಜ್ಜ್ಞಾನಾ ಗುರುಗಾನಲಯಾಲಯಾ ।
ಗುರುಸಾಮೋದವಾಗರ್ಥಾ ತ್ಯಾಗರಾಜಕೃತಿಸ್ಥಿರಾ ॥ ೮॥
ಗುರುಸ್ಮರಸಹಸ್ನಾತಾ ಗುರುಪ್ರೇರಣಸಂಸ್ತುತಾ ।
ಗುರುಪಾದೋದಕಾಶೀದಾ ಗುರುದರ್ಶನಹೇತುಕಾ ॥ ೯॥
ತ್ಯಾಗಗಂಗಾಸುಲಾಸ್ಯಾ ಚ ಗುರುಗಂಗಾಸುರೂಪಿಣೀ ।
ನಾದಗಂಗಾ ಮದಾಹ್ಲಾದಾ ನಾದಸೌಮಂಗಲಾವಹಾ ॥ ೧೦॥
ನಾದೋಂಕಾರಗನಾಮ್ನೀ ಚ ನಾದಧ್ಯಾನಮನಃಸ್ಥಿತಾ ।
ನಾದೋಪಾಸಿಕಹೃನ್ನಾದಾ ನಾದಪೇಯೂಷನಿರ್ಝರೀ ॥ ೧೧॥
ನಾದಾಸಕ್ತಿಸುವಾಗರ್ಥಾ ನಾದವಾಕ್ಪರಿಪೂಜಿತಾ ।
ನಾದೋಪಾಸನಚಿತ್ತಸ್ಥಾ ನಾದಸುಸ್ವರಪೂಜಿತಾ ॥ ೧೨॥
ನಾದೋಂಕಾರಲಯಾ ಗಂಗಾ ನಾದೋಪಾಸನಮಾರ್ಗಿಣೀ ।
ನಾದಬ್ರಹ್ಮನದಾಕಾರಾ ನಾದರಾಜ್ಞೀ ನದೀವರಾ ॥ ೧೩॥
ನಾದಪ್ರಣವನಾಮ್ನೀ ಚ ನಾದೋಂಕಾರಗಗಾಲಯಾ ।
ನಾದಪ್ರಶಾಂತಿಸಂಸ್ಥಾ ಮಾ ನಾದೋಂಕಾರಸ್ವರೂಪಿಣೀ ॥ ೧೪॥
ನಾದಾಂತಃಪ್ರಶಮಾವಾಹಾ ಪ್ರಶಾಂತಮೃದುಲಸ್ವರಾ ।
ನಾದೋಪಾಸನಸುಪ್ರೀತಾ ನಾದಮಾಧುರ್ಯವಾಸಿನೀ ॥ ೧೫॥
ನಾದಾರ್ಥಿಹೃತ್ಸ್ಥವಾಗ್ದೇವೀ ನಾದಾರ್ಥಿನೀಮನೋವಹಾ ।
ಲಯಪ್ರಶಾಂತಿಸಂವಾಹಾ ಓಂಕಾರಲಯಲಾಸಿನೀ ॥ ೧೬॥
ಶಬ್ದೋಂಕಾರಸುಸಁಲ್ಲೀನಾ ಶಬ್ದೋಂಕಾರಾಥಮಂಗಲಾ ।
ಶಬ್ದಬ್ರಹ್ಮಶರೀರಾ ಚ ಶಬ್ದಾಲೀನಮನೋಹರಾ ॥ ೧೭॥
ಶಬ್ದಾತಿಮೃದುಮಾಧುರ್ಯಾ ಶಬ್ದಾದಿಪ್ರಣವಾಕೃತಿಃ ।
ಶಬ್ದಾತೀತಾ ಸುಶಬ್ದಾ ಚ ದುಃಶಬ್ದದೈತ್ಯಸಂದಮಾ ॥ ೧೮॥
ಪರುಷಾಸುರಶಬ್ದಘ್ನೀ ಏಕೋಂಕಾರಾತಿಸುಸ್ವರಾ ।
ಸುಸ್ವರಾಭಾಸಸಂಭಾಸಾ ಸುಸ್ವರಾನಂದದಾಯಿನೀ ॥ ೧೯॥
ಸಾಹಿತ್ಯಾಕೃತಿಸಂಗೀತಾ ಸಂಗೀತಾಸಕ್ತಿವಾಗ್ಲಸಾ ।

ಕವಿತೋಲ್ಲಾಸಸಁಲ್ಲಾಸಾ ಸಂಗೀತಕವಿತಾವಹಾ ॥ ೨೦॥
ಸಹಸ್ರನಾಮಸಂಗೀತಾ ಸಂಗೀತನಾಮರಾಗಿಣೀ ।
ಗಂಗಾನಾಮಸುರಾಗಾ ಮಾ ನಾಮಗಾನಸುಮಾರ್ಗಿಣೀ ॥ ೨೧॥
ದೈವಲೋಕನಿಪಾತಾ ಚ ದೈವಾಮೃತಕವರ್ಷಿಣೀ ।
ಓಂಕಾರಶ್ರುತಿಸತ್ಸಾರಾ ಓಂಕಾರಧ್ವನಿಘಾಂಷಿಣೀ ॥ ೨೨॥
ಓಂಕಾರದ್ರವರೂಪಾ ಚ ಓಂಕಾರನಾದನಾದಿನೀ ।
ಓಂಕಾರಪ್ರಶಮಾ ಗಂಗಾ ಓಂಕಾರಲಯವಾಹಿನೀ ॥ ೨೩॥
ಓಂಕಾರಬಿಂದುಮಧ್ಯಸ್ಥಾ ಓಂಕಾರನಾದರೂಪಿಣೀ ।
ಓಂಕಾರಶಬ್ದಮಾಧುರ್ಯಾ ಓಂಕಾರರಾವಸಾಂತ್ವಿನೀ ॥ ೨೪॥
ಓಂಕಾರಾಕಾರಶಬ್ದಾ ಚ ನಿರಾಕಾರೈಕರೂಪಿಣೀ ।
ನಿರಾಕೃತಸ್ಪೃಹಾನೀರಾ ನೀರವೋಂಕಾರನಾದಿನೀ ॥ ೨೫॥
ಸತ್ತ್ವಶ್ವೇತಸ್ವರೂಪಾ ಮಾ ಸತ್ತ್ವಶಬ್ದೋಪಶಾಮನೀ ।
ಸತ್ತ್ವಾಕಾಶಸುನೀಲಾ ಚ ಶುದ್ಧಸತ್ತ್ವಪ್ರಕಾಶಿನೀ ॥ ೨೬॥
ಸತ್ತ್ವಚಿತ್ತೇ ಸದಾಸ್ಥಾ ಮಾ ಸತ್ತ್ವೈತಚ್ಚಿತ್ತಗಾಮಿನೀ ।
ಸತ್ಯವಾಕ್ಪೂಜಿತಾ ಸತ್ಯಾ ತಥ್ಯೋಪಚಾರವಂದಿತಾ ॥ ೨೭॥
ನಾಮರೂಪನದೀಶ್ರೇಷ್ಠಾ ನಾಮರೂಪವಿವರ್ಜಿತಾ ।
ನಾಮಸಾರಾ ನದೀಸಾರಾ ನಾಮಗಾನಾಭಿಪೂಜಿತಾ ॥ ೨೮॥
ಸಾರಸಾರಾ ಮಹಾಸಾರಾ ಜಲಾಸಾರಾ ಸುರಾಸರಾ ।
ಸ್ವರಸಾರಾ ಸ್ವರಾಸಾರಾ ಸಾರಸತ್ಸಾರವಾಹಿನೀ ॥ ೨೯॥
ಸಾರಾಸಾರಾ ಸುಸತ್ಸಾರಾ ಸಾರಾತಿಸಾರಸಾರತಾ ।
ಸಾರಾಪಾತಸುವಾಗ್ಧಾರಾಸಾರಪ್ರಸನ್ನಸಾರತಾ ॥ ೩೦॥
ಗಂಗಾ ಸುರಾಪಗಾ ದೇವೀ ಮುಕ್ತಿದಾ ಪ್ರಿಯದರ್ಶಿನೀ ।
ಅಜಸ್ರಧಾರಸಂವಾಹಾ ಸಹಸ್ರನಾಮಲಾಸಿನೀ ॥ ೩೧॥
ಸ್ವಾಭಾವಿಕಪವಿತ್ರಾಪಾ ಸ್ವಭಾವಮಾನಸಾರ್ಚಿತಾ ।
ಸ್ವಭಾವಾಭಾವಭಾವಾ ಚ ಸ್ವಭಾವಭಾವಭಾವಿತಾ ॥ ೩೨॥
ಭಾವಸ್ಥಾ ಸ್ತುತಿರೂಪಾ ಚ ಭಾವಾನಂದಪ್ರವಾಹಿಣೀ ।
ಭಾವಭಾವಸುಭಾವಾ ಚ ಭಾವಾತೀತಸುಮಾಹಿನಾ ॥ ೩೩॥

ಭಾವನಾವಾ ಭವಾತೀತಾ ಭಾವಾತೀತಪ್ರಹರ್ಷದಾ ।
ಭಾವಾಭಾವಾ ಭವಾಭಾವಾ ಭಾವಮಾನಸಸಂಭವಾ ॥ ೩೪॥
ಭವಭಾವನಭಾವಾ ಚ ಭವಶೀರ್ಷಪ್ರವಾಹಿಣೀ ।
ಭವವೇಗಾಪಹಾವೇಗಾ ಭವರೋಗನಿವಾರಿಣೀ ॥ ೩೫॥
ಭವಶೋಕವಿನಾಶಾ ಮಾ ಭವತಾರಣಮಾರ್ಗಿಣೀ ।
ಭವಭಾವಪ್ರಭಾವಾ ಚ ಭವಾಭಾವಸುಭಾವನಾ ॥ ೩೬॥
ಭವಪ್ರಿಯಾ ಭವಾವಾಹಾ ಭವಪಾಶವಿನಾಶಿನೀ ।
ಭವಪ್ರಿಯಪ್ರಿಯಾ ಮಾತಾ ಭವಸನ್ನುತಸನ್ನುತಾ ॥ ೩೭॥
ಭವಾಭವಾ ಭವಾಭಾವಾ ಭವಭಾವಪ್ರಭಾವಕಾ ।
ಭವಸಾಗರಪಾರಾ ಚ ಪಾರಾವಾರಪರಾವರಾ ॥ ೩೮॥
ಭಾವಗಂಭೀರಸಂಗೀತಾ ಭಾವಸ್ಥಾ ಭಾವಸಂಸ್ತುತಾ ।
ಭಾವಸಂಗೀತಸಂವಾಹಾ ಭಾವಸಂಸ್ತುತಿಸಂಸ್ಥಿತಾ ॥ ೩೯॥
ಭಾವಹೈಮಾದ್ರಿಸಂಭಾವಾ ಭಾವಸಾಗರಸಂಗಮಾ ।
ಭಾವಪುಷ್ಪಾಲಯಾ ಗಂಗಾ ಭಾವಾಮೋದಸುಮಾರ್ಚಿತಾ ॥ ೪೦॥
ಮಹಾದೇವಶಿರೋವಾಹಾ ಮಹಾದೇವೀ ಮನಸ್ವಿನೀ ।
ಮಹಾಯಶಸ್ವಿನೀ ಮಾತಾ ಮಹಾಯಶಸ್ಕರೀ ಮಹೀ ॥ ೪೧॥
ಮಹಾಭಾಗ್ಯಾ ಮಹಾಭೋಗ್ಯಾ ಮಹೋನ್ನತಹಿಮಾಲಯಾ ।
ಮಹಾಶ್ರೇಷ್ಠಾ ಮಹಾಪ್ರೇಷ್ಠಾ ಮಹಾಪರ್ವತಹಿಮ್ಯಕಾ ॥ ೪೨॥
ಮಹಾಗಂಗಾ ಮಹಾಪುಣ್ಯಾ ಮಹಾಲಯಹಿಮಾಲಯಾ ।
ಮಹಾವಾಕ್ಯಪ್ರವಾಹಾ ಚ ಮಹಾಲಯಾ ಮಹಾಲಯಾ ॥ ೪೩॥
ಮಹಾನಂದಾ ಮದಾನಂದಾ ಮಹಾಶೋಭಾ ಶುಭೋದಕಾ ।
ಮಹಾಚಾರುಮತೀ ಗಂಗಾ ಮಹಾಮನೋಗತಾಸುಧಾ ॥ ೪೪॥
ಗಂಗಾ ಹಿಮಾಪಗಾ ಹಿಮ್ಯಾ ಕುಲಹಿಮ್ಯಾಚಲಾವಹಾ ।
ಹಿಮೋತ್ತುಂಗನಗಾವಾಹಾ ಹಿಮಗಾಢದರೀವಹಾ ॥ ೪೫॥
ಗಂಗಾ ಭಾಗೀರಥೀ ಮಾತಾ ಗೋಮುಖೀ ಸತ್ಸುದರ್ಶಿನೀ ।
ಭಗೀರಥತಪಃಪೂರ್ಣಾ ಗಿರೀಶಶೀರ್ಷವಾಹಿನೀ ॥ ೪೬॥
ಗಂಗಾನಾಮಸಮಾಹ್ಲಾದಾ ನಾಮಪಾವನವಾಕ್ಸ್ಥಿತಾ ।
ರಾಗತಾಲಲಯಾನಂದಾ ಧ್ಯಾನಗೋಮುಖಸಂಭವಾ ॥ ೪೭॥

ನಗರಾಜಸುತಾ ಗಂಗಾ ನಗಜಾನಂದವರ್ಧಿನೀ ।
ಅಘನಾಶಪ್ರಭಾವಾ ಚ ಅಗಧಾರಿಕೃಪಾವಹಾ ॥ ೪೮॥
ಸರ್ವತೀರ್ಥಮಹಾತೀರ್ಥಾ ಸರ್ವಧಾ ಸರ್ವಧಾವನೀ ।
ಸರ್ವಮಂಗಲಸಂಪೂರ್ಣಾ ಪೂರ್ಣತ್ವಹೇತುಕಾವನೀ ॥ ೪೯॥
ಪ್ರಾಣಧಾತ್ರೀ ಮದಾಹರ್ಷಾ ಪ್ರಾಣಗಂಗಾ ಮದಂಬಿಕಾ ।
ಪ್ರಾಣಸ್ಫೂರ್ತ್ಯಶ್ರುಬಿಂದುಶ್ಚ ಪ್ರಾಣಪುಷ್ಪಾರ್ಚಿತಾಭಗಾ ॥ ೫೦॥
ಪ್ರಾಣದಾ ಪ್ರಾಣಸಁಲ್ಲೀನಾ ಗಂಗಾಮಾತಾ ಸುಗೋಮುಖೀ ।
ಸಂದರ್ಶವಿಸ್ಮೃತಕ್ಲಾಂತಿಃ ಸಂದರ್ಶಸ್ಫುಟವಾಗ್ವಹಾ ॥ ೫೧॥
ತೂಷ್ಣೀಂಸ್ಥಾನೋತ್ಥನಾದೌಘಾ ತುಷಾರಾಲಯಗಾಲಯಾ ।
ತೃಷಿತಾರ್ಥಾ ತೃಷಾಪೋಹಾ ತೋಷದಾಮೋದಕಾರಯಾ ॥ ೫೨॥
ಘರ್ಘರೀ ಘಾಂಷಿಣೀ ಗಂಗಾ ನುತಿಹಾರಾತಿಹಾರಿಣೀ ।
ದ್ಯುತಿಶ್ವೇತಾ ಮಯಾಧೀತಾ ಮಂದಹಾಸವಿಲಾಸಿನೀ ॥ ೫೩॥
ಅಪಾರಾದ್ಭುತಸೌಂದರ್ಯಾ ಮನೋಗಲನಚಾರುತಾ ।
ಅತ್ಯಂತಾತ್ಮಾನುಭೂತಿಶ್ಚ ಅವಿಸ್ಮೃತವ್ಯಮಂಜಿಮಾ ॥ ೫೪॥
ಮನೋವಿಲೀಯನಾ ಗಂಗಾ ಅಪ್ರಯತ್ನಮನೋಲಯಾ ।
ವಿಲೀನಹೈಮವಾಹಾ ಚ ವಿಲೀನಮಾನಸಾರ್ಚಿತಾ ॥ ೫೫॥
ಅಭಿರೋರುದಸದ್ಧ್ಯಾನಾ ಧ್ಯಾನಜ್ಞಾನಫಲಾವಹಾ ।
ಬ್ರಹ್ಮಲೀನತ್ವತತ್ತ್ವಾ ಚ ಅಹಂಹರಾ ಅಹಁಲ್ಲಯಾ ॥ ೫೬॥
ಬ್ರಹ್ಮವಿದ್ಯಾರ್ಥಿಸಂಶ್ರಾಯಾ ಬ್ರಹ್ಮಜಿಜ್ಞಾಸುಪೂರ್ಣತಾ ।
ಬ್ರಹ್ಮಜ್ಞಾನಪ್ರಸಾದಾ ಚ ಬ್ರಹ್ಮತ್ವತತ್ತ್ವಬೋಧಿನೀ ॥ ೫೭॥
ಬ್ರಹ್ಮಪ್ರತ್ಯಕ್ಷರೂಪಾ ಚ ಬ್ರಹ್ಮಜ್ಞಾನಪ್ರವರ್ಧಿನೀ ।
ಬ್ರಹ್ಮಾನಂದಪ್ರಕಾಶಾ ಮಾ ಬ್ರಹ್ಮಾನಂದರಸಾವಹಾ ॥ ೫೮॥
ನಿರ್ಗುಣಬ್ರಹ್ಮತತ್ತ್ವಾ ಚ ಸಗುಣಬ್ರಹ್ಮರೂಪಿಣೀ ।
ನಾದಬ್ರಹ್ಮಗುರುಸ್ವಾಮಿವ್ಯಕ್ತರೂಪಾ ಸುಧಾಜಲಾ ॥ ೫೯॥
ವೇದೋಪನಿಷದಾಸಾರಾ ವೇದಸಾರಸುಸಾರಕಾ ।
ಗೀತಾಮೃತಪರೀವಾಹಾ ಗೀತಾಚಾರ್ಯಸ್ತುತಾಪರಾ ॥ ೬೦॥
ಘನಾಘಘನಸಂಧಾವಾ ಘನಗಾನಸ್ಮಿತಾ ಸಿತಾ ।

ಘನನೀಲಘನಾಗಾನಾ ಘನಾಘನಘನಸ್ವನಾ ॥ ೬೧॥
ಓಂಕಾರಸುಸ್ವರಾ ಗಂಗಾ ನಾಮಾತಿಹರ್ಷದರ್ಶನಾ ।
ಸ್ವಾನುಭೂತಿಪರೀವಾಹಾ ಸ್ವಾನುಭೂತಪರೀವಹಾ ॥ ೬೨॥
ಆನಂದಾಮೃತಪಾಯೌಘಾ ಕವಿತಾಭಾಸಕಾರಿಣೀ ।
ಅಘೌಘಾಪೋಹತೀರ್ಥೌಘಾ ನಿರ್ದೋಷಾ ದೋಷಹಾರಿಣೀ ॥ ೬೩॥
ದ್ರವಶೀಲಾಘವಿದ್ರಾವಾ ಹಿಮಪಾಷಾಣಖಂಡಿನೀ ।
ಮೌನಧ್ಯಾನಮನೋಲೀನಾ ಮಾತೃಗಂಗಾ ಮನೋಮಯೀ ॥ ೬೪॥
ಹಿಮೋತ್ಸಂಗೋದ್ಭವಾ ಗಂಗಾ ಹಿಮಸಂಹತಿಘಾಂಷಿಣೀ ।
ಹಿಮಮಾಲಾ ಹಿಮಾಭಾಸಾ ಹಿಮಾಲಯಗುಹಾವಹಾ ॥ ೬೫॥
ಜ್ಯೋತ್ಸ್ನಾಭಾಸಜಲಾದುಗ್ಧಾ ಜ್ಯೋತ್ಸ್ನಾಸ್ಮೇರಮನೋಹರೀ ।
ತ್ಯಕ್ತಸಂಗೈಕಸಂಗಾ ಚ ಅಸಂಗಾಸಂಗರಂಗಭಾ ॥ ೬೬॥
ಮಹಾಸೂಕ್ಷ್ಮಾಂಗಣಾ ಗಂಗಾ ಸೂಕ್ಷ್ಮಾನವಾಯುವರ್ತ್ಮನಾ ।
ಕೇಣಿಕಾಂತಃಶ್ರುತೋಂಕಾರಾ ಹಿಮನೀರವಗಾರವಾ ॥ ೬೭॥
ಬಾಲೂಕದ್ಯುತಿವಿಸ್ತೀರ್ಣಾ ಚಾಂದ್ರಲೋಕಾಷ್ಟ್ರರಾಜತಾ ।
ವಿರಾಜರಾಜರಾಜಾಭಾ ತಾರಾಗಣಸ್ಫುರತ್ಪ್ರಭಾ ॥ ೬೮॥
ಸ್ಮೇರವಕ್ತ್ರಾ ತರಂಗಾಭಾ ಸಿತರಶ್ಮಿಸ್ಮಿತಪ್ರಭಾ ।
ತೌಷಾರಪರಿವಾಹಾ ಚ ಪಾಷಾಣಖಂಡಖೇಲನಾ ॥ ೬೯॥
ಗೋಮುಖಾದ್ಭುತಸೌಂದರ್ಯಾ ಕಲ್ಪನಾತೀತಮುಗ್ಧತಾ ।
ಗಮನಾನಂದಗಾನಾ ಚ ವ್ಯೋಮಾತಿನೀಲಸ್ವಚ್ಛತಾ ॥ ೭೦॥
ವಿದ್ಯುತ್ಪ್ರಭಾವಿಲಾಸಾ ಚ ವಿದುಸಾಧುಸುವಂದಿತಾ ।
ಹಿಮಗೋತ್ರಾವೃತಾವರ್ತಾ ಹೈಮಹಾರವಿಲಾಸಿನೀ ॥ ೭೧॥
ಅಜ್ಞಾತಾದಿಪ್ರಭಾವಾ ಚ ಜ್ಞಾತಾಜ್ಞಾತಾಘಘಾತಿನೀ ।
ಅನಂತಾನಾದಿಶಕ್ತಿಶ್ಚ ಅದ್ವೈತತತ್ತ್ವಬೋಧಿನೀ ॥ ೭೨॥
ಏಕಬ್ರಹ್ಮಸ್ವರೂಪಾ ಮಾ ಏಕೋಂಕಾರಾತಿಸುಸ್ವರಾ ।
ಏಕಪೂರ್ಣೈಕಸತ್ಯಾ ಚ ಏಕವಸ್ತುಪ್ರಭಾವಕಾ ॥ ೭೩॥
ಏಕಮಾನಸಸಂಪೂರ್ಣಾ ಏಕಭಕ್ತಿಮನೋವಹಾ ।
ಏಕಶಾಂತಿಹಿಮದ್ರೋಣಿಃ ಏಕಾನುಭವಸಾರತಾ ॥ ೭೪॥

ಏಕಸತ್ತ್ವೈಕತತ್ತ್ವಾ ಚ ಏಕತತ್ತ್ವವಿಶಿಷ್ಟತಾ ।
ಏಕೌಘಾ ಏಕಲಕ್ಷಣ್ಯಾ ಏಕಚಿತ್ತಸ್ತುತಿಸ್ಫುರಾ ॥ ೭೫॥
ಏಕಾ ಏಕಾಕಿಸುಶ್ರಾಯಾ ಏಕಾಂತಶಾಂತಿಮಾರ್ಗಿಣೀ ।
ಏಕಾಂತಧ್ಯಾನಸಂಪಾದಾ ಏಕಾಂತಧ್ಯಾನಗೋಚರಾ ॥ ೭೬॥
ಏಕಾಂತಾಸಂಗಿನಿಧ್ಯಾತಾ ಏಕಾಂತಧ್ಯಾನವರ್ಧಿನೀ ।
ಏಕಾಂತಧ್ಯಾತೃಸನ್ನೂತಾ ಏಕಾಂತಾನಂದದಾಯಿನೀ ॥ ೭೭॥
ಏಕನಿಷ್ಠಾಸಮಾರಾಧ್ಯಾ ಏಕಾಂತಚಿತ್ತಗಾಮಿನೀ ।
ಏಕಾಂತಭಾವಸಂಗೀತಾ ಏಕಾಂತಿನೀವರಪ್ರದಾ ॥ ೭೮॥
ಏಕನಿಷ್ಠಾಪರಾನಂದಾ ಏಕನಿಷ್ಠಾಪ್ರವರ್ಧಿನೀ ।
ಏಕಾಂತಚಿತ್ತರಮ್ಯಾ ಚ ಏಕಾಂತಸತ್ಸುಖಾವನೀ ॥ ೭೯॥
ಏಕಮಾನಸಸಂತುಷ್ಟಿಃ ಏಕನಿಷ್ಠಾಪರಾನುತಾ ।
ಏಕಾಂತಚಿತ್ತವೈರಾಗ್ಯಾ ಏಕಾನುರಾಗವರ್ಧಿನೀ ॥ ೮೦॥
ಏಕರಾಗಾತಿರಾಗಾ ಚ ಏಕಭಕ್ತೈಕರಾಗಿಣೀ ।
ಏಕಾಗ್ರಚಿತ್ತನಿಧ್ಯಾತಾ ಏಕಮಾನಸಪೂಜಿತಾ ॥ ೮೧॥
ಪಾವಿತ್ರ್ಯದೃಶ್ಯರೂಪಾ ಚ ಪರಿವಾರಣಹೈಮದಾ ।
ಪರಾದಿವಾಕ್ಸ್ವರೂಪಾ ಮಾ ಪರಾಪರಸುವ್ಯಾಪಿನೀ ॥ ೮೨॥
ಅಖಂಡಧಾರಸಂವಾಹಾ ಚಿಂತನಾಧಾರರೋಧಕಾ ।
ಚಿಂತನಾಧಾರಧಾರಾ ಚ ಚಿಂತನಾಪಾರದರ್ಶಿನೀ ॥ ೮೩॥
ಗೋಮುಖಾಸಾರಸತ್ಸಾರಾ ಚಾರುಸಾರಪ್ರಸಾರಿಣೀ ।
ಮಾನಸಾಹ್ಲಾದಲಾಸ್ಯಾ ಚ ಪೂರ್ಣಾ ಸಂತತಪಾವನೀ ॥ ೮೪॥
ಪ್ರಾಲೇಯಮಯಪಾಯೌಘಾ ಪ್ರಾಲೇಯಾಚಲಪ್ರಾಂಗಣೀ ।
ಅತಿಶೀತಾ ಘನೀಕರ್ತ್ರೀ ಸ್ನಾನಪಾನವಿಮೋಚನೀ ॥ ೮೫॥
ಸ್ನಾನಾಪೂರ್ವಾನುಭೂತಿಶ್ಚ ಸ್ಪರ್ಶತೌಷಾರಶೀತಲಾ ।
ಶೀತಾತಿಶೀತವಾತಾ ಚ ದೃಢಚಿತ್ತಪರೀಕ್ಷಣಾ ॥ ೮೬॥
ಘನೀಕೃತಶರೀರಾ ಚ ರೋಮಾಂಚನಾತಿಹರ್ಷದಾ ।
ಗೋಮುಖಸ್ನಾನದೀಕ್ಷಾ ಮಾ ಗುರುರೂಪಾತಿಪಾವನೀ ॥ ೮೭॥
ನಾಮಮಿಶ್ರಿತಸತ್ಸಾರಾ ಪಾಪಸಂಕುಲಧಾವನೀ ।
ಜ್ಞಾನಸನ್ಮಾರ್ಗಸನ್ನೇತ್ರೀ ಗಾನಸಂಸ್ಫೂರ್ತಿಪೂರಣೀ ॥ ೮೮॥

ನಾನ್ಯಚಿತ್ತಾತಿವೈರಾಗ್ಯಾ ನ್ಯೂನತಾಪೋಹನಾ ಶಿವಾ ।
ಕಾವ್ಯಲಾಲಿತ್ಯಸಂಸ್ರಾವಾ ಕಾವ್ಯಸನ್ನುತಿದೇವತಾ ॥ ೮೯॥
ಮನಸ್ತಪೋವನಸ್ಥಾ ಮಾ ಶಿವಲಿಂಗಸುದರ್ಪಣಾ ।
ಶಿವರಾಮಾ ಶಿವಾರಾಮಾ ಶಿವರಾಮಸುನಾಮಗಾ ॥ ೯೦॥
ಮನೋಲೀನತಪಸ್ತೀರ್ಥಾ ಮನೋಭಾವನಿದರ್ಶಿತಾ ।
ಮನೋನೈರ್ಮಲ್ಯಸಂಪ್ರಾಪ್ತಿರ್ಮನಆಕಾಶನಿರ್ಮಲಾ ॥ ೯೧॥
ಮನಆಕಾಶಮಾರ್ಗಾ ಚ ಮನೋನೈರ್ಮಲ್ಯಸಂಸ್ತುತಾ ।
ಮನೋನೈಶ್ಚಲ್ಯರಂಹಾ ಚ ಮನೋಧಾರಸುಗಾಮಿನೀ ॥ ೯೨॥
ಮಾನಸಾಹ್ಲಾದಸನ್ನಾಮ್ನೀ ನಾಮವೈಶಿಷ್ಟ್ಯಪಾವನೀ ।
ಮಾನಸಾನಂದಸಂಪೂರ್ಣಾ ನಾಮಸತ್ಸಾರಧಾವನೀ ॥ ೯೩॥
ಹೈಮಪರ್ವತಸಂಭಾವಾ ಹಿಮದ್ರೋಣಿಪ್ರಸರ್ಪಿಣೀ ।
ಹಿಮಾ ಹೈಮಾ ಸುದೃಶ್ಯಾ ಚ ನೇತ್ರಾನಂದವಿಲಾಸಿನೀ ॥ ೯೪॥
ನೀರವಶ್ರುತಿಸಂಗೀತಾ ನಿತ್ಯನೀರವಸುಸ್ವರಾ ।
ನೀರವಾರವಮಾಧುರ್ಯಾ ನೀರನೀರವಸೌಖ್ಯದಾ ॥ ೯೫॥
ಗೋಮುಖಾವತರಾನೃತ್ಯಾ ತರಲಾಲಕರಂಗಭಾ ।
ಶ್ವೇತಲಾಸ್ಯೋರ್ಮಿರೀತಿಶ್ಚ ಭಾಸಮಾನಸುನಿಮ್ನಗಾ ॥ ೯೬॥
ಭೋಜ್ವಾಸಾಶ್ವಾಸನಾ ಗಂಗಾ ಧ್ವನಿದರ್ಶನಜೀವನಾ ।
ಭೋಜಜಂಗಲನಿಮ್ನಸ್ಥಾ ಕಲಸ್ವಾಗತಸುಸ್ವರಾ ॥ ೯೭॥
ಮೃದುಶಬ್ದಕಲಾಸ್ವಾಗತಾನಂದಪಕ್ಷಿಗೀತಿಕಾ-
-ಮಾಧುರ್ಯೋಪಚಯಾದ್ರಿಪ್ರಶಾಂತಿಮಧ್ಯೈಕಝರ್ಝರಾ ॥ ೯೮॥
ಚೀಡ್ವಾಸವನಸಁಲ್ಲಾಸಾ ಸಾಯಂಕಾಂತಿಪ್ರಸಾಂತ್ವಿನೀ ।
ಯಾತ್ರಾಮಧ್ಯೈಕರಾತ್ರೀವಿರಾಮವಿಶ್ರಾಮನಾದಿನೀ ॥ ೯೯॥
ಗೋಮುಖೀಹೈಮಸಂವಾಹಾ ಗಂಗೋತ್ತರೀಸುಪೂಜಿತಾ ।
ಭಗೀರಥತಪಸ್ತೀರ್ಥಾ ಭಾಗೀರಥೀ ಸ್ವರಾಪಗಾ ॥ ೧೦೦॥
ಗಂಗೋತ್ತರೀತಪಸ್ತೀರ್ಥಾ ಭಗೀರಥತಪಸ್ಸ್ಥಲಾ ।
ನಿತ್ಯಪೂಜಾರ್ಚಿತಾಗೀತಾ ಪುರಾಣಾಲಯವೈಭವಾ ॥ ೧೦೧॥
ಮನಸ್ತಪೋಗುಹಾವಾಹಾ ತೀರ್ಥೀಕೃತಮನಸ್ಸ್ಥಲಾ ।

ಮನಃಕ್ಷೇತ್ರಾವಹಾ ಗಂಗಾ ಮನಆಲಯಪೂಜಿತಾ ॥ ೧೦೨॥
ಸಂಧ್ಯಾರತಿಸುದೀಪಾಭಾ ಸಂಧ್ಯಾರಾಗಸುರಾಜದಾ ।
ವನ್ಯಾ ಧನ್ಯಾ ಮನೋರಮ್ಯಾ ಪಿಂಗಲಾತಾರಹೇಮದಾ ॥ ೧೦೩॥
ವ್ಯೋಮಮಾಪನಶೈಲಸ್ಥಾ ಶೈಲೋತ್ತುಂಗೋಪರಕ್ಷಣಾ ।
ಗಾಢಪ್ರಶಾಂತಿಸಂಗೀತಾ ಗಾಢಕಂದರಗರ್ಜನಾ ॥ ೧೦೪॥
ಹಿಮೋಪಾಂತಪ್ರವಾಹಾ ಮಾ ಬಹುಪಾಷಾಣಖಂಡಿನೀ ।
ಭಗೀರಥಶಿಲಾಂಕಾ ಚ ಗಂಗಾಕೇದಾರಸಂಗಮಾ ॥ ೧೦೫॥
ಶಿಲೋಚ್ಚಯಾವಹಾ ಗಂಗಾ ಶಿಲಾಪಾರಾತಿಘೂರ್ಣಿಕಾ ।
ಶಿಲಾರೂಪಾರ್ಚಿತಾ ಮಾತಾ ಶಿಲಾಶ್ಲಕ್ಷ್ಣಪರೀವಹಾ ॥ ೧೦೬॥
ಕೀಕಸಾಶೀತಕೀಲಾಲಾ ಅವಿಸ್ಮೃತವ್ಯಮಜ್ಜನಾ ।
ನವಸಂಖ್ಯಾವಗಾಹಾ ಚ ಕ್ಷಣಮಾತ್ರೈಕಮಜ್ಜನಾ ॥ ೧೦೭॥
ಮಗ್ನಮಾತ್ರನವಾಜೀವಾ ನವ್ಯಪ್ರಶಾಂತಿದಾಯಿನೀ ।
ಕ್ಷುದ್ರಕ್ಲಾಂತಮನಃಪೇತ್ವಾ ಪ್ರಾಣಸಂಸ್ಫೂರ್ತಿಹೇತುಕಾ ॥ ೧೦೮॥
ಹಿಮಾನಿಲಾಸುಖಪ್ರಾತಿಕೂಲ್ಯೇಷದುಷ್ಣಭಾಸ್ಕರ-
-ದ್ಯುತಿಸ್ನಾತಾಸ್ತುತಾಗೀತಾ ಗಂಗಾಸ್ನಾನಾತಿಹರ್ಷದಾ ॥ ೧೦೯॥
ಬೃಹಚ್ಛಿಲಾಸನಧ್ಯಾತಾ ಕ್ಷಣಸ್ಫೂರ್ತಿಸ್ತುತಾನುತಾ ।
ಬೃಹಚ್ಛವಿವಶೀಕರ್ತ್ರೀ ಮಹನ್ನೀಲಕಹಿಮ್ಯದಾ ॥ ೧೧೦॥
ಶ್ರೇಷ್ಠೋತ್ಕೃಷ್ಟಹಿಮಾಪ್ಲಾವಾ ಶ್ರೈಷ್ಠ್ಯದೈವತ್ಯದಾಯಿನೀ ।
ಶ್ವೇತಾಚಲಪ್ರಭಾವಾ ಚ ಶ್ವೇತಾ ಶ್ವೇತೋರ್ಮಿವಸ್ತ್ರಭಾ ॥ ೧೧೧॥
ರಜಸ್ತಮೋಮಲಾಪೋಹಾ ಶುದ್ಧಸತ್ತ್ವಾ ಸುರಾಜತಾ ।
ರಜತಾದ್ರಿಸುಬಿಂಬಾ ಚ ಶುದ್ಧಶುಕ್ಲಾಭಭಾಸುರಾ ॥ ೧೧೨॥
ಸೀಮಂತಹೈಮರೇಖಾಭಾ ಸೀಮಾರಹಿತಸೌಭಗಾ ।
ಅಗಶ್ರೇಷ್ಠಸರಿಚ್ಛ್ರೇಷ್ಠಾ ಅಘಘ್ನೀ ವಸುದಾಯಿನೀ ॥ ೧೧೩॥
ರಜತಾದ್ರಿಸುಪುತ್ರೀ ಚ ರಜತಾಚಲರಾಗಿಣೀ ।
ಮನೋವೇಗಾಪಹಾವೇಗಾ ರಾಗಮಾನಸರಾಗಿಣೀ ॥ ೧೧೪॥
ಅತಿಕೋಲಾಹಲಾ ಗಂಗಾ ಆದಿಕಾಲಾಭಿಪೂಜಿತಾ ।
ಅತ್ಯೂಷರಮಣೀಯಾ ಚ ಸಾಯಂಸಂಧ್ಯಾಸುರಾಗಿಣೀ ॥ ೧೧೫॥

ರಾಜಶೇಖರಸುಪ್ರೀತಾ ರಾಜಶೇಖರಶೇಖರೀ ।
ರಾಜರಾಜವಿರಾಜಾಭಾ ರಾಜಪ್ರವಾಹಭಾಸುರಾ ॥ ೧೧೬॥
ವರ್ಣನಾತೀತಸೌಂದರ್ಯಾ ಪ್ರಾಚೀರಪ್ರಾಂಶುಹೈಮದಾ ।
ಮತಿತಾರಾಗಣಾಭಾ ಚ ಅಲೌಕಿಕಾದ್ಭುತಾಲಯಾ ॥ ೧೧೭॥
ಮನೋಗತಾತಿನೀಲಾಬ್ಭ್ರಾ ಮನಃಸ್ಥಿತಾತಿಮಂಜಿಮಾ ।
ಮನೋವಶೀಕರಾ ಗಂಗಾ ಮಂಜುಲಾ ಮಂಜುಗಾಮಿನೀ ॥ ೧೧೮॥
ಮನೋಗುಪ್ತಮಹಾರ್ಥಾ ಚ ವ್ಯಕ್ತರೂಪಪ್ರವಾಹಿಣೀ ।
ಪೂರ್ಣಪ್ರಕೃತಿಸೌಂದರ್ಯಾ ಪೂತಕಾ ಪೂತಮಂಡಲಾ ॥ ೧೧೯॥
ಮನಃಪೂರ್ಣಾ ಸದಾಪೂರ್ಣಾ ಪೂರ್ಣಪೂರ್ಣಾತಿಶಾಯಿನೀ ।
ತಪಃಪೂರ್ಣಾ ಸುಧಾಪೂರ್ಣಾ ತೂರ್ಣಘೂರ್ಣಾತಿಹಾರಿಣೀ ॥ ೧೨೦॥
ಗಂಗೋತ್ತರೀ ಸುಕೌಮಾರೀ ಗೌರೀಕುಂಡಝರೀಸರೀ ।
ಗೌರೀಕುಂಡಮಹೋಲ್ಲಾಸಾ ಶತರಾಗಾತಿರಾಗಿಣೀ ॥ ೧೨೧॥
ಗೌರೀಕುಂಡಶಿಲೋತ್ಪಾತನರ್ತನಾಹ್ಲಾದವರ್ಧಿನೀ ।
ಬೃಹತ್ಪೃಥುಝರಾಸಾರಾ ಝಂಕಾರನಾದಝರ್ಝರೀ ॥ ೧೨೨॥
ಚಿಂತನಾದೂರದೂರ್ಣಿಶ್ಚ ಚಿಂತಿತಾಮಾನಸಾರ್ಚಿತಾ ।
ಮನಸ್ಸ್ತಂಭನಘೂರ್ಣಿಶ್ಚ ಘೂರ್ಣಮಾನಸಸಾಂತ್ವಿನೀ ॥ ೧೨೩॥
ಚಾರುಸಾರಜಲಾಸಾರಾ ಚಾರುಗೀತಾತಿಸುಸ್ವರಾ ।
ಚಾರುಕಲ್ಲೋಲಲಾಸ್ಯಾ ಚ ಚಾರುರಾಗನುತಿಸ್ಥಿರಾ ॥ ೧೨೪॥
ಧಾರಾನಿಪಾತವಾಗ್ಧಾರಾ ವಾಗ್ಧಾರವಸುವರ್ಷಿಣೀ ।
ಧಾರಾಪಾತಸುಸದ್ಧಾರಾ ಧಾರಾಮೃತಸುವಾಹಿನೀ ॥ ೧೨೫॥
ಶೈಲಜಾ ಶೈಲಸೌಂದರ್ಯಾ ಶೈಲಸಂಶೀತವಾಹಿನೀ ।
ಶೈಲಧಾರಾ ಪ್ಲವೋತ್ಪಾತಾ ಶೈಲಸತ್ಸಾರವಾಹಿನೀ ॥ ೧೨೬॥
ಪ್ರಾಣದಾಹ್ಲಾದನೀರಾ ಚ ಪ್ರಾಣಸಂಸ್ಫೂರ್ತಿವಾಸಿನೀ ।
ಸ್ವರೋಂಕಾರಪ್ರಶಾಂತಿಶ್ಚ ಹಿಮ್ಯಪ್ರಶಾಂತಿವರ್ಧಿನೀ ॥ ೧೨೭॥
ಗೌರೀಕುಂಡನಗೋತ್ಸಂಗದರ್ಶಿತಾ ಬಹುಕೀರ್ತಿತಾ ।
ಸ್ಫೂರ್ತಿಬೀಜಾತಿಸೌಂದರ್ಯಾ ಸ್ಫುಟಶ್ಲೋಕಾಭಿವಂದಿತಾ ॥ ೧೨೮॥
ಚಿತ್ತಪೂರ್ಣಾಭಿರೂಪಾ ಚ ಶ್ರೋತ್ರಪೂರಣಸುಧ್ವನಿಃ ।
ನಾದೋಂಕಾರಘನಾಗಾನಾ ಮನೋಲೀನಘನಸ್ವನಾ ॥ ೧೨೯॥

ಗೌರೀ ಗೈರೀ ಗರಿಷ್ಠಾ ಮಾ ಗೈರಿಕದ್ಯುತಿಶೋಭನಾ ।
ಗೌರೀನಾಥಾಭಿಷೇಕ್ತ್ರೀ ಚ ಗೌರೀಕುಂಡಪ್ರಭಾಸಿನೀ ॥ ೧೩೦॥
ಹೈಮಾಭಾ ಹೈಮಸಂಪನ್ನಾ ಹೈಮಾಚಲೋದ್ಭವಾ ಹಿಮಾ ।
ಹೈಮಕೌಸುಂಭಪಿಂಜಾರಖರ್ಜೂರನಿರ್ಝರೀಝರೀ ॥ ೧೩೧॥
ಗಂಗಾ ಕನಕಶ‍ೃಂಗಾಭಾ ಕನಕಾಂಬರಧಾರಿಣೀ ।
ಹೀರವತ್ಸ್ಫುರನೀರಾಭಾ ಹೈಮಾಲಯಹಿರಣ್ಮಯೀ ॥ ೧೩೨॥
ಅರುಣೋದಯಪಿಂಜಾರಾ ಕೌಸುಂಭಧರಬಿಂಬಿತಾ ।
ತರುಣಾರುಣಸೌವರ್ಣಾ ಸೌವರ್ಣಾರ್ಚಿತಭಾಸುರಾ ॥ ೧೩೩॥
ಓಂಕಾರಾವರ್ತಝಾಗಂಗಾ ಓಂಕಾರರವಝರ್ಝರಾ ।
ಓಂಕಾರಶಬ್ದಸತ್ಸಾರಾ ಓಂಕಾರಲಿಪಿಲೇಖಕಾ ॥ ೧೩೪॥
ಶಿವಾ ಶಿವಶಿರೋವಾಹಾ ಶಿವಂಕರೀ ಶಿವಪ್ರಿಯಾ ।
ಶಿವರಾಮನುತಾರಾಮಾ ಶಿವರಾಮಸುನಾಮಗಾ ॥ ೧೩೫॥
ವನಮಾಲಾ ವನಾರಮ್ಯಾ ಮನೋಹಿಮವನಾರಮಾ ।
ಹಿಮಾಲಯವನಾರಾಮಾ ಅಭಿರಾಮಾ ಹಿಮಾರಮಾ ॥ ೧೩೬॥
ಭೂರಿಪ್ರಚುರತೀರ್ಥೌಘಾ ಭೂರಿಸಂತೋಷಕಾರಿಣೀ ।
ಭೂಯಿಷ್ಠಸ್ತೋತ್ರವಿಖ್ಯಾತಾ ಭೂರಿತೈಜಸಭಾಮಿನೀ ॥ ೧೩೭॥
ಮಹಾನೀಲಮಹೀಜೀವಾ ಮಹಾನ್ಯಾಸಪ್ರಬೋಧಿನೀ ।
ಮಹಾಶಕ್ತಿಪರೀವಾಹಾ ಮಹೋನ್ನತಾಸುಮಾನಸಾ ॥ ೧೩೮॥
ಮಹಾಧರಪ್ರವಾಹಾ ಚ ಮಹಾರ್ಣವಪ್ರಯಾಣಿನೀ ।
ಮಹಾಧರೀಪ್ರಭಾವಾ ಮಾ ಮಹಾಜ್ಞಾನಪ್ರದಾಯಿನೀ ॥ ೧೩೯॥
ಶ್ವೇತಾಚಲಮಹಾಸಾಲಾ ನೀಲಾಕಾಶಚ್ಛದಿಚ್ಛವಿಃ ।
ಲುಠಿತೋಪಲಜಾಲಾ ಚ ದೇವದಾರುವನೇಚರೀ ॥ ೧೪೦॥
ದಿವ್ಯನವ್ಯಸಮೀರಾ ಚ ದಿವ್ಯೌಷಧ್ಯಸುಸಾರಕಾ ।
ದಿವ್ಯಕ್ಷೇತ್ರಪ್ರಭಾವಾ ಮಾ ದಿವ್ಯಸೌಗಂಧ್ಯಹಿಮ್ಯಕಾ ॥ ೧೪೧॥
ಹಿಮಜಾ ಹಿಮಜಾಹ್ಲಾದಾ ಹಿಮಜಾಶೀತವರ್ಣಸಿಃ ।
ಹಿಮಪ್ರಶಾಂತಿಸಂಗೀತಾ ಹಿಮಗೋತ್ರಪ್ರವಾಹಿಣೀ ॥ ೧೪೨॥
ಚಿಂತನಾತಿವ್ಯಥಾಶಾಮ್ಯಾ ಚಿಂತನಾಪೂರಪಾವನೀ ।

ಚಿತ್ರವೈಚಿತ್ರ್ಯಸಂಚಾರಾ ವೈಚಿತ್ರ್ಯಚಾರುಗೋತ್ರಿಣೀ ॥ ೧೪೩॥
ದೇವದಾರುವನೋತ್ಸಂಗಾ ನವ್ಯಮಿಷ್ಟಸಮೀರಣಾ ।
ಕ್ಷೇತ್ರಗಂಗೋತ್ತರೀರಮ್ಯಾ ಪಾಂಡವಾಂಗನಚತ್ವರಾ ॥ ೧೪೪॥
ತಪೋರಂಧ್ರಮುಖಸ್ರಾವಾ ರುದ್ರಗಂಗಾಸಮಾಗತಾ ।
ಶೈಲಸಾರಜಲಾಸಾರಾ ಜಾಹ್ನವೀ ಕುಲಶೈಲಿನೀ ॥ ೧೪೫॥
ಕೈರವೀರಾಗಲಾಸ್ಯಾ ಚ ಕೈರವದ್ಯುತಿಶೋಭನಾ ।
ಭೈರವೀರಾಗಲಾಸಸ್ಥಾ ಭೈರವಾರಾಮಕಾಮಿನೀ ॥ ೧೪೬॥
ಭೈರವೀ ಕಾಲವೇಗಾ ಚ ಭೈರವೀನಾಥಶೀರ್ಷಗಾ ।
ಭೈಷಜ್ಯಪೂತತೀರ್ಥಾ ಚ ಬಹುಮಾನ್ಯಸುತೀರ್ಥಕಾ ॥ ೧೪೭॥
ಗಂಗಾಭಾಗೀರಥೀಯುಕ್ತಾ ಜಾಹ್ನವೀ ನಗಮಧ್ಯಗಾ ।
ದ್ವಿಕರೈಕಪಥಾನೇತ್ರೀ ಬಹುರಮ್ಯದರೀವಹಾ ॥ ೧೪೮॥
ನೀರವಾಢ್ಯನಗೋತ್ಸಂಗಾ ದೇವದಾರುವನಾರಮಾ ।
ಉಪಾಂತಾವಿಸ್ಮೃತವ್ಯಾ ಚ ಭಾವಿತೈಕಾನುಭೂತಿಮಾ ॥ ೧೪೯॥
ಪಾರಸಂಚಾರಸಾಮೋದಾ ಶ್ವಾಸಭಗ್ನಾತಿನೀರವಾ ।
ಅಂತಃಶ್ವಾಸಾನುಭೂತಾ ಚ ಶ್ರೋತ್ರನೇತ್ರೋತ್ಸವಾರವಾ ॥ ೧೫೦॥
ಪೀತನೀರವಪೇತ್ವಾ ಚ ಪರ್ಯಾಪ್ತಾಯತಲಾಘವಾ ।
ಶಮನಸ್ವರಸಂವೃದ್ಧಗಾಢಪ್ರಶಾಂತಿಗಾಲಯಾ ॥ ೧೫೧॥
ಯಾತ್ರಾಪ್ರವೃತ್ತಿಸಾರಮ್ಯಾ ಯಾತ್ರಿಣೀಸಹಚಾರಿಣೀ ।
ಶೈಲೋತ್ತುಂಗಾವೃತಾ ಗಂಗಾ ಶೀಲಿನೀ ಹರಿಶೀಲಿನೀ ॥ ೧೫೨॥
ಬಹುರೂಪಾ ಬೃಹದ್ಭಾಸಾ ಬಹುರಾಗಾತಿಮೋಹಿನೀ ।
ಅವಿಸ್ತೀರ್ಣಾತಿವಿಸ್ತೀರ್ಣಾ ಬಹುರಂಗಸುಹಾಸಿನೀ ॥ ೧೫೩॥
ಮೋಹನಾಮೋಹನಾಕಾರಾಮೋಹನಾಲಾಸ್ಯಗಾಮಿನೀ ।
ಮೋಹದಾರಸುಸನ್ಮೋಹಾಮೋಹದಾರಿಘೃಣಾಕರೀ ॥ ೧೫೪॥
ಮೋಹಿತಾಮಾನಸಾವಾಹಾಮೋಹಾಪೋಹಾ ಮುದಾವಹಾ ।
ಅಮೋಹಮೋಹಮೋಹಾ ಚ ಅಮೋಹಮೋಹಮೋಹಿತಾ ॥ ೧೫೫॥
ಮೋಹಸಂವಾಹಸಂವಾಹಾ ಸಂವಾಹರಮ್ಯಮೋಹಿನೀ ।
ಮೋಹನಾನಂದರಾಗಾ ಚ ರಾಗಮೋಹಾಸುರಾಗಿಣೀ ॥ ೧೫೬॥

ಮೋಹನಾಧಾರಧಾರಾ ಚ ಧಾರಣಾಯೋಗಸಾಧನಾ ।
ಯೋಗಾಧಾರಪಯೋಧಾರಾ ಧಾರಾಪಾತಾತಿಝಲ್ಲರಾ ॥ ೧೫೭॥
ಹರಿತಾರಣ್ಯಶುಕ್ಲಾ ಚ ಹರಿತಾ ಹರ್ಯತಿಪ್ರಿಯಾ ।
ಕುಲಶೈಲಶಿಲಾಧಾರಾ ಶಿಲಾಖಂಡಸುಶಿಲ್ಪಕಾ ॥ ೧೫೮॥
ದೇವದಾರುಘನಾರಣ್ಯಾ ಹಿಮಶ‍ೃಂಗಪರೀವೃತಾ ।
ನಾನಾಪ್ರಸ್ತರರಂಗಾ ಚ ರೂಪಲಕ್ಷಣವಿಸ್ಮಯಾ ॥ ೧೫೯॥
ಬಹುವರ್ಪವಹಾ ಗಂಗಾ ದರೀಪೃಥುಪರೀವಹಾ ।
ಬಹುರಂಗಸುಲಾಸ್ಯಾ ಚ ಬೃಹಚ್ಛವಿಲಸತ್ಪ್ರಭಾ ॥ ೧೬೦॥
ಚಿತ್ರವೈಚಿತ್ರ್ಯಪಾಷಾಣಾ ಶಿಲಾಖಂಡಾಭಿಮಂಡಿತಾ ।
ಚಾರುಪ್ರಸ್ತರಪ್ರಾಚುರ್ಯಾ ರಾಗರೂಪವಿಲಕ್ಷಣಾ ॥ ೧೬೧॥
ದೇವದಾರುವನಾಮೋದಾ ದೇವಭೂಮಿಪ್ರಸನ್ನತಾ ।
ಪಾಷಾಣಹರಿಕೇದಾರಲಿಂಗಸೇಚನಪಾವನೀ ॥ ೧೬೨॥
ಸಂಧ್ಯಾವೇಲಪ್ರಶಾಂತಿಶ್ಚ ಪಕ್ಷಿಸುಸ್ವರಚಾರುಗಾ ।
ಧ್ಯಾನವರ್ಧನರಮ್ಯಾಷ್ಟ್ರಾ ಲಕ್ಷ್ಮೀನಾರಾಯಣಾರ್ಚನಾ ॥ ೧೬೩॥
ಆರಣ್ಯದ್ರೋಣಿಮಧ್ಯಸ್ಥಾ ಪಕ್ಷಿಜಾಲರವಾರವಾ ।
ಚಾರುಪಕ್ಷಿವಿಹಾರಾ ಚ ಚಾರುಸಾರಸುಖಸ್ವರಾ ॥ ೧೬೪॥
ಧರಸ್ಮೇರಸುಲಾವಣ್ಯಾ ಕೌಮಾರೀ ಕೌಶಲಪ್ರದಾ ।
ಪರಾ ದೇವೀ ಸುಜಲ್ಪಾ ಮಾ ಕಲ್ಯಾಣೀ ನಿತ್ಯಮಂಗಲಾ ॥ ೧೬೫॥
ವಿಸ್ವರಾರ್ತಿವ್ಯಥಾಶ್ರಾಯಾ ಸುಸ್ವರಪ್ರಶಮಾವಹಾ ।
ವಿಶ್ರಾಂತಿಸೌಖ್ಯಸಮ್ಮೂಲಾ ಮೂಲಸ್ಥಾನಾತಿದೇವತಾ ॥ ೧೬೬॥
ಸಪ್ತತಾಲನಗೋತ್ಸಂಗದೃಷ್ಟಿಪ್ರಸಾದಮೋದಿನೀ ।
ಮಹಾಸೂಕ್ಷ್ಮಾಬಹುಗ್ರಾವನಾನಾರೂಪಪ್ರಸರ್ಪಿಣೀ ॥ ೧೬೭॥
ಸೌಮ್ಯಕಾಶೀತಪೋಭೂಮಿರಮ್ಯಾನಂದಾಭಿವರ್ಧಿನೀ ।
ಸೌಮ್ಯಾ ಸೌಮಾನಸಾರಾಧ್ಯಾ ಧ್ಯಾನನಾಮನಮಸ್ಕೃತಾ ॥ ೧೬೮॥
ಕಾಶ್ಯುತ್ತರಸುಶೋಭಾ ಚ ಶೈಲಮಧ್ಯಪ್ರಕಾಶಿನೀ ।
ವಿಶ್ವೇಶ್ವರಾಭಿಷೇಕಾ ಚ ವಿಶ್ವಗಾ ವಿಶ್ವಮೋದಿನೀ ॥ ೧೬೯॥
ಹಿಮಾದ್ರಿವಲಯಾ ಗಂಗಾ ಶೈಲಮಾಲಾಸುಭೂಷಣಾ ।
ತಾಪಸಾವರದಾತ್ರೀ ಚ ತಾಪಸಾರಣ್ಯಶೈಲಭೂಃ ॥ ೧೭೦॥

ಪಂಚಮೀತಿಥಿಸಂಗೀತಗುರುಕೀರ್ತನಲಾಸಿನೀ ।
ದಿವ್ಯನಾಮಕೃತಿಸ್ಥಾ ಮಾ ದಿವ್ಯಾನುಭೂತಿಪೂರಣೀ ॥ ೧೭೧॥
ಗಂಗಾ ಪಂಚಾನನಪ್ರೀತಾ ಪಂಚಾನನಜಟಾಸ್ರವಾ ।
ಪಂಚಾನನಸುವಕ್ತ್ರಾದಿಸಪ್ತಸ್ವರರಸಾಸರಾ ॥ ೧೭೨॥
ಸತ್ಯಜ್ಞಾನಮಯೀ ದೇವೀ ವಶಂಕರೀ ಸುಶಂಕರೀ ।
ವಿಶ್ವೇಶ್ವರಪ್ರಿಯಾ ಮಾತಾ ವಿಶ್ವೇಶ್ವರೀ ವಿಮೋಚನೀ ॥ ೧೭೩॥
ಈಶ್ವರಾನುಗ್ರಹಾವಾಹಾ ಈಶ್ವರಾನುಗ್ರಹಾವಹಾ ।
ಈಶ್ವರಾಶೀಕರಸ್ಪರ್ಶಾ ಈಶ್ವರೀ ಈಶ್ವರಪ್ರಿಯಾ ॥ ೧೭೪॥
ಈಶ್ವರಪ್ರಿಯಸಂಗೀತಾ ಈಶ್ವರಾನಂದಸಸ್ಮಿತಾ ।
ಈಶ್ವರಾಭಾಸಸಾಭಾಸಾ ಈಶ್ವರಾರಕ್ಷಣಾವಹಾ ॥ ೧೭೫॥
ಬಿಲಂಗನಾಸ್ವಯುಕ್ತಾ ಚ ಕುಲಪರ್ವತಸರ್ಪಿಣೀ ।
ಸ್ವಾಶ್ಲಿಷ್ಟಾಲಕನಂದಾ ಚ ಸ್ವಸೃಸಾಮೋದಸಂಗಮಾ ॥ ೧೭೬॥
ಅವಿಸ್ಮೃತಾತಿಸಂಶೀತಾ ಅರೋಧಾ ರೋಧಭಂಜಿಕಾ ।
ಅಭಿಸ್ಮೃತಾಭಿವಂದ್ಯಾ ಮಾ ಶುಭದೇವಪ್ರಯಾಗಗಾ ॥ ೧೭೭॥
ಅಪರ್ಯಾಪ್ತಾನುಭೂತಿಶ್ಚ ಸುಪರ್ಯಾಪ್ತಸುಮಂಗಲಾ ।
ಅನಾದ್ಯಂತಾ ಅಭೋಕ್ತ್ರ್ಯಾಹ್ವಾ ಅಶೋಷಾ ಶೋಷಹಾಶುಗಾ ॥ ೧೭೮॥
ತಾಪನಾತಂಕಹಾಶೀತಾ ವಿಷ್ಣುಗಂಗಾ ವಿಯತ್ಸರಿತ್ ।
ಶಿವಗಂಗಾ ಶಿವಾ ಶುಭ್ರಾ ಶಿಲಾಘನಘನೋಲ್ಲಸಾ ॥ ೧೭೯॥
ರಘುನಾಯಕಪಾದಾಂಕಾ ರಘುನಾಯಕಗಾಯಕಾ ।
ದೇವಪ್ರಯಾಗದಿವ್ಯಾಭಾ ದಿವ್ಯಕ್ಷೇತ್ರಪ್ರಯಾಗಭಾ ॥ ೧೮೦॥
ಭಾಗೀರಥ್ಯಲಕಾನಂದಾಸಂಗಮಾನಂದಗಂಗಿಕಾ ।
ದೇವಪ್ರಯಾಗತೀರ್ಥೌಘಾ ಸರ್ವಮಂಗಲದಾಯಿಕಾ ॥ ೧೮೧॥
ಗಂಗೋತ್ತರೀಹಿಮೋದ್ಭಾವಾ ಭಾಗೀರಥೀಸುಗೋಮುಖೀ ।
ಅಲಕಾಪುರಿನಂದಾ ಚ ಸತೋಪಾಂತಹಿಮೋದ್ಭವಾ ॥ ೧೮೨॥
ಸ್ವರ್ಗಾರೋಹಣಮಾರ್ಗಾ ಚ ಅಲಕಾಪುರಿಸಂಹತಾ ।
ಸ್ವರ್ಗಾವರೋಹಸೌಂದರ್ಯಾ ಶುಭಾಂಕಾ ಶುಭಲಕ್ಷಣಾ ॥ ೧೮೩॥
ಶುಭ್ರಚಂದ್ರದ್ಯುತಿಶ್ವೇತಾ ಶುಭಾಕಾರಾ ಶುಭಾಕರಾ ।

ಸೌಮೇರುಪರ್ವತೋತ್ತೀರ್ಣಾ ಸೌಮೇರುಕಲಸದ್ರಸಾ ॥ ೧೮೪॥
ಕುಬೇರಪಟ್ಟಣಾನಂದಾ ಧಾರಾಪಾತಸುನೃತ್ಯಭಾ ।
ಕುಬೇರಪಟ್ಟಣೋದ್ಘೋಷಾ ಸ್ವರ್ಗಾಪಗಾ ಸುರಾ ಸುಭಾ ॥ ೧೮೫॥
ಕುಭೃತ್ಕುಮಾರಿಕಾ ಗಂಗಾ ಕಲಕಲ್ಲೋಲಶಬ್ದಿನೀ ।
ಅಲಕಾಪುರಿಸಂಗೀತಾ ಕಲಗಾನಸುನರ್ತಿನೀ ॥ ೧೮೬॥
ಪುಲಕಂದಾಲಕಾನಂದಾ ಹೈಮಸಂಹತಿಸಂವಹಾ ।
ಪೂರಿತಾನಂದಸಾರಾ ಚ ಅಲೌಕಿಕಾದ್ಭುತದ್ಯುತಿಃ ॥ ೧೮೭॥
ದಿವ್ಯನಂದಾ ಸುವಾಙ್ನಂದಾ ವಾಗರ್ಥನೃತ್ಯಲಾಸಿನೀ ।
ಭೂರಿಶೋಭಾಲಕಾನಂದಾ ಭೂತಭವ್ಯಭವಚ್ಛವಿಃ ॥ ೧೮೮॥
ಭೂರಿಧಾರಾ ಬೃಹದ್ಧಾರಾ ವಸುಧಾರಾ ಸುವಾಗ್ರಸಾ ।
ವ್ಯೋಮದಘ್ನಾಚಲಾವಾಹಾ ಚಾರುಹಾಸಾ ಶಶಾಂಕಭಾ ॥ ೧೮೯॥
ವಸುಧಾರಾ ಸುವಾಗ್ಧಾರಾ ವಾಗ್ವೇಗವೇಗವಾಹಿನೀ ।
ಅವಾಚ್ಯಾದ್ಭುತಧಾರಾ ಚ ವಾಗ್ವರ್ಣವರ್ಣಲಾಸಿನೀ ॥ ೧೯೦॥
ಕವಿಸ್ಫೂರ್ತಿಸುಸಂಭಾಸಾ ಕವಿತಾಮಂಜುಘೋಷಿಣೀ ।
ಅತಿರಮ್ಯಾಲಕಾನಂದಾ ಅವಾಚ್ಯಾನಂದಕಾರಿಣೀ ॥ ೧೯೧॥
ದೇವಭೂತಿಃ ಸುಧಾಧೌತೀ ದಿವ್ಯಕಾಝರ್ಝರಾವತೀ ।
ದೇವಭೂಮಿಮುದಾವಾಹಾ ದಿವ್ಯಾಷ್ಟ್ರಪ್ರಾವಣಾವಹಾ ॥ ೧೯೨॥
ತಪೋಲಯಸುದಿವ್ಯಾಷ್ಟ್ರಾ ಲಯಪ್ರಶಮಮಾನಸಾ ।
ಮತ್ತಲೋಕಾತಿದೂರಾ ಚ ಮಚ್ಚಿತ್ತಭಕ್ತಿಲಾಲಸಾ ॥ ೧೯೩॥
ಧ್ಯಾನತತ್ಪರಸಂಯುಕ್ತಾ ಧ್ಯಾನವರ್ಧನಮಂಡಲಾ ।
ತಾಪಸಾಶ್ರಯಶಾಂತಿಶ್ಚ ಸಾಧುಯೋಗಿತಪಸ್ಸ್ಥಲಾ ॥ ೧೯೪॥
ನಿತ್ಯನಿಶ್ಚಲಶಾಂತಿಶ್ಚ ತಪೋಯುಕ್ತಸಮಾಶ್ರಯಾ ।
ನಿತ್ಯನೀರವಸುಸ್ರಾವಾ ನಿತ್ಯಪ್ರಣವನಾದಿನೀ ॥ ೧೯೫॥
ತೂಷ್ಣೀಂಸ್ಥಾನಾತಿಸಾಂತ್ವಾ ಚ ನೀರವಪ್ರಣವಾರವಾ ।
ತುಹಿನಾಲಯಸನ್ನಾದಾ ತೂಷ್ಣೀಂಸ್ಥಾನೋತ್ಥಗಾರವಾ ॥ ೧೯೬॥
ತೌಷಾರಮಧ್ಯರಾಜೋದಾ ರಜತಾದ್ರ್ಯವರೋಹಿಣೀ ।
ಧೌತಜಾಂಬೂನದಾಭಾ ಚ ರಜತಾದ್ರ್ಯತಿಶೋಭನಾ ॥ ೧೯೭॥

ಶುಭಶೀಘ್ರಗಪಾನೀಯಾ ಅಕ್ಷೋಭಾಕ್ಷುಬ್ಧಘೂರ್ಣಿಕಾ ।
ಶುಭಶೀಘ್ರಸುಗಾನೀಯಾ ಶುಭಾ ಶುಭ್ರಾ ಶುಭಪ್ರದಾ ॥ ೧೯೮॥
ಶತಕುಂಭದಸಂವೃತ್ತಾ ಶತರಾಗವರಾನನಾ ।
ಚಾರುಕಲ್ಲೋಲಕಾನಂದಾ ನಂದಾಯುಕ್ತಸರಸ್ವತೀ ॥ ೧೯೯॥
ಸರಸ್ವತೀ ಸುವಾಣೀದಾ ಭೀಮಪ್ರವಾಹಭೀಷಣಾ ।
ಭೀಷ್ಮಮಾತಾ ಮದಂಬಾ ಚ ಪ್ರಯಾಗಕೇಶವಸ್ತುತಾ ॥ ೨೦೦॥
ವೇದವ್ಯಾಸಗುಹಾದೃಶ್ಯಾ ಗಣೇಶ್ವರಗುಹೇಕ್ಷಿತಾ ।
ವ್ಯಾಸಾಚಾರ್ಯಸುನಿಧ್ಯಾತಾ ಮಹಾಭಾರತಸಾಕ್ಷಿಣೀ ॥ ೨೦೧॥
ಶ್ರೀಕೃಷ್ಣಕೀರ್ತಿತಾನಂದಾ ಶಿಷ್ಯೋದ್ಧವತಪಸ್ಸ್ಥಲಾ ।
ಬದರೀಕಾಶ್ರಮಾವಾಹಾ ಬದರೀವನಮೋಹಿನೀ ॥ ೨೦೨॥
ನರನಾರಾಯಣೋತ್ಸಂಗಾ ನರನಾರಾಯಣಸ್ತುತಾ ।
ಬದರೀಧಾಮತೀರ್ಥೌಘಾ ಬದರೀನಾಥಮಜ್ಜನಾ ॥ ೨೦೩॥
ಬದರೀಧಾಮಸಾಲಾಸ್ಯಾ ಬದರೀಕಾಶ್ರಮಾಲಯಾ ।
ತಪೋಭೂಮ್ಯಾತ್ಮಜಾ ಗಂಗಾ ಭೂಮಿಜಾರಮಣಾಲಯಾ ॥ ೨೦೪॥
ಅತಿಶೋಭಾಲಕಾನಂದಾ ಅತಿವೇಗಾತಿಹಿಮ್ಯಕಾ ।
ಪರ್ಯಾಪ್ತಸ್ವಾನುಭೂತಿಶ್ಚ ಅಪರ್ಯಾಪ್ತಾತ್ಮಧೀತಿಕಾ ॥ ೨೦೫॥
ಚಂಡವೇಗಾತಿಸಂದಿಗ್ಧಾ ಅಗಾಧಾತಿಭಯಾನಕಾ ।
ಹೈಮೋದಕಾಲಕಾನಂದಾ ಜಡೀಕೃತಜಡಸ್ಪೃಶಾ ॥ ೨೦೬॥
ಶೀಘ್ರಾತಿಶೀಘ್ರಮಗ್ನಾ ಚ ಶೀಘ್ರಾತಿಶೀಘ್ರಧಾವನೀ ।
ನೀರಪಾರಸುನಿಧ್ಯಾತಾ ಧ್ಯಾನಮಾನಸಪೂಜಿತಾ ॥ ೨೦೭॥
ಪ್ರತಿಯಾತ್ರಾಸುಮಗ್ನಾ ಚ ಸಾಯಂಸಂಶೀತಮಜ್ಜನಾ ।
ಅತಿಪುಣ್ಯಾತಿಧನ್ಯಾ ಚ ವಿಲಕ್ಷಣಸುಲಕ್ಷಣಾ ॥ ೨೦೮॥
ಪ್ರಶಾಂತಬದರೀಕ್ಷೇತ್ರಾ ನರನಾರಾಯಣಾಶ್ರಮಾ ।
ತಪೋಲಯಾವಹಾವಾಹಾ ತಪೋಮಾನಸಸನ್ನುತಾ ॥ ೨೦೯॥
ಲಕ್ಷ್ಮಣಾಗ್ರಜಸಂಪೂಜಾ ಗಂಗಾ ಲಕ್ಷಣಲಕ್ಷ್ಮಣಾ ।
ಲಕ್ಷ್ಮಣ್ಗಂಗಾಲಕಾನಂದಾ ಸಂಗಮಾರಾಮವೀಕ್ಷಣಾ ॥ ೨೧೦॥
ಪುಷ್ಪೋತ್ಸಂಗಪ್ರವಾಹಾ ಚ ಹೈಮಕುಂಡಾತಿಭಾಸುರಾ ।
ಉತ್ತುಂಗಶ‍ೃಂಗಬಿಂಬಾ ಚ ಹೈಮಾದ್ರಿರುಚಿಬಿಂಬಭಾ ॥ ೨೧೧॥

ವಿಷ್ಣುಪಾದೋದಕಾ ಗಂಗಾ ವಿಷ್ಣುಪ್ರಿಯಾ ವಿಶಿಷ್ಟಭಾ ।
ಧವಲಾಧೌಲಿಗಂಗಾ ಚ ವಿಷ್ಣುಪಾದಾಭಿಷೇಚನಾ ॥ ೨೧೨॥
ಧೌಲೀಗಂಗಾಲಕಾನಂದಾ ವಿಷ್ಣುಪ್ರಯಾಗಸಂಗಮಾ ।
ನಗಮಧ್ಯಾತಿಮುಗ್ಧಾ ಚ ವಿಷ್ಣುನಾಮನಿನಾದಿನೀ ॥ ೨೧೩॥
ಸಾಯಂಸಂಧ್ಯಾಸುನಿಧ್ಯಾತಾ ಸಂಗಮಾತೀತಕಾಂತಿಭಾ ।
ಪ್ರವಾಹದಾರುಣಾಸ್ನಾತಾ ಏಕಾವಿಸ್ಮೃತಿರಂಜನಾ ॥ ೨೧೪॥
ಜ್ಯೋತಿರ್ಮಯಾ ತಪಃಪೂರ್ಣಾ ಜ್ಯೋತ್ಸ್ನಾಭಾಸಸುಲಾಸಿನೀ ।
ಗಾಢಕಂದರಸಂವಾಹಾ ಜ್ಯೋತಿರ್ಮಠವಿಲಾಸಿನೀ ॥ ೨೧೫॥
ಲಕ್ಷ್ಮೀನೃಸಿಂಹಸಂಪ್ರೀತಾ ಪ್ರೀತಿಸ್ನಿಗ್ಧಸುಧಾರಸಾ ।
ಪ್ರೀತಿಸ್ನಿಗ್ಧಾತಿಮಾಧುರ್ಯವಾಣೀದೈವಿಕಗಾಯಿನೀ ॥ ೨೧೬॥
ನಂದನಂದನನಂದಾ ಚ ನಂದಾಕಿನೀಸುಸಂಗಮಾ ।
ನಂದಪ್ರಯಾಗರಮ್ಯಾಷ್ಟ್ರಾ ಕುಲಾಚಲಸುನಿಮ್ನಗಾ ॥ ೨೧೭॥
ನಂದಾಕಿನೀ ಅಚಂಡಾಭಾ ನಂದಾಪ್ರಚಂಡಭಾಸುರಾ ।
ನಲಿನೀ ನಲಿನಾಕ್ಷೀ ಚ ನಲಿನಾಕ್ಷಸುನಾಮಗಾ ॥ ೨೧೮॥
ಆಸ್ನಾತಸಂಗಮಾನಂದಾ ದೃಪದಾಸ್ತಾರಪೂರಿತಾ ।
ವಿಸ್ತೀರ್ಣನಿಮ್ನಭೂರಮ್ಯಾ ಹರಿತಾಗಪರೀವೃತಾ ॥ ೨೧೯॥
ಕರ್ಣಪ್ರಯಾಗಗಾ ಗಂಗಾ ಪಿಂಡರ್ಗಂಗಾಸಯುಕ್ತಭಾ ।
ಪಿಂಡರ್ಗಂಗಾಲಕಾನಂದಾ ಕರ್ಣಪ್ರಯಾಗಸಂಗಮಾ ॥ ೨೨೦॥
ಸಲಿಲಾಶೀತಸುಸ್ಪರ್ಶಾ ಸವಿಕಲ್ಪವಿಗಾಹಿತಾ ।
ಸ್ನಾನಾತಿಹರ್ಷದಾ ಗಂಗಾ ಅವಿಕಲ್ಪಾವಗಾಹಿತಾ ॥ ೨೨೧॥
ಶೈತ್ಯಸೌಖ್ಯಪ್ರದಾ ಗಂಗಾ ಯಾತ್ರಾಸಂತಾಪಹಾರಿಣೀ ।
ಶೈಥಿಲ್ಯಪ್ರತಿಹರ್ತ್ರೀ ಚ ಮನಸ್ಕಾಯಸುಜೀವನೀ ॥ ೨೨೨॥
ಹರಿದಾಸವಿಮೋಕ್ತ್ರೀ ಚ ಹರಿಸಂಕೀರ್ತನಪ್ರಿಯಾ ।
ಗಿರಿಗೂಢಾತಿಗಾಢಾ ಚ ಗಿರಿಶ್ರೇಷ್ಠತಪಸ್ಸ್ಥಲಾ ॥ ೨೨೩॥
ಗಿರಿಪ್ರಾವಣ್ಯಲಾವಣ್ಯಾ ಗಿರಿಣದ್ಧಾ ಗಿರಾಣದಾ ।
ಗಿರಿಗಹ್ವರಸಂದೃಶ್ಯಾ ಗಿರಿಕುಲ್ಯಾ ಗಿರಿಪ್ರಿಯಾ ॥ ೨೨೪॥
ರುದ್ರಾಣೀ ರುದ್ರಸಂಪ್ರೀತಾ ರುದ್ರಪ್ರಯಾಗಭಾಸುರಾ ।

ಮಂದಾಕಿನ್ಯಲಕಾನಂದಾ ಸಂಗಮೋಲ್ಲಾಸಖೇಲನಾ ॥ ೨೨೫॥
ಮಂದಾಕಿನೀ ಸುಕೇದಾರೀ ಮಂದಹಾಸಮೃದುಪ್ರಭಾ ।
ನಂದಾಲಕಾಪುರೀಜಾತಾ ದ್ಯುತಿಶ್ವೇತಾತಿಚಂಡಭಾ ॥ ೨೨೬॥
ಮಂದಾಕಿನ್ಯತಿವೈಚಿತ್ರ್ಯಾ ಚಿತ್ರರೂಪಾ ಸುಗಾಮಿನೀ ।
ಫೇನದ್ಯುತ್ಯಲಕಾನಂದಾ ಪಾಷಾಣಖಂಡಗರ್ಜನಾ ॥ ೨೨೭॥
ಸಿತಪ್ರಭಾಲಕಾನಂದಾ ಮಂದಾಕಿನೀ ಹರೀಂದ್ರಭಾ ।
ವಿಷ್ಣುಗಂಗಾ ಸುರಾಲಾಸ್ಯಾ ಶಿವಗಂಗಾಸುಸಂಗಮಾ ॥ ೨೨೮॥
ಅಸಂಗತಾನುಭೂತಿಶ್ಚ ಸಂಗಮಾಹರ್ಷಮಜ್ಜನಾ ।
ಬಹುಶಕ್ತಿಗ್ರಹಾವೇಗಾ ಸಂದಿಗ್ಧಸನ್ನಿಮಜ್ಜನಾ ॥ ೨೨೯॥
ಬೃಹತ್ಪ್ರಮಾಣತೀರ್ಥೌಘಾ ತೂರ್ಣಿಘೂರ್ಣಿಭಯಾನಕಾ ।
ಶೀತೋದಕಾತಿಶೀಘ್ರಾ ಚ ಶೀಘ್ರಾತಿಶೀಘ್ರಗಾಹಿತಾ ॥ ೨೩೦॥
ಅಷ್ಟೋತ್ತರಶತಾಮಗ್ನಾ ಅಷ್ಟೋತ್ತರಶತಾರ್ಚಿತಾ ।
ಇಷ್ಟೇಷ್ಟಿಮಾನಸೇನ್ವಾ ಚ ಇಷ್ಟೇಷ್ಟಸಿದ್ಧಿದಾವರಾ ॥ ೨೩೧॥
ಶ್ರೀನಾರದಶಿಲೋಪಾಂತಾ ಗಂಗಾಸ್ತೋತ್ರಸುಪೂಜಿತಾ ।
ತ್ಯಾಗರಾಜಗುರುಸ್ವಾಮಿಸತ್ಕೀರ್ತನೌಘಸಂಸ್ತುತಾ ॥ ೨೩೨॥
ಶ್ರೀನಾರದಗುರುಸ್ವಾಮಿವೀಣಾಗಾನಲಯಸ್ಥಿತಾ ।
ನಾರದಾನಂದಗೇಯಾ ಚ ರಾಗತಾಲಲಯಸ್ತುತಾ ॥ ೨೩೩॥
ಶಾರದಾ ಶರಸಂಪೂರ್ಣಾ ಶರದಿಂದುರುಚಿಸ್ಫುರಾ ।
ಕ್ಷಪಾನಾಥಸ್ಮಿತೋರ್ಮಿಶ್ಚ ಕ್ಷೀರಸಾಗರಸನ್ನಿಭಾ ॥ ೨೩೪॥
ವರಾನಂದಸ್ವರಾನಂದಾ ವಾರಿವರ್ಷಣಹರ್ಷಣಾ ।
ಗುರುಕೀರ್ತನಸಂಗೀತಾ ಕವಿಮಾನಸಸಂಸ್ತುತಾ ॥ ೨೩೫॥
ಶಂಕರಾಲಯಸಂಗೀತಾ ಶಿವಶಂಕರಮಜ್ಜನಾ ।
ಓಂಕಾರಶ್ರುತಿಸನ್ನಾದಾ ನಾದೋಂಕಾರಲಯಾಲಯಾ ॥ ೨೩೬॥
ಸಂಗಮಾತೀತಸೌಂದರ್ಯಾ ರವಿರಾಜಲಸತ್ಪ್ರಭಾ ।
ವ್ಯಸ್ತದ್ವಿರಂಗಸಂಯೋಗಾ ರಂಗರಂಗಣಸತ್ಪ್ರಭಾ ॥ ೨೩೭॥
ಮಂದಾಕಿನೀ ಮಹಾಗಂಗಾ ಮಹಾದೇವಕೃಪಾವಹಾ ।
ಪಿಂಡರ್ನಂದಾಕಿನೀಧೌಲೀಸಂಗತಾಲಕನಂದಭಾ ॥ ೨೩೮॥

ಶಿವಾ ವಿಷ್ಣುಪದೋದ್ಭಾವಾ ಭದ್ರಂಕರೀ ಭಯಂಕರೀ ।
ಸುಸ್ವರಾ ಸುಸ್ವರಾನಂದಾ ಸುಸ್ವರಾಹ್ಲಾದಕಾರಿಣೀ ॥ ೨೩೯॥
ವಿಷ್ಣುಗಂಗಾ ಶಿವಾನಂದಾ ರುದ್ರಪ್ರಯಾಗಸಂಗಮಾ ।
ಸತ್ಯಕಾಮಪ್ರಸಾದಾ ಮಾ ಸದಾಶಿವವರಪ್ರದಾ ॥ ೨೪೦॥
ಭಗ್ನೀಭಾಗೀರಥೀತೀರ್ಥಾಸಂಧಿತಾಲಕನಂದಭಾ ।
ದೇವಪ್ರಯಾಗಪುಣ್ಯೌಘಾ ಗಂಗಾನಾಮನದೀವರಾ ॥ ೨೪೧॥
ಶಿಖ್ಯುತ್ತುಂಗಹಿಮೋದ್ಭಾವಾ ಗಾಢಕಂದರಸಂಗಮಾ ।
ಲೋಕಕಲ್ಯಾಣಮಾರ್ಗಾ ಚ ನರೋದ್ಧಾರಣಧಾವನೀ ॥ ೨೪೨॥
ರಘುನಾಥಪದಾವಾಹಾ ರಘುನಾಥದಯಾವಹಾ ।
ಪುರಾಣೀ ಪೂರಣೀ ಗಂಗಾ ಬಹುಗೀತತಪಸ್ಸ್ಥಲಾ ॥ ೨೪೩॥
ಅತಿಚಂಡಾಲಕಾನಂದಾ ಭಾಗೀರಥೀ ಭಯಂಕರೀ ।
ಸಮಾಶ್ಲಿಷ್ಟಸಲಾವಾಹಾ ಗಂಗಾನಾಮ್ನ್ಯತಿಸುಂದರೀ ॥ ೨೪೪॥
ದರೀವಾಹಪಯಃಪೂರಾ ನೇತ್ರಪೂರಣವೀಕ್ಷಣಾ ।
ಲಕ್ಷಣಾಂಕಿತನೀರಾ ಚ ಶುಭಲಕ್ಷಣಲಕ್ಷಿತಾ ॥ ೨೪೫॥
ತರಂಗಕರತುಂಗಾ ಚ ಆಶೀಕರೀ ವಶೀಕರೀ ।
ಅತಿಕ್ಷಿಪ್ರಗರೀತಿಶ್ಚ ಲೋಕಯಾನಸುತತ್ತ್ವನೀ ॥ ೨೪೬॥
ದಾರುಣಾ ದಾರಿತಾಜ್ಞಾನಾ ದ್ರಾವಿತಾಘಾನುಬಂಧನಾ ।
ವಾರಿವರ್ಷಿತಕಾರುಣ್ಯಾ ದ್ರವರೂಪಾಪರಾವರಾ ॥ ೨೪೭॥
ಸದಯಾ ಸುಬಲಾ ಮಾತಾ ಅಬಲಾಪೋಹನಾಜರಾ ।
ಜರಾದ್ಯಪೋಹನಾ ಗಂಗಾ ಆಧಿವ್ಯಾಧಿವಿನಾಶಿನೀ ॥ ೨೪೮॥
ಬಹುಸ್ನಾತೋಪಭುಕ್ತಾ ಚ ಬಹುವೇಲನಿಮಜ್ಜನಾ ।
ಪ್ರಭಾತೋದ್ದಿನಸಂಧ್ಯಾದಿನಾಂತಸ್ನಾನಸುಭಾವನಾ ॥ ೨೪೯॥
ಜೀವಸಂರಕ್ಷಣಾರ್ಥಾಲಗನೀಯಲೋಹಶ‍ೃಂಖಲ-
-ಗ್ರಾಹಣಾವೇಗಭೀಷ್ಮಪ್ರವಾಹದೇವಪ್ರಯಾಗಖಾ ॥ ೨೫೦॥
ಅವಿಸ್ಮೃತವ್ಯಭುಕ್ತಿಶ್ಚ ವಿಸ್ಮೃತವ್ಯೇತರಾಗತಾ ।
ರಜನೀಕ್ಷೀರಗಂಗಾ ಚ ದಿವಾದ್ಯುತಿವರಾರಕಾ ॥ ೨೫೧॥
ನೈತ್ಯದಾ ನಿತ್ಯಮಾಂಗಲ್ಯಾ ನಿತ್ಯಪ್ರೇರಣಹೇತುಕಾ ।
ಸೌದಾಮನೀಯಸಂಭಾಸಾ ಸೌಮಂಗಲೋದಕಾಸುಕಾ ॥ ೨೫೨॥

ಸಂಸಾರತಾಪಮಧ್ಯಾಹ್ನಮನೋಗಹ್ವರದರ್ಶಿತಾ ।
ಪಾರಸಂಪಠಿತಸ್ತೋತ್ರಾ ಸ್ತೋತ್ರಗೀತಸಮರ್ಚಿತಾ ॥ ೨೫೩॥
ರೋಧಖಂಡನವೇಗಾರ್ಣಶ್ಚಿತ್ತವೃತ್ತ್ಯವರೋಧಕಾ ।
ರೋದಸೀವಾಹದಿವ್ಯಾ ಮಾ ನಿತ್ಯಕೃತ್ಯಾಭಿವಂದಿತಾ ॥ ೨೫೪॥
ಸತೋಪಾಂತಾಲಕಾನಂದಾ ಭಾಗೀರಥೀ ಸುಗೋಮುಖೀ ।
ಉತ್ತುಂಗೋರ್ಮಿಸುನೃತ್ಯಾ ಚ ಸ್ವಾಗತಾಹ್ಲಾದಸಂಗಮಾ ॥ ೨೫೫॥
ಶಮವಾಹಾಲಕಾನಂದಾ ಅಟ್ಟಹಾಸಭಗೀರಥೀ ।
ಕರೋರ್ಮ್ಯಾಶ್ಲಿಷ್ಟಸತ್ಪುತ್ರೀ ಸಮ್ಮೃಷ್ಟಾನಂದಕಾರಿಣೀ ॥ ೨೫೬॥
ಆಶೀಕರೋರ್ಮಿವಾಹಾ ಮಾ ಸುಧಾಪ್ಲಾವಸುಮಜ್ಜನಾ ।
ಸತ್ತ್ವಪಾನೀಯಸಂವರ್ಷಾ ಸತ್ತ್ವಶ್ರೀರಾಮಸೇಚನಾ ॥ ೨೫೭॥
ಶೀತಾಪಾ ಸುಹಿತಾ ಗಂಗಾ ಆಶೀಕರೋರ್ಮಿನಂದಿನೀ ।
ಶೀತಾಂಬುಸ್ಪರ್ಶನಾನಂದಾ ಆನಂದಕಂದಯೋಗಿನೀ ॥ ೨೫೮॥
ಅರೋಧಚಿಂತನಾರೋಧಾ ಅರೋಧಕವಿತಾಸರೀ ।
ಅರೋಧವಾರಿವೇಗಾ ಚ ಅರೋಧೋಂಕಾರನಾದಿನೀ ॥ ೨೫೯॥
ದಯಾಪಯೋವಹಾ ಗಂಗಾ ದಶಾನನರಿಪುಸ್ತುತಾ ।
ದಿನನಕ್ತಸ್ಮೃತಾ ಮಾತಾ ದಿವ್ಯಲಾವಣ್ಯಸಸ್ಫುರಾ ॥ ೨೬೦॥
ದಿವ್ಯಾ ಮರಕತಶ್ಯಾಮಾ ದಿವ್ಯಪ್ರಯಾಗದರ್ಶನಾ ।
ದಿವ್ಯಾನುಭವಸಂಗೀತಾ ದಿವ್ಯನಾಮ್ನೀ ಸುಗಂಗಿಕಾ ॥ ೨೬೧॥
ಸತ್ಸ್ತೋತ್ರಗೀತಸಂತೋಷಾ ಸಂತುಷ್ಟಿದಾಯಿನೀ ಜನೀ ।
ಸಂತುಷ್ಟಿಪಾಠಸದ್ಬೋಧಾ ವಿನಯಸ್ತುತಮಂಗಲಾ ॥ ೨೬೨॥
ಗಂಗಾ ಗಮನಗಾಂಭೀರ್ಯಾ ಗಾನಮಾಧುರ್ಯವಾಕ್ಸ್ಥಿತಾ ।
ಮಂಗಲಾನಂದಮಾರ್ಗಾ ಚ ಅಶೋಷಾ ಶೋಷಿತಾಶಯಾ ॥ ೨೬೩॥
ಅಶೋಷ್ಯಕವಿತಾಧಾರಾ ಅನತ್ಯುಕ್ತಿಸ್ತುತಿಸ್ಫುರಾ ।
ಅವಿಶ್ರಾಂತಸುವಾಗ್ವರ್ಷಾ ವಿಶ್ರಾಂತಕವಿತಾಸುಖಾ ॥ ೨೬೪॥
ಬಹುಲಪ್ರಸ್ತುತಾ ದೇವೀ ಬಹುರಾಗನಿರಂಜನೀ ।
ಬಹುರಾಸತರಂಗಾ ಚ ಬಹುಮಾನ್ಯಾ ಬಹುಸ್ರುತಿಃ ॥ ೨೬೫॥
ತೃಪತದ್ಯುತಿಸಂಧೌತಾ ತಾರಸಾನಸಿಶೋಭಿನೀ ।

ಘೃಣಿರಾಜವಿರಾಜಾಭಾ ಘೃಣಿನೀ ಸುಘೃಣೀವತೀ ॥ ೨೬೬॥
ರಾತ್ರೀರಜತರಾಜೀ ಚ ದಿವಾರೌಪ್ಯಸುಪತ್ರಿಕಾ ।
ಯಾತ್ರಾಯಾಸಾಪಹಾ ಗಂಗಾ ದಿವ್ಯನವ್ಯಸುಜೀವನಾ ॥ ೨೬೭॥
ಸುಗೃಹೀತಸುನಾಮ್ನೀ ಮಾ ಸುವಾಕ್ಸರಣಿಧಾವನೀ ।
ಸತ್ತ್ವಾಸಕ್ತಿಸ್ತುತಾ ಗಂಗಾ ಸತ್ತ್ವಸಂಸ್ಫೂರ್ತಿದಾಯಿನೀ ॥ ೨೬೮॥
ನಿತ್ಯಾ ಸುಯೌವನಾ ಗಂಗಾ ನಿತ್ಯಯೌವನದಾಯಿಕಾ ।
ಸತ್ಯಾ ಸಲಕ್ಷಣಾ ಮಾತಾ ಸುದಾಮಗಸುದಾಮಗಾ ॥ ೨೬೯॥
ಸುಮನಾ ಸುಮಖಾ ಸುಸ್ಥಾ ಸುವೇಗಾ ಚ ಸುಭೇಷಜಾ ।
ಸುಸ್ನಾನಾ ಸುಸ್ವನಾ ಸೂಕ್ತಾ ಸುಸ್ರವಂತೀ ಸುಭೋಗದಾ ॥ ೨೭೦॥
ಕವಿತಾಭಾಸಭಾಸಂತಾ ಭಾಸಮಾನಸರಿದ್ವರಾ ।
ಗಂಗಾ ಗಮನವಿಶ್ರಾಮಾ ವಿಶ್ರಾಂತಿದಾಯಿನೀ ವನೀ ॥ ೨೭೧॥
ಅನಶ್ವರಪ್ರಕೀರ್ತಿಶ್ಚ ಅನಶ್ವರಾ ವನೇಚರಾ ।
ನಶ್ವರಾಸಕ್ತಿವಿದ್ರಾವಾ ನಷ್ಟಶೋಕಾಘಮಂಡಲಾ ॥ ೨೭೨॥
ಕಾವರಾ ಗಾವರಾ ಗಂಗಾ ಭಾವರಾ ನಾದಮೋದಿನೀ ।
ಖಾವರಾ ಸುಸ್ರವಾ ಗಂಗಾ ಸುಸ್ವರಾಮೋದದಾಯಿನೀ ॥ ೨೭೩॥
ಲಯಲಾಸ್ಯಸುಗಾಂಭೀರ್ಯಾ ಸ್ವರಾತಿಮೃದುಮಾಧುರೀ ।
ಮೃದ್ವಂಕಾ ಮೃದುಭಾಷಾ ಮಾ ಮಧುಗಂಗಾ ಮತಿಪ್ರದಾ ॥ ೨೭೪॥
ಗಂಗಾತ್ಯದ್ಭುತಸೌಂದರ್ಯಾ ಅತಿಲಾವಣ್ಯವಾಹಿನೀ ।
ಅತಿಸ್ವಾದುಜಲಾ ಗಂಗಾ ಸ್ವಾದಿಷ್ಠಫಲದಾಯಿನೀ ॥ ೨೭೫॥
ಆಭೋಗಾ ಭೋಗತೃಷ್ಣಾಹಾ ಭೋಗದಾ ಭೋಗ್ಯಭಕ್ತಜಾ ।
ಭಕ್ತಾಜೀವನಜೀವಾ ಚ ಭಕ್ತಾಜೀವನಜೀವನಾ ॥ ೨೭೬॥
ಘನಾರಣ್ಯೋದ್ವಹಾ ಗಂಗಾ ವನೋತ್ಸಂಗಾತಿಮುಗ್ಧತಾ ।
ಶ್ವೇತಬಾಲೂಕಪಾರಾ ಚ ಹರಿಕೀಲಾಲಶೋಭನಾ ॥ ೨೭೭॥
ಸಬಲಿಸ್ನಾನಸಮ್ಮಗ್ನಾ ಕೌಷೇಯಪೇಯತೋಷಿಣೀ ।
ಸ್ನಾನಾನಂತರನಿಧ್ಯಾತಾ ಸ್ನಾನಪಾನನಿರಂತರಾ ॥ ೨೭೮॥
ಕೌಶೇಯತಲಗಾಂಭೀರ್ಯಾ ಕೌಶಲ್ಯಾಸುತಸಂಸ್ತುತಾ ।
ಕೌಶೇಯಗೇಯಗೇಯಸ್ಥಾ ತ್ಯಾಗರಾಜಸುತಾವನೀ ॥ ೨೭೯॥

ಶುದ್ಧಸ್ಫಟಿಕಕಾಚಾರಾ ಕಾಚಕಾಂಚನಕಾವರಾ ।
ದೌಕೂಲಸ್ಪರ್ಶನಾನಂದಾ ಸ್ನಾನಾತ್ಯದ್ಭುತಶೀಕರೀ ॥ ೨೮೦॥
ಹರಿತಾರಣ್ಯಕಂಬಿಂಬಾ ಶುದ್ಧನೀಲಪ್ರಕಾಶಿನೀ ।
ಹರಿವರ್ಣಸುಕಾಂತಿಶ್ಚ ಸ್ತಿಮಿತಪ್ರವಹಾ ಸುಗಾ ॥ ೨೮೧॥
ಹೈಮಾಚಲಚಲಾ ಗಂಗಾ ಹೈಮಾಭಾಸ್ಫುರಭಾಮಿನೀ ।
ಮಂಕುರಾದರ್ಶಕಾಭಾಸಾ ಮನೋಮಂಕುರಲಾಸಿನೀ ॥ ೨೮೨॥
ಪೂತಪ್ರಸನ್ನಕೀಲಾಲಾ ತಲನಿಮ್ನಶಿಲಾಗುಣಾ ।
ಪ್ರಾಕೃತಚ್ಛವಿಭಾಸಾ ಚ ಅಪ್ರಾಕೃತಯಶೋಮಯೀ ॥ ೨೮೩॥
ಆಧಾರಬ್ರಹ್ಮನೈರ್ಗುಣ್ಯಾ ಶುದ್ಧಚೈತನ್ಯಸುಪ್ರಭಾ ।
ಆಸ್ತಾರತಲಗುಣ್ಯಾ ಚ ಸಗುಣಬ್ರಹ್ಮಸತ್ಪ್ರಭಾ ॥ ೨೮೪॥
ಅಧೋಬ್ರಹ್ಮಸ್ವಭಾವಾ ಚ ಬ್ರಹ್ಮತ್ವತತ್ತ್ವಕಾಶಿನೀ ।
ತಲಪ್ರಕೃತಿಬಿಂಬಾ ಚ ಬ್ರಹ್ಮಾನಂದಪ್ರಕಾಶಿನೀ ॥ ೨೮೫॥
ಅಜ್ಞಾನಮಲಿನಾಧಾವಾ ಪ್ರಜ್ಞಾನಪುಷ್ಟಿವರ್ಧಿನೀ ।
ಅಜ್ಞಾನಾವಸ್ಥಿತಾಶ್ರಾಯಾ ಜ್ಞಾನಸೂರ್ಯಪ್ರಕಾಶಕಾ ॥ ೨೮೬॥
ಪಾರಬಾಲೂಕಸಂಧ್ಯಾತಾ ಸಂಧ್ಯಾಚ್ಛವಿಮನಶ್ಶಮಾ ।
ಪರಾನಂದಗಭೀರಾ ಚ ಮನೋಗಭೀರಸಾಂತ್ವಿನೀ ॥ ೨೮೭॥
ಪಕ್ಷಿಸುಸ್ವರಸನ್ನಾದಾ ನಾದಮೂಲಪ್ರಶಾಂತಿಕಾ ।
ಪ್ರಶಾಂತರೀತಿಕಾವಾಹಾ ತತ್ತ್ವಾರ್ಥಬೋಧನಾಪಗಾ ॥ ೨೮೮॥
ಶರ್ಕರೀ ರುಚಿರಾ ಗಂಗಾ ಶೋಕವಾಹಾ ಸುಖಾವಹಾ ।
ಅಚಲಪ್ರಶಮಾವಾಹಾ ಮೌನಮಧ್ಯಸುಖಸ್ವರಾ ॥ ೨೮೯॥
ಪ್ರದೋಷಾಪಾರರಮ್ಯಾ ಚ ಪ್ರದೋಷಶಮಸಾಲಯಾ ।
ಪ್ರಣವಾಧಸ್ಥಶಾಂತಿಶ್ಚ ಪ್ರಣವಪ್ರಶಮಾಲಯಾ ॥ ೨೯೦॥
ನಾದಾದಿಪ್ರಣವಾಕಾರಾ ಪ್ರಣವಾಮೂಲನೀರವಾ ।
ನೀರವೋದ್ಭಾವನಾದಾ ಚ ಪ್ರಣವಾಕಾರಸುಸ್ವರಾ ॥ ೨೯೧॥
ಘನಗಾನಘನಾರಾಮಾ ಘನನೀರವಸುಸ್ವರಾ ।
ನೀರವಾನೀರಸಂಗಾಢಾ ನೀರವಾಮೃದುಗಾರವಾ ॥ ೨೯೨॥
ಘನಪಾಲಾಶವರ್ಣಾಭಾ ಬಾಲುಕಾನೀರವಾವಹಾ ।
ಘನಪಾಷಾಣರಾಸಾ ಚ ಘನಾಂಧಕಾರರೋಹಿಣೀ ॥ ೨೯೩॥

ನೀರಸ್ಮಿತೋದಯಾದಿತ್ಯಾ ನೀರಸೌಮೇರುಕಸ್ಫುರಾ ।
ನೀರಸ್ಮೇರಸ್ತುತಿಸ್ತೋತ್ರೀ ನೀರಪಾರಪ್ರವಾಹಿಣೀ ॥ ೨೯೪॥
ಋತುಪರ್ಯಾಯವೈಚಿತ್ರ್ಯಾ ಸಂದೃಷ್ಟಪ್ರಕೃತಿಕ್ರಮಾ ।
ಸ್ವಭಾವಾವಿಕೃತಾ ಗಂಗಾ ವಿಶ್ವಪ್ರಕೃತಿಕರ್ಫರಾ ॥ ೨೯೫॥
ಗ್ರೀಷ್ಮಪೀನಪಯೋಧಾರಾ ಹೈಮಂತಶಮಿತಾವಹಾ ।
ಸ್ವಚ್ಛಪ್ರಶಾಂತಿಸಂಭಾಸಾ ವರ್ಷಾಂಬುವರ್ಣಮೃತ್ತಿಕಾ ॥ ೨೯೬॥
ಹೈಮಂತಹರಿನೀಲಾಭಾ ಶರದಿಂದುಖಬಿಂಬಕಾ ।
ನೀರಕೇಲಾಸಸಾಭಾಸಾ ಬಿಂಬಪ್ರಕೃತಿಮಂಕುರಾ ॥ ೨೯೭॥
ಇಂದುಸೌಂದರ್ಯಕಂಬಿಂಬಾ ಇಂದುಶೇಖರಶೇಖರೀ ।
ಬಿಂಬೇಂದುಪೂರದುಗ್ಧೌಘಾ ವಿದ್ಯುತ್ಸ್ಫೂರ್ತಿಪ್ರಭಾಸಿನೀ ॥ ೨೯೮॥
ಫೇನದ್ಯುತಿಹರಿಶ್ವೇತಾ ಫಣಿಶಾಯಿಪದೋದಕಾ ।
ನೀಲಾಕೃತಿಘನಶ್ಯಾಮಾ ನೀಲನಿರ್ಮಲನೀರಭಾ ॥ ೨೯೯॥
ಶಿಶಿರಾವರ್ಣಸೌವರ್ಣಾ ತಪ್ತಮಾನಸಶೀತಲಾ ।
ಶೈಶಿರೋದಕಸೌಖ್ಯಾ ಚ ತಪೋಯುಕ್ತಮನಶ್ಶಮಾ ॥ ೩೦೦॥
ಕೋಲಾಹಲಾಚಲಾ ಗಂಗಾ ಆಕ್ರೋಶೋಪಲವಾಹಿನೀ ।
ಬಾಲೂಕಶಾಂತರೀತಿಶ್ಚ ಶಮಶಾಮಿತವಾಹಿನೀ ॥ ೩೦೧॥
ಗಿರಿಮಧ್ಯಾವಹಾ ಗಂಗಾ ಗಿರಿಜಾಲಪ್ರಸರ್ಪಿಣೀ ।
ಹೃಷೀಕೇಶಪ್ರತೀತಿಶ್ಚ ಬಹುಲಾಸ್ಯತರಂಗಿಣೀ ॥ ೩೦೨॥
ಹೃಷೀಕೇಶಸ್ಮಿತಾ ಗಂಗಾ ಹೃಷೀಕೇಶಸ್ಥಲಸ್ತುತಾ ।
ಹೃಷೀಕೇಶಪದಾಂಕಾ ಚ ಹೃಷೀಕೇಶಪದೋದ್ಭವಾ ॥ ೩೦೩॥
ಹೃಷೀಕೇಶಾತಿವೈಶಾಲ್ಯಾ ಹೃಷೀಕೇಶದಮಾಲಿಕಾ ।
ಹೃಷೀಕೇಶಕವಿಸ್ಫೂರ್ತಿರ್ಹೃಷೀಕೇಶಸ್ಫುಟಸ್ತುತಿಃ ॥ ೩೦೪॥
ಧೀಶಕ್ತ್ಯುತ್ತೇಜನಾ ಗಂಗಾ ಧೀಮತೀ ಶ್ರೀಮತೀ ಸತೀ ।
ಚಿಚ್ಛಕ್ತ್ಯುದ್ಬೋಧಕಾರಾ ಮಾ ಚಿಂತಿತಾರ್ಚಿತಶ್ರೀಧರೀ ॥ ೩೦೫॥
ವಿರಕ್ತಚಿತ್ತಸುಜ್ಞಾನಾ ಜ್ಞಾನಾನಂದಫಲಾವಹಾ ।
ಯೋಗಲೀನತ್ವಸಂವರ್ಧಾ ತಪಸ್ಸಾಧನಸುಸ್ಥಲಾ ॥ ೩೦೬॥
ಶ್ರೀಕರೀ ಶೀಕರೀ ಮಾತಾ ಶೀಕರಸ್ಪರ್ಶಲಾಲಿನೀ ।

ಕೋಪತಾಪಹರಾ ಗಂಗಾ ಪಾಪಾಪಹಸುದರ್ಶಿನೀ ॥ ೩೦೭॥
ಗಂಗಾ ಗಾಂಭೀರ್ಯಪರ್ಯಾಯಾ ಮೀರಪಾರಪ್ರವಾಹಿಣೀ ।
ಕಮನೀಯಾ ಮನೋರಮ್ಯಾ ಕಾಮಾರಿಸುಖಶೀತಲಾ ॥ ೩೦೮॥
ನಗಜಾ ನಗಸಂವಾಹಾ ಅನಘಾ ಅಚಲಪ್ರಭಾ ।
ನಗಜಾಹ್ಲಾದಗಾಯಸ್ಥಾ ಅಚಲಾರ್ಗಲಲಾಸ್ಯಗಾ ॥ ೩೦೯॥
ಕುಂಕುಮಾಂಕಿತಶೋಭಾ ಚ ಕುಸುಮಾರ್ಚನಭಾಸುರಾ ।
ಮಂಗಲಾಂಕಾ ಶುಭೋತ್ತುಂಗಾ ಮಾಧುರ್ಯತಮಸುಸ್ವರಾ ॥ ೩೧೦॥
ಕವಿತಾಪ್ರೇರಣಾ ಗಂಗಾ ಕವಿತಾರ್ಷಲಯಸ್ಥಿತಾ ।
ಸ್ಫೂರ್ತಿಸ್ಮೇರಸುವಾಕ್ಶ್ರೀಶ್ಚ ಸ್ಫೂರ್ತಿಮೂಲಮದಂಬಿಕಾ ॥ ೩೧೧॥
ಕವಿತಾಭಾಸಸಂಭಾಸಾ ಭಾಸಮಾನಸುಗಂಗಿಕಾ ।
ಭಾಸ್ಕರದ್ಯುತಿಶೋಭಾ ಚ ಪ್ರಾಲೇಯರಶ್ಮಿಮೋಹಿನೀ ॥ ೩೧೨॥
ಪ್ರತ್ಯಕ್ಷಕವಿತಾಹರ್ಷಾ ಕವಿತಾಹ್ಲಾದನಾದಿನೀ ।
ಕವಿಮಾನಸಸಂಹರ್ಷಾ ಕಾವ್ಯಾಮೋದಾತಿಮೋದಿನೀ ॥ ೩೧೩॥
ಯಾತ್ರಾಪರಮುದಾದರ್ಶಾ ಕ್ಲಾಂತಿಸಂವಾಹಮಜ್ಜನಾ ।
ರಾತ್ರೀಶೀಲಾಲನಾ ಗಂಗಾ ಪ್ರಾತರ್ದೃಷ್ಟಿಪ್ರಸಾದಿನೀ ॥ ೩೧೪॥
ಅರುಣೋದಯಸುಸ್ನಾತಾ ಸಂಧ್ಯಾಸ್ನಾನಪ್ರಶಾಂತಿದಾ ।
ಊಷಪ್ರಶಾಂತಿಸಁಲ್ಲೀನಾ ಸಾಯಂಸಂಧ್ಯಾಪ್ರಶಾಂತಭಾ ॥ ೩೧೫॥
ಪ್ರಾಗುಷಃಸ್ನಾನಸಾಹ್ಲಾದಾ ದೀಪಾವಲಿಸುಪೂಜಿತಾ ।
ದೀಪಜ್ಯೋತಿಸ್ಸ್ಫುರಾ ಗಂಗಾ ದೌಕೂಲಾಂಬರಭಾಮಿನೀ ॥ ೩೧೬॥
ಪ್ರಾಕ್ಸಂಧ್ಯಾರಾಗರಾಗಾಭಾ ಕಲಧೌತಮಯಸ್ಫುರಾ ।
ಊಷಾವಾಚ್ಯಾತಿರಮ್ಯಾಷ್ಟ್ರಾ ನಿತ್ಯಮಂಗಲಸುಸ್ವರಾ ॥ ೩೧೭॥
ಸ್ನಾನಪಾನಪರಾಗೀತಾ ಧ್ಯಾನತತ್ಪರಸನ್ನುತಾ ।
ಪ್ರವಾಹಾಂತರಕಾಠಸ್ಥತಥ್ಯೋಪಚಾರಿಣೀನುತಾ ॥ ೩೧೮॥
ಉಷೋಗಾನಶ್ರುತಿರ್ಗಂಗಾ ಪಕ್ಷ್ಯನುಸ್ವರಮೋದಿನೀ ।
ಉಷೋಗಾರಾಧಿತಾ ಗಂಗಾ ಜ್ಞಾನೇನೋದಯನಾದಿನೀ ॥ ೩೧೯॥
ಉಷಸ್ಸಂಗೀತರಾಗಾ ಚ ಅರುಣೋದಯಸಸ್ಮಿತಾ ।
ಭಾತಶಾಂತಿಪ್ರಸಾದಾ ಮಾ ಗಾನಾಂಜಲಿಪ್ರಸಾದಿನೀ ॥ ೩೨೦॥

ಶ್ರೀತ್ಯಾಗಬ್ರಹ್ಮಸಂಗೀತಸತ್ಕೀರ್ತನೌಘವಾಹಿನೀ ।
ಶಿಷ್ಯಾಪುಷ್ಪಾಮುಖಶ್ರೋತ್ರೀ ಗುರುಕೀರ್ತನನಂದಿನೀ ॥ ೩೨೧॥
ದೀಕ್ಷಿತಾನೂತಸಂಗೀತಮೀನಾಕ್ಷೀ ಅನ್ನಪೂರಣೀ ।
ದೀಪಾವಲಿದಿನಾಮುಕ್ತಸಿದ್ಧದೀಕ್ಷಿತಸಂಸ್ತುತಾ ॥ ೩೨೨॥
ಶ್ರೀದೀಕ್ಷಿತಕೃತಿಶ್ರೋತ್ರೀ ಶ್ರೀಚಕ್ರಮಧ್ಯದೈವಿಕಾ ।
ಸಿದ್ಧಿಪ್ರಸಾದವೀಣಾದಾ ಕಾಶೀಕ್ಷೇತ್ರಸುಸಂಭವಾ ॥ ೩೨೩॥
ದೀಕ್ಷಿತಾಂಜಲಿಹಸ್ತೋದಾ ಸಿದ್ಧಿಪೂರ್ಣಪ್ರಸಾದಿನೀ ।
ಹಸ್ತೋದಕಸುವೀಣಾ ಚ ವೀಣಾನಾದಪ್ರಮೋದಿನೀ ॥ ೩೨೪॥
ಗಂಗಾ ಗಿರೀಶಶೀರ್ಷಸ್ಥಾ ಗಂಭೀರಗಾಯಗಾಮಿನೀ ।
ತೀರ್ಥಮೂಲಾ ಕೃಪಾಲುಶ್ಚ ಖೇಲಗಾ ಜಹ್ನುಬಾಲಿಕಾ ॥ ೩೨೫॥
ಧ್ಯಾನಸ್ಥಾ ವರಪಾನಸ್ಥಾ ಗಾನಸ್ಥಾ ನುತಿಗೀತಿಕಾ ।
ಜ್ಞಾನದೀಪಪ್ರದೀಪಾ ಮಾ ನುತಿದೀಪಾವಲಿಸ್ಫುರಾ ॥ ೩೨೬॥
ಅರುಣೋದಯಪಿಂಜಾರಾ ಸಹಸ್ರಾರ್ಚಿಸ್ಸ್ಫುರತ್ಪ್ರಭಾ ।
ತಾರತಾವೀಷತೇಜಸ್ಕಾ ದ್ಯುತಿಲಾಸವಿಲಾಸಿನೀ ॥ ೩೨೭॥
ಸಲಿಲಾತ್ಯೂಷಸಂಹರ್ಷಾ ನೇಮದೀಪಾವಲಿಸ್ಮಿತಾ ।
ಶಿಶಿರಾಶಿರಸಂಶೋಭಾ ಹೇಮದೀಪಸ್ಫುರಜ್ಜಲಾ ॥ ೩೨೮॥
ಮೇಘದೀಪಾಭಮೇಘಾ ಚ ಗೀತದೀಪಾವಲೀಸುಭಾ ।
ರಾಗದೀಪಾಭರಾಗಾ ಚ ಧೀದೀಪಸ್ಫುರದೀಪಿಕಾ ॥ ೩೨೯॥
ಗೀತಮಾತಾ ನದೀಮಾತಾ ಲೋಕಮಾತಾ ಸುರೂಪಿಣೀ ।
ಶ್ರೀಮಾತಾ ಪ್ರೇಷ್ಠಧೀಮಾತಾ ಮಾತೃಗಂಗಾ ನಮಸ್ಕೃತಾ ॥ ೩೩೦॥
ಪೂರ್ಣಸೂರ್ಯಗ್ರಹಾಸ್ನಾತಾ ಶತವರ್ಷೈಕಸಂಭವೈ-
-ತದಸಾಧಾರಣಾವೃತ್ತಿತ್ರಿಕಾಲಸ್ನಾತಪಾವನೀ ॥ ೩೩೧॥
ಅವಿಸ್ಮೃತಮಹಾಸ್ನಾನಾ ಸರ್ವಪಾಪವಿಮೋಚನೀ ।
ಬಹುಜನ್ಮಕೃತಾಘೌಘಸಂವಿಮೋಚನಕಾರಿಣೀ ॥ ೩೩೨॥
ಭವಿಷ್ಯೋದ್ಧಾರಿಣೀ ಗಂಗಾ ವಿಶ್ವಾಸಾಕಂಪಿತಾಶ್ರಯಾ ।
ಏಕಭಕ್ತೈಕಸಂಶ್ರಾಯಾ ಮದಂಬಾ ಮಮ ತಾರಿಣೀ ॥ ೩೩೩॥
ಅಜ್ಞಾನತಿಮಿರಾಹಂತ್ರೀ ಸುಜ್ಞಾನಸುರದೀಪಿಕಾ ।
ಸಜ್ಜ್ಞಾನಮಾರ್ಗಸನ್ನೇತ್ರೀ ಪುನರಾವೃತ್ತಿವಾರಣೀ ॥ ೩೩೪॥

ಲೋಕಕರ್ದಮಸಾಮೀಪಾ ಅಲೌಕಿಕೈಕಮೋದದಾ ।
ಸಂಸಾರದುಃಖಸಂವಾಹಾ ಸಂಸಾರರಾವಸಾಂತ್ವಿನೀ ॥ ೩೩೫॥
ತಾಪಸಾಂತಾ ತಪೋಭಾಂತಾ ಮಾನಸಾಂತಃಸುವಾಸಿನೀ ।
ಸತ್ತ್ವಾಸಕ್ತಿಸುಸಂಪ್ರಾಪ್ತಿಃ ಸತ್ತ್ವಾತೀತಪ್ರಶಾಂತಿದಾ ॥ ೩೩೬॥
ನಿತ್ಯನೂತನನವ್ಯಾ ಚ ಆರೋಗ್ಯಯೌವನಾವಹಾ ।
ಸಂತಪ್ತಮತಿಶೀತಾ ಚ ತಪ್ತಚಾಮೀಕರಾವರಾ ॥ ೩೩೭॥
ನಿತ್ಯಸ್ನಾನಮನೋವಾಹಾ ನಿತ್ಯಾನುಭೂತಿಸಂಸ್ತುತಾ ।
ನಿತ್ಯನಿಷ್ಠಾಪರಾಗೀತಾ ನಿತ್ಯಾನಂದಪ್ರವಾಹಿಣೀ ॥ ೩೩೮॥
ಧನಿನೀ ವಿಪುಲಾ ಗಂಗಾ ಅಶಿರಾ ಪ್ರಚುರಾ ಚಿರಾ ।
ಸದಾಯಾನಾ ಮಹಾಯಾನಾ ಶುಭಯಾನಾ ಚಿರಸ್ಥಿರಾ ॥ ೩೩೯॥
ಉಷಾನಂದಶುಭಸ್ನಾತಾ ಮಾಧ್ಯಾಹ್ನಸಂಸ್ಕೃತಸ್ತುತಿಃ ।
ಉಷಃಪ್ರಶಾಂತಿನಿಧ್ಯಾತಾ ಸಂಧ್ಯಾಸ್ನಾನಪರಾನುತಾ ॥ ೩೪೦॥
ಉಷಃಕಾಂತ್ಯತಿಶೋಭಾ ಚ ದಿವಾದಿನಮಣಿದ್ಯುತಿಃ ।
ಊಷಕೋಂಕಾರನಾದಾ ಚ ಉಷಸೀರಾಗಭಾಲಯಾ ॥ ೩೪೧॥
ಉಷಃಕೋಕಿಲಸಂಗೀತಾ ಗೀತಾಮೋದಪ್ರಸಾದಿನೀ ।
ಊಷೇಂದ್ರನೀಲಜಾಲಾಭಾ ಸಾಯಂಸ್ವರ್ಣಾಭಭಾಮಿನೀ ॥ ೩೪೨॥
ಪ್ರಾತಃಶಾಂತಿಮಯಾ ಗಂಗಾ ಸಂಧ್ಯಾರಾಗಲಸತ್ಪ್ರಭಾ ।
ಸೌಂದರ್ಯದೇವತಾ ಗಂಗಾ ನೇತ್ರೋತ್ಸವಲಸಚ್ಛವಿಃ ॥ ೩೪೩॥
ಝಲ್ಲಿಕಾಚ್ಛಾಯಪರ್ಯಾಯಾ ಪಂಚಮೋಭಾಗಭಾಸುರಾ ।
ಪಂಚಮಸ್ವರಸುಶ್ರಾವ್ಯಾ ಪಕ್ಷಿಜಾಲಕಲಸ್ವರಾ ॥ ೩೪೪॥
ಸಂಧ್ಯಾರಶ್ಮ್ಯತಿಶೋಭಾ ಚ ಸಂಧಿಪ್ರಶಾಂತಿಸುಸ್ವರಾ ।
ಚಿದಾಕಾಶಸುನೀಲಾಭಾ ನೀಲಖಾಬ್ಭ್ರಬಲಕ್ಷಕಾ ॥ ೩೪೫॥
ಅಷ್ಟೋತ್ತರಶತಾಮಗ್ನಾ ಶತಿನಾಮಜಪಸ್ಫುರಾ ।
ನಾಮಸಂಕೀರ್ತನಾನೂತಾ ನಾಮಗಾನಲಯಸ್ಥಿರಾ ॥ ೩೪೬॥
ನಾದಸ್ವರರಸಾರಾಸಾ ನಾದಪ್ರಶಾಂತಿಸಾಂತ್ವದಾ ।
ನಾದಾರ್ಥಿಹೃನ್ನದಾನಾದಾ ನಾದಸಾತ್ಮತ್ವಸಾಧನಾ ॥ ೩೪೭॥
ನಾಮಪ್ರಭಾವಸನ್ನಾದಾ ನಾದಾನಂದಸುನಾದಿನೀ ।

ನುತಿನಾಮಸಮಷ್ಟಿಸ್ಥಾ ನಾಮಪುಷ್ಪಾಸವಸ್ರವಾ ॥ ೩೪೮॥
ಪಾಷಾಣಖಂಡಸನ್ನಾದಮೃದಂಗಮೃದುಲಧ್ವನಿಃ ।
ಪಕ್ಷಿಸಪ್ತಸ್ವರೋಡ್ಡೀನಾಕಾಶಮಾರ್ಗಸುಗಾಮಿನೀ ॥ ೩೪೯॥
ಆದರ್ಶತಲಸಂದರ್ಶಾ ಈಶ್ವರಾದರ್ಶದರ್ಶನಾ ।
ನೀರವಾರವಗಾಂಭೀರ್ಯಾ ಸಂಧ್ಯಾನೀರವಮಾಧುರೀ ॥ ೩೫೦॥
ಸಂಧ್ಯಾಸ್ವರ್ಣಮಯಾ ಗಂಗಾ ಸೂರ್ಯರಶ್ಮಿಸ್ಫುರಜ್ಜಲಾ ।
ಸಂಧ್ಯಾಸ್ನಾನಸ್ತುತಾಗೀತಾ ಸಂಧ್ಯಾದೀಪಾಭಿಪೂಜಿತಾ ॥ ೩೫೧॥
ಬಹುವರ್ಣಲಸತ್ತೋಯಾ ಸಂಧ್ಯಾರಾಗಸುರಾಗಿಣೀ ।
ತರಲೋರ್ಮಿಸುರಂಗಾ ಚ ಚಾರುಸೌವರ್ಣಲಾಸಿನೀ ॥ ೩೫೨॥
ನೀಲಸ್ವರ್ಣಸ್ಫುರತ್ಕಾಂತಿರ್ವಿದ್ಯುತ್ಪ್ರಭಾವಿಲಾಸಿನೀ ।
ಸಂಧ್ಯಾರಮ್ಯಸಮುಲ್ಲಾಸಾ ಸಂಧ್ಯಾರೂಪಮನೋಹರೀ ॥ ೩೫೩॥
ಚಿಂತಿತಾದರ್ಶಿತಾ ಗಂಗಾ ಸ್ನಾತಾ ಪೀತಾ ಸುಕೀರ್ತಿತಾ ।
ಸದಾಧ್ಯಾತಾ ಮದಾಮೋದಾ ಮನಸ್ಕೂಟಾ ಮಯಸ್ಕರೀ ॥ ೩೫೪॥
ತಾಪಿತಾತ್ಮಶ್ರಯಾ ಗಂಗಾ ತಪೋಮಾನಸಜೀವನೀ ।
ಜಲಜಾನಂದಸಾನಂದಾ ಜಲಸ್ಫೂರ್ತಿಸುಹೇತುಕಾ ॥ ೩೫೫॥
ವಿಷಯಾಸಕ್ತಿಕೂಪಾದ್ವಿದೂರಾತ್ಮಸುಖದಾಯಿನೀ ।
ದುರ್ಗಪಾಷಾಣಪಾರಾ ಚ ಅಪಾರಾತ್ಮಲಯಾವನೀ ॥ ೩೫೬॥
ಸಂಸಾರರಾವಮಧ್ಯೈಕಜ್ಞಾನಕೋಕಿಲಸುಸ್ವರಾ ।
ಸಾರಹೀನೈಹಿಕಪ್ರಾತಿಕೂಲ್ಯಾತಿಸಾರಸಾರಕಾ ॥ ೩೫೭॥
ಜೀವಶಕ್ತಿಸ್ಫುರನ್ನೀರಾ ನೀರಸ್ಫುರಣಭಾಸ್ಕರಾ ।
ಜೀವಸ್ಫುರಣಪಾರಾ ಚ ಸ್ಫೂರ್ತಿಪ್ರೇರಣಜೀವನಾ ॥ ೩೫೮॥
ಜೀವನಾಧಾರಧಾರಾ ಚ ಜೀವನೀ ನತಜೀವನೀ ।
ಜೀವಾಧಾರಸುನಾಡೀ ಚ ಜೀವಧಾರಸುಜೀವನಾ ॥ ೩೫೯॥
ಸ್ನಾನಧ್ಯಾನಶಮಾಧಾರಾ ಪಾನನಾಮಲಯಾವಹಾ ।
ಧ್ಯಾನಜ್ಞಾನಫಲಾಧಾತ್ರೀ ಗಾನತತ್ಪರಸತ್ಫಲಾ ॥ ೩೬೦॥
ಸಲಿಲಾತ್ಯೂಷನೈರ್ಮಲ್ಯಾ ಸತತಾಶ್ವೇತನಿರ್ಮಲಾ ।
ಹಿಮಾದ್ರ್ಯಮೃತಸಂವಾಹಾ ವಾಸುರಾಹಿಮಭಾಸುರಾ ॥ ೩೬೧॥

ಪರ್ಜನ್ಯಶ್ಯಾವವಾರ್ಯೌಘಾ ಪಾರೋತ್ಕೂಲಪ್ರವಾಹಿಣೀ ।
ವರ್ಷಶ್ವೇತಕುಹೇಲೀ ಚ ವಾರ್ಷಿಲಾಸ್ಫಟಿಕಾಯುತಾ ॥ ೩೬೨॥
ಅತಿವೃಷ್ಟ್ಯತಿವೇಗಾ ಚ ಅತಿಚಾರುಭಯಂಕರೀ ।
ಅತಿಚಂಡಮರುದ್ಘೂರ್ಣಾ ಗಂಗಾ ಸಾಷ್ಟಾಂಗವಂದಿತಾ ॥ ೩೬೩॥
ನಾನಾವೈಚಿತ್ರ್ಯಸೌಂದರ್ಯಾ ಉಡ್ಡೀನಗುತ್ಸಶೀಕರೀ ।
ಧಾರಾಧವಲಗುತ್ಸಾ ಚ ವಾಯುವೇಗಸುನೃತ್ಯಕಾ ॥ ೩೬೪॥
ವಾಯುವೇಗಾ ಮನೋವೇಗಾ ಕವಿವೇಗಪ್ರವಾಹಿಣೀ ।
ಮನೋವೇಗಸ್ಥಿತಾ ಗಂಗಾ ಮನೋಲಾಲಸಪೂಜಿತಾ ॥ ೩೬೫॥
ನಿತ್ಯನೂತನವೇಲಾ ಚ ನಿತ್ಯಯೌವನಶೀತಲಾ ।
ನಿತ್ಯನೂತನವಾಕ್ಚೇಲಾ ನಿತ್ಯನೂತನವಾಙ್ಮಯೀ ॥ ೩೬೬॥
ನಿತ್ಯಾರಮ್ಯಾತಿಭವ್ಯಾ ಚ ಸುಭದ್ರಾ ಭದ್ರವಾಙ್ಮಯೀ ।
ಕಾವ್ಯಾನಂದಾತಿಸೌವರ್ಣಾ ಕವಿಶ್ರೇಷ್ಠಸುವರ್ಣಿತಾ ॥ ೩೬೭॥
ವರ್ಣನೀಯಾ ಸುವಾಗ್ವರ್ಣಾ ವಾಗ್ವರ್ಣಪರಿಪೂರ್ಣಕಾ ।
ವರ್ಣವಾಗ್ವರ್ಷವರ್ಣಾ ಚ ವಾಗ್ವರ್ಷಪರಿತೋಷಿತಾ ॥ ೩೬೮॥
ವರ್ಣನಾತೀತಸೌವರ್ಣಾ ವರ್ಣವಾಗ್ವರ್ಷವರ್ಣಿನೀ ।
ವರ್ಣಕಾವರ್ಣರೂಪಾ ಚ ವರ್ಣವಾಗ್ಲಾಸಲಾಸಿನೀ ॥ ೩೬೯॥
ಬಹುವರ್ಣಲಸದ್ಭಾಸಾ ಬಹುರಾಗತರಂಗಿಣೀ ।
ಋತುರಂಗವಿಧಾರಂಗಾ ವಿವಿಧಾರಂಗರಂಗಿಣೀ ॥ ೩೭೦॥
ವಸಂತಗ್ರೀಷ್ಮವರ್ಷಾಲುಶರದ್ಧೈಮಂತಶೈಶಿರ-
-ಋತುಪರ್ಯಾಯಪರ್ಯಾಪ್ತರಂಗಚ್ಛವಿತರಂಗಿತಾ ॥ ೩೭೧॥
ಗ್ರೀಷ್ಮಹೈಮಕ್ಷರಾಸಾರಾ ಕ್ಷರಿದ್ಗೈರಪ್ರವಾಹಿಣೀ ।
ಹೈಮಂತಾಚ್ಛಬಲಾಹಾ ಚ ಶರಚ್ಚಂದ್ರದ್ಯುತಿಸ್ಫುರಾ ॥ ೩೭೨॥
ಪಿಕಾನಂದವಸಂತಾಘೋಷಮಿಷ್ಟಸ್ವರಪೂರಿತಾ ।
ಗಂಗಾ ರಂಗಣಸೌರಂಗಾ ಮತಿತಾರಾಗಣಸ್ಫುರಾ ॥ ೩೭೩॥
ಗ್ರೀಷ್ಮಗೌರಪ್ರವಾಹಾ ಚ ವರ್ಷಪಂಕಿಲವರ್ಣಿನೀ ।
ಹಿಮರ್ತುಸ್ವಚ್ಛನೀಲಾಭಾ ಶುಕ್ಲಪಿಂಜಾರವಾಹಿನೀ ॥ ೩೭೪॥
ಪ್ರಾತರ್ಧೂಸರಖರ್ಜೂರಾ ಸೀರಗೋಗೌರಗೈರಿಕಾ ।
ಪ್ರದೋಷಶ್ವೇತನೀಲಾ ಚ ನೀಲಜೀಮೂತಸನ್ನಿಭಾ ॥ ೩೭೫॥

ಶ್ವೇತನೀಲಾ ಹರಿಚ್ಛಾಯಾ ಶ್ಯಾಮಸುಂದರವರ್ಣಭಾ ।
ಕನಕಾಂಕಲಸದ್ರಂಗಾ ಸಾಯಂಪ್ರಶಾಂತಿದೀಪಿನೀ ॥ ೩೭೬॥
ಸಂಧ್ಯಾನೀಲಪ್ರಶಾಂತಿಶ್ಚ ಶುದ್ಧನೀಲಾ ಘನಾಘನಾ ।
ಪಿಂಜಾರಕೌಶವಸ್ತ್ರಾಭಾ ಶ್ಯೇತಾ ಶ್ಯಾಮಾ ಸುರಾಗಭಾ ॥ ೩೭೭॥
ಚಿತ್ರರಂಗತರಂಗಾ ಚ ಗಂಗಾ ರಂಗತರಂಗಿಣೀ ।
ರಯಮಧ್ಯಶಿಲಾರೂಢಶ್ಲಕ್ಷ್ಣಪಕ್ಷಿಸ್ವರಾನುತಾ ॥ ೩೭೮॥
ಚಂದ್ರೋದಯಾತಿರಮ್ಯಾ ಚ ಚಂದ್ರಚಂದ್ರಸ್ಫುರಚ್ಛುಭಾ ।
ಕ್ಷೀರೋದಸನ್ನಿಭಾಶುಕ್ಲಾ ತಾರಾಸಾಂದ್ರಸ್ಮಿತಪ್ರಭಾ ॥ ೩೭೯॥
ಸೌವರ್ಣಾ ವರ್ಣವಾಗ್ರಾಸಾ ಸೌವರ್ಣವರ್ಣಲಾಸಿನೀ ।
ರಾಮಾ ಕೃಷ್ಣಾ ಸುಮೇಘಾ ಚ ಘನಾಘನಘನಸ್ವನಾ ॥ ೩೮೦॥
ವರ್ಣಸ್ಫುಟಸುಗಾಚ್ಛಾಯಾ ಕವಿವರ್ಣನವರ್ಣಭಾ ।
ವರ್ಣವರ್ಣನವರ್ಣಾ ಚ ವರ್ಣಾವರ್ಣಸುವರ್ಣಕಾ ॥ ೩೮೧॥
ಚೇತೋಹರಾ ಸುಹೀರಾ ಚ ಚಾರುಗಾಚಾರುಗಾಮಿನೀ ।
ಸಲಿಲಾದ್ಭುತಮಾಧುರ್ಯಾ ಸ್ಮಿತಸ್ಮೇರತರಂಗಿಣೀ ॥ ೩೮೨॥
ವರ್ಣಸಂಪೂಜಿತಾ ಮಾತಾ ವರ್ಣಾಪರ್ಣಾವರಾವರಾ ।
ವರ್ಣಜಾಲಸುಹೃದ್ಧಾರಾ ವರ್ಣವರ್ಣಸುವರ್ಣಭಾ ॥ ೩೮೩॥
ರಜತಾಶ್ವೇತಮುತ್ಯಾ ಚ ಶುದ್ಧಶ್ವೇತಸುಶೋಭನಾ ।
ಪಿಂಗಕೌಸುಂಭವರ್ಣಾಭಾ ಹಿರಣ್ಯಾಭತಡಿತ್ಪ್ರಭಾ ॥ ೩೮೪॥
ಹರೀಂದ್ರನೀಲಕಾಂತಿಶ್ಚ ಸ್ವಚ್ಛಸ್ಫಟಿಕಕಾಹರಾ ।
ಹರಿತಾಪಿಂಗಲಾಶೋಭಾ ತಪ್ತಚಾಮೀಕರಾಕರಾ ॥ ೩೮೫॥
ಇಂದ್ರಚಾಪಚ್ಯುತಾವರ್ಣಾ ಚಂದ್ರಬಿಂಬಲಸತ್ಪ್ರಭಾ ।
ವಂದ್ರಶಾಪವಿಮೋಕ್ತ್ರೀ ಚ ವಂದ್ರಚಿತ್ತಾಬ್ಜಚಂದ್ರಿಕಾ ॥ ೩೮೬॥
ಶ್ವೇತಾಶ್ವೇತಾಚಲಾನಂದಾ ಶ್ವೇತಮುತ್ಯಸುಭೂಷಿಣೀ ।
ಶ್ವೇತಾಂಬರಾಂಬರಾಶ್ವೇತಾ ಸತ್ತ್ವಶ್ವೇತಸುದಿವ್ಯಭಾ ॥ ೩೮೭॥
ಸೌವರ್ಣವರ್ಣಕೋಲ್ಲಾಸಾ ಶುಕ್ಲಪಿಂಗಾಶಶೋಭನಾ ।
ಅತಿನೀಲಾ ಹರಾಭಾಸಾ ಕಂದರ್ಪಣಪ್ರಸನ್ನತಾ ॥ ೩೮೮॥
ಲೋಕಸಂತಾಪಸಂವಾಹಾ ತಪ್ತಜಾಂಬೂನದಾನದಾ ।

ರೂಪವರ್ಣಾತಿರಿಕ್ತಾ ಚ ವರ್ಣಪ್ರವಾಹವಾಹಿನೀ ॥ ೩೮೯॥
ನೀರಸ್ಫುರನ್ನಿಶಾರಾಜ್ಞಾ ಉಷೋನಿರ್ಮಾಲ್ಯದರ್ಶನಾ ।
ನಿರ್ಮಾಲ್ಯದರ್ಶನಾಭಾಸಾ ನಿಷ್ಕಾಮಪೂಜಿಕೋದ್ಧರಾ ॥ ೩೯೦॥
ಕೌಶಾಂಬರಧರಾ ದೇವೀ ಕೌಶೇಯಸ್ಪರ್ಶಲಾಲಿನೀ ।
ಕೌಶೇಯಾಭಾತಿದೌಕೂಲಾ ಕೌಶೇಯಹರಿವರ್ಣಿನೀ ॥ ೩೯೧॥
ರಜತಾ ಮಾ ರಜೋಪೋಹಾ ತಮಆವೃತಪಾಟಿನೀ ।
ರಜಸ್ತಮೋಘವಿದ್ರಾವಾ ರಜತಸ್ಫುರಭಾಮಿನೀ ॥ ೩೯೨॥
ಶುದ್ಧಸತ್ತ್ವಸುಶೋಭಾ ಚ ಸತ್ತ್ವಾನಂದಪ್ರಕಾಶಕಾ ।
ಹೈಮಕೌಶೇಯಸಂಭಾಸಾ ಹೈಮದಾಹೈಮಸಜ್ಜಲಾ ॥ ೩೯೩॥
ನೀಲಶ್ಯಾಮಘನಾಭಾಸಾ ಶ್ವೇತವರ್ಣಾ ಹರಿಪ್ರಭಾ ।
ಶೋಭಾಮರಕತಾಭಾ ಚ ಕೌಸುಂಭಪಿಂಜರಾಜರಾ ॥ ೩೯೪॥
ವಿವಿಧಾರಂಗರಂಗಾಭಾ ನೀಲಾಕಾಶಸುದರ್ಪಣಾ ।
ಸಲಿಲಾಕಾಶಸೌವರ್ಣಾ ನೀಲವರ್ಣಹರಿಪ್ರಿಯಾ ॥ ೩೯೫॥
ರಂಗವೈಚಿತ್ರ್ಯರಮ್ಯಾ ಚ ಅತ್ಯೂಷಮೃದುರಂಗಿಣೀ ।
ತಪನಾಗಮಭಾಚ್ಛಾಯಾ ದಿನಾಂತಬಹುರಂಗಿಣೀ ॥ ೩೯೬॥
ವಾಸರಾಶಿರಭಾಸಾ ಚ ವಾಸುರಾಶಶಿಭಾಸುರಾ ।
ಅಸಮಾನಬೃಹದ್ಭಾಸಾ ಕವಿಮಾನಸವಾಸನಾ ॥ ೩೯೭॥
ತಾಪನಾತಾಪಶೀತಾ ಚ ತಪ್ತಮಾನಸಶೀಕರೀ ।
ತಾಪಸಾರ್ಚಿತವಾಗ್ದೇವೀ ತಪಸ್ಸ್ಫೂರ್ತಿನಿವೇದನಾ ॥ ೩೯೮॥
ಗಂಗಾ ದಿವ್ಯಾಪಗಾ ದೇವೀ ಸದಾಸ್ಮೃತವರಾನನಾ ।
ನಾನಾರೂಪಾ ಸುನಾಮ್ನೀ ಚ ನಾಮತಾರಕಪಾವನೀ ॥ ೩೯೯॥
ಚಿದ್ರೂಪಾ ರೂಪಸಾನಂದಾ ಶುದ್ಧಕಾ ಶುಚಿರೂಪಿಣೀ ।
ಹೃದ್ಗತಾ ಮಮ ತ್ರಾತ್ರೀ ಮಾ ಗುಣ್ಯಾ ಗುಣೌಘವಾಹಿನೀ ॥ ೪೦೦॥
ದ್ರುತಗಾಂಗೇಯಕಾ ಗಂಗಾ ಸೌಮೇರುಕೋದಕಾವನೀ ।
ದಾಂತಸಂರಕ್ಷಣಾ ಗಂಗಾ ಜ್ಞಾನಜ್ಯೋತಿಃಪ್ರದೀಪನೀ ॥ ೪೦೧॥
ತಲದರ್ಪಣಸಂಭಾಸಾ ತರುಣಾರುಣರಶ್ಮಿಭಾ ।
ಕಲಸ್ವರಾ ಸ್ವರಾಭಾಸಾ ಕಲಸ್ವರಾರ್ಚಿತಾಸುದಾ ॥ ೪೦೨॥

ತರಂಗಾವಲಿನೀರಾಭಾ ನಿಸ್ತರಂಗಪ್ರಶಾಂತಿದಾ ।
ತರಂಗರಂಗರಂಗಾಭಾ ರಂಗಶಾಯಿಸುರಾಗಗಾ ॥ ೪೦೩॥
ನೀರರಂಗಸುರಾಗಾ ಚ ನೀರಸ್ಮೇರಸುಲಕ್ಷಣಾ ।
ನೀರಜಾನಂದವಾಗ್ಧಾರಾ ನೀರಜಾಹ್ಲಾದಗಾಯನಾ ॥ ೪೦೪॥
ಕ್ಲಾಂತಿಚ್ಛಿದ್ಘನಗಾನಾ ಚ ಶ್ರಾಂತಮಾನಸಸಾಂತ್ವಿನೀ ।
ಶ್ರಿತಾನನ್ಯೈಕಸೌಖ್ಯಾ ಚ ಶ್ರುತೋಂಕಾರಸುನಾದಿನೀ ॥ ೪೦೫॥
ಜೀವನಾಜೀವನಾಗಮ್ಯಾ ಜೀವಜೀವನಜೀವನೀ ।
ಜೀವನಾನಂದಜೀವಾ ಚ ಜೀವನಾಮಗ್ನನಂದಿನೀ ॥ ೪೦೬॥
ಜೀವನಾಸಕ್ತಿಜೀವಾ ಚ ಆಜೀವನಾರ್ಹ್ಯವತ್ಸಲಾ ।
ಆಜೀವಜೀವನಾಸ್ನಾನಲಾಲಸಾಪೂರಸತ್ಸಲಾ ॥ ೪೦೭॥
ಚಾರುಕಾ ಚಾರುಪರ್ಯಾಯಾ ಚಾರುಹಾಸಸುಲಾಸಿನೀ ।
ಚಾರುವೈಚಿತ್ರ್ಯಲಾವಣ್ಯಾ ಚಾರುಗೋತ್ರಸುಗೋತ್ರಿಣೀ ॥ ೪೦೮॥
ಸಹಸ್ರಾರ್ಚನನಾಮಾಭಾ ನಾಮಸಾರಾತಿಸಾರಕಾ ।
ಸಹಸ್ರಶ್ಲೋಕವಾಗ್ವರ್ಷಾ ಸಹಸ್ರಾಯುತವಾಚಿಕಾ ॥ ೪೦೯॥
ಹರಿದಶ್ವಸ್ಫುರಾ ಗಂಗಾ ಸಹಸ್ರಾರ್ಚಿಸುತೇಜಸಾ ।
ಸಹಸ್ರಾಯುತದೋಷಘ್ನೀ ಸಹಸ್ರಶ್ಲೋಕಭಾಸುರಾ ॥ ೪೧೦॥
ಹರಿನಾಮಸಹಸ್ರಾಭಾ ಹರಿಭಕ್ತಿಸುಮಾರ್ಗಿಣೀ ।
ಹರಿಪಾದೋದಕಾ ಗಂಗಾ ಹರಿದ್ವಾರವಿಲಾಸಿನೀ ॥ ೪೧೧॥
ಹರಿದ್ವಾರಮಹೋತ್ಸಾಹಾ ಹರಿನಾಮಸುಲಾಸಿನೀ ।
ಹರಿಭಕ್ತ್ಯಾವಹಾ ಗಂಗಾ ಹರಿಸಾತ್ಮೀಕರಾಧರಾ ॥ ೪೧೨॥
ಹರಿನಾಮಸಹಸ್ನಾತಾ ಹರಿದ್ರಾಕುಂಕುಮಾರ್ಚಿತಾ ।
ಹರಿಕಾರುಣ್ಯವೇಗೌಘಾ ಹರಿಪೂಜನಪೂಜಿತಾ ॥ ೪೧೩॥
ಹರಿನಾಮಸುಮಪ್ರೀತಾ ಹರಿಮಾಧವನಾಮಗಾ ।
ಹರಿಕೇಶವಗೋವಿಂದನಾಮಸಂಕೀರ್ತನಾವಹಾ ॥ ೪೧೪॥
ನೇತ್ರಪೂರಣಪೂರೌಘಾ ನೇತ್ರಾನಂದಸುರೂಪಿಣೀ ।
ಮನಃಪೂರಣಪೂರ್ಣೌಘಾ ಮಾನಸಸ್ಥಿರಗಾಮಿನೀ ॥ ೪೧೫॥
ಉಷಸ್ಸ್ನಾತಾ ಸುಸಂಗೀತಾ ಸಾಯಂದೀಪಸುಮಾರ್ಚಿತಾ ।
ದೀಪಾಭಾರುಗ್ಮಸಂಭಾಸಾ ಸಂಧ್ಯಾರತಿಸುವೈಭವಾ ॥ ೪೧೬॥

ಸಂಧ್ಯಾಭಾರಾಧಿತಾ ಗಂಗಾ ಸಂಧ್ಯಾದೀಪಸ್ಫುರಾವರಾ ।
ಸಂಧ್ಯಾಸುರಾಗಸಂಗೀತಾ ಸಂಧ್ಯಾರಾಗಾತಿದೇವತಾ ॥ ೪೧೭॥
ಭಕ್ತಿದೀಪಸ್ಫುರತ್ಸ್ವರ್ಣಾ ಸಂಧ್ಯಾರಾಗಾತಿರಾಗಿಣೀ ।
ಹರಿದ್ವಾರಸುವೈಶಾಲ್ಯಾ ಕ್ಷಿಪ್ರಾತಿಸುಖದಾಯಿನೀ ॥ ೪೧೮॥
ಚಲದೀಪಾವಲೀದೀಪ್ರಾ ನಿತ್ಯದೀಪಾವಲಿಸ್ಫುರಾ ।
ಸಲದೀಪಾವಲೀರಾಗಾ ರಾಗದೀಪಾಲಯಸ್ತುತಾ ॥ ೪೧೯॥
ದೀಪಾಭಾಶೋಭಿತಾ ಗಂಗಾ ಜ್ಞಾನಾಕಾಶಪ್ರದೀಪಿನೀ ।
ಬಹುರಾಗಲಸದ್ಭಾಸಾ ದೃಷ್ಟಮಾತ್ರಪ್ರಹರ್ಷದಾ ॥ ೪೨೦॥
ಹರಿನಾಮಸುಮಸ್ಯೂಮಾ ನಾಮಪುಷ್ಪಾಭಿಪೂಜಿತಾ ।
ಪರಿಪ್ಲಾವ್ಯಸುಧಾಪ್ಲಾವಾ ತಮೋಮಲಿನಧಾವನೀ ॥ ೪೨೧॥
ಹರಿರಶ್ಮಿಮುದಾಸ್ನಾತಾ ಅತಿವೇಗಾಭಿನಂದಿನೀ ।
ಹರ್ಷಾವಿಸ್ಮೃತಭೂತಿಶ್ಚ ರಾತ್ರೀಸ್ನಾನಾತಿಮೋದಿನೀ ॥ ೪೨೨॥
ರಾಜಭಾರಾಜರಾಜೌಘಾ ರಾಜಮಾನಶುಚಿಸ್ಸ್ಫುರಾ ।
ರಾಜಾಧಿರಾಜಸಂಪೂಜ್ಯಾ ಭೂಜಾಪೂಜಿತಸುಪ್ರಭಾ ॥ ೪೨೩॥
ಹರಿನಾಮಸ್ಮರಾಸ್ನಾತಾ ಹರಿಕಾರುಣ್ಯವಾಗ್ವಹಾ ।
ಹರಿಸಂಕೀರ್ತನಾವಾಹಾ ಹರಿದಾಸನುತಿಸ್ಫುರಾ ॥ ೪೨೪॥
ಹರಿನಾಮಸ್ವರಾಗೀತಾ ಹರಿನಾಮಸುಮಾಧುರೀ ।
ಹರಿಹಾರಿಗುರುಪ್ರೀತಾ ತ್ಯಾಗಬ್ರಹ್ಮಸುವಾಗ್ವಹಾ ॥ ೪೨೫॥
ನಾದಾನಂದಪಯೋವಾಹಾ ನಾದೋಪಶಮಕಾರಿಣೀ ।
ನಾದಾಹೃತಹರಿದ್ವಾರಾ ನಾದವೈಶಾಲ್ಯವಾಹಿನೀ ॥ ೪೨೬॥
ನಿತ್ಯಾನಧಿಕಮಾಹಾತ್ಮ್ಯಾ ನಿತ್ಯನಿಃಸೀಮವೈಭವಾ ।
ಭುಕ್ತಿಮುಕ್ತಿಪ್ರದಾ ಗಂಗಾ ಭಕ್ತಿದಾ ಭಕ್ತಿಸೇವಿತಾ ॥ ೪೨೭॥
ಯಾತ್ರಾಸಂತಾಪಿತಾಹ್ವಾನಾ ಪಾಂಶುಪಟಲಧಾವನೀ ।
ಕರ್ಮಾನುಬಂಧಧಾವಾ ಚಮೋಕ್ಷಮಾರ್ಗಪ್ರದರ್ಶಿನೀ ॥ ೪೨೮॥
ಮಲಿನೈಹಿಕನಿರ್ಣೇಕಾ ಮನೋಮ್ಲಾನ್ಯುಪಮಾರ್ಜನಾ ।
ಮಾತಾ ಗಂಗಾ ಮದಾಶ್ರಾಯಾ ಪ್ರಸತ್ತ್ಯಚ್ಛಪರೀವಹಾ ॥ ೪೨೯॥
ವಾಕ್ಪುಷ್ಪಾವಲಿಸಂಶೋಭಾ ವಾಕ್ಸುಮಾರಾಧಿತಾ ಸಿತಾ ।

ವಾಗರ್ಥಾ ವಾಕ್ಸುಜಾಲಸ್ಥಾ ವಾಗೌಘಾ ವರಿವಸ್ಯಿತಾ ॥ ೪೩೦॥
ಉಷೋದೀಪಾವಲಿಸ್ನಾತಾ ಸಂಧ್ಯಾದೀಪಾವಲಿಸ್ಫುರಾ ।
ನಿತ್ಯಸ್ನಾನೋತ್ಸವಾ ಗಂಗಾ ನಿತ್ಯಸಂಧ್ಯಾಸುದೀಪಭಾ ॥ ೪೩೧॥
ಮಹಾಮಕರಸಂಕ್ರಾಂತಿಪ್ರಾಗುಷಸ್ಸ್ನಾನವೈಭವಾ ।
ಸೂರ್ಯಚಂದ್ರಗ್ರಹಾಸ್ನಾತಾ ಸರ್ವಕಾಲನಿಮಜ್ಜನಾ ॥ ೪೩೨॥
ಪ್ರತಿದ್ವಾದಶವರ್ಷೈಕಕುಂಭಮೇಲಾಮಹೋತ್ಸವಾ ।
ಸಹಸ್ರಾಯುತಸನ್ನ್ಯಾಸಿಗಣಸೇವಿತಸುಸ್ಥಲಾ ॥ ೪೩೩॥
ಯಾತ್ರಾಸಾರ್ಥಾಯುತಸ್ನಾತಾ ಬೃಹದುತ್ಸವತೀರ್ಥಖಾ ।
ಆಚಾರಜೀವನಾಡೀ ಚ ಬಹುಮಾನಿತಖಾಪಗಾ ॥ ೪೩೪॥
ಸರ್ವಕಾಲಜನಾಸ್ನಾತಾ ಸರ್ವಕಾಲಪಯೋಭರಾ ।
ಸರ್ವಕಾಲಾವಿಕಲ್ಪಾ ಚ ಸರ್ವಕಾಲರುಚಿಸ್ಫುರಾ ॥ ೪೩೫॥
ವೇಗಾವರೋಧವೇಗಾ ಚ ಮನೋವೇಗಾವರೋಧಕಾ ।
ವಿಕ್ಷೇಪಮಲಿನಾಧಾವಾ ಸ್ಪರ್ಶನಾಶೀತಗಂಗಿಕಾ ॥ ೪೩೬॥
ನಿಸ್ತರಂಗಮನೋರಂಗಾ ತರಂಗಾಭಾಮನೋಹರೀ ।
ಪುಣ್ಯಾ ಪುಲಕದಾ ಗಂಗಾ ಸರ್ವಲೋಕಮುದಾದದಾ ॥ ೪೩೭॥
ಸುಬಲಾ ದುರ್ಬಲಾಪೋಹಾ ದುಃಖನಿರ್ವೃತ್ತಿಕಾರಿಣೀ ।
ಮನೋಬಲಾ ನಿರಾಮರ್ಷಾ ದೇಹಾರೋಗ್ಯಪ್ರವರ್ಧಿನೀ ॥ ೪೩೮॥
ಲೋಕನಾಟಕಸಂದರ್ಶಾ ಅಲೌಕಿಕೈಕಸಾಕ್ಷಿಣೀ ।
ಅಲೌಕಿಕಾದ್ಭುತಾನಂದಾ ಲೋಕಕರ್ದಮಧಾವನೀ ॥ ೪೩೯॥
ಅಕ್ಷೀಣಾಮೃತವಾರಿಶ್ಚ ಶಾಶ್ವತೀಯಾಭಿನವ್ಯತಾ ।
ಸ್ವಾನುಭೂತಾತಿಪೂತಿಶ್ಚ ಶಾಶ್ವತೀವಹಶಾಶ್ವತೀ ॥ ೪೪೦॥
ನವನವ್ಯಪ್ರವಾಹಾ ಚ ನವನವ್ಯಸುಕಾವ್ಯಗಾ ।
ಸುಲಭಾವರ್ಷಸುಶ್ಲೋಕಾ ಕವಿಮಾನಸಸೌಷ್ಠವಾ ॥ ೪೪೧॥
ಅಶೋಷಕವಿರೀತಿಶ್ಚ ಶೋಷಮಾನಸತೋಷಿಣೀ ।
ಕವಿತಾಲಾಸ್ಯಸಁಲ್ಲಾಸಾ ತೋಷೋಲ್ಲಾಸಸುಪೋಷಿಣೀ ॥ ೪೪೨॥
ನಿತ್ಯಸ್ತೋತ್ರಾಭಿಗೀತಾ ಮಾ ನಿತ್ಯಾನುರಾಗಸನ್ನುತಾ ।
ನಿತ್ಯನವ್ಯಸುಕಾವ್ಯಶ್ರೀರ್ನಿತ್ಯನವ್ಯಾ ನಿರೋಧಹಾ ॥ ೪೪೩॥

ನಿತ್ಯಕೋಲಾಹಲಾ ಗಂಗಾ ನಿತ್ಯತ್ವವ್ಯಕ್ತರೂಪಿಣೀ ।
ನಿತ್ಯದರ್ಶನಸಂಪ್ರಾಪ್ತಿರ್ನಿತ್ಯಾನಿತ್ಯತ್ವಬೋಧಿನೀ ॥ ೪೪೪॥
ನಿತ್ಯಾ ನಿರಾಮಯಾ ದೇವೀ ಸತ್ಯಾನಂದಚಿದಾತ್ಮನೀ ।
ಮಿಥ್ಯಾಮಧ್ಯೈಕಸತ್ಯಾ ಚ ತಥ್ಯವಾಕ್ಸ್ತುತಮಾತೃಕಾ ॥ ೪೪೫॥
ಸತ್ತ್ವಾರ್ಥಿಹೃತ್ಸ್ಥಿರಾ ಗಂಗಾ ಸತ್ತ್ವಸಂಸ್ಫೂರ್ತಿದಾಯಿನೀ ।
ಸತ್ತ್ವಸಂಗಾ ನಗೋತ್ಸಂಗಾ ತ್ಯಕ್ತಸಂಗೈಕಸಂಗಿನೀ ॥ ೪೪೬॥
ಶೈಲೋತ್ಸಂಗಪ್ರವಾಹಾ ಚ ಶೈಲಾವತೀರ್ಣಸುಂದರೀ ।
ಸರ್ವಲೋಕಕೃಪಾವಾಹಾ ಸಮಭೂಮಿಪ್ರವಾಹಿಣೀ ॥ ೪೪೭॥
ಭದ್ರಸೋಮಾ ಅಪಾಂಶ್ರೇಷ್ಠಾ ಲೋಕೋದ್ಧಾರಾವತಾರಿಣೀ ।
ಲೋಕಸಂತುಷ್ಟಿದಾತ್ರೀ ಚ ಪಾವನೀ ಪಾಪಧಾವನೀ ॥ ೪೪೮॥
ಸ್ವಾದುಪರ್ಯಾಯಪಾಯೌಘಾ ಸ್ವಾದುನಾದೌಘವಾಹಿನೀ ।
ಸ್ವೋವಸೀಯಸಮಾಗಂಗಾ ಸ್ವೀಕೃತಸ್ವಾದುಗಾನಗಾ ॥ ೪೪೯॥
ಭದ್ರವಾಗ್ವರ್ಷಸಂಸಿಕ್ತಾ ಸಂಸಿಕ್ತಾನಂದಮಿಷ್ಟತಾ ।
ಮಾನಸಾಪೂಜಸಂತುಷ್ಟಾ ಸಂಗೀತಭಕ್ತಿವಾಕ್ಸ್ಥಿತಾ ॥ ೪೫೦॥
ಚಿತ್ತಪೂರ್ಣಪಯಃಪೂರಾ ಚಿಂತನಾವಾಹವಾಹಿನೀ ।
ಚಿಂತನಾವಾಹವಾಹಾ ಚ ಚಿಂತನಾಬಾಧಶಾಮನೀ ॥ ೪೫೧॥
ಚಿತ್ತರಂಧ್ರಸ್ಫುರದ್ದೀಪಾ ಚಿಚ್ಛಕ್ತ್ಯುತ್ತೇಜನಾ ಶಿವಾ ।
ಚಿತ್ತದೀಪಸ್ಫುರನ್ನೀರಾ ಚಿದಾನಂದಾ ಚಿರಸ್ಥಿತಾ ॥ ೪೫೨॥
ತಾಪನೀಯಾತಿಕಾಂತಿಶ್ಚ ತಾಪಾಪೋಹನತಾಮರಾ ।
ತಾಪಸಾಂತಸ್ಸುಸಂಚಾರಾ ತಪಸ್ತೇಜೋಭಿವರ್ಧಿನೀ ॥ ೪೫೩॥
ಪೌನಃಪುನ್ಯನುತಾಸ್ನಾತಾ ಸುಖಾವಹಸುಖಾವಹಾ ।
ವಾಕ್ಸಲಾ ವತ್ಸಲಾ ಗಂಗಾ ಸಲಸಂಭಾಸಸದ್ರಸಾ ॥ ೪೫೪॥
ಚಲಾಚಲಾಚಲಾ ಗಂಗಾ ಚಲಚಿತ್ತಸ್ಥಿರಕರಾ ।
ಜಲರೂಪಾ ಜಲಾವಾಹಾ ಜಲಜಾನಂದಕಾರಕಾ ॥ ೪೫೫॥
ಯಮುನಾಸಂಗತಾ ಗಂಗಾ ಅಧೋಯುಕ್ತಸರಸ್ವತೀ ।
ತ್ರಿವೇಣೀಸಂಗಮಾಹಾತ್ಮ್ಯಾ ತೀರ್ಥರಾಜಪ್ರಯಾಗಭಾ ॥ ೪೫೬॥
ಯಮುನಾಗಾಢನೀಲಾ ಚ ಮೃತ್ತಿಕಾವರ್ಣಗಂಗಿಕಾ ।
ಸಮವಿಸ್ತೀರ್ಣಸಂವಾಹಾ ಪ್ರಯಾಗೋಪಮಸಾಗರಾ ॥ ೪೫೭॥

ಗಂಗಾ ಸ್ವಭಾವಸಂಶೀತಾ ಚಂಡಪ್ರಚಂಡವೇಗಿನೀ ।
ಯಮುನಾನುಷ್ಣಶಾಂತಾ ಚ ಗಂಗೀಭೂತಹರಿಪ್ರಿಯಾ ॥ ೪೫೮॥
ತ್ರಿವೇಣೀಸಂಗಮಾಗಂಗಾ ತ್ರಿಲೋಕಾನಂದದಾಯಿನೀ ।
ತ್ರಿಗುಣಾತೀತಸತ್ಯಾ ಚ ತ್ರಿತಾಪಾರ್ತಿಪ್ರಶಾಮನೀ ॥ ೪೫೯॥
ದರ್ಶನಾನಂದಪುಣ್ಯಾ ಚ ದೇವದರ್ಶನತುಷ್ಟಿದಾ ।
ದೇವತಾಸಾರ್ವಭೌಮೀ ಮಾ ಗಂಗಾ ದರ್ಶನಮುಕ್ತಿದಾ ॥ ೪೬೦॥
ಪುಣ್ಯಸ್ನಾನಸುಪಾನಾ ಚ ಬಹುಲಸ್ನಾತಸುಸ್ಥಲಾ ।
ಪಾರಾತಿದೂರಸಂಗಾ ಚ ನೌಕಾಪ್ರಾಪ್ಯನಿಮಜ್ಜನಾ ॥ ೪೬೧॥
ಸೂರ್ಯಾಸ್ತವರ್ಣಸಂಭಾಸಾ ದ್ರವಸೌವರ್ಣರಂಗಿಣೀ
ಕೌಸುಂಭಾರುಣಪಿಂಜಾರಾ ವರ್ಣಜಾಲಸ್ಫುರತ್ಸಲಾ ॥ ೪೬೨॥
ಸಾಯಂಸಂಧ್ಯಾಪ್ರಶಾಂತಿಶ್ಚ ಚಾರುಲಾಸ್ಯತರಂಗಿಣೀ ।
ಸಂಧ್ಯಾಸ್ನಾನಕೃಪಾವಾಹಾ ಸಂಧ್ಯಾಧ್ಯಾನಲಯಾವಹಾ ॥ ೪೬೩॥
ಅತಿವಿಶ್ವಾಸಸಸ್ನಾತಾ ಅತಿಪ್ರೇಮಸಹಾನುತಾ ।
ಅತಿಪ್ರೇಷ್ಠವರಾಧಾತ್ರೀ ಅತಿಸೌಮಂಗಲಾವಹಾ ॥ ೪೬೪॥
ನವನವ್ಯಕವಿಸ್ಫೂರ್ತಿನವನವ್ಯರುಚಿಸ್ಫುರಾ ।
ನವನವ್ಯಸುಪಾನೀಯಾ ನವರಾತ್ರೀಸುಪೂಜಿತಾ ॥ ೪೬೫॥
ಶುಷ್ಕಮಾನಸಸಂಪೂರ್ಣಾ ಪೂರ್ಣೇಂದುವಕ್ತ್ರಭಾಮಿನೀ ।
ಶೂದ್ರಾ ಸ್ವರ್ಗೋದಕಾ ಗಂಗಾ ಸೂಕರಾವತರಸ್ತುತಾ ॥ ೪೬೬॥
ಸಂಕ್ರಾಂತಿಕುಂಭಮೇಲಾಸುಮಹೋತ್ಸವಕುತೂಹಲಾ ।
ಸನ್ನ್ಯಾಸಿಜನಸಂಘಾತಸ್ನಾನಕೋಲಾಹಲಸ್ತುತಾ ॥ ೪೬೭॥
ಪೌರ್ಣಮಾವಾಸ್ಯಸಂಗಾಢಾ ಸೂರ್ಯಚಂದ್ರಗ್ರಹಾಪ್ಲುತಾ ।
ಸದಾಯಾತ್ರಿಗಣಸ್ನಾನಾ ವಿಶೇಷದಿನವೈಭವಾ ॥ ೪೬೮॥
ಗಂಗಾ ಗಮನಲಾವಣ್ಯಾ ಶ್ರಮಾಪೋಹಪರೀವಹಾ ।
ಸರ್ವಕಾಲಮನೋರಮ್ಯಾ ಶರತಾರಭವಾಯನಾ ॥ ೪೬೯॥
ಪ್ರಯಾಗಬಹುವಿಸ್ತೀರ್ಣಾ ದೂರಮಾರ್ಗಪ್ರವರ್ತನೀ ।
ಕಾಶೀಪುರಪುರಾಣೀ ಚ ಬಹುಲೋದ್ಧಾರಪಾವನೀ ॥ ೪೭೦॥
ಪುಣ್ಯಕಾಶೀಮಹಾಕ್ಷೇತ್ರಾ ದಕ್ಷಿಣೋತ್ತರವಾಹಿನೀ ।

ವರುಣಾಸೀಸುಮಧ್ಯಸ್ಥಾ ಮಹಾಸ್ನಾನವಿಮೋಚನೀ ॥ ೪೭೧॥
ದಶಾಶ್ವಮೇಧಯಾಗಾನಾಂ ಸಮಷ್ಟಿಫಲದಾಯಿನೀ ।
ವಿಶ್ವನಾಥಾಭಿಷೇಕಾಂಬಾ ಕಾಶೀಕ್ಷೇತ್ರಯಶಸ್ವಿನೀ ॥ ೪೭೨॥
ವಿಶ್ವೇಶ್ವರಪ್ರಿಯಾ ಗಂಗಾ ವಿಶ್ವೇಶ್ವರಸ್ತುತಿಪ್ರಿಯಾ ।
ವಿಶ್ವರೂಪಾ ವಿಶಾಲಾಕ್ಷೀ ವಿಶ್ವಸಂರಕ್ಷಣಾವನೀ ॥ ೪೭೩॥
ಅನ್ನಪೂರ್ಣಾ ಜಗನ್ಮಾತಾ ಸುಸಾನ್ನಿಧ್ಯಸನಾತನೀ ।
ಕಾಶೀಪುರಮಹಾಪುಣ್ಯಾ ಜೀವೋದ್ಧಾರಣಪೂರಣೀ ॥ ೪೭೪॥
ಕಾಶೀಕ್ಷೇತ್ರಶಿವಾನಂದಾ ಶಿವರಾಮಸುನಾಮಗಾ ।
ಮೋಕ್ಷಾನಂದಪ್ರಸಾದಾ ಮಾ ಗಂಗಾ ಪರಮಪಾವನೀ ॥ ೪೭೫॥
ಶಿವಾರಾಮಾ ಶಿವಾರಾಮಾ ಶಿವರಾಮಮನಸ್ವಿನೀ ।
ಉಮಾರಾಮಶಿವಾರಾಮಾ ರಮಾರಾಮರಮಾಪ್ಲವಾ ॥ ೪೭೬॥
ಮಾವರೋಮಾವರಾಮೋದಾ ಮಾ ವರಾ ಮಾನಸಾರ್ಚಿತಾ ।
ನುತ್ಯಾರಾಮಾ ನುತಾರಾಮಾ ರಾಮನಾಮಸುಮಾರ್ಚಿತಾ ॥ ೪೭೭॥
ರಾಮನಾಮರಸಾಪ್ಲಾವಾ ನಾಮತಾರಕತಾರಿಣೀ ।
ಶ್ರೀರಾಮನಾಮಸಮ್ಮಿಶ್ರಾ ನಾರಾಯಣಕೃಪಾವಹಾ ॥ ೪೭೮॥
ಕೇದಾರೇಶ್ವರಸಾನ್ನಿಧ್ಯಾ ಗೌರೀಕುಂಡಾತಿಪಾವನೀ ।
ಶಿವಾಭಿಷೇಕತೀರ್ಥಾ ಚ ತ್ರಿಕಾಲಸ್ನಾನಮೋಚನೀ ॥ ೪೭೯॥
ಮನೋಜವೈರಿಲಿಂಗಾರ್ಚಾರೂಪಾಭಿಷೇಚನಾ ಶಿವಾ ।
ಮನೋಜಪೂಜಿತಾ ಮಾತಾ ಮನೋಜಾಪೂಜನಪ್ರಿಯಾ ॥ ೪೮೦॥
ಮನೋಜರೂಪಸಂವಾಹಾ ಮನೋಜಪುತ್ರಪಾದಕಾ ।
ಮನೋಜಪುಷ್ಪಮಾಲಾಂಕಾ ಮನೋಜಾಮೋದಮಂಡಿತಾ ॥ ೪೮೧॥
ಮನೋಜಾವಸ್ಥಿತಾ ಮಾತಾ ಮನೋಜಾವಸ್ಥಶಾಮನೀ ।
ಮನೋಜವೇಗವೇಗಾ ಚ ಮನೋಜವೇದನೌಷಧೀ ॥ ೪೮೨॥
ಮನಃಶ್ರಾಂತ್ಯಪವಾಹಾ ಚ ಕ್ಲಾಂತಿಚ್ಛೇದನಸುಸ್ಪೃಶಾ ।
ಮನಃಶಾಂತ್ಯಭಿವಾಹಾ ಚ ಮನಃಪುಷ್ಪಾರ್ಚನಸ್ತುತಾ ॥ ೪೮೩॥
ಮನಃಕ್ಲೇಶಾರ್ಚಿತಾ ಗಂಗಾ ಕ್ಲೇಶಿತೈಕಾಂತಮಾನಸಾ ।
ಮನೋಗತಾ ನಿರಾತಂಕಾ ಮನಆತಂಕಪೂಜಿತಾ ॥ ೪೮೪॥

ಶೂನ್ಯಮಾನಸಸಂಪೂರಾ ನಿರಾಕಾಂಕ್ಷಾತಿಕಾಂಕ್ಷಿತಾ ।
ನೈರಾಶ್ಯಾಪೋಹನಾ ಗಂಗಾ ನೈಶ್ಚಿಂತ್ಯಸುಫಲಪ್ರದಾ ॥ ೪೮೫॥
ದೈವಿಕಾ ದೈವಸಂಪ್ರೀತಾ ದೈವತ್ಯಫಲದಾಯಿನೀ ।
ವೇದವಾಕ್ಯಮಹತ್ಸಾರಾ ವೇದವೇದ್ಯಾಭಿವಾದಿನೀ ॥ ೪೮೬॥
ಗಂಗಾ ಸತತನೈರ್ಮಲ್ಯಾ ಮನೋನೈರ್ಮಲ್ಯಸಂಗತಾ ।
ತ್ರೈಲೋಕ್ಯಾತೀತಸೌರೂಪಾ ತ್ರಿಗುಣಾತೀತಸೌಖ್ಯದಾ ॥ ೪೮೭॥
ಕಲಿಕಲ್ಮಷನಾಶಾ ಚ ಕಲ್ಯಾರ್ತಿಶಮನಾವಹಾ ।
ಕಲಿಪುಣ್ಯಕರಾ ಗಂಗಾ ಕಲಿಶೋಕನಿವಾರಿಣೀ ॥ ೪೮೮॥
ಕಲಿಮಾನವಸುಶ್ರಾಯಾ ಕಾರುಣ್ಯೌಘಪರೀವಹಾ ।
ಕಲಿದೋಷನಿವಾರಾ ಚ ಕಲಿಪ್ರತ್ಯಕ್ಷದೇವತಾ ॥ ೪೮೯॥
ಕಲಾಧರಾ ಕಲಾಧಾರಾ ಕಲಿಕಾಲುಷ್ಯಹಾರಿಣೀ ।
ಕಲಹಂಸಾ ಕಲಾಭಾಸಾ ಕಲಾಧರಮಹಾದ್ಯುತಿಃ ॥ ೪೯೦॥
ಕಾಲಭೀತ್ಯಪಹಾ ಗಂಗಾ ಕಾಲಾಂತಕಪ್ರಿಯಾ ಕಲಾ ।
ಕಾಲೀ ಕನಕಧಾರಾ ಚ ಕಾಲಕಾಲಾಭಿಷೇಕಕಾ ॥ ೪೯೧॥
ಹಿಮಶ‍ೃಂಗೋದ್ಭವಾ ಗಂಗಾ ಹಿಮೋತ್ಸಂಗಪ್ರವಾಹಿಣೀ ।
ಹಿಮೋಪಶಲ್ಯವಾಹಾ ಚ ಸಮಭೂಬಹುದೂರಗಾ ॥ ೪೯೨॥
ಹರಿದ್ವಾರಾ ಪ್ರಯಾಗಾ ಚ ಕಾಶೀಕಲುಷಹಾರಿಣೀ ।
ಪ್ರಾಚ್ಯವಂಗಾಗತಾ ಗಂಗಾ ಸಮುದ್ರಪ್ರತಿಗಾಮಿನೀ ॥ ೪೯೩॥
ಲೋಕಕೂಪನಿಮಗ್ನಾನಾಂ ಚಿತ್ತಾಗೋಚರಜ್ಞಾನಿನೀ ।
ವಿರಕ್ತಾಸಕ್ತಭಕ್ತಾನಾಂ ಚಿತ್ತಗೋಚರಜ್ಞಾನಿನೀ ॥ ೪೯೪॥
ಪರಾಹ್ಲಾದಾ ಪರಂಹಂಸಾ ಶ್ರೀರಾಮಕೃಷ್ಣಸೇವಿತಾ ।
ಬ್ರಹ್ಮನಿಷ್ಠಾತಿತುಷ್ಟಿಶ್ಚ ತುಷ್ಟಿವೃಂಹಣಮಾವರಾ ॥ ೪೯೫॥
ಶ್ರೀರಾಮಕೃಷ್ಣಸದ್ಧ್ಯಾನಪಾರಾ ಗಂಗಾ ಪರಾವರಾ ।
ಪರಬ್ರಹ್ಮಪಯೋರೂಪಾ ಪಾರಾವಾರಪರಾಯಣಾ ॥ ೪೯೬॥
ಶ್ರೀರಾಮಕೃಷ್ಣನಿಧ್ಯಾತಕಾಲೀ ಗಂಗಾ ಕಲಾರವಾ ।
ಶ್ರೀರಾಮಕೃಷ್ಣಸಾನ್ನಿಧ್ಯಪರಾಯಣಪರಾಪರಾ ॥ ೪೯೭॥
ಸುಕುಮಾರೀ ಪ್ರವೃದ್ಧಾ ಚ ಪ್ರವೃದ್ಧಶ್ರೀಮತೀ ಧನೀ ।
ಸೌಲಭ್ಯಾ ದುರ್ಲಭಾ ದಿವ್ಯಾ ದುರ್ಗಾ ದುರ್ಗನಿವಾರಿಣೀ ॥ ೪೯೮॥

ಸಾಗರಾಪಾರವೈಶಾಲ್ಯಾ ಗಂಗಾಸಾಗರಸಂಗಮಾ ।
ಬಹುಸ್ರೋತಃಪ್ರವಾಹಾ ಚ ಧಾಸಸೀ ಸಾಗರಾಯುತಾ ॥ ೪೯೯॥
ಬಹ್ವಾಸರಜಲಾದುಗ್ಧಾ ಭಯಾನಕಹಿಮಾಪಗಾ ।
ಗಂಗಾ ಭಂಗನಯಾ ಮಾತಾ ಭಯಾಪೋಹಾ ಭವಾಪಹಾ ॥ ೫೦೦॥
ಆಹ್ಲಾದಕಾರಿಣೀ ಗೌರೀ ಕಾಲೀ ಘೋರಾ ಸುರೂಪಿಣೀ ।
ಹೂಗ್ಲೀ ಪದ್ಮಾ ಸುನಾಮ್ನೀ ಚ ಮೇಘನಾ ಸಾಗರಾಯುತಾ ॥ ೫೦೧॥
ಸಿಂಧುಪರ್ಯಾಯಪಾಯೌಘಾ ಸಿಂಧುವೈಶಾಲ್ಯಲಾಸಿನೀ ।
ಸಿಂಧುಜಾಹ್ಲಾದಭಂಗೀ ಚ ಹ್ಲಾದಿನೀ ಸಿಂಧುಗಾಮಿನೀ ॥ ೫೦೨॥
ಗಂಗಾ ಗಗನಸಿಂಧುಶ್ಚ ರಸವಾಹಾ ರಸಾರ್ಣವಾ ।
ಅಗನಾಗಗಲಾಸಾರಾ ವಗಲಾಭರಣಾಪಗಾ ॥ ೫೦೩॥
ಅಗವಾಹಾ ಅಧೋವಾಹಾ ಸಮವಾಹಾ ಸಮುದ್ರಗಾ ।
ಆಘೂರ್ಣಾ ಅತಿಚಂಡಾ ಚ ಶಮವಾಹಾ ತರಂಗಿಣೀ ॥ ೫೦೪॥
ಮಹೀಧರಮಹಾಪ್ಲಾವಾ ಸಮಭೂಮಿಪರೀವಹಾ ।
ಮಹೋದಧಿಸಮಾಶ್ಲಿಷ್ಟಾ ಗಂಗಾಸಾಗರಸಂಯುತಾ ॥ ೫೦೫॥
ಸಾಗರಾಭೇದಮಾಗಂಗಾ ರಾಗಲಾಸ್ಯತರಂಗಿಣೀ ।
ಸಾಗರಾಶ್ಲಿಷ್ಟಸಂತೋಷಾ ಗಂಗಾ ಸಾಗರಸಁಲ್ಲಯಾ ॥ ೫೦೬॥
ಗೋಮುಖಾವತರಾ ಗಂಗಾ ಗಂಗಾಸಾಗರಸಂಗಮಾ ।
ಗೋಮುಖೀವ್ಯಕ್ತರೂಪಾ ಚ ಸಾಗರಾವ್ಯಕ್ತರೂಪಿಣೀ ॥ ೫೦೭॥
ಧರಣೀಧರಸಂಭಾವಾ ಧರಣೀಪ್ಲವಸಂಗಮಾ ।
ಧರೀಭೂತಸುಧಾಪ್ಲಾವಾ ಲವಣಾಬ್ಧಿಸಮಿಶ್ರಿತಾ ॥ ೫೦೮॥
ಕೂವಾರಾಭಿನ್ನಸಮ್ಮಿಶ್ರಾ ಕೂವಾರಭಿನ್ನಸಜ್ಜಲಾ ।
ಕೂವಾರವಾರಿಭಾವಾ ಚ ವಿಲಾವಣ್ಯಾತಿಮಾಧುರೀ ॥ ೫೦೯॥
ಸಾಗರಾಲಕ್ಷ್ಯರೂಪಾ ಚ ಸಾಗರಾಪರರೂಪಿಣೀ ।
ಶ್ವೇತದ್ವೀಪಮನೋರಮ್ಯಾ ವಾರ್ಷಿಕ್ಯಮೇಲವಿಶ್ರುತಾ ॥ ೫೧೦॥
ಅಬ್ಧ್ಯೈಕೀಭೂತಕಂಶ್ರೇಷ್ಠಾ ಶ್ರೇಷ್ಠೈಕತತ್ತ್ವದರ್ಶಿನೀ ।
ಏಕವಸ್ತುಪ್ರಮಾಣಾ ಚ ಏಕತಥ್ಯಪ್ರಬೋಧಿನೀ ॥ ೫೧೧॥
ಅಭಿಧ್ಯಾನಚಿದಾಭಾಸಾ ಏಕತತ್ತ್ವಪ್ರಕಾಶಿನೀ ।

ಅಭಿಧ್ಯಾನಮನೋಲೀನಾ ವ್ಯಕ್ತೈಕವಸ್ತುರೂಪಿಣೀ ॥ ೫೧೨॥
ಏಕವಸ್ತುನದೀರೂಪಾ ಏಕವಸ್ತುಜಲಾಶಯಾ ।
ಏಕವಸ್ತುಸ್ಫುರಾಭಾಸಾ ಏಕವಸ್ತ್ವಪರಾಲಯಾ ॥ ೫೧೩॥
ವ್ಯಕ್ತಾವ್ಯಕ್ತೈಕಸದ್ವಸ್ತುತತ್ತ್ವಾತಿಸೂಕ್ಷ್ಮದರ್ಶಿನೀ ।
ಪರಾವರವಿಬೋಭುವತ್ಪರಬ್ರಹ್ಮಸ್ವರೂಪಿಣೀ ॥ ೫೧೪॥
ಅದ್ವೈತತತ್ತ್ವವಾಕ್ಯಾರ್ಥಾ ದ್ವೈತಾದ್ವೈತವಿಶಿಷ್ಟತಾ ।
ಜೀವಬ್ರಹ್ಮೈಕ್ಯಸದ್ಬೋಧಾ ಸಜ್ಜ್ಞಾನಸ್ಫೂರ್ತಿದೀಪಿನೀ ॥ ೫೧೫॥
ಸಮುದ್ರರಾಜಸಂಯುಕ್ತಾ ಗಂಗಾ ಮನಸ್ಸಮುದ್ರಗಾ ।
ಸಮುದ್ರರೂಪಸಾನ್ನಿಧ್ಯಾ ಸಮುದ್ರಾಲಯದೈವಿಕಾ ॥ ೫೧೬॥
ಸಮುದ್ರಾಭಾ ಪಯಃಪೂರಾ ಅಬ್ಧಿವೈಶಾಲ್ಯಗಾಮಿನೀ ।
ಸಮುದ್ರಾಧೋಗತೋದ್ಧಾರಾ ಗಂಗಾನಘಾಘನಾಶಿನೀ ॥ ೫೧೭॥
ಅವಾಚ್ಯಾನಂದಸಂಪೂರ್ಣಾ ವಾಗ್ವಾಸಿತಾ ಸುವಾಸಿನೀ ।
ಸರ್ವಕಾಲಸಮುಲ್ಲಾಸಾ ಸರ್ವದಾ ಸರ್ವತೋಮುಖೀ ॥ ೫೧೮॥
ಭವಸಾಗರಪಾರಾ ಚ ಭಾವಾನಂದಪ್ರಕಾಶಿನೀ ।
ಭವಭಾವಸುಭಾವಾ ಮಾ ಭಾವಾಭಾವವರಪ್ರದಾ ॥ ೫೧೯॥
ಇಹಸಾಗರತಾರಾ ಚ ಪರಾನಂದಸುಮಾರ್ಗಿಣೀ ।
ಭಾವಸಾಗರರಾಗಾ ಚ ರಾಗಾನುರಾಗಸಾಗರಾ ॥ ೫೨೦॥
ಸ್ವರಸಾಗರಸಂಗಾ ಚ ಸ್ವರಸಾನುವಿಲೀನತಾ ।
ಸ್ವರಸಾಗರಗಾರಾಗಾ ಸ್ವರಪುಷ್ಪಾರ್ಚನಸ್ತುತಾ ॥ ೫೨೧॥
ಹಿಮಾದ್ರಿಭಾವಿತಾ ಗಂಗಾ ಹಿಮಗಾ ಸಾಗರಾಲಯಾ ।
ವಿಶಾಲಸಾಗರಾಗುಪ್ತಾ ಸಾಗರಶ್ರುತಿಸಁಲ್ಲಯಾ ॥ ೫೨೨॥
ಹಿಮಾದ್ರಿವ್ಯಕ್ತರೂಪಾ ಚ ಅಬ್ಧಿಗುಪ್ತಸುರೂಪಿಣೀ ।
ಸಮುದ್ರತೀರನಿಧ್ಯಾತಾ ಸ್ನಾನಪಾನಾತಿಸತ್ಫಲಾ ॥ ೫೨೩॥
ಸಮುದ್ರರೂಪಸಾಮೀಪಾ ನದೀರೂಪವಿದೂರಗಾ ।
ನದೀನಾದಾತಿದೂರಾ ಚ ಸಮುದ್ರಸ್ವರನರ್ದನಾ ॥ ೫೨೪॥
ಹಿಮಶೈಲೋದ್ಭವಾ ಗಂಗಾ ಸಮಸಾಗರಸಾಲಯಾ ।
ಹಿಮೋದ್ಭೂತಸ್ತುತಿಸ್ತೋಮಸಹಸ್ರಾರ್ಪಿತಸಾಗರಾ ॥ ೫೨೫॥

ಬಹುದೂರಹಿಮಾಪ್ಲಾವಾ ಬಹುಸಾಮೀಪ್ಯಸಾಗರಾ ।
ಬಹ್ವೀಪ್ಸಿತಜಲಾ ಗಂಗಾ ಬಹುಶೀಘ್ರಪ್ರಸಾದಿನೀ ॥ ೫೨೬॥
ಬ್ರಹ್ಮೈಕ್ಯಲೀನತತ್ತ್ವಾ ಚ ಬ್ರಹ್ಮಾನಂದಮಯಾಲಯಾ ।
ಬ್ರಹ್ಮಲೀನತಪಸ್ತೀರ್ಥಾ ಬ್ರಹ್ಮಸ್ಥೂಲಶರೀರಕಾ ॥ ೫೨೭॥
ಅದ್ವಿತೀಯಾಪರಾನಂದಾ ಅದ್ವಿತೀಯಾಪಮಾಹಿನಾ ।
ಅಧಸ್ಥಾ ಹಿಮಶೀರ್ಷಸ್ಥಾ ಸಮಸ್ಥಾ ಸರ್ವಗಾಮಿನೀ ॥ ೫೨೮॥
ಆರ್ದ್ರೋಪನಿಷದಾಸಾರಾ ಆರ್ದ್ರಹೃತ್ಸಾಗರಾಲಯಾ ।
ಅದೃಶ್ಯಾದೃಶ್ಯರೂಪಾ ಚ ದೃಶ್ಯಾದೃಶ್ಯಾ ಸ್ತುತಿಸ್ಫುರಾ ॥ ೫೨೯॥
ವೇದಸಾರಾಸುಧೀಸಾರಾ ಹೃತ್ಸ್ಥಿರಾ ಮಾ ವರಾಲಯಾ ।
ಮೋದಸಾರಾನದಾಸಾರಾ ತತ್ತ್ವರೂಪಾ ಸಮುದ್ರಗಾ ॥ ೫೩೦॥
ಬೋಧಸಾರಾತಿಸತ್ಸಾರಾ ರಾಗರೂಪಾ ಸ್ವರಾಲಯಾ ।
ನಾದಸಾರಾ ಸುಧಾಸಾರಾ ಭದ್ರರೂಪಾ ಲಯಾಲಯಾ ॥ ೫೩೧॥
ಯೋಗಸಾರಾ ಮಹಾಸಾರಾ ಸತ್ತ್ವರೂಪಾ ಚಿರಸ್ಥಿರಾ ।
ರಾಗಸಾರಾ ಜಲಾಸಾರಾ ಸತ್ಯರೂಪಾ ಶುಚಿಸ್ಸ್ಫುರಾ ॥ ೫೩೨॥
ಘೋರರೂಪಾ ಸುಲಾವಣ್ಯಾ ಶಾಂತಿರೂಪಾ ಶಮಾವಹಾ ।
ಸತ್ಸುರೂಪಾವಿರೂಪಾ ಚ ಜ್ಞಾನರೂಪಾ ಸುದರ್ಶನಾ ॥ ೫೩೩॥
ಮಾಯಾಸಾಗರತಾರಾ ಚ ಮಾಯಾಭ್ರಾಂತಸುಮಾರ್ಗಿಣೀ ।
ಮಾಯಾಪಾಟನಿಪಾಟಾ ಮಾ ಮಾಯಾತೀತಸ್ವರೂಪಿಣೀ ॥ ೫೩೪॥
ಮಾಯಾತೀತಪ್ರಶಾಂತಿಶ್ಚ ಮಾಯಾದಾರಿಘೃಣಾಕರೀ ।
ಮಾಯಾಮಧ್ಯೈಕತಥ್ಯಾ ಮಾ ತಥ್ಯೋಪಚಾರಕೀರ್ತಿತಾ ॥ ೫೩೫॥
ಮಾಯಾಸ್ವಪ್ನವಿನಾಶಾ ಚ ಮಾಯಾವಿಕರುಣಾವಹಾ ।
ಮಾಯಾರಹಿತಪುಣ್ಯೋದಾ ಮಾಯಾತತ್ತ್ವಪ್ರಕಾಶಿನೀ ॥ ೫೩೬॥
ಸತ್ಯವಾಕ್ಸಂಸ್ಥಿತಾ ಮಾತಾ ಸತ್ಯಾಸತ್ಯವಿಭೇದಿನೀ ।
ಸತ್ಯಾ ಸತ್ಯಸುರೂಪಾ ಚ ಸತ್ತ್ವಾಸತ್ತ್ವಪ್ರಬೋಧಿನೀ ॥ ೫೩೭॥
ಸತ್ಯಜ್ಞಾನಮಯೀ ದೇವೀ ಮಿಥ್ಯಾಜ್ಞಾನಾವಘಟ್ಟನಾ ।
ಮಿಥ್ಯಾಪಾರೈಕತಥ್ಯಾ ಮಾ ತಥ್ಯಾನುರಾಗಸಂಸ್ಕೃತಾ ॥ ೫೩೮॥
ಸ್ವೀಕೃತಸ್ತುತಿತಥ್ಯಾ ಚ ತಥ್ಯಮಾನಸಪೂರಣೀ ।
ಸತ್ಯವಾಕ್ಸ್ತುತಿಸತ್ಯಾ ಮಾ ಸಚ್ಚಿದಾನಂದರೂಪಿಣೀ ॥ ೫೩೯॥

ಭಕ್ತಿವಾಗರ್ಥಸತ್ಸಾರಾ ಸಂಯತಾಂಜಲಿಸನ್ನುತಾ ।
ಸಂಸ್ಕೃತ್ಯಾಧಾರನಾಡೀ ಚ ಭಾವನಾರಾಗಸಮ್ಮುದಾ ॥ ೫೪೦॥
ಶಕ್ತಿರೂಪಾ ಸುಸತ್ತ್ವಾ ಚ ಶಕ್ತಿದಾ ಶಕ್ತಿಶಾಲಿನೀ ।
ಜ್ಞಾನಾರ್ಥಿಧ್ಯಾನಗಮ್ಯಾ ಚ ಗಾನಾಂಜಲ್ಯತಿಮೋದಿನೀ ॥ ೫೪೧॥
ನಿಷ್ಕಾಮಕರ್ಮಸಂತೋಷಾ ಕರ್ಮಬಂಧನಭೇದಿನೀ ।
ಧರ್ಮಾರ್ಥಕಾಮಮೋಕ್ಷಾ ಚ ನೈಷ್ಕರ್ಮ್ಯಸಿದ್ಧಿದಾಯಿನೀ ॥ ೫೪೨॥
ಕಾಮಮೋಹಾಪಹಾ ಗಂಗಾ ಸತ್ಕಾಮಕಾಮಪೂರಣೀ ।
ಅಕಾಮಕಾಮಿಸತ್ಕಾಮಾ ಕಾವ್ಯಹೃತ್ಕಾಮಕಾಮಿನೀ ॥ ೫೪೩॥
ಭಾರತಾಚಾರಸಮ್ಮಿಶ್ರಾ ಕಲಾಧಾರಸುಜೀವನೀ ।
ಭಾರತಾಮೋದಗರ್ವಾ ಚ ಭಾರತೀ ಭಾರಲಾಘವಾ ॥ ೫೪೪॥
ನರ್ಮದಾಸಿಂಧುಕಾವೇರೀಸರ್ವತೀರ್ಥಸ್ವರೂಪಿಣೀ ।
ಸರ್ವೋತ್ಕೃಷ್ಟಶುಚಿಸ್ಸರ್ವಾ ಸರ್ವಾನಂದಸಮನ್ವಿತಾ ॥ ೫೪೫॥
ನೇತ್ರಾನಂದಸುದೃಶ್ಯಾ ಮಾ ದರ್ಶನಾಹ್ಲಾದಗಾಮಿನೀ ।
ಶ್ರೋತ್ರಾನಂದಸುಗಾಯಾ ಚ ಪೂರ್ಣಾ ಪೂರ್ಣತ್ವದಾಯಿನೀ ॥ ೫೪೬॥
ಕ್ಷರಾಂತಸ್ಥಾಕ್ಷರಾ ಗಂಗಾ ಕ್ಷೀರಧಾರಮನೋಹರೀ ।
ಕ್ಷಾರಾಬ್ಧಿಸಂಯುತಕ್ಷೀರಾ ಕ್ಷೀರಸಾಗರಸಾನ್ನಿಧಾ ॥ ೫೪೭॥
ಗಂಗಾಮಾತಾ ನಭಸ್ತೀರ್ಥಾ ಕಾಲಗತ್ಯೈಕಸಾಕ್ಷಿಣೀ ।
ವಾಯುರೂಪಾಪರೂಪಾ ಚ ಸರ್ವರೂಪಾ ಮದಾಹರಾ ॥ ೫೪೮॥
ಏಕಾನೇಕಸುರೂಪಾ ಚ ಜಲರೂಪಧರಾಝರಾ ।
ಅನೇಕರೂಪಸರ್ವಸ್ಥಾ ಜಲರೂಪಸುಹೃತ್ಸ್ಥಿರಾ ॥ ೫೪೯॥
ಅಪರ್ಯಾಪ್ತಾನುಭೂತಿಶ್ಚ ಪರ್ಯಾಪ್ತಾತ್ಮಸುಖಾವಹಾ ।
ಸೃಷ್ಟಿಪರ್ಯಾಯವ್ಯಕ್ತಿಶ್ಚ ಸೃಷ್ಟಿತತ್ತ್ವಪ್ರದರ್ಶಿನೀ ॥ ೫೫೦॥
ಸಂಸಾರಸಾಗರಾರಾವಮಧ್ಯೈಕಕ್ಷಣನೀರವಾ ।
ನೀರವಾರಾಮರಾಮಾ ಚ ನೀರವೋದ್ಭವಗಾರವಾ ॥ ೫೫೧॥
ಗೋಮುಖಾರಂಭರೀತಿಶ್ಚ ಹಿಮಜಾ ಸಾಗರಾಯಣಾ ।
ಗಂಗಾಸಾಗರವಿಶ್ರಾಮಾ ಇಹಮೋಕ್ಷಪರಾಯಣಾ ॥ ೫೫೨॥
ಗಂಗಾ ಮಯ್ಯೇಪ್ಸಿತಾ ಮಾತಾ ಮಲ್ಲಾಲಸಾಮನಃಸ್ಥಿತಾ ।

ಮಂದಸ್ಮಿತಸಮುಲ್ಲಾಸಾ ಮನಸ್ತೋಯಾಲಯಾಲಯಾ ॥ ೫೫೩॥
ಮದಾಲಂಬಾ ಮದಂಬಾ ಚ ಮಚ್ಚಿತ್ತಪರಿಪೂರಣೀ ।
ಮನೋಲಯಾವಹಾ ಗಂಗಾ ಮನಆಲಯದೈವಿಕಾ ॥ ೫೫೪॥
ಶ್ರವಣಾದ್ಭುತನಾಮ್ನೀ ಚ ಮನನಾಹೂತಮಾತೃಕಾ ।
ಸ್ವಾನುಭೂತಿಸುಸಂಗೀತಾ ಸ್ವಾನುಭೂತಮದಂಬಿಕಾ ॥ ೫೫೫॥
ಬಹುದೂರಸ್ಥಿತಾ ಗಂಗಾ ಲಘುದರ್ಶನಭಾಗ್ಯದಾ ।
ಮೃದುಲಸ್ವರಗೀತಸ್ಥಾ ಮದ್ಭಾವಪರಿಪೂಜಿತಾ ॥ ೫೫೬॥
ವಾಗರ್ಥಜಾಲಚೇಲಾ ಚ ವಾಗರ್ಥಧಾರವಾಹಿನೀ ।
ವಾಕ್ಪುಷ್ಟಿನೃತ್ಯಸಂಗೀತಾ ವಾಕ್ತುಷ್ಟಿವರದಾಯಿನೀ ॥ ೫೫೭॥
ಜ್ಞಾನವಾಗ್ಜಾಲವರ್ಷಾ ಚ ಗಾನವಾಗ್ವರ್ಷವಾಹಿನೀ ।
ಮಾನಸೋಲ್ಲಾಸಸದ್ದರ್ಶಾ ಮಾನಸಾ ಮಾನಸಸ್ತುತಾ ॥ ೫೫೮॥
ಶಬ್ದಸುಸ್ವರಮಾಧುರ್ಯಾ ಶಬ್ದಾತಿಮಧುರಾವಹಾ ।
ಶಬ್ದಬ್ರಹ್ಮಮಯೀ ದೇವೀ ಸುಶಬ್ದಸ್ತೋಮಮಾತೃಕಾ ॥ ೫೫೯॥
ಶಬ್ದಾಕ್ಷರವಿಲೀನಾ ಮಾ ಶಬ್ದಸುಸ್ವರಸಁಲ್ಲಯಾ ।
ಶಬ್ದಾಕ್ಷರಪ್ರವಾಹಾ ಚ ಸುಶಬ್ದಸ್ವರಸಾರ್ಚಿತಾ ॥ ೫೬೦॥
ಶಬ್ದಸಂತಾಪಸಂಹಾರಾ ಶಬ್ದವ್ಯಥೋಪಶಾಮನೀ ।
ಶಬ್ದಾವೃತ್ತಿಬಹಿಷ್ಕಾರಾ ಶಬ್ದಜಾಲವಿಮೋಚನೀ ॥ ೫೬೧॥
ದುಃಶಬ್ದತಾಪವಿದ್ರಾವಾ ಪ್ರತ್ಯಹಾಧ್ಯಾರ್ತಿಹಾರಿಣೀ ।
ಸುಷುಪ್ತಿರೋಧಶಬ್ದಾರ್ತಿಶಾಮನೀ ಪ್ರಶಮಾವನೀ ॥ ೫೬೨॥
ವಿರಕ್ತಿದಾಯಿನೀ ನೇತ್ರೀ ವಿರಕ್ತಾಸಕ್ತಿಪೂಜಿತಾ ।
ವಿರಕ್ತಾಸಕ್ತಿಸುಶ್ಲೋಕಾ ವಿರಕ್ತಾಸಕ್ತಿಮಾನಸಾ ॥ ೫೬೩॥
ರಕ್ತಾನುರಾಗಸನ್ನೂತಾ ರಕ್ತಮಾನಸಸುಸ್ವರಾ ।
ನಿಃಸಂಗಾನುತಸತ್ಸಂಗಾ ನಿಶಾಂತಾತ್ಮಸುಖಾವನೀ ॥ ೫೬೪॥
ನಮ್ಯಾ ನಮಸ್ಕೃತಾ ಗಂಗಾ ನತಮಾನಸತೋಷಿಣೀ ।
ಸುಧಾಗಾನಸುಧಾಪ್ಲಾವಾ ಮಾತೃಗಂಗಾ ಮನಸ್ವಿನೀ ॥ ೫೬೫॥
ಸರ್ವಾಧಿನಾಶಿನೀ ದೇವೀ ಸದ್ಗುರ್ವಾಶೀಕರಾವನೀ ।
ನಿಃಸಂಶಯಸ್ತುತಾ ಗಂಗಾ ಸರ್ವಸಂಶಯಭೇದಿನೀ ॥ ೫೬೬॥

50 sanskritdocuments.org



ಶ್ರೀಗಂಗಾಸಹಸ್ರಮ್

ಸದಾನಂದಾ ಮುದಾವಾಹಾ ಮದಾಹ್ಲಾದಪ್ರವಾಹಿಣೀ ।
ಸದಾಸ್ಮರಮನೋಜಸ್ಥಾ ಚಿದಾನಂದಶುಭಪ್ರದಾ ॥ ೫೬೭॥
ಜೀವೈಕಲಕ್ಷ್ಯಸದ್ಬೋಧಾ ಜೀವಶಕ್ತ್ಯೈಕ್ಯಕಾರಿಣೀ ।
ಜೀವತತ್ತ್ವಾನುಭೂತಿಶ್ಚ ಜೀವಸನ್ನುತಿಜೀವನೀ ॥ ೫೬೮॥
ಶೋಷಮಾನಸಸಂತೋಷಾ ಶೋಷಿತೈಕಾಕಿಮಾನಸಾ ।
ಮನಃಪ್ರಸತ್ತಿದಾತ್ರೀ ಮಾ ಪ್ರಸನ್ನಮನಆಲಯಾ ॥ ೫೬೯॥
ಅಭೀಕ್ಷ್ಣತತ್ತ್ವಸಂದೃಶ್ಯಾ ಅಭೀಷ್ಟವರದಾಯಿನೀ ।
ಅಭಿಕ್ಷಣಸ್ಮೃತಾದೃಷ್ಟಾ ಅಭೀತಿತ್ವಪ್ರದಾಯಿನೀ ॥ ೫೭೦॥
ತಮೋನಿದ್ರಾರಿಸತ್ತ್ವೋದಾ ಸತ್ತ್ವಾಭಾಸವಿಕಾಸಿನೀ ।
ಮನೋನೈಶ್ಚಿಂತ್ಯಭಾವಾ ಚ ಭಾವನೈಶ್ಚಲ್ಯಪೂಜಿತಾ ॥ ೫೭೧॥
ಸಾಧ್ವೀಮನಃಸ್ಥಿತಾ ಗಂಗಾ ಸಾಧ್ವೀಮನಃಸ್ಥಲಾವಹಾ ।
ಸ್ವಾದುಪೇಯಪಯಃಪೂರಾ ಸಾಧ್ವೀಸ್ವಾದುಫಲಪ್ರದಾ ॥ ೫೭೨॥
ಸ್ವತಂತ್ರಾ ಸ್ವಚ್ಛರೂಪಾ ಚ ಸ್ವತಂತ್ರತ್ವಪ್ರದಾಯಿನೀ ।
ಪರತಂತ್ರನಿವಾರಾ ಚ ಪರತ್ವಜ್ಞಾನಮಾರ್ಗಿಣೀ ॥ ೫೭೩॥
ವಿಷಾದೌಷಧಪಾನೀಯಾ ರೋಗಶೋಕನಿವಾರಿಣೀ ।
ಸ್ನಾನಪಾನಸ್ಮೃತಾ ಗಂಗಾ ಶಿಶಿರಾ ತಾಪಹಾರಿಣೀ ॥ ೫೭೪॥
ನ್ಯೂನಧೀಪೂರ್ಣಕಾರಾ ಚ ಜ್ಞಾನದಾ ರಾದ್ಧಿವೃದ್ಧಿದಾ ।
ನೂನಂ ಗೋಪ್ತ್ರೀ ಸುರಕ್ಷಾ ಮಾ ನಿಷ್ಠಾಪರಾಭಿರಕ್ಷಣಾ ॥ ೫೭೫॥
ಭಕ್ತಿವೈರಾಗ್ಯನಿರ್ಮಾಲ್ಯಮಾನಸೋತ್ಸಂಗವಾಹಿನೀ ।
ಭಗವನ್ನಾಮಸದ್ಗಾನಮಾನಸೋಲ್ಲಾಸವಾಹಿನೀ ॥ ೫೭೬॥
ಆಕಾಂಕ್ಷಿತಹಿಮಸ್ಪರ್ಶಾ ಅತಿಕಾಂಕ್ಷಿತಕಾಸುಖಾ ।
ಸದಾಂತಃಚಕ್ಷುಆದೃಶ್ಯಾ ಬಹಿರ್ದರ್ಶನಸತ್ಸುಖಾ ॥ ೫೭೭॥
ಮಮಕಾರನಕಾರಾ ಮಾ ಅಹಂಕಾರವಿದಾರಿಣೀ ।
ಸರ್ವೋತ್ಕೃಷ್ಟಪ್ರಶಾಂತಿಶ್ಚ ಶುದ್ಧಚೈತನ್ಯಲೀನತಾ ॥ ೫೭೮॥
ಭ್ರಾಂತಿಸಂಹಾರಿಣೀ ಗಂಗಾ ಭ್ರಾಂತಾಶ್ರಿತಾತಿಸೌಭಗಾ ।
ಶ್ರಾಂತಚಿತ್ತಸ್ತುತಾ ಮಾತಾ ಶ್ರಾಂತಿಸಂವಾಹನಾಪಗಾ ॥ ೫೭೯॥
ಕಾಮಕ್ರೋಧಹರಾ ಗಂಗಾ ಲೋಭಮೋಹವಿನಾಶಿನೀ ।
ಮದಮಾತ್ಸರ್ಯಹಾ ಮಾತಾ ಷಟ್ಶತ್ರುಸೂದನೀ ದನೀ ॥ ೫೮೦॥

ಸುಮನೋಲಯವಾಗ್ವಾಹಾ ಮನೋಮೌನಾಚಲಸ್ಥಿತಾ ।
ಮೌನಾತ್ಮಲಯಸಂಗೀತಾ ಆತ್ಮವಿಶ್ವಾಸಸನ್ನುತಾ ॥ ೫೮೧॥
ಮಾತಾ ಗಂಗಾ ಮಹಾಪೂತಾ ಮಹಾಪಾಪಪ್ರಣಾಶಿನೀ ।
ಮಹಾವಿದ್ಯಾಪ್ರವಾಹಾ ಚ ಮಹಾಪ್ರಣವನಾದಿನೀ ॥ ೫೮೨॥
ಜ್ಞಾನಮೌನಲಯಾ ಗಂಗಾ ಜ್ಞಾನಾನಂದಪ್ರವಾಹಿಣೀ ।
ಗಾನಸೌಮಂಗಲಾಧಾತ್ರೀ ಧ್ಯಾನಸತ್ಸ್ನಾನಕಾವನೀ ॥ ೫೮೩॥
ಅಜ್ಞಾನಾಪೋಹನಾ ಗಂಗಾ ಶುದ್ಧಜ್ಞಾನಪ್ರಕಾಶಕಾ ।
ಸಜ್ಜ್ಞಾನತೇಜನಾ ಮಾತಾ ಅದ್ವೈತಸಿದ್ಧಿದಾಪರಾ ॥ ೫೮೪॥
ಪ್ರಾತಃಸ್ಮೃತಾ ದಿನಸ್ಮೃತಾ ಸಂಧ್ಯಾಸ್ಮೃತಾ ಸದಾಸ್ಮೃತಾ ।
ಮನಃಸ್ನಾತೇಹಿತಸ್ನಾನಾ ಸ್ನಾನಾತಿಪೂತಚಿಂತನಾ ॥ ೫೮೫॥
ಧ್ಯಾತವ್ಯಾಧಿಕಪಾವಿತ್ರ್ಯಾ ಧ್ಯಾನಸ್ನಾನಫಲಾವಹಾ ।
ಖ್ಯಾತವ್ಯಾ ಮಹಿಮಾನೀಯಾ ಖ್ಯಾತಿದಾ ಜ್ಞಾನವರ್ಧಿನೀ ॥ ೫೮೬॥
ಭವಾಯನಾರ್ತಿಸಂತಾಪಹಾರಿಣೀ ಸಹಚಾರಿಣೀ ।
ಸದಾಸಹಚರೀ ಮಾತಾ ಅತಿಕಾಂಕ್ಷಾಸುಪೂರಣೀ ॥ ೫೮೭॥
ಇಹಜೀವನಸಂತ್ರಾಣಾ ಪರಲೋಕಭಯಾಪಹಾ ।
ನಿರ್ವಾಣನಿಜಸೌಖ್ಯಾ ಮಾ ನೈಜಸ್ತೋತ್ರಸಮರ್ಪಿತಾ ॥ ೫೮೮॥
ಬಹುದೂರಪ್ರವಾಹಾ ಚ ಅವಿದೂರಾ ಮನಶ್ಚರಾ ।
ಬಹುರಾಗಲಯಾಲಾಸಾ ಅತಿದೂರಾಭಿವಂದಿತಾ ॥ ೫೮೯॥
ಯುಕ್ತಮಾನಸಸನ್ನೂತಾ ಮಾನಸಾಯುಕ್ತಮಾವರಾ ।
ತೃಪ್ತಸುಜ್ಞಾನಸತ್ಕಾಮಾ ನೀತಸುಜ್ಞಾನತತ್ಪರಾ ॥ ೫೯೦॥
ಸನ್ಮಾರ್ಗಗಾಮಿಕಾ ಗಂಗಾ ಸತ್ಸುಖಾವಹಮಾತೃಕಾ ।
ಸೌಭಾಗ್ಯದಾಯಿನೀ ದೇವೀ ದಿವ್ಯಾನುಭವಗೀತಿಕಾ ॥ ೫೯೧॥
ಮಾನಸಾಭಾಸಲಾಸಾ ಚ ಭಾಸಮಾನಜಲಸ್ಮಿತಾ ।
ಪ್ರಕೃತ್ಯಖಂಡವಿಸ್ತೀರ್ಣಾ ತೀರ್ಣಸಂಸಾರಸಾಗರಾ ॥ ೫೯೨॥
ರಾಮಭಕ್ತಗುರುಸ್ವಾಮಿಸಾಕ್ಷಾತ್ಕಾರಪ್ರಸಾದಿನೀ ।
ಗುರುಸತ್ಕೀರ್ತನಾವಾಹಾ ಗುರುಸತ್ತ್ವಗುಣಪ್ರಿಯಾ ॥ ೫೯೩॥
ಗುರುಗಾನಸಮಾಹ್ಲಾದಾ ಗುರುಕೀರ್ತನಸಂಯುತಾ ।

ಗುರುಗಾನಸುವಾಗರ್ಥಾ ಗುರುದರ್ಶನಸಂವರಾ ॥ ೫೯೪॥
ಪಂಚಮೀಬಹುಲಾಗೀತದಿವ್ಯನಾಮಕೃತಿಪ್ರಿಯಾ ।
ಗುರುಪೂಜಾಸ್ಥಲಾಪೂತಾ ಗುರ್ವಭಿಷೇಕಸಜ್ಜಲಾ ॥ ೫೯೫॥
ರಾಮನಾಮಸುಮಾಧುರ್ಯಾ ವಾಕ್ಶೈಲೀಶಬ್ದನಾದಿನೀ ।
ನಾಮಾವಿರಾಮಗಾನಾ ಚ ನಾದಾಂತರ್ಲಯವಾಹಿನೀ ॥ ೫೯೬॥
ರಾಮಾಭಿರಾಮರಾಮಾ ಚ ಗಾನಾಭಿರಾಮರಾಮಕಾ ।
ರಾಮನಾಮರಮಾರಾಮಾ ರಾಮಾರಾಮಾವರಾಪಗಾ ॥ ೫೯೭॥
ಸುನಾದಾರಾಮರಾರಾಮಾ ರಾಮನಾಮಸುಗಾನಕಾ ।
ಸುಗಾನಾರಾಮರಾಮಾ ಮಾ ನಾಮಲಾಸತರಂಗಿಣೀ ॥ ೫೯೮॥
ವಿಶ್ರಾಮರಾಮಗಾಯಾ ಚ ನಾಮವಿಶ್ರಾಮಗಾಮಿನೀ ।
ಗಾಯವಿಶ್ರಾಮಗಂಭೀರಾ ನಾಮಗಾನವಿಲಾಸಿನೀ ॥ ೫೯೯॥
ರಾಮನಾಮಸ್ಥಿರಾ ಗಂಗಾ ನಾಮಧ್ಯಾನಸುಮಾರ್ಚಿತಾ ।
ಹರಿನಾರಾಯಣಾನಾದನಾಮಪುಷ್ಪಾರ್ಚನಪ್ರಿಯಾ ॥ ೬೦೦॥
ಸುವಾಗ್ರಾಮಾ ಸುಖಾರಾಮಾ ಭವಾರಾಮಾ ಭವಾಯನಾ ।
ಸುವಾಗರ್ಥಾ ಸುನಾದಾರ್ಥಾ ಗಾನಾರಾಮಾ ಮನೋಯನಾ ॥ ೬೦೧॥
ಮಾರಮಾರಮರಾಮಾ ಚ ರಾಮಾವಿರಾಮರಾಮಕಾ ।
ಮಾರವೈರಿರಮಾರಾಮಾ ರಾಮಾರಾಮಾವಿರಾಮಕಾ ॥ ೬೦೨॥
ನತಾರಾಮಾ ನದಾರಾಮಾ ನಾಮಾಭಿರಾಮರಾಗಿಣೀ ।
ರಾಮನಾಮರಸಾವಾಹಾ ನಾಮಪೇಯೂಷತೋಷಿಣೀ ॥ ೬೦೩॥
ಸದಾತ್ಮಾರಾಮನಿಧ್ಯಾತಾ ಧ್ಯಾನತತ್ಪರಗೋಚರಾ ।
ಸದಾನಂದಪರೀವಾಹಾ ಸತ್ಕಾಮಿಚಿತ್ತಹೃತ್ಸ್ಥಿರಾ ॥ ೬೦೪॥
ಗೇಯರಾಜಸ್ತವಾವರ್ಷಾ ಧಾಂತಥಾಂತಮಯಾಲಯಾ ।
ಯಾಂತಭಾಂತನುತಾ ಗಂಗಾ ಗುರುವಾಗ್ವರ್ಷಸಾಲಯಾ ॥ ೬೦೫॥
ನಾದಾಸಕ್ತಿಮನೋಜೀವಾ ಜೀವಶಕ್ತ್ಯೈಕಜೀವನಾ ।
ಆಧಾರಶ್ರುತಿಜೀವಾ ಚ ಜೀವನಾಧಾರಸುಸ್ವರಾ ॥ ೬೦೬॥
ಸತ್ಯವಾಗರ್ಚಿತಾ ಗಂಗಾ ತಥ್ಯಾನುರಾಗವಂದಿತಾ ।
ನಿತ್ಯೈಕನಿಯಮಾಗೀತಾ ಗೀತನಾಮಾತಿಸಾರಗಾ ॥ ೬೦೭॥

ನಿತ್ಯಾನುಷ್ಠಾನಸುಸ್ನಾನಧ್ಯಾನಗಾನಸುಪೂಜಿತಾ ।
ನಿತ್ಯಮಾನಸಪುಷ್ಪಾರ್ಚಾ ಸ್ವೀಕೃತಾಂತರ್ಲಯಾರ್ಚನಾ ॥ ೬೦೮॥
ಬ್ರಾಹ್ಮಮುಹೂರ್ತಸಂಗೀತಶ್ರುತಿರಾಗಲಯಾವಹಾ ।
ಪ್ರಾಕ್ಸಂಧ್ಯಾಸ್ಮರಣಾಸ್ನಾತಾ ಪ್ರಾತಃಕಾಲದ್ಯುತಿಸ್ಫುರಾ ॥ ೬೦೯॥
ನುತಿಗೀತಸಮಷ್ಟಿಸ್ಥಾ ನುತಾನೂತಾ ನುತಿಪ್ರಿಯಾ ।
ನಿತ್ಯನೂತನಸತ್ಸ್ತೋಮಾ ನಿತ್ಯನೂತನವಾಗ್ವರಾ ॥ ೬೧೦॥
ಸತ್ಯಾನುಭೂತಿವಾಕ್ಸತ್ತ್ವಾ ಸತ್ತ್ವಾನುಭವಸಾರತಾ ।
ಸ್ವೋವಶೀಯಸ್ತುತಿಪ್ಲಾವಾ ಸ್ವಪ್ರಭಾಸಸ್ತುತಿಪ್ಲವಾ ॥ ೬೧೧॥
ಜಾತಾಜಾತಾಪರಾ ಗಂಗಾ ಪರಾನಂದಪ್ರದಾಯಿನೀ ।
ಅಜಾತಾನಂದಜಾತಾ ಚ ಅಜಾತತ್ವಪ್ರದಾಯಿನೀ ॥ ೬೧೨॥
ಮಯೇತಿಕೀರ್ತಿತೇ ಗಂಗೇ ಅಜಾತತ್ವಂ ಪ್ರದೇಹಿ ಮೇ ।
ನಾಹಮನ್ಯೋಪಯುಕ್ತಾಂಬ ತ್ವದ್ಭಕ್ತಿಕೀರ್ತನಂ ವಿನಾ ॥ ೬೧೩॥
ತ್ವತ್ಪುತ್ರೀಕರ್ಮಸಂಚಾಯಮೋಚನಂ ಶ್ರೇಯಸೀಗತಿಃ ।
ತ್ವತ್ಕರ್ತವ್ಯಂ ಹಿ ಮನ್ಮಾತಃ ತ್ವಾಂ ವಿನಾ ನಾಸ್ತಿ ಮೇ ಗತಿಃ ॥ ೬೧೪॥
ಮದಂತಃಸ್ಫುರಣೇ ದೇವಿ ಮಜ್ಜೀವನಸುಜೀವನಿ ।
ಮಜ್ಜೀವನಾಢ್ಯಕರ್ತ್ರ್ಯಂಬ ಮದಂತರಂಗದೇವತೇ ॥ ೬೧೫॥
ಮಚ್ಚಿತ್ತಗೋಮುಖಾರಾಮೇ ಮನ್ಮನೋಹೈಮವಾಹಿನಿ ।
ಮದ್ಧೃತ್ಸಾಗರಸತ್ಸಂಗೇ ಮತ್ಪ್ರೇಮಾಂಬುಧಿಸಂಗಮೇ ॥ ೬೧೬॥
ಶ್ರೀಗಂಗಾಕ್ಷರಪುಷ್ಪಾವಲೀ ॥
ಅಗಹೈಮೋದ್ಭವಾ ಗಂಗಾ ಅಬ್ಧ್ಯುಕ್ತಾ ಮಾ ಅಧೋವಹಾ ।
ಅಂತಾರಾಮಾ ಅತಿಸ್ತುತ್ಯಾ ಅಕ್ಷರಾವಲಿಸನ್ನುತಾ ॥ ೬೧೭॥
ಅಂಬಾ ಗಂಗಾ ಅತಿಪ್ರೇಷ್ಠಾ ಅಕ್ಷರಾರಂಭಪೂಜಿತಾ ।
ಅಕ್ಷರಾ ಅಕ್ಷರಾಭಾಸಾ ಅಕ್ಷಯ್ಯಾ ಅಚಲೋದ್ಭವಾ ॥ ೬೧೮॥
ಅಂತರ್ಮುಖೀ ಬಹಿರ್ವಾಹಾ ಅಂತರಾತ್ಮಸಮಿಶ್ರಿತಾ ।
ಅಂತಃಸ್ಫೂರ್ತಿಕರಾ ಗಂಗಾ ಅಂತರ್ಜ್ಯೋತಿಃಪ್ರಕಾಶಿನೀ ॥ ೬೧೯॥
ಅಖಂಡೈಕರಸಾಪೂರ್ಣಾ ಅಸಮಾನಪ್ರಭಾವಖಾ ।
ಅಪ್ರಮೇಯಾ ಅಜಾಜರ್ಣಾ ಅಕ್ಷರಾವಲಿಮಂಡಿತಾ ॥ ೬೨೦॥

ಅಖಂಡಾಧ್ಯಾತಸದ್ರೂಪಾ ಅಖಂಡಾನಂದನಾದಿನೀ ।
ಅಖಂಡನಾಮಸಂಗೀತಾ ಅಖಂಡಾನಂದಕಾರಿಣೀ ॥ ೬೨೧॥
ಅಖಂಡಾಸ್ರಾವಲಾವಣ್ಯಾ ಅಖಂಡಾಗೀತಸುಸ್ವರಾ ।
ಅಖಂಡನಾದಸದ್ಧಾರಾ ಅಖಂಡಚಂಡರಂಹಣಾ ॥ ೬೨೨॥
ಅಖಂಡದೀಪಸಂಭಾಸಾ ಅಖಂಡಾಸಾರಗಾಸ್ಮಿತಾ ।
ಅಖಂಡಮಂಗಲಾಶೀದಾ ಅಖಂಡಮಾನಸಸ್ತುತಾ ॥ ೬೨೩॥
ಅಖಂಡಧಾರಸಾನಂದಾ ಅಖಂಡಸ್ಫೂರ್ತಿವಾಹಿನೀ ।
ಅಖಂಡಜ್ಞಾನಶಿಕ್ಷಾ ಮಾ ಅಖಂಡಜ್ಞಾನದೀಪಿನೀ ॥ ೬೨೪॥
ಅತ್ಯೂಷಸ್ನಾನಸಾನಂದಾ ಅತ್ಯೂಷಮೃದುಗಾಲಯಾ ।
ಅತ್ಯೂಷಜಪವರ್ಣಾ ಚ ಅತ್ಯೂಷಸುಸ್ವರಾರ್ಚಿತಾ ॥ ೬೨೫॥
ಅಶೋಷಕವಿತಾವಾಹಾ ಅಶೋಷ್ಯಾಹ್ಲಾದಕಾವ್ಯಝಾ ।
ಅನಶ್ವರಾಶುಗಾ ಗಂಗಾ ಅತ್ಯಾಶುಕವಿಸಿದ್ಧಿದಾ ॥ ೬೨೬॥
ಅಂತರ್ಲೀನಾ ಮನೋರಂಗಾ ಅಂತರ್ಹ್ರೀಂಕಾರದೇವತಾ ।
ಅಂತಃಸೂಕ್ಷ್ಮಪ್ರವಾಹಾ ಚ ಅಂತರೋಂಕಾರನಾದಿನೀ ॥ ೬೨೭॥
ಅವಿರಾಮಕವಿಸ್ತುತ್ಯಾ ಅವಿರಾಮಸುನಾಮಗಾ ।
ಅವಿರಾಮರಯಾರಾಮಾ ಅವಿರಾಮಾ ಮನೋರಮಾ ॥ ೬೨೮॥
ಅಕ್ಷರಾಂತಸ್ಥಸತ್ತ್ವಾ ಮಾ ಅಕ್ಷಿತಾ ಅಕ್ಷಿತಾಮೃತಾ ।
ಅಂತರಾತ್ಮಲಯಾ ಗಂಗಾ ಅಂತರಾಲಯದೈವಿಕಾ ॥ ೬೨೯॥
ಆತ್ಮಾರಾಮಾರಮಾರಾಮಾ ಆತ್ಮಾನಂದಪ್ರವಾಹಿಣೀ ।
ಆತ್ಮಾನುಭೂತಿಸಾರಾ ಚ ಆತ್ಮವಿಶ್ವಾಸಪೂರಣೀ ॥ ೬೩೦॥
ಆತ್ಮಜ್ಞಾನಾವಬೋಧಾ ಮಾ ಆಸುರೀಗುಣಧಾವನೀ ।
ಆಪಃಸ್ವಚ್ಛಮನೋಗಮ್ಯಾ ಆತ್ಮೀಭಾವಸುಭಾವನಾ ॥ ೬೩೧॥
ಆನಂದಕಂದಮೂಲಾ ಚ ಆದ್ಯಂತರಹಿತಾಹಿತಾ ।
ಆಶಾಪಾಶವಿನಾಶಾ ಮಾ ಆಶಂಸಿತಾ ಸುಶಂಸಿತಾ ॥ ೬೩೨॥
ಆಯುರಾರೋಗ್ಯದಾತ್ರೀ ಮಾ ಆಮಯಾರ್ತಿನಿವಾರಿಣೀ ।
ಆದಿಶಕ್ತಿಜಲಾಸಾರಾ ಆದಿಶಬ್ದಪ್ರಣಾದಿನೀ ॥ ೬೩೩॥
ಆಹ್ಲಾದನಾದವಾಹಾ ಚ ಆತ್ಮಸಁಲ್ಲೀನಸುಸ್ವರಾ ।
ಆಧಾರಶ್ರುತಿಸತ್ಸಾರಾ ಆಪಃಸ್ವರೂಪವಿಗ್ರಹಾ ॥ ೬೩೪॥

ಇಷ್ಟೇಷ್ಟಿಪೂರಣಾ ಗಂಗಾ ಇಹಭೋಗ್ಯೈಕಭೋಗ್ಯದಾ ।
ಇಲಾವಾಹಾ ಸುವರ್ಗೋದಾ ಇಹಪ್ರತ್ಯಕ್ಷದೇವತಾ ॥ ೬೩೫॥
ಇಕ್ಷುಸ್ರಾವಕವಿಸ್ತುತ್ಯಾ ಇಕ್ಷುಸಾರಾತಿಮಾಧುರೀ ।
ಇಹಸೌಖ್ಯಪರಾನಂದಾ ಇಹಸಿದ್ಧಿಪ್ರದಾಯಿನೀ ॥ ೬೩೬॥
ಈಕ್ಷಣಾತಿಮುದಾವಾಹಾ ಈಶಶೀರ್ಷಪ್ರವಾಹಿಣೀ ।
ಈಡಾಪ್ರೀತಾ ಚ ಈಡೇಶೀ ಈಶಸನ್ನುತಮೋಹಿನೀ ॥ ೬೩೭॥
ಈಡಾಧಾರಸುಧಾಪ್ಲಾವಾ ಈಹಿತಾನಂದದಾಯಿನೀ ।
ಈಹಿತಶ್ಲೋಕಸಂಚಾಯಾ ಈಹಿತಶ್ಲೋಕಪೂರಣೀ ॥ ೬೩೮॥
ಈಹಾಸಂಪರಿಪೂರಾ ಮಾ ಈಹಿತಾರೋಗ್ಯತುಷ್ಟಿದಾ ।
ಈಹಿತಾಸಾರದೃಷ್ಟಿಶ್ಚ ಈಹಿತಾಪ್ಲಾವಮಜ್ಜನಾ ॥ ೬೩೯॥
ಉತ್ಪಾವನಹಿಮಾಸಾರಾ ಉನ್ಮಾದನಹಿಮಾಪ್ಲವಾ ।
ಉನ್ಮತ್ತಗರ್ಜನಾಸಾರಾ ಉನ್ಮತ್ತಾಸಕ್ತಚಿತ್ತಗಾ ॥ ೬೪೦॥
ಉತ್ತಮಶ್ಲೋಕಸಂಗೀತಾ ಉತ್ತಮಾಸಕ್ತಿದಾಯಿನೀ ।
ಉತ್ತಮೋತ್ತಮಸತ್ತೀರ್ಥಾ ಉತ್ತಮಾನುಭವಸ್ತುತಾ ॥ ೬೪೧॥
ಊರ್ಧ್ವಮೂಲಾ ಅಧೋವಾಹಾಊರ್ಧ್ವಲೋಕಾವತಾರಿಣೀ ।
ಊರ್ಧ್ವೋಡ್ಡೀನೋರ್ಮಿಮಾಲಾ ಚಊರ್ಧ್ವದೃಷ್ಟಿಪ್ರಸಾದಿನೀ ॥ ೬೪೨॥
ಊಷಾತಿರಮಣೀಯಾ ಚಊಷಕಸ್ನಾನನಂದಿನೀ ।
ಊಷಕಾಧ್ಯಾತಸಂಗೀತಾಊಷಕಸ್ತವಸೇವಿತಾ ॥ ೬೪೩॥
ಋಷಿಸನ್ನುತಮಾಹಾತ್ಮ್ಯಾ ಋಷಿಜಹ್ನುಸುಪುತ್ರಿಕಾ ।
ಋಷಿಸಂವಾಸಪಾರಾ ಚ ಋಷಿಸಂಕುಲಶಂಕರೀ ॥ ೬೪೪॥
ಋಷಭಾರೂಢಮೂರ್ಧನ್ಯಾ ಋಣಾನುಬಂಧಮೋಚನೀ ।
ಋದ್ಧಿದಾ ಋದ್ಧಿವಾಹಾ ಚ ಋತಧಾಮ್ನೀ ಋದೂದಕಾ ॥ ೬೪೫॥
ಏಕಾ ಏಕಗುಣಾಸಾರಾ ಏಕವಾಕ್ಸ್ತುತಿಸಸ್ಮಿತಾ ।
ಏಕವಸ್ತುಸ್ವರೂಪಾ ಮಾ ಏಕತತ್ತ್ವಪ್ರಕಾಶಿನೀ ॥ ೬೪೬॥
ಏಕನಿಷ್ಠಾಪರಾಸ್ನಾತಾ ಏಕಾನುಭವಹರ್ಷಿಣೀ ।
ಏಕನಿಷ್ಠಾಪರಾಧ್ಯಾತಾ ಏಕಾನುಭವಸನ್ನುತಾ ॥ ೬೪೭॥
ಏಕಾಂತಸುಸ್ವರಾ ಗಂಗಾ ಏಕಾಂತಮೌನವಾಹಿನೀ ।

ಏಕಾಂತಮೌನಸಂಗೀತಾ ಏಕಾಂತಧ್ಯಾನಗೋಚರಾ ॥ ೬೪೮॥
ಏಕಭಕ್ತಿಸ್ತುತಾ ಗಂಗಾ ಏಕಪುತ್ರೀಮನೋಲಯಾ ।
ಏಕಾಂತಸತ್ಸುಸಂಗಾ ಚ ಏಕಾಂತಮಾನಸಾಲಯಾ ॥ ೬೪೯॥
ಏಕಾಕಿನ್ಯೈಕಸಂತೋಷಾ ಏಕಸಂತೋಷವಾಹಿನೀ ।
ಏಕಸಂತೋಷವಾಕ್ಸ್ಫೂರ್ತಿಃ ಏಕಸಂತೋಷವಾಗ್ವಹಾ ॥ ೬೫೦॥
ಐಕಾಗ್ರ್ಯಸಂಸ್ತುತಾ ದೇವೀ ಐಕ್ಯಚಿತ್ತಸ್ತುತಿಸ್ಥಿರಾ ।
ಐಕ್ಯಮಾನಸಸಂಪೂರ್ಣಾ ಐಕ್ಯಹೃತ್ಸನ್ನಿವಾಸಿನೀ ॥ ೬೫೧॥
ಓಂಕಾರಘೋಷಣಾ ಗಂಗಾ ಓಂಕಾರಶ್ರುತಿಗೀತಿಕಾ ।
ಓಂಕಾರಸ್ರವಮಾಧುರ್ಯಾ ಓಂಕಾರಬ್ರಹ್ಮರೂಪಿಣೀ ॥ ೬೫೨॥
ಔಷಧೀರಸವಾಹಾ ಚ ಔತ್ತರಾವಾಹಿನೀ ಜನೀ ।
ಔಪಸರ್ಗಿಕಪಾಠಾ ಚ ಔಪಶ್ಲೇಷಿಕಮೋದಿನೀ ॥ ೬೫೩॥
ಔಜಸ್ಯವಾರಿಸತ್ಸಾರಾ ಔಡವಾದಿಸುರಾಗಿಣೀ ।
ಔಷಸ್ಯರಾಗಸಂಗೀತಾ ಔಷಸೀಮೃದುರಾಗಿಣೀ ॥ ೬೫೪॥
ಕಲ್ಯಾಣಗುಣಮಾಹಾತ್ಮ್ಯಾ ಕಲ್ಯಾಣಾದ್ಭುತಸಚ್ಛವಿಃ ।
ಕಲ್ಯಾಣಕವನಾ ಗಂಗಾ ಕಲ್ಯಾಣಕವಿತಾವರಾ ॥ ೬೫೫॥
ಕಲಿಕಾಕಾವ್ಯಸಂಫುಲ್ಲಿಃ ಕವಿಮಾನಸಸಸ್ಮಿತಾ ।
ಕಲಾಲಾಪತರಂಗಾ ಚ ಕಲಾಲಾಪನುತಿಸ್ತುತಾ ॥ ೬೫೬॥
ಕಲಿಕ್ಲೇಶಿತಸುಶ್ರಾಯಾ ಕಲಿಕ್ರೂರತ್ವವಾರಣೀ ।
ಕಲಿರಾವಪ್ರಶಾಮ್ಯಾ ಮಾ ಕಲಿತಾಮೋದಗೀತಿಕಾ ॥ ೬೫೭॥
ಕರ್ಮಕೌಶಲಸಂಪಾದಾ ಕರ್ಮಸಿದ್ಧಿಪ್ರಸಾದಿನೀ ।
ಕರ್ಮಬಂಧನವಿಚ್ಛಿನ್ನಾ ಕರ್ಮನಿರ್ವೃತ್ತಿಕಾರಿಣೀ ॥ ೬೫೮॥
ಕಾವ್ಯಾಲಾಪನಿನಾದಾ ಚ ಕಾವ್ಯಾಲಂಕಾರಮಂಡಿತಾ ।
ಕಾವ್ಯೋಲ್ಲಾಸವಿಲಾಸಾ ಮಾ ಕಾವ್ಯಾಲಾಪಾಭಿವಂದಿತಾ ॥ ೬೫೯॥
ಕಿರಾತಿಕಿರಣಾಭಾ ಚ ಕಿರಣಾವಲಿಶೋಭಿತಾ ।
ಕಿಂಕಿರಾತಸುಗಾಪಾರಾ ಕಿಲಾಕಿಲಜಟೋದಕಾ ॥ ೬೬೦॥
ಕಿಶೋರೀ ಕೀರ್ತಿತಾ ಗಂಗಾ ಕೀರ್ತನಾಧಾರಸುಶ್ರುತಿಃ ।
ಕೀಲಾಲಪಾವನಾ ಪುಣ್ಯಾ ಕೀಲಾಲಲಾಸಸದ್ಯುತಿಃ ॥ ೬೬೧॥

ಕುಟಿಲಾಲಕಕಲ್ಲೋಲಾ ಕುಂದಸ್ಮಿತತರಂಗಿಣೀ ।
ಕುಂಚಿತಾದ್ರಿದರೀವಾಹಾ ಕುಂಕುಮಾಂಕಿತರಂಗಿಣೀ ॥ ೬೬೨॥
ಕೂಹಾವೃತಾ ಉಷೋರಮ್ಯಾ ಕೂಲಂಧಯಗೃಹಸ್ಪೃಹಾ ।
ಕೂಲಂಕಷಪ್ರವಾಹಾ ಚ ಕೂಪಸ್ನಾತಾತಿಕಾಂಕ್ಷಿತಾ ॥ ೬೬೩॥
ಕೃತಿರಾಜಗುರುಸ್ತೋಮಕೃತಿವಾಹಪ್ರವಾಹಿಣೀ ।
ಕೃತ್ಯೌಘಾನುದಿನಾಗೀತಾ ಕೃತ್ಯೌಘಗುರುವಾಕ್ಸ್ಥಿರಾ ॥ ೬೬೪॥
ಕೃತ್ಯಾಕೃತ್ಯೋಪದೇಶಾ ಮಾ ಕೃಚ್ಛ್ರವಾಹಾ ಕೃಪಾವಹಾ ।
ಕೃಪಣೋದ್ಧಾರಣಾ ಗಂಗಾ ಕೃತಾಪರಾಧಧಾವನೀ ॥ ೬೬೫॥
ಕೃಶನಾಭತರಂಗಾ ಚ ಕೃಷ್ಣಾಗಕೃಶನಸ್ಮಿತಾ ।
ಕೃಷ್ಣವಾಗಮೃತಾ ಗಂಗಾ ಕೃಷ್ಣಾ ಕೃಷ್ಣಸ್ವರೂಪಿಣೀ ॥ ೬೬೬॥
ಕೇದಾರನಾಥಮೌಲಿಸ್ಥಾ ಕೇದಾರೋತ್ತುಂಗವಾಹಿನೀ ।
ಕೇದಾರಲಿಂಗಸಂಸೇಕಾ ಕೇವಲಜ್ಞಾನದಾಯಿನೀ ॥ ೬೬೭॥
ಕೈರವೀರವಿಭಾಸಾ ಚ ಕೈವಲ್ಯಸಿದ್ಧಿದಾಯಿನೀ ।
ಕೈಟಭಾರಿನುತಾ ಗಂಗಾ ಕೈಲಾಸನಾಥಮೋದಿನೀ ॥ ೬೬೮॥
ಕೋಪತಾಪಾತಿದೂರಾ ಚ ಕೋಕಿಲಾಕೂಜಕೂಲಭೂಃ ।
ಕೋಲಾಹಲಹಲಾ ಗಂಗಾ ಕೋಮಲಾಂಕಿತಕೋಮಲಾ ॥ ೬೬೯॥
ಕೌವೇರೀಮೋದಶುಕ್ಲಾಭಾ ಕೌಶಲಾವಹಗಂಗಿಕಾ ।
ಕೌಮುದೀಕೌಶಸಂಭಾಸಾ ಕೌಶೇಯೋಲ್ಲೋಲಲೋಟನಾ ॥ ೬೭೦॥
ಕೌಶಲ್ಯಾಸುತಸನ್ನೂತಾ ಕೌಶೇಯಗೇಯಸಂಸ್ಥಿತಾ ।
ಕೌಸ್ತುಭಾಂಕಿತಪಾದೋದಾ ಕೌತುಕಾಂಕಿತಸತ್ಸ್ತವಾ ॥ ೬೭೧॥
ಕ್ರತುದಾತ್ರೀ ಕ್ರತುಪ್ರೀತಾ ಕ್ರಾಂತಿಗಾ ಮಾ ಕ್ರಮಾವಹಾ ।
ಕ್ರಿಯಾಯೋಗಸ್ಥಿತಾನೂತಾ ಕ್ರೀಡಾಸ್ಥಲಹಿಮಾಲಯಾ ॥ ೬೭೨॥
ಕ್ರೂರಸಂಸಾರಪಾರಾ ಚ ಕ್ರೋಧಾದ್ಯಾರಾತಿಸೂದನೀ ।
ಕ್ರೋಡೀಕೃತೈಕಪುತ್ರೀ ಮಾ ಕ್ಲಾಂತಿಸಂವಾಹಸಂವರಾ ॥ ೬೭೩॥
ಕ್ಲಿಷ್ಟಸಾಧ್ಯಲಘೂತ್ಥಾನಾ ಕ್ಲೇಶಕ್ಲೋಶಪ್ರಣಾಶಿನೀ ।
ಕ್ವಣದ್ವೀಣಾಸುವಾಣೀ ಚ ಕ್ಷಣಾಯಾಪಿ ನ ವಿಸ್ಮೃತಾ ॥ ೬೭೪॥
ಕ್ಷಣಿನೀಕ್ಷಣಿಕಾಭಾಸಾ ಕ್ಷರಾಕ್ಷರಾ ಕ್ಷಿತಿಕ್ಷರಾ ।
ಕ್ಷಣಕ್ಷಿಪ್ರಸ್ರವಾ ಗಂಗಾ ಕ್ಷಮಾ ಕ್ಷಮಾನ್ಯರೂಪಿಣೀ ॥ ೬೭೫॥

ಕ್ಷಾಲಿತಾಶ್ರಿತಪಾಪಾ ಚ ಕ್ಷಾಮ್ಯಭಕ್ತಾಶ್ರಿತಾವನೀ ।
ಕ್ಷಾರಕ್ಷರಸುರೂಪಾ ಚ ಕ್ಷಾಮಸಂಜೀವನೀ ವನೀ ॥ ೬೭೬॥
ಕ್ಷಿತಿಜಾಪೂಜಿತಾ ಕ್ಷಿಪ್ರಾ ಕ್ಷಿಪ್ರಪ್ರವಾಹಮೋಹಿನೀ ।
ಕ್ಷಿತ್ಯಾಗತಸುರಾಪ್ಲಾವಾ ಕ್ಷಿಪ್ರೋದ್ಧಾರಣಮಾಹಿನಾ ॥ ೬೭೭॥
ಕ್ಷೀಣಭಕ್ತಾಘಕಾರ್ತ್ಸ್ನ್ಯಾ ಚ ಕ್ಷೀಣಜನ್ಮೌಘವಾರಣೀ ।
ಕ್ಷೀರಾಬ್ಧಿಕನ್ಯಕಾನೂತಾ ಕ್ಷೀರೋರ್ಮಿಸ್ವಾಗತಸ್ಮಿತಾ ॥ ೬೭೮॥
ಕ್ಷುದ್ರತಾಪೋಹನಾ ಗಂಗಾ ಕ್ಷುಬ್ಧಮಾನಸಶಾಮನೀ ।
ಕ್ಷುಬ್ಧಾರ್ಣವಪ್ರವಾಹಾ ಚ ಕ್ಷುಭಿತೋಲ್ಲೋಲಧಾವನೀ ॥ ೬೭೯॥
ಕ್ಷೇಮ್ಯಾ ಕ್ಷೇಮಂಕರಾ ಮಾತಾ ಕ್ಷೇತ್ರೇಶೀ ಕ್ಷೇತ್ರಪಾವನೀ ।
ಕ್ಷೌಣಿಭೃತ್ಸಂಭವಾ ಗಂಗಾ ಕ್ಷೌಣಿಪ್ರಾಚೀರಸಂಗಮಾ ॥ ೬೮೦॥
ಕ್ಷೌಮಸಮ್ಮೃದುವಾಚಾ ಮಾ ಕ್ಷೌಮವಾಕ್ಸಂಪ್ರದಾಯಿನೀ ।
ಕ್ಷೌಮವಾಕ್ಸಂಪ್ರವಾಹಾ ಚ ಕ್ಷೌಮಸಂಭಾಸವಾರ್ದರಾ ॥ ೬೮೧॥
ಖಂದದಾ ಖಾಪಗಾ ಗಂಗಾ ಖಾಂಡವಸ್ವಾದುಖಾವರಾ ।
ಖಿನ್ನಮಾನಸಶಾಮ್ಯಾ ಮಾ ಖೇದಹಾ ಖ್ಯಾತಿದಾಯಿನೀ ॥ ೬೮೨॥
ಗಗನಾವತರಾ ಗಂಗಾ ಗಂಭೀರಸ್ವರಘಾಂಷಿಣೀ ।
ಗತಿತಾಲಸುಗಾಪ್ಲಾವಾ ಗಮನಾದ್ಭುತಗಾಲಯಾ ॥ ೬೮೩॥
ಗಂಗಾ ಹಿಮಾಪಗಾ ದಿವ್ಯಾ ಗಮನಾರಂಭಗೋಮುಖೀ ।
ಗಂಗೋತ್ತರೀ ತಪಸ್ತೀರ್ಥಾ ಗಭೀರದರಿವಾಹಿನೀ ॥ ೬೮೪॥
ಗಂಗಾಹರಿಶಿಲಾರೂಪಾ ಗಹನಾಂತರಘರ್ಘರಾ ।
ಗಮನೋತ್ತರಕಾಶೀ ಚ ಗತಿನಿಮ್ನಸುಸಂಗಮಾ ॥ ೬೮೫॥
ಗಂಗಾಭಾಗೀರಥೀಯುಕ್ತಗಂಭೀರಾಲಕನಂದಭಾ ।
ಗಂಗಾ ದೇವಪ್ರಯಾಗಾ ಮಾ ಗಭೀರಾರ್ಚಿತರಾಘವಾ ॥ ೬೮೬॥
ಗತನಿಮ್ನಹೃಷೀಕೇಶಾ ಗಂಗಾಹರಿಪದೋದಕಾ ।
ಗಂಗಾಗತಹರಿದ್ವಾರಾ ಗಗನಾಗಸಮಾಗತಾ ॥ ೬೮೭॥
ಗತಿಪ್ರಯಾಗಸುಕ್ಷೇತ್ರಾ ಗಂಗಾರ್ಕತನಯಾಯುತಾ ।
ಗತಮಾನವಪಾಪಾ ಚ ಗಂಗಾ ಕಾಶೀಪುರಾಗತಾ ॥ ೬೮೮॥
ಗಹನಾಘವಿನಾಶಾ ಚ ಗತ್ಯುತ್ತಮಸುಖಾವನೀ ।

ಗತಿಕಾಲೀನಿವಾಸಾ ಚ ಗಂಗಾಸಾಗರಸಂಗತಾ ॥ ೬೮೯॥
ಗಂಗಾ ಹಿಮಸಮಾವಾಹಾ ಗಂಭೀರನಿಧಿಸಾಲಯಾ ।
ಗದ್ಯಪದ್ಯನುತಾಗೀತಾ ಗದ್ಯಪದ್ಯಪ್ರವಾಹಿಣೀ ॥ ೬೯೦॥
ಗಾನಪುಷ್ಪಾರ್ಚಿತಾ ಗಂಗಾ ಗಾಹಿತಾಗಹ್ವಗಹ್ವರಾ ।
ಗಾಯಗಾಂಭೀರ್ಯಮಾಧುರ್ಯಾ ಗಾಯಮಾಧುರ್ಯವಾಗ್ವರಾ ॥ ೬೯೧॥
ಗಿರೀಶಕಟಕಾವಾಹಾ ಗಿರಿಜಾ ಗಿರಿನಂದಿನೀ ।
ಗಿರೀಶಚ್ಛವಿವಾಹಾ ಚ ಗಿರಿದರ್ಶಿತಗಾಂದಿನೀ ॥ ೬೯೨॥
ಗೀತಾಚಾರ್ಯಸ್ವರೂಪಾ ಚ ಗೀತಾಸಾರಸರಿದ್ವರಾ ।
ಗೀತವಾದ್ಯಸ್ತುತಾ ಗಂಗಾ ಗೀತವಾದ್ಯಶ್ರುತಿಸ್ರವಾ ॥ ೬೯೩॥
ಗುಣಸತ್ತ್ವಪ್ರಕಾಶಾ ಮಾ ಗುಣಾತೀತಸ್ವರೂಪಿಣೀ ।
ಗುಣಸತ್ತ್ವಪ್ರಸಾದಾಂಬಾ ಗುಣಾತೀತಪ್ರಸಾಂತ್ವಿನೀ ॥ ೬೯೪॥
ಗುಪ್ತಪ್ರವಾಹಮೂಲಾ ಚ ಗೂಢೋತ್ಮತೀರ್ಥರೂಪಿಣೀ ।
ಗೃಹಪೂಜನಗೇಯಸ್ಥಾ ಗೈರಿಕೀ ಗೋಮುಖೋದ್ಭವಾ ॥ ೬೯೫॥
ಗೌರೀಗುರುಝರಾಸಾರಾ ಗೌರೀಗುರುಝಟಾಸರಾ ।
ಗೌರೀಗುರುಗುಹಾಧ್ಯಾತಾ ಗೌರಾ ಗೌರಾಂಶುಗೌರಭಾ ॥ ೬೯೬॥
ಗ್ರಂಥಮೂಲಾ ಚ ಸುಪ್ರಾಣಾ ಗ್ರಂಥಿತಾಕ್ಷರಮಾಲಿನೀ ।
ಗ್ರಂಥಾರ್ಥಭಾವಪುಷ್ಟಿಶ್ಚ ಗ್ರಂಥಶ್ಚ ಗ್ರಂಥದೇವತಾ ॥ ೬೯೭॥
ಗ್ರಹದೋಷನಿವಾರಾ ಚ ಗ್ರಹಣಾದ್ಯಂತಗಾಹಿತಾ ।
ಗ್ರಾವಧಾವಾಲುಟಂತೀ ಚ ಗ್ರಾವಹೈಮಪ್ರವಾಹಿಣೀ ॥ ೬೯೮॥
ಗ್ರೀಷ್ಮಸ್ನಾನಾತಿಸೌಖ್ಯಾ ಚ ಗ್ರೀಷ್ಮತಾಪಪ್ರಶಾಮನೀ ।
ಗ್ರೀಷ್ಮಕ್ಷರಾತಿಶೀತಾ ಚ ಗ್ಲಾನಿಕ್ಷಾಲನಜೀವನಾ ॥ ೬೯೯॥
ಘಟನಾಪರಿಪೂರ್ಣಾ ಚ ಘನಾಘನೌಘವಾಹಿನೀ ।
ಘನವೃಷ್ಟ್ಯುತ್ಪ್ಲವೋರ್ಮಿಶ್ಚ ಘನೌಘಮಧ್ಯಘರ್ಘರೀ ॥ ೭೦೦॥
ಘಾರಶೀತೋರ್ಮಿಘೂರ್ಣಿಶ್ಚ ಘೃತದೀಪಸ್ಫುರದ್ಘೃತಾ ।
ಘೋರಸಂಸಾರನಿಸ್ತಾರಾ ಘೋರಾಘಘನಘಾತಿನೀ ॥ ೭೦೧॥
ಚಂಡವೇಲಾಪ್ಲವಾ ಗಂಗಾ ಚಂಡಮಾರುತಡೀನಕಾ ।
ಚಂಡಭಾಸ್ಕರತಾಪಘ್ನೀ ಚಂದ್ರಿಮಾಚಾರುಲಾಸಕಾ ॥ ೭೦೨॥

ಚಾಪಲ್ಯಾಂಕಿತವೇಲಾ ಚ ಚಾಪಲ್ಯನಿಗ್ರಹಧೃತಿಃ ।
ಚಾರುಚಿತ್ರಪ್ರವಾಹಾ ಚ ಚಾರುಸಾರಾತಿಸುಸ್ವರಾ ॥ ೭೦೩॥
ಚಿಂತಿತಾರ್ಚಿತಪೂರ್ಣಾ ಮಾ ಚಿಂತನಾಪರಿಪೂರಣೀ ।
ಚಿರಸ್ಥಾಯಿಸುತೀರ್ಥಾ ಚ ಚಿರಸ್ಥಾಯಿಸುಖಾವನೀ ॥ ೭೦೪॥
ಚಿಂತನಾಪೂರಸಾಕಲ್ಯಾ ಚಿಂತನಾರ್ಚನಪೂಜನಾ ।
ಚಿಂತನಾದೂರವೈಶಿಷ್ಟ್ಯಾ ಚಿತ್ತಶುದ್ಧಿಪ್ರಸಾದಿನೀ ॥ ೭೦೫॥
ಚಿಂತನಾಪಾರದೂರಾ ಚ ಚಿತ್ತಾತಿದೂರವಾಂಛಿತಾ ।
ಚಿಂತನಾಸಾರಗಂಗಾಕಾ ಚಿತ್ತಾವಿದೂರಮಾತೃಕಾ ॥ ೭೦೬॥
ಚೀರ್ಣನಾಮಾವಲೀಪೂಜ್ಯಾ ಚೋದಿತಶ್ಲೋಕಪೂಜಿತಾ ।
ಚೈತನ್ಯಬ್ರಹ್ಮಕಂರೂಪಾ ಚೌಕ್ಷಾಲಾಪಕವಿಸ್ತುತಾ ॥ ೭೦೭॥
ಛಪ್ರವಾಹಚ್ಛವಿಚ್ಛಂದ್ರಾ ಛಂದ್ರಾಂತಶ್ಛಂದ್ರಸಚ್ಛವಿಃ ।
ಛಂದಸ್ಕೃತಕವಿಸ್ತುತ್ಯಾ ಛಂದಸ್ಯಕವಿತಾಲಯಾ ॥ ೭೦೮॥
ಛಾಯಾಮಂಡಲಸಂವೃತ್ತಾ ಛಾಯಾರ್ಕಸಂಲಸತ್ಪ್ರಭಾ ।
ಛಾಯಾಚ್ಛಾಯಾಲಸದ್ವೀಚಿಶ್ಛಾಯಾಸೂನುವ್ಯಥಾಪಹಾ ॥ ೭೦೯॥
ಛಿದ್ರಹೃಚ್ಛಾಮನಾ ಗಂಗಾ ಛಿದ್ರಾನ್ವಿತಸ್ತುತಿಸ್ತುತಾ ।
ಛುರಿತಾಕ್ಷರಮಾಲಾ ಚ ಛುರಿತಾಸಕ್ತಿಮಾನಸಾ ॥ ೭೧೦॥
ಜಲೇಶಶಾಯಿಪಾದೌಘಾ ಜಲೇಶಗಜಲಾಷಕಾ ।
ಜಗದುದ್ಧಾರಣಾ ಗಂಗಾ ಜಗದಾನಂದಕಾರಕಾ ॥ ೭೧೧॥
ಜಲದೈವಿಕಪುಣ್ಯಾ ಚ ಜನ್ಮಮೃತ್ಯುನಿವಾರಿಣೀ ।
ಜಲೌಷಧ್ಯಮೃತಾಸಾರಾ ಜಲಚೋದಿತಮಜ್ಜಪಾ ॥ ೭೧೨॥
ಜಪ್ತನಾಮಾತಿಸಾರಾ ಚ ಜಪಯೋಗಸುಸಾಧನಾ ।
ಜಲ್ಪೇಶೀ ಜವನೀ ಗಂಗಾ ಜಹ್ನುಕನ್ಯಾ ಚ ಜಾಹ್ನವೀ ॥ ೭೧೩॥
ಜಾಗ್ರತ್ಸ್ವಪ್ನಪ್ರಸತ್ತಿಶ್ಚ ಜಾಡ್ಯಾಪೋಹನಜಾಂಗಲೀ ।
ಜಾಪಸಾರಜಲಾಸಾರಾ ಜಾಲಸಂಸಾರಮೋಚನೀ ॥ ೭೧೪॥
ಜಿತಮಾನಸವಾಸಾ ಚ ಜಿಜ್ಞಾಸುಶ್ರಾಯಗಂಗಿಕಾ ।
ಜಿಹ್ವರಾಜಿತಸನ್ನಾಮ್ನೀ ಜಿಹ್ವಪಾವನತೀರ್ಥಕಾ ॥ ೭೧೫॥
ಜೀವಸ್ಫೂರ್ತಿಸಮಾಖ್ಯಾತಾ ಜೀವಸ್ಫೂರ್ತಿಸುಜೀವನಾ ।
ಜೀವಸ್ಫುರತ್ಸ್ತುತಿಸ್ಫೂರ್ತಿಸ್ಫುರಜ್ಜೀವಸ್ಫುರದ್ರಸಾ ॥ ೭೧೬॥

ಜೀವಶ್ಲೋಕಸುಜೀವಾ ಚ ಜೀವನ್ಮುಕ್ತಿಕರಾವನೀ ।
ಜೀವನ್ಮುಕ್ತಪನುಸ್ತೋತ್ರಜೀವತತ್ತ್ವಾರ್ಥರೂಪಿಣೀ ॥ ೭೧೭॥
ಜುಷ್ಯಾ ಜೂರ್ಣಿಮತೀ ಗಂಗಾ ಜೂರ್ಣಿಪ್ರವಾಹಮೋಹಿನೀ ।
ಜೂರ್ಣಿಭಕ್ತವರಾದಾತ್ರೀ ಜೂರ್ಣಿಶ್ಲೋಕವರಾಲಯಾ ॥ ೭೧೮॥
ಜೋಟಿಂಗಾಹೂತಗಂಗಾಕಾ ಜೋಟಿಂಗವ್ರತಪೂರಣೀ ।
ಜೋಟಿಂಗಜೂಟವಾಹಾ ಚ ಜೋಷಿಕಾಶ್ಲೋಕಪೂಜಿತಾ ॥ ೭೧೯॥
ಜ್ವರವೇಗಜಲಾಷಾ ಚ ಜ್ವರಸಂಸಾರರೋಗಹಾ ।
ಜ್ವಾಲಸಜ್ಜ್ಞಾನತೇಜಸ್ಕಯೋಗಿವೃಂದಾಭಿವಂದಿತಾ ॥ ೭೨೦॥
ಜ್ಞಾತವ್ಯಾ ಜ್ಞಪ್ತಿಕೀರ್ತವ್ಯಾ ಜ್ಞಾನದಾ ಜ್ಞಾನಿಕೀರ್ತಿತಾ ।
ಜ್ಞಾನಜ್ಯೋತಿಃಪ್ರಕಾಶಾಂಬಾ ಜ್ಞಾನಮೋಕ್ಷಪ್ರದಾಯಿನೀ ॥ ೭೨೦॥ (extended)

ಝಂಕಾರಶ್ರುತಿಗಂಭೀರಾ ಝಂಕಾರಿಣೀಝರೀ ಧರೀ ।
ಝಾಂಕೃತಾಪಾತವೇಗಾ ಚಝಂಝಾನಿಲಾತಿಘೂರ್ಣನಾ ॥ ೭೨೧॥
ಟಂಕಾತ್ಯದ್ಭುತರೀತಿಶ್ಚ ಠಕ್ಕುರಾಕೃತಿಪೂಜಿತಾ ।
ಡಮರ್ವಾನಾದಶೀರ್ಷಸ್ಥಾ ಢೌಕನಶ್ಲೋಕವಂದಿತಾ ॥ ೭೨೨॥
ತಕ್ಷಿತೋಪಲಶಿಲ್ಪಾ ಚ ತಕ್ಷಿತಶ್ಲೋಕವಿಗ್ರಹಾ ।
ತಟಿನೀತಂತುರೂಪಾ ಚ ತಂತ್ರೀಸ್ವರಲಯಾನುತಾ ॥ ೭೨೩॥
ತಪಸ್ತೀರ್ಥಾ ತಪೋಪಾಂತಾ ತಪೋವರ್ಧನವರ್ತ್ಮನಾ ।
ತಪೋಲೀನಮನೋಲೀನಾ ತಪಃಪುಣ್ಯಫಲಾವಹಾ ॥ ೭೨೪॥
ತತ್ತ್ವೋಪದೇಶಸಾರಾ ಚ ತದ್ವಸ್ತುವ್ಯಕ್ತರೂಪಿಣೀ ।
ತತ್ತ್ವಾರ್ಥಬೋಧಕಾರಾ ಮಾ ತತ್ತ್ವಜ್ಞಾನಸ್ವರೂಪಿಣೀ ॥ ೭೨೫॥
ತಾಪತ್ರಯಾಗ್ನಿಶಾಮ್ಯಾ ಚ ತಾಪಸಾಶ್ರಯತಾಮರಾ ।
ತಾಪಿತೈಕಾಶಯಾ ಗಂಗಾ ತಾಪಸಾರ್ತಿನಿವಾರಿಣೀ ॥ ೭೨೬॥
ತಿತೀರ್ಷ್ವಾಶ್ರಿತಸತ್ತೀರ್ಥಾ ತೀರ್ಥತೀರ್ಣಭವಾರ್ಣವಾ ।
ತುಂಗಹೈಮಾದ್ರಿಗಂಗಾಕಾ ತುಂಗಕೋಲಾಹಲೋರ್ಮಿಕಾ ॥ ೭೨೭॥
ತೂಷ್ಣೀಂಕಾರತುಷಾರೌಘಾ ತೂಷ್ಣೀಕತುಹಿನಾಲಯಾ ।
ತೂರ್ಣಿರೀತಿರಸಾಪ್ಲಾವಾ ತೂರ್ಣಿಗಂಗೋತ್ತರೀಪ್ಲವಾ ॥ ೭೨೮॥
ತೃಷಿತಾತ್ಯೂಷಗಾಹಾ ಚ ತೃಷಿತಾದ್ಭುತತಾವಿಷೀ ।

ತೃಷಾಲುಮಾನಸಾಹೂತಾ ತೃಷಾಲುಮನಆಗತಾ ॥ ೭೨೯॥
ತೇಜಸ್ಕರೀ ಸುತೇಜಾ ಚ ತೈರ್ಥಿಕಸ್ಥಲಶೋಭನಾ ।
ತೋಯರೂಪಾ ಚ ತೌಷಾರಾ ತೌಷಾರಾದ್ರಿವಿಹಾರಿಣೀ ॥ ೭೩೦॥
ತ್ಯಕ್ತಷಡ್ದೋಷವಾಗ್ವಾಹಾ ತ್ಯಾಗರಾಜಕೃತಿಸ್ಥಿರಾ ।
ತ್ಯಾಗರಾಜಗುರುಸ್ವಾಮಿಸತ್ಕೀರ್ತನಪ್ರವಾಹಿಣೀ ॥ ೭೩೧॥
ತ್ರಸನೋಪಶಮಾ ಗಂಗಾ ತ್ರಾಸಾಪೋಹಜಲೌಷಧೀ ।
ತ್ರಾತ್ರೀ ತ್ರಿಲೋಕಪೂಜ್ಯಾ ಮಾ ತ್ರಿಗುಣಾತೀತರೂಪಿಣೀ ॥ ೭೩೧॥ (extended)

ತ್ರಿವಿದ್ಯಾಸಾರಧಾರಾ ಚ ತ್ರುಟಿಮಪಿ ನಮಂದಗಾ ।
ತ್ರೈಕಾಲ್ಯಸ್ನಾನಪುಣ್ಯಾ ಚ ತ್ರೈಲೋಕ್ಯಾತೀತಮಾಹಿನಾ ॥ ೭೩೨॥
ದಶರಾತ್ರ್ಯೋತ್ಸವಾ ಗಂಗಾ ದಶಾಶುಭಕರೀ ಹರೀ ।
ದಹರಾಕಾಶನಿಧ್ಯಾತಾ ದಹರಾಕಾಶದೀಪಿನೀ ॥ ೭೩೩॥
ದಾರುಣಾಚಾರುಧಾರಾ ಚ ದಾರ್ದುರಸ್ವಾದುಭೋಗ್ಯತಾ ।
ದಾಂತಾಹಂಕಾರದರ್ಪಾ ಚ ದಾಂತಮಾನಸವಾಸಿನೀ ॥ ೭೩೪॥
ದಿವ್ಯಾ ದಿವ್ಯಾಂಬುಸತ್ಸೌಖ್ಯಾ ದಿವ್ಯಾನುಭವಹರ್ಷದಾ ।
ದಿವ್ಯವಾಕ್ಸೌಷ್ಠವಾದಾತ್ರೀ ದಿವ್ಯಾನುಭವಸಂಸ್ತುತಾ ॥ ೭೩೫॥
ದಿವ್ಯಕೀಲಾಲಸೌಮ್ಯಾ ಚ ದಿವ್ಯನಾಮಾತಿಮೋದಿನೀ ।
ದಿವ್ಯಸಂಕೀರ್ತನಾವಾಹಾ ದಿವ್ಯದೃಷ್ಟಿಪ್ರದಾಸುದಾ ॥ ೭೩೬॥
ದಿನರಾತ್ರಿಸ್ಮೃತಾ ಗಂಗಾ ದಿನಾದ್ಯಂತಾವಗಾಹಿತಾ ।
ದಿನರಾಡ್ರಶ್ಮಿಹೀರಾಭಾ ದೀನಾರ್ತಿಭಂಜನೀ ಜನೀ ॥ ೭೩೭॥
ದೀಪಾವಲಿಶುಭಸ್ನಾತಾ ದೀಪಜ್ಯೋತಿರ್ಲಸತ್ಸಲಾ ।
ದೀಪಸಂಕುಲಸಂಭಾಸಾ ದೀಪಾರತಿಸುಪೂಜಿತಾ ॥ ೭೩೮॥
ದುಃಖಶೋಕಪರಿತ್ರಾಣಾ ದುಗ್ಧೌಘದೃಷ್ಟಿಪೂರಣೀ ।
ದೂರೀಕೃತಾಘಸಂಘಾತಾ ದೃಷ್ಟಿಪ್ರಸಾದಮೋಚನೀ ॥ ೭೩೯॥
ದೃಢನಿಶ್ಚಯಸಂಗಾಹಾ ದೃಢಭಕ್ತಿಪ್ರಸಾದಿನೀ ।
ದೃಢಶಕ್ತಿಪ್ರದಾ ಗಂಗಾ ದೃಷ್ಟಮಾತ್ರಪ್ರಹರ್ಷಿಣೀ ॥ ೭೪೦॥
ದೇವಲೋಕಾವತಾರಾ ಮಾ ದೇವಭೂಮಿಹಿಮಾಲಯಾ ।
ದೇಹಾರೋಗ್ಯಮನಸ್ತುಷ್ಟಿಧೀತಿದಾ ದೈವಗಂಗಿಕಾ ॥ ೭೪೧॥

ದೋಷಕ್ಲೇಶಾದಿಧಾವಾ ಚ ದೌರ್ಬಲ್ಯಾಪಹಮಾವರಾ ।
ದ್ಯುನದೀ ದ್ಯುತಿರೂಪಾ ಚ ದ್ಯೋತಿತಾಸಕ್ತಮಾನಸಾ ॥ ೭೪೨॥
ದ್ರವರೂಪಪರೈಕಾ ಚ ದ್ರಾವಿತಾಶ್ರಿತಕಲ್ಮಷಾ ।
ದ್ರುತಪ್ರವಾಹರೀತಿಶ್ಚ ದ್ರೋಣೀಸಾಧುಪ್ರಸರ್ಪಿಣೀ ॥ ೭೪೩॥
ದ್ವಂದ್ವಾತೀತಸುಖಾವಾಹಾ ದ್ವಂದ್ವಾತೀತಸುಖಾವಹಾ ।
ದ್ವಾರಿಕಾಪನದೀರೂಪಾ ದ್ವಿಕರೇಹಪರಾರ್ಥದಾ ॥ ೭೪೪॥
ದ್ವೀಪೈಕಾಂತಸುಖಾವಾಹಾ ದ್ವೈತಾದ್ವೈತಪ್ರಬೋಧಿನೀ ।
ದ್ವೈಧೀಭಾವಾಪನೇತ್ರೀ ಚ ದ್ವೈಪಪ್ರಶಾಂತಿದಾಯಿನೀ ॥ ೭೪೫॥
ಧರಣೀಧರಧಾರಾ ಚ ಧರಣೀಪ್ಲವಸಂಯುತಾ ।
ಧರುಣೀ ಧವಲಾಸಾರಾ ಧವಾಣಕಗತಿಪ್ಲವಾ ॥ ೭೪೬॥
ಧಿಷಣಾವಸನಾ ಗಂಗಾ ಧಿಷ್ಣ್ಯಾ ಚ ಧೀತಿವರ್ಧಿನೀ ।
ಧೀಶಕ್ತಿಸುಪ್ರಸಾದಾ ಚ ಧೀರತಾವರ್ಧಿನೀ ಧುನೀ ॥ ೭೪೭॥
ಧೀರಸುಸ್ವರಗಾಂಭೀರ್ಯಾ ಧೂಪದೀಪಾದಿಪೂಜಿತಾ ।
ಧೂಪಿತಾಶ್ರಿತಮಾಗಂಗಾ ಧೂಮಾವೃತವಿಭಾತಭಾ ॥ ೭೪೮॥
ಧೃತಾತ್ಮಮಾನಸಾಧ್ಯಾತಾ ಧೃತ್ಯವಶ್ಯಕರಪ್ಲವಾ ।
ಧೇಯೇದಂಶ್ಲೋಕಸಂಪೂರ್ಣಾ ಧೈರ್ಯಧೈವತ್ಯಕಾರಿಣೀ ॥ ೭೪೯॥
ಧೋರಣೀಶ್ಲೋಕಸಂಗೀತಾ ಧೌತಸದ್ಭಕ್ತಮಾನಸಾ ।
ಧೌತಪ್ರವಾಹಧೌತೀ ಚ ಧೌತಭಕ್ತಾಘಮಂಡಲಾ ॥ ೭೫೦॥
ಧ್ಯಾತವ್ಯಾ ಧ್ಯಾನಗಮ್ಯಾ ಮಾ ಧ್ಯಾತಾ ಧ್ಯಾನಾಭಿವರ್ಧಿನೀ ।
ಧ್ಯಾನಾರಿಧ್ವಂಸನಾ ಗಂಗಾ ಧ್ಯಾನಮಾನಸಗೋಚರಾ ॥ ೭೫೧॥
ಧ್ಯಾತಪ್ರವಾಹರೀತಿಶ್ಚ ಧ್ಯಾತಪ್ರಶಾಂತಿಸಂವರಾ ।
ಧ್ಯಾನವರ್ಧನಶಾಂತಿಶ್ಚ ಧ್ಯಾನಸಁಲ್ಲೀನಸಾಲಯಾ ॥ ೭೫೨॥
ಧ್ರುವಸಿದ್ಧಿಪ್ರದಾ ಗಂಗಾ ಧ್ವಸ್ತರಾಜಸತಾಮಸಾ ।
ಧ್ವನಿತೋಂಕಾರವಾಹಾ ಚ ಧ್ವಾಂತಮಾನಸದೀಪಿಕಾ ॥ ೭೫೩॥
ನದಿಶ್ಲೋಕಾ ನದೀಶ್ರೇಷ್ಠಾ ನದತ್ಪ್ರಣವಸಾರಗಾ ।
ನತಾಘನಾಶನಾ ಗಂಗಾ ನತಾನೂತಾ ನದಾಶ್ರಿತಾ ॥ ೭೫೪॥
ನಮಸ್ಯುನಮಸಾ ಗಂಗಾ ನರಕಪ್ರತಿಕಾರಖಾ ।
ನವನವ್ಯಸುಖಾ ಗಂಗಾ ನವಗ್ರಹಕೃತಾಪಹಾ ॥ ೭೫೫॥

ನವನವ್ಯಸುರೀತಿಶ್ಚ ನವನವ್ಯಸುಜೀವನಾ ।
ನವನವ್ಯಕೃತಿಸ್ತುತ್ಯಾ ನವಜೀವನಜೀವನೀ ॥ ೭೫೬॥
ನಷ್ಟಶೋಕಾ ನವಾದೃಶ್ಯಾ ನಶ್ವರಾತೀತಸೌಖ್ಯದಾ ।
ನಷ್ಟಲೋಭಾದಿದೋಷಾ ಚ ನಶ್ವರಾಂತರನಶ್ವರಾ ॥ ೭೫೭॥
ನಾಕಾಪಗಾ ನದೀಪುಣ್ಯಾ ನಾಗಶಾಯಿಪದೋದಕಾ ।
ನಾಗರೋಜ್ಜೀವನಾಲೋಕಾ ನಾಗರೀದಿವ್ಯವಿಗ್ರಹಾ ॥ ೭೫೮॥
ನಾನಾರಸನಟೋಲ್ಲೋಲಾ ನಾನಾಧ್ವನಿನದತ್ಸಲಾ ।
ನಾನಾರ್ಥವಾಗ್ರಸಾವಾಹಾ ನಾನಾಭಾವನಮಸ್ಕೃತಾ ॥ ೭೫೯॥
ನಾಭೀಹೃತ್ಕಂಠಜಿಹ್ವೋತ್ಥನಾದಪ್ರವಾಹಘಾಂಷಿಣೀ ।
ನಾಮಗಾನನದಾಸಾರಾ ನಾದಸಾರರಸಾಪ್ಲವಾ ॥ ೭೬೦॥
ನಾದಸುಸ್ವರನಾಮ್ನೀ ಚ ನಾದಿತೋಂಕಾರವಿಗ್ರಹಾ ।
ನಾರದಾಸಂಗಸಂಗೀತಾ ನಾದೋಪಾಸನವಂದಿತಾ ॥ ೭೬೧॥
ನಿತರಾಂ ಭಾವಿತಾ ಗಂಗಾ ನಿತ್ಯನೂತನಲಕ್ಷಣಾ ।
ನಿತ್ಯನಿರ್ಮಲನೀರಾ ಚ ನಿತ್ಯಸೌಮಂಗಲಾವಹಾ ॥ ೭೬೨॥
ನಿತ್ಯಾನಿತ್ಯಬುಧಾನಾ ಮಾ ನಿತ್ಯತ್ವರಾಜಮಾರ್ಗಿಣೀ ।
ನಿರ್ವಾಣಫಲಮಾಹಾತ್ಮ್ಯಾ ನಿರ್ವಾಣಜ್ಞಾನಮಾರ್ಗಿಣೀ ॥ ೭೬೩॥
ನಿರಂತರಸುಖಾವಾಹಾ ನಿರಂತರಸುಖಾವಹಾ ।
ನಿರಂತರತ್ವಸದ್ರೂಪಾ ನಿರಂತರರಸಾಸ್ಪದಾ ॥ ೭೬೪॥
ನಿರಸ್ತಕರ್ಮಬಂಧಾ ಚ ನಿರ್ಯಾಪಿತಾಶ್ರಿತಾಮಯಾ ।
ನಿರ್ಘಾತಶಬ್ದಸಾದ್ರಾವಾ ನಿರ್ವಾತಗಹ್ವರಾಲಯಾ ॥ ೭೬೫॥
ನಿರ್ಮಲಾ ನಿರ್ಮಲಾಕಾರಾ ನಿರ್ಮಲಾಕಾರಮಾನಸಾ ।
ನಿರ್ಮಲಾನಂದಸತ್ಸಾರಾ ನಿರ್ಮಲಾನಂದಮಾನಸಾ ॥ ೭೬೬॥
ನಿರ್ಮಲಾಕಾಶಶೋಭಾ ಚ ನಿರ್ಮಲಾಕಾಶನೀಲಕಾ ।
ನೀಲನಿರ್ಮಲಕಾಚಾಭಾ ನೀರಾಭಾಸಚಿದಾತ್ಮಿಕಾ ॥ ೭೬೭॥
ನೀರಪೂತಸುವೈಶಿಷ್ಟ್ಯಾ ನೀರಪೂತಾಸುವಾಕ್ಸ್ಥಿರಾ ।
ನೀರನೈರ್ಮಲ್ಯರೂಪಾ ಚ ನಿತ್ಯನೈರ್ಮಲ್ಯಸಾಂಕಿತಾ ॥ ೭೬೮॥
ನೀರನೀಲಪ್ರದೋಷಾಭಾ ನೀರನೀರಾಜನಪ್ರಭಾ ।

ನೀಹಾರವಾಸ್ತವಾರಮ್ಯಾ ನೀಹಾರಮಯಗೋಮುಖೀ ॥ ೭೬೯॥
ನುತಿಶ್ಲೋಕಸ್ಥಿತಾ ಗಂಗಾ ನೂತನಶ್ಲೋಕವಂದಿತಾ ।
ನೃತ್ಯಗೇಯತರಂಗಾ ಚ ನೇತ್ರೀ ನೇತ್ರೋತ್ಸವೋತ್ಪ್ಲವಾ ॥ ೭೭೦॥
ನೈಗಮಾಗಮಸಾರಾ ಚ ನೈಭತ್ಯಶ್ಲೋಕವಂದಿತಾ ।
ನೈಸರ್ಗಿಕಾತಿನೈರ್ಮಲ್ಯಾ ನೈಃಶ್ರೇಯಸೀ ಚ ನೈಷ್ಠ್ಯದಾ ॥ ೭೭೧॥
ಪರಾನಂದಾಪರಾರ್ಥಾ ಮಾ ಪರಲೋಕಭಯಾಪಹಾ ।
ಪದ್ಯಗದ್ಯಪದಾರ್ಥಾ ಚ ಪದ್ಯಗದ್ಯಪದಾಸರಾ ॥ ೭೭೨॥
ಪಾತ್ರಪೂಜಿತಪಾವಿತ್ರ್ಯಾ ಪಾಯೌಘಾಲಯಹೃತ್ಸ್ಥಲಾ ।
ಪಾರ್ವತದ್ಯುತಿಮಾಲಾ ಚ ಪಾರಮಾರ್ಥಿಕಸೌಖ್ಯದಾ ॥ ೭೭೩॥
ಪಿಂಡಲಾಹ್ಲಾದಸಂದರ್ಶಾ ಪೀನಪ್ರವಾಹಹರ್ಷಿಣೀ ।
ಪುಷ್ಪಾರ್ಚಿತಾತಿಪುಣ್ಯಾ ಚ ಪೂತಮಾನಸಪೂಜಿತಾ ॥ ೭೭೪॥
ಪೂತವಾಙ್ಮಾನಸಾಪೂತಾ ಪೂತವಾಗ್ಧಾರಧಾವನೀ ।
ಪೂತೋಪಾಂತಾಪ್ಲವಾಪೂತಾ ಪೂತಪೂತಪ್ಲವಾಪ್ಲುತಾ ॥ ೭೭೫॥
ಪೃಥುಕೀರ್ತಿಪ್ರದಾ ಗಂಗಾ ಪೇಯೂಷತೋಯವಾಹಿನೀ ।
ಪೋತನಾ ಪೌರ್ಣಮೀಭಾಸಾ ಪ್ಯಾಯಿತಾಪ್ಲಾವಭಾಸುರಾ ॥ ೭೭೬॥
ಪ್ಯಾಯಿತಾಪ್ಲಾವಿಕಾ ಗಂಗಾ ಪ್ರಚೋದಿತನುತಿಪ್ಲವಾ ।
ಪ್ರಣವಾಪ್ಲಾವಸಾರಾ ಚ ಪ್ರಣತಿಸ್ತುತಿನಂದಿನೀ ॥ ೭೭೭॥
ಪ್ರಸಾದಸಲಿಲಾಹ್ಲಾದಾ ಪ್ರಸಾದಪ್ರಶಮಾಲಯಾ ।
ಪ್ರಸಾದಸ್ಫೂರ್ತಿಸಚ್ಛ್ಲೋಕಾ ಪ್ರಸಾದಶುಭಸತ್ಫಲಾ ॥ ೭೭೮॥
ಪ್ರಸನ್ನಚಿತ್ತಸದ್ಧಾರಾ ಪ್ರಸತ್ತಿಸ್ಫೂರ್ತಿಚೇತಸಾ ।
ಪ್ರಸನ್ನಾ ಪ್ರಶಮಾ ಗಂಗಾ ಪ್ರಸಕ್ತ್ಯಾಸಕ್ತಿಪೂಜಿತಾ ॥ ೭೭೯॥
ಪ್ರಾಕ್ಸಂಧ್ಯಾಪ್ರಶಮಾಪೂರಾ ಪ್ರಾಣಪೂರಿತಸಜ್ಜಲಾ ।
ಪ್ರಾಣದಾತ್ರೀ ಕವಿಪ್ರಾಣಾ ಪ್ರಾಶುಗಾ ಪ್ರಾಂಶುಶೈಲಭಾ ॥ ೭೮೦॥
ಪ್ರಾಣಬೀಜಹಿಮಾಸಾರಾ ಪ್ರಾಸಾದಹೈಮಶೇಖರಾ ।
ಪ್ರಾಸಾನುಪ್ರಾಸಸಂಭಾಸಾ ಪ್ರಾಸಾದಶ್ಲೋಕಸಂಚಯಾ ॥ ೭೮೧॥
ಪ್ರಿಯಮಾನಸಪೂಜಾರ್ಚಾ ಪ್ರೀಣನಸ್ವಾದುತೀರ್ಥಕಾ ।
ಪ್ರೇಂಖೋಲೋಲ್ಲೋಲಲಾವಣ್ಯಾ ಪ್ರೇರಿತಶ್ಲೋಕಗೀತಿಕಾ ॥ ೭೮೨॥

66 sanskritdocuments.org



ಶ್ರೀಗಂಗಾಸಹಸ್ರಮ್

ಪ್ರೋನ್ಮೀಲಶ್ಲೋಕಪುಷ್ಪಾ ಚ ಪ್ರೋನ್ಮೂಲಿತಾಘಭೂರುಹಾ ।
ಪ್ರೋಲ್ಲಾಘಿತದೃಢೀಕರ್ತ್ರೀ ಪ್ರೌಢೀಭೂತಕವಿಪ್ಲವಾ ॥ ೭೮೩॥
ಪ್ಲವಾರಾಮಾ ಪ್ಲುತಾರಾಮಾ ಪ್ಲಾವಿಕಾಶೀತಸೌಖ್ಯದಾ ।
ಪ್ಲುತೀಕ್ಷಣಕ್ಷಣಾ ಗಂಗಾ ಪ್ಲುತೋರ್ಮಿಕಾಂತ್ಯತೀತಭಾ ॥ ೭೮೪॥
ಫಲಿತೇಪ್ಸಿತಸಿದ್ಧಿಶ್ಚ ಫುಲ್ಲನಾಮಸುಮಾರ್ಚಿತಾ ।
ಫುಪ್ಫುಸಾಫುಲ್ಲನಾಸ್ನಾನಾ ಫೇನಿಲದ್ಯುತಿಸಸ್ಮಿತಾ ॥ ೭೮೫॥
ಬಂಹಿಷ್ಠಾಪಃಪ್ರಮೋದಾ ಚ ಬಂಹಿಷ್ಠಾಸಕ್ತಿವಂದಿತಾ ।
ಬದರೀನಾಥಪಾದೌಘಾ ಬದರೀಧಾಮಮೇಖಲಾ ॥ ೭೮೬॥
ಬದ್ಧಚಿತ್ತನಿವಾಸಾ ಚ ಬಂಧಪಾಶವಿಮೋಚನೀ ।
ಬಲವಾಹಬಲಾಹಾ ಚ ಬಲಿಷ್ಠಾ ಬಲದಾಯಿನೀ ॥ ೭೮೭॥
ಬಹುಸ್ನಾತಾ ಬಹುಧ್ಯಾತಾ ಬಹುಲಸ್ತುತಿಚೋದನಾ ।
ಬಹುಲಾರ್ತಿಹರಾ ಗಂಗಾ ಬಹ್ವೀಪ್ಸಿತಮದಂಬಿಕಾ ॥ ೭೮೮॥
ಬಹುದೂರಪ್ರಭಾವಾ ಚ ಬಹುವೇಗನದೀವರಾ ।
ಬಹುಧಾರಾಪ್ರವಾಹಾ ಚ ಬಹುಬಾ ಬಹುಕೀರ್ತಿತಾ ॥ ೭೮೯॥
ಬಹುದೂರೇಪ್ಸಿತಾ ಗಂಗಾ ಬಹುದೂರಸ್ಮೃತಾಸ್ತುತಾ ।
ಬಹುದೂರಮನಸ್ಸ್ನಾತಾ ಬಹುದೂರಮನಃಸ್ಥಿತಾ ॥ ೭೯೦॥
ಬಹುಜನ್ಮಕೃತಾಘೌಘಬಹಿಷ್ಕರಣಪಾವನೀ ।
ಬಹುಕರ್ಮವಿನಿರ್ಮುಕ್ತಿಜ್ಞಾನಮೋಕ್ಷಸುಖಾವನೀ ॥ ೭೯೧॥
ಬಾಲಾಪ್ಲಾವವಿನೋದಾಂಬಾ ಬಾಲಾಲಾಪವಿನೋದಿನೀ ।
ಬಾಲಾರ್ಕಸ್ಫುರಬಾ ಗಂಗಾ ಬಾಹುಲಚ್ಛವಿಮೋದಿನೀ ॥ ೭೯೨॥
ಬಿಭೀಷಣಪ್ರವಾಹಾ ಚ ಬಿಲಹೃತ್ಸ್ಥಲವಾಸಿನೀ ।
ಬೀಜಬುದ್ಧಿಪ್ರಸಾದಾ ಮಾ ಬೀಜಾಕ್ಷರನಿವಾಸಿನೀ ॥ ೭೯೩॥
ಬುದ್ಧ್ಯತೀತಸ್ವರೂಪಾ ಮಾ ಬುಧಸಜ್ಜನತೋಷಿಣೀ ।
ಬೃಹತ್ಪುಣ್ಯಾವಹಾ ಗಂಗಾ ಬೃಹತ್ಕೀರ್ತಿಪ್ರದಾಯಿನೀ ॥ ೭೯೪॥
ಬೋಧನಾತೀತವಾಕ್ಶೌರ್ಯಾ ಬೋಧಿತಸ್ವಸುಕೀರ್ತನಾ ।
ಬೋದ್ಧವ್ಯಾ ಬೋಧರೂಪಾ ಚ ಬೋಧಾತೀತಸುಬೋಧನಾ ॥ ೭೯೫॥
ಬ್ರಹ್ಮಾನಂದಸ್ವರೂಪಾ ಮಾ ಬ್ರಹ್ಮವಿದ್ಯಾಪ್ರಬೋಧಿನೀ ।
ಬ್ರಹ್ಮಾನಂದಪ್ರಸಾದಸ್ಥಾ ಬ್ರಹ್ಮೈಕ್ಯತತ್ತ್ವಬೋಧಿನೀ ॥ ೭೯೬॥

ಬ್ರಹ್ಮಾನುಭೂತಿಸಾರಾ ಚ ಬ್ರಹ್ಮನಿಷ್ಠಾಭಿವರ್ಧಿನೀ ।
ಬ್ರಹ್ಮಾನಂದಸುಖಾ ಗಂಗಾ ಬ್ರಹ್ಮತೇಜಸ್ಸುವರ್ಧಿನೀ ॥ ೭೯೭॥
ಬ್ರಾಹ್ಮಮುಹೂರ್ತನಿಧ್ಯಾತಾ ಬ್ರಾಹ್ಮಮುಹೂರ್ತಮಗ್ನತಾ ।
ಬ್ರಾಹ್ಮಮುಹೂರ್ತಸಂಗೀತಾ ಬ್ರಾಹ್ಮಮುಹೂರ್ತಶಾಂತತಾ ॥ ೭೯೮॥
ಭಕ್ತಾವನೀ ಭಗಾವಾಹಾ ಭಕ್ತಿಶ್ಲೋಕಾಭಿವಂದಿತಾ ।
ಭಂಗಾಪನಯನಾ ಗಂಗಾ ಭಜನಾನಂದವಾಹಿನೀ ॥ ೭೯೯॥
ಭದ್ರವಾಗ್ವಸುದಾ ಗಂಗಾ ಭಂಡಿಮಂಡಿತಭಂಡಿಲಾ ।
ಭದ್ರವಾಗ್ವರ್ಷವಾಹಾ ಚ ಭದ್ರವಾಗರ್ಥಸಾರತಾ ॥ ೮೦೦॥
ಭರಿತಾದ್ಭುತಪಾನೀಯಾ ಭರ್ಮರಾಜಿತಪುಷ್ಕರಾ ।
ಭವರೋಗವ್ಯಥಾಪೋಹಭೈಷಜ್ಯಸಲಪುಷ್ಕಲಾ ॥ ೮೦೧॥
ಭಾವಾತೀತಸ್ವಭಾವಾ ಮಾ ಭಾವಪ್ರಭಾವಭಾವಿತಾ ।
ಭಾವನಾತೀತಭಾವಾ ಚ ಭಾವನಾಭಾವಭಾವನಾ ॥ ೮೦೨॥
ಭಾವಾನುಗನುತಿಶ್ಲೋಕಾ ಭಾವಭಾವಗಭಾವನೀ ।
ಭಾಸಮಾನಾಸಮಾನಾ ಚ ಭಾವಭಾಸನಭಾಸ್ವತೀ ॥ ೮೦೩॥
ಭಿನ್ನಹೃತ್ಭೇಷಜಾ ಗಂಗಾ ಭೀಷ್ಮತೃಷ್ಣಾಶಮಾಗತಾ ।
ಭೀಷಣಾಸಾರಭೀಷ್ಮಾ ಚ ಭೀತೇಹಬಂದಿಮೋಚನೀ ॥ ೮೦೪॥
ಭುವನಾದ್ಭುತಪಾವಿತ್ರ್ಯಾ ಭುವನತ್ರಯಪಾವನೀ ।
ಭೂಮಂಡಲಾಗತಾ ದಿವ್ಯಾ ಭೂಯೋ ಭೂಯೋ ನಮಸ್ಕೃತಾ ॥ ೮೦೫॥
ಭೃಗುಸಾನುಹಿಮೋಪಾಂತಾ ಭೃತಹೇಮಭಗೀರಥೀ ।
ಭೃತಶೀತೋತ್ತರೀ ಗಂಗಾ ಭೃಶೋದ್ವೇಗಪ್ರಶಾಮನೀ ॥ ೮೦೬॥
ಭೇದಿತಾಧ್ಯಾದಿಮೂಲಾ ಚ ಭೇರುಂಡಚಾರುನಿರ್ಝರೀ ।
ಭೈಷಜ್ಯದಿವ್ಯಕೀಲಾಲಾ ಭೈರವಾಲಯಕಂದರೀ ॥ ೮೦೭॥
ಭೋಗಭೋಜಿಸುವಾಹೌಘಾ ಭೌವನಾಭೌವನಾವನಾ ।
ಭ್ರಾಂತಚಿತ್ತೈಕ್ಯಕಾರಾ ಚ ಭ್ರೂಮಧ್ಯೈಕ್ಯಮನಸ್ಸ್ಫುರಾ ॥ ೮೦೮॥
ಮಂಗಲ್ಯಸುಪ್ರವಾಹಾ ಚ ಮಂಗಲ್ಯವಾಕ್ಪ್ರವಾಹಿಣೀ ।
ಮಂಗಲಾಯನಮಗ್ನಾ ಚ ಮಂಗಲಾನಂದಮಾರ್ಗಿಣೀ ॥ ೮೦೯॥
ಮನ್ಯುಮಾತ್ಸರ್ಯಶಾಮ್ಯಾ ಮಾ ಮದಾದೀತರದೋಷಹಾ ।

ಮಧುಗಾನವರಾ ಗಂಗಾ ಮದಾಧಿವ್ಯಾಧಿನಾಶಿನೀ ॥ ೮೧೦॥
ಮನೋವೇಗಪ್ರಶಾಮ್ಯಾ ಚ ಮನ‍ಉದ್ವೇಗವಾಹಿನೀ ।
ಮನಃಕ್ಷುದ್ರಾಪಹಾ ಗಂಗಾ ಮನಃಪಕ್ವಕರಾವನೀ ॥ ೮೧೧॥
ಮಂದಾಕಿನೀ ಮದಾನಂದಾ ಮಂದಭಾಗ್ಯಬಹಿಷ್ಕರಾ ।
ಮನಶ್ಶಾಂತಿಪ್ರದಾ ಗಂಗಾ ಮನೋಮಂದಿರದೈವಿಕಾ ॥ ೮೧೨॥
ಮಹತ್ಪ್ರತ್ಯೂಷನಿಧ್ಯಾತಾ ಮಹಚ್ಛಾಂತಿಪ್ರಣಾದಿನೀ ।
ಮಹತ್ಪ್ರತ್ಯೂಷಕಸ್ನಾನಧ್ಯಾನಗಾನವರಪ್ರದಾ ॥ ೮೧೩॥
ಮಹದ್ದೂರಪ್ರವಾಹಾ ಚ ಮನೋನಿಕಟಸಂಸ್ಥಿತಾ ।
ಮನೋವಾಗರ್ಚಿತಾ ಮಾತಾ ಮನೋಮಂಡಲಪಾವನೀ ॥ ೮೧೪॥
ಮನಆವೃತ್ತಿರೋಧಾ ಚ ಮನಆಕಾಶಪೂರಣೀ ।
ಮನೋಮೌನಪ್ರಸತ್ತಿಶ್ಚ ಮನೋಹೈಮಪ್ರವಾಹಿಣೀ ॥ ೮೧೫॥
ಮನೋಮಂತ್ರಧ್ವನಿರ್ಗಂಗಾ ಮನೋಮಂತ್ರಸ್ವರೂಪಿಣೀ ।
ಮನೋನಾದಲಯಾ ಗಂಗಾ ಮನಸ್ಸುಸ್ವರದೇವತಾ ॥ ೮೧೬॥
ಮನಸ್ಸಾಕ್ಷಾತ್ಕೃತಾ ಗಂಗಾ ಮನಃಪ್ರತ್ಯಕ್ಷದೇವತಾ ।
ಮನೋಽನುಭವವಾಗರ್ಥಾ ಮನ‍ಐಕಾಗ್ರ್ಯದಾಯಿನೀ ॥ ೮೧೭॥
ಮನಆಕಾಶಗಂಗಾಮಾ ಮನೋಗೋಮುಖಘಾಂಷಿಣೀ ।
ಮನೋಗಂಗೋತ್ತರೀಲಾಸ್ಯಾ ಮನಆಲಯಪಾವನೀ ॥ ೮೧೮॥
ಮನಆಕಾಶಗಾಂಗಾಭಾ ಮನೋನಾದಝರಾಸರಾ ।
ಮನಃಪ್ರಸಾದನಾ ಗಂಗಾ ಪ್ರಸಾದಿತಮನಸ್ಸ್ಫುರಾ ॥ ೮೧೯॥
ಮನಸ್ಕಕುಭಸದ್ಧಾರಾ ಮನೋಜವಾಕ್ಸ್ವರೂಪಿಣೀ ।
ಮನೋಜಸ್ತುತಮನ್ಮಾತಾ ಮನೋವಾಕ್ಸ್ಥಿರಗಾಮಿನೀ ॥ ೮೨೦॥
ಮನಃಸ್ಫೂರ್ತಿಸ್ತುತಾ ಗಂಗಾ ಮನೋಮಯಮದಂಬಿಕಾ ।
ಮನಃಪ್ರಣವನಾದಾ ಚ ಮನಆಲೀನಗಂಗಿಕಾ ॥ ೮೨೧॥
ಮನೋಗೋತ್ರಪರೀವಾಹಾ ಮನಃಪುಣ್ಯಸ್ಥಲಸ್ಥಿರಾ ।
ಮನೋರುಹಪ್ರವಾಹಾ ಚ ಮನಸ್ಸಂಗಮಸುಸ್ಥಲಾ ॥ ೮೨೨॥
ಮನಸ್ಸಾಗರಸಂಗಾ ಚ ಮನಃಪಾರಪ್ರಶಂಸಿತಾ ।
ಮನೋಗಭೀರನಿಧ್ಯಾತಾ ಮನೋಮಿಶ್ರಿತಮಾವರಾ ॥ ೮೨೩॥

ಮನೋಗುಹಾವಹಾ ಗಂಗಾ ಮನೋರಂಗಸ್ಫುರತ್ಸ್ಮಿತಾ ।
ಮನೋಧೀರಬಹುಸ್ನಾತಾ ಮನಶ್ಶಾಂತಿಲಯಾಲಯಾ ॥ ೮೨೪॥
ಮನಃಪ್ರಶಾಂತ್ಯುಷೋಭಾಸಾ ಮನಸ್ಸಂಧ್ಯಾಪ್ರಸಾಂತ್ವಿನೀ ।
ಮನಸ್ಸಾರಮಯಾ ಗಂಗಾ ಮನಆನಂದವಾಹಿನೀ ॥ ೮೨೫॥
ಮನಃಪುಷ್ಪಾಸನಾಸನ್ನಾ ಮನಃಪುಷ್ಪಾಸವಾಸುಧಾ ।
ಮನಃಪುಷ್ಪಾರ್ಚಿತಾ ಗಂಗಾ ಮನಃಪುಷ್ಪಾಲಯಸ್ಮಿತಾ ॥ ೮೨೬॥
ಮನಃಪುಷ್ಪಾತಿಮೋದಾ ಚ ಮನ್ಮನೋಮಂಡಲಾಲಯಾ ।
ಮನಃಪುಷ್ಪಾರ್ಚನಪ್ರೀತಾ ಮನಃಪುಷ್ಪಾಭಿವರ್ಷಿತಾ ॥ ೮೨೭॥
ಮನಸ್ಸಂದರ್ಶಿತಾ ಗಂಗಾ ಮನೋಮೌನನಿನಾದಿನೀ ।
ಮನಸ್ಸಂಕಲ್ಪಿತಾ ಮಾತಾ ಮನೋಲಯಸುಖಾವನೀ ॥ ೮೨೮॥
ಮನೋರಾಗಾ ಮನೋಗಾನಾ ಮದಾರಾಮಾ ಮನೋಜಗಾ ।
ಮದಾಸಕ್ತಿಸ್ತುತಾ ಗಂಗಾ ಮುದಾಶಕ್ತಿಪ್ರದಾಯಿನೀ ॥ ೮೨೯॥
ಮಾನಸಾರಾಧಿತಾ ಗಂಗಾ ಮಾನಸಪ್ರವಹಾನದಾ ।
ಮಾನಸಾಸಾರವಾಗ್ವರ್ಷಾ ಮಾನಸಾರಾಮರಾಮಕಾ ॥ ೮೩೦॥
ಮಾನಸಾದರ್ಶಬಿಂಬಾ ಚ ಮಾಹೇಂದ್ರೀಮಾಯುಮಂಕುರಾ ।
ಮಾನಸೋಲ್ಲಾಸಲಾಸಾ ಚ ಮಾನಸಾಭಾಸಸದ್ರಸಾ ॥ ೮೩೧॥
ಮಿತ್ರೋದಯಪ್ರಭಾಸಾ ಚ ಮಿಥ್ಯಾತಥ್ಯಪ್ರಬೋಧಿನೀ ।
ಮಿತ್ರೋದಯಪರಿಪ್ಲಾವ್ಯಾ ಮಿಹಿಕಾಮಯಪಾವನಾ ॥ ೮೩೨॥
ಮುಮುಕ್ಷುಶ್ರಾಯಸತ್ತೀರ್ಥಾ ಮುಕ್ತಿಸದ್ಗತಿಸಂಪ್ರದಾ ।
ಮುನಿಸಜ್ಜನಸನ್ನೂತಾ ಮುನಿವಾಕ್ಚಿತ್ತಗಾಮಿನೀ ॥ ೮೩೩॥
ಮೂಕವಾಕ್ಸಂಸ್ತುತಾ ಗಂಗಾ ಮೂಕವಾಕ್ಸಂಪ್ರದಾಯಿನೀ ।
ಮೂಲಾಧಾರಸ್ಥಿತಾ ದೇವೀ ಮೂಲಾಧಾರಪ್ರಣಾದಿನೀ ॥ ೮೩೪॥
ಮೃದುಸುಸ್ವರಸಂಗೀತಾ ಮೃದುಸಂಗೀತಸುಸ್ವರಾ ।
ಮೃದುಸ್ಪರ್ಶಾತಿಹರ್ಷಾ ಚ ಮೃದುಲಸ್ವರಮೋದಿನೀ ॥ ೮೩೫॥
ಮೇಘಶ್ಯಾಮತಲಾಭಾಸಾ ಮೇಘಗಾಂಭೀರ್ಯನಾದಿನೀ ।
ಮೇಘದೀಪಸ್ಫುರದ್ಭಾಸಾ ಮೇಧಾವಿಲಾಸವರ್ಧಿನೀ ॥ ೮೩೬॥
ಮೈತ್ರಾವರುಣಸನ್ನೂತಾಮೋಕ್ಷಸನ್ಮಾರ್ಗಗಾಮಿಕಾ ।
ಮೌಕ್ತಿಕಾವಲಿಕಲ್ಲೋಲಾ ಮೌನಮಾನಸವಾಸನಾ ॥ ೮೩೭॥

ಮೌನಧ್ಯಾನನುತಾ ಗಂಗಾ ಮೌನಹಿಮ್ಯಾಚಲಾನದಾ ।
ಮೌನಧ್ಯಾನಮನೋಗೇಯಾ ಮೌನೀಕೃತಮನೋನದಾ ॥ ೮೩೮॥
ಮೌನಾಧಾರಶ್ರುತಿರ್ಗಂಗಾ ಮೌನಾತ್ಮಲಯವಾಹಿನೀ ।
ಮೌನಹೈಮನದಾಸಾರಾ ಮೌನನಾದಘನಾಘನಾ ॥ ೮೩೯॥
ಯತಮಾನಸಸಂಪೂಜ್ಯಾ ಯತಿಶ್ರೇಷ್ಠನುತಾಪರಾ ।
ಯಾತಸಜ್ಜನಕಾಲುಷ್ಯಾ ಯಾತ್ರಾಸಂಪರಿಪೂರಣೀ ॥ ೮೪೦॥
ಯಾಗಂಗಾ ಯಾನಲಾವಣ್ಯಾ ಯುಕ್ತಮಾನಸಸಾಲಯಾ ।
ಯೇಷ್ಠಪೇಯೂಷವಾಕ್ಸ್ರಾವಾಯೋಗಿನೀವಾಗ್ಲಯಾಲಯಾ ॥ ೮೪೧॥
ಯೋಗಸಾರನದಾಸಾರಾಯೋಗಸಂಗೀತಗಾಲಯಾ ।
ಯೋಗನೀಯೋಗತತ್ತ್ವಾರ್ಥಾಯೋಗಿನೀಯೋಗಿನೀಲಯಾ ॥ ೮೪೨॥
ರಸಸಂಗೀತವಾಗ್ಧಾರಾ ರಸಸಂಗತಿವಾಗ್ಗತಿಃ ।
ರಸವಾಗ್ರಸಸಂವಾಹಾ ರಸಿಕಾ ರಸಿಕಾವನೀ ॥ ೮೪೩॥
ರಾಗಾಚಲಸುವಾಗ್ಧಾರಾ ರಾಗವಾಕ್ಸತ್ಸ್ವರೂಪಿಣೀ ।
ರಾಗಾದ್ರಿರಸಕೂಟಸ್ಥಾ ರಾಗಗಂಗಾ ಸುರಾಗಿಣೀ ॥ ೮೪೪॥
ರಿಕ್ಥಧರ್ಮಾರ್ಥಮೋಕ್ಷಾ ಚ ರಿಪ್ರವಾಹಪ್ರವಾಹಿಣೀ ।
ರೀತಿರಾಗಾತಿರಾಗಾ ಚ ರೀಣವಾಗ್ಧಾರವಾಹಿನೀ ॥ ೮೪೫॥
ರುಕ್ಮಸ್ಫುರಾ ರುಚಾ ಗಂಗಾ ರುಚಿಸ್ಫೂರ್ತಿಪ್ರವಾಹಿಣೀ ।
ರುಜಾಕರರುಜಾ ಮಾತಾ ರುದ್ರಮೂರ್ಧನ್ಯಶೀತಲಾ ॥ ೮೪೬॥
ರೂಪಸದ್ಗುಣವೈಶೇಷ್ಯಾ ರೂಢಾನುರಾಗಪೂಜಿತಾ ।
ರೇಖಾರೂಪ್ಯಸುರೀತಿಶ್ಚ ರೈವತಾಚಲಪುತ್ರಿಕಾ ॥ ೮೪೭॥
ರೋಚಿಃಪೂರಾ ಮನೋರೋಚಾ ರೋಧೋವತೀ ಚ ರೋಗಹಾ ।
ರೋಮಾಂಚನಕರಾಪ್ಲಾವಾ ರೌದ್ರಾದಿರಿಪುಸೂದನೀ ॥ ೮೪೮॥
ಲವಣಾಲವಣಾಪ್ಲಾವಾ ಲಲತ್ತರಂಗರಂಗಭಾ ।
ಲಕ್ಷ್ಯನೀರವನೀರಾ ಚ ಲಯಾವಹಲಯಾವಹಾ ॥ ೮೪೯॥
ಲಾಲಿತಾಹ್ಲಾದಿತಾಸ್ನಾತಾ ಲಾಘವಶ್ಲೋಕಲಾಂಚಿತಾ ।
ಲಾಲಸಾಪರಿಪೂರ್ಣಾ ಚ ಲಾಘವಾಪ್ಲಾವಲಾಂಚಿತಾ ॥ ೮೫೦॥
ಲಿಪ್ಯತೀತಪ್ರಭಾವಾ ಚ ಲಿಖಿತಶ್ಲೋಕದೇವತಾ ।

ಲೀನಮಾನಸಸಁಲ್ಲೀನಾ ಲೀಲಾಕಲ್ಲೋಲಪೂರಿತಾ ॥ ೮೫೧॥
ಲುಟಿತೋಪಲಸಂವಾಹಾ ಲುಲಿತಾರ್ತಿಪ್ರಶಾಮನೀ ।
ಲುಲಿತೋಲ್ಲೋಲಸೌಮ್ಯಾ ಚ ಲೂನಭಾವಸುಮಾರ್ಚಿತಾ ॥ ೮೫೨॥
ಲೇಖನಾತೀತಸೌರೂಪಾ ಲೇಖಾಕ್ಷರಸ್ವರೂಪಿಣೀ ।
ಲೇಖ್ಯಾ ಲೇಖ್ಯಪ್ರವಾಹಾ ಚ ಲೇಶ್ಯಾಲಾಸಮನೋಹರೀ ॥ ೮೫೩॥
ಲೋಕತ್ರಾಣಾಗತಾ ಗಂಗಾ ಲೋಕ್ಯಾ ಮಾ ಲೋಕಪಾವನೀ ।
ಲೌಕಿಕಾತೀತಭಾವಾ ಚ ಲೌಕಿಕಾತೀತಸೌಖ್ಯದಾ ॥ ೮೫೪॥
ವನಾರಾಮಾ ವನೋಧಾಮ್ನೀ ವನಿನೀ ವನಿನೀಪ್ರಿಯಾ ।
ವಪ್ರಹೈಮಾಚಲಾ ಗಂಗಾ ವರಿಷ್ಠಾ ವಸುಮಾತೃಕಾ ॥ ೮೫೫॥
ವಾಕ್ಸಂಪತ್ತಿಪ್ರಸಾದಾ ಚ ವಾಕ್ಸ್ವಪ್ರಸಾದಭಾಸಿನೀ ।
ವಾಕ್ಪುಷ್ಪಾರ್ಚಿತವಾಗ್ದೇವೀ ವಾಗ್ದೀಪಾವಲಿಲಾಸಿನೀ ॥ ೮೫೬॥
ವಾಗ್ವರ್ಷಾರಾಧಿತಾ ಗಂಗಾ ವಾಗ್ವರ್ಷವರ್ಣಲಾಸಿಕಾ ।
ವಾಕ್ಸೌಷ್ಠವಾವಹಾ ದೇವೀ ವಾಕ್ಸಂಪ್ರೀಣಿತವತ್ಸಲಾ ॥ ೮೫೭॥
ವಾಗರ್ಥಭಾವಪುಷ್ಟಿಶ್ಚ ವಾಗ್ಭಾವಭಾವಭಾವಿತಾ ।
ವಾಙ್ಮಂಡಲಾವೃತಾ ಗಂಗಾ ವಾಙ್ಮಯೀ ವಾಕ್ಸುಜೀವನೀ ॥ ೮೫೮॥
ವಾನಪ್ರಸ್ಥಾಶ್ರಿತಾ ಗಂಗಾ ವಾಸನಾಪರಿಧಾವನೀ ।
ವಾಗಪರ್ಯಾಪ್ತವಾಹಾ ಚ ವಾಕ್ಪರ್ಯಾಪ್ತಪ್ರವಾಹಿಣೀ ॥ ೮೫೯॥
ವಿಕ್ಷೇಪಕ್ಷಾಲನಾ ಗಂಗಾ ವಿತೀರ್ಣಭವಕಾನನಾ ।
ವಿದ್ರಾವಿತಾಘಸಂಘಾತಾ ವಿಸ್ತೀರ್ಣವಾರಿವಾರಿಧಿಃ ॥ ೮೬೦॥
ವೀಚಿಪ್ಲವನವೀಚಿಶ್ಚ ವೀತಿಪ್ರವಾಹವೀತಿಕಾ ।
ವೀತರಾಗಮನೋರಾಗಾ ವೀಣಾರಾಗಲಯಾಲಯಾ ॥ ೮೬೧॥
ವೃಂದಾರಕಸಮಾಶ್ರಾಯಾ ವೃಂದಾರಗಣವಂದಿತಾ ।
ವೃಂದಾರಗಣಸಂತ್ರಾತ್ರೀ ವೃಂದಾರಿಕಾ ಹಿಮಾಂಗಣಾ ॥ ೮೬೨॥
ವೇದವೇದಾಂತಸತ್ಸಾರಾ ವೇದಸನ್ನುತಸನ್ನುತಾ ।
ವೇದವೇದ್ಯಸುಸಜ್ಜ್ಞಾನಾ ವೇದಾಂತಗೋಚರಾಲಯಾ ॥ ೮೬೩॥
ವೈಚಿಂತ್ಯಾಪೋಹನಾ ಗಂಗಾ ವೈಚಿತ್ರ್ಯಚಿತ್ರರೂಪಿಣೀ ।
ವೈಕಾಲಿಕಪ್ರಶಾಂತಾಭಾ ವೈಕಲ್ಯಾಢ್ಯನುತಿಸ್ತುತಾ ॥ ೮೬೪॥

ವ್ಯಕ್ತಪೂರ್ಣತ್ವರೂಪಾ ಚ ವ್ಯಾಪ್ತಶ್ಲೋಕಸಹಸ್ರಭಾ ।
ವ್ಯೋಮಗಂಗಾ ಸ್ತವಾಸಾರಾ ವ್ಯಾಸಕ್ತಾಲೋಕನಸ್ಫುರಾ ॥ ೮೬೫॥
ಶತಭಾಸ್ಕರಭಾಸಾ ಚ ಶತೇಂದುಕರಶೀಕರೀ ।
ಶತಮೇಘಧನುರ್ವರ್ಣಾ ಶತಕೋಟಿತಡಿತ್ಪ್ರಭಾ ॥ ೮೬೬॥
ಶತಾನನಾ ಶತಸ್ತೋಮಾ ಶತರಾಗಸುಮಾಲಿಕಾ ।
ಶತಶ್ಲೋಕರಯಾ ಗಂಗಾ ಶತರತ್ನನಿಭಸ್ಫುರಾ ॥ ೮೬೭॥
ಶತರಾಗಸುಸಂಗೀತಾ ಶತಿಶ್ಲೋಕಸುರಾಗಿಣೀ ।
ಶತನಾಮಪ್ರಭಾವಾ ಮಾ ಶತರಾಗವಿಲಾಸಿನೀ ॥ ೮೬೮॥
ಶತಶ್ಲೋಕಸುರಾಗಾ ಚ ಶತರಾಗಕೃತಿಸ್ಫುರಾ ।
ಶತಕೋಟಿನಮಸ್ಕಾರಾ ಶತಾಯುರ್ಮಂಗಲಪ್ರದಾ ॥ ೮೬೯॥
ಶತಕೋಟಿನುತಿಸ್ತುತ್ಯಾ ಶಕ್ತಿದಾ ಸ್ವಶಚೀಸ್ತುತಾ ।
ಶಂಭುಶೇಖರಮಾಲಾ ಚ ಶಕ್ತಿಸ್ವರೂಪಿಣೀ ಸರಿತ್ ॥ ೮೭೦॥
ಶಕ್ತಿತೇಜಾಸ್ಪದಾ ಗಂಗಾ ಶಕ್ತಿಕೂಟನಿವಾಸಿನೀ ।
ಶಕ್ತಿಜ್ಞಾನತಪೋವರ್ಧಾ ಶಕ್ತಿತ್ರಯವಿಲಾಸಿನೀ ॥ ೮೭೧॥
ಶಾತಕುಂಭನಿಭಾಭಾಸಾ ಶಾಂತಮಾನಸಸನ್ನುತಾ ।
ಶಾರೀರೋರ್ಜಾವಹಾ ಗಂಗಾ ಶಾಶ್ವತೀಯಸುಖಾವಹಾ ॥ ೮೭೨॥
ಶಿವಾ ಶಿವಶಿರೋವಾಹಾ ಶಿವರೂಪಾ ಶಿವಾವಹಾ ।
ಶಿವಾವಾಹಶಿವಾ ಗಂಗಾ ಶಿವಾರಾಧನಶಂವರಾ ॥ ೮೭೩॥
ಶೀಘ್ರಗಾ ಶೀತಬಾ ಗಂಗಾ ಶೀತಾಂಶುಸ್ಫುರದಂಕುರಾ ।
ಶೀಘ್ರಿಯಪ್ರವಹಾದಿವ್ಯಾ ಶೀಲಿತಾಶೀತನಿಮ್ನಗಾ ॥ ೮೭೪॥
ಶುಕ್ತಿಕಲ್ಲೋಲಶುಕ್ರಾ ಚ ಶುಭಾಂಕಿತಶುಚಿಪ್ಲವಾ ।
ಶುಚಿಸ್ಸ್ಫೂರ್ತಿಶ್ಶುಭಸ್ಪರ್ಶಾ ಶೂನ್ಯಮಾನಸಪೂರಣೀ ॥ ೮೭೫॥
ಶೂನ್ಯತಾಪೋಹನಾ ಗಂಗಾ ಶ‍ೃಂಗೋತ್ತುಂಗಹಿಮಾಪಗಾ ।
ಶೇಖರಾಹೈಮವಾಹಾ ಚ ಶೈಲೇಂದ್ರಹಿಮ್ಯಸತ್ಸ್ರವಾ ॥ ೮೭೬॥
ಶೋಕಾರ್ತಿಭಯಸಂತ್ರಾಣಾ ಶೋಧಿತಾಶ್ರಿತಮಾನಸಾ ।
ಶೋಭನಸ್ವರಸಂಗೀತಾ ಶೋಭಿನೀ ಸ್ವರರೂಪಿಣೀ ॥ ೮೭೭॥
ಶ್ಚ್ಯುತಾಮೃತಪ್ರವಾಹಾ ಚ ಶ್ಯಾಮಕೃಷ್ಣಪದೋದಕಾ ।
ಶ್ಯಾಮಾಭಾಸತಲಶ್ಯಾಮಾ ಶ್ಯಾಮಾಯುಕ್ತಪ್ರಯಾಗಭಾ ॥ ೮೭೮॥

ಶ್ರದ್ಧಾನ್ವಿತಾಶ್ರಯಾ ಗಂಗಾ ಶ್ರಂಥಿತಾಶ್ರಿತಕರ್ಮಜಾ ।
ಶ್ರಂಥಿತಶ್ಲೋಕಪುಷ್ಪಾಲೀಸ್ರಜಿಷ್ಠಾ ಚಾರುರೂಪಿಣೀ ॥ ೮೭೯॥
ಶ್ರಾಂತಸಂವಾಹನಾತುಲ್ಯಾ ಶ್ರಾವಣಶ್ರುತಿಸೌಖ್ಯದಾ ।
ಶ್ರಿತಾನಂದಾವಹಾ ಗಂಗಾ ಶ್ರಿತಸಂರಕ್ಷಣಾವನೀ ॥ ೮೮೦॥
ಶ್ರೀಚಕ್ರವಾಸಿನೀ ದೇವೀ ಶ್ರೀಮಾತಾ ಶ್ರೀಪ್ರದಾಯಿನೀ ।
ಶ್ರೀಚಕ್ರಸ್ತುತವಾಗೀಶೀ ಶ್ರೀಮಂತ್ರಸತ್ಸ್ವರೂಪಿಣೀ ॥ ೮೮೧॥
ಶ್ರೀಷೋಡಶಾಕ್ಷರೀವಿದ್ಯಾ ಶ್ರೀರೂಪಾನೇಕರೂಪಿಣೀ ।
ಶ್ರೀಕರೀ ಶ್ರೀಧರೀ ಶ್ರೀಲಾ ಶ್ರೀಶಸಾನಂದವಾಕ್ಸ್ಥಿತಾ ॥ ೮೮೨॥
ಶ್ರುತ್ಯೋಂಕಾರಸ್ವರಾನಂದಾ ಶ್ರುತನಾಮಪ್ರಹರ್ಷಿಣೀ ।
ಶ್ರುತಿತಾಲಪ್ರವಾಹಾ ಚ ಶ್ರುತಿಶುದ್ಧಸ್ತುತಿಪ್ರಿಯಾ ॥ ೮೮೩॥
ಶ್ರೇಯಸ್ಕರೀ ಸುಖಶ್ರೈಷ್ಠ್ಯಾ ಶ್ರೋತ್ರಸೌಖ್ಯಸುಗಾಲಯಾ ।
ಶ್ರೌತ್ರಪೇಯೂಷಸನ್ನಾಮ್ನೀ ಶ್ಲಕ್ಷ್ಣಶ್ಲಾಘ್ಯಪ್ರವಾಹಿಣೀ ॥ ೮೮೪॥
ಶ್ಲೋಕ್ಯಾ ಶ್ಲೋಕಗತಿಶ್ಲೋಕ್ಯಾ ಶ್ಲೋಕಿತಾಗೀತವೈಭವಾ ।
ಶ್ಲೋಕಸಾರಾಂಶಸೇವ್ಯಾ ಮಾ ಶ್ಲೋಕಸತ್ಸಾರವಾಹಿನೀ ॥ ೮೮೫॥
ಶ್ವಾಸಾಹರಪುನಾನಾ ಚ ಶ್ವಾಂತನಿಶ್ಚಲಮಾನಸಾ ।
ಶ್ವೇತಾದ್ರಿಸುಪ್ರಭಾನಾ ಚ ಶ್ವೇತಮುತ್ಯಸ್ಮಿತಾನನಾ ॥ ೮೮೬॥
ಶ್ವೇತಕೂಹಾವೃತಾ ಗಂಗಾ ಶ್ವೇತವಸ್ತ್ರಪ್ರಭಾಸಿನೀ ।
ಶ್ವೇತಮುತ್ಯಪ್ರವಾಹಾ ಚ ಶ್ವೇತಮಾನಸವಾಸಿನೀ ॥ ೮೮೭॥
ಶ್ವೇತಾಚಲಮನೋವಾಹಾ ಶ್ವೇತಾಚಲಸುದರ್ಶನಾ ।
ಶ್ವೇತಪುಷ್ಪಾರ್ಚಿತಾ ಗಂಗಾ ಶ್ವೇತಸೌಮಾನಸಾರ್ಚಿತಾ ॥ ೮೮೮॥
ಷಡ್ಜಾಧಾರಶ್ರುತಿರ್ಗಂಗಾ ಷಾಡವೌಡವರಾಗಿಣೀ ।
ಷೋಡಶೀಸಾರಸದ್ಧಾರಾ ಷೋಡಶೀಮಂತ್ರರೂಪಿಣೀ ॥ ೮೮೯॥
ಸಂಗೀತೋಪಾಸಿತಾ ಗಂಗಾ ಸಂಗೀತವಾದ್ಯಮೋದಿನೀ ।
ಸಂಗೀತಾಗೀತಸಾನಂದಾ ಸಂಗೀತವಾಕ್ಸ್ವರೂಪಿಣೀ ॥ ೮೯೦॥
ಸತ್ಸಂಗಾ ಸತ್ಯಸಂಗಾ ಚ ಸತ್ಯತಥ್ಯಸ್ವರೂಪಿಣೀ ।
ಸದ್ಗಂಗಾ ಮತ್ಪ್ರಸಂಗಾ ಮಾ ಸತ್ಸುನಿಷ್ಠಾಪ್ರವರ್ಧಿನೀ ॥ ೮೯೧॥
ಸಂಸಾರತಾರಿಣೀ ಗಂಗಾ ಸಂಸಾರಜಾಲದಾರಿಣೀ ।

ಸಂಸಾರಘೋರಕಾಂತಾರಭಯಘ್ನೀ ಸಹಚಾರಿಣೀ ॥ ೮೯೨॥
ಸದಾಮಾನಸಸಂವಾಸಾ ಸದಾನಂದಸ್ವರೂಪಿಣೀ ।
ಸದಾಶಿವಮಯೀ ಗಂಗಾ ಸದಾತ್ಮಾನುಭವಾನುತಾ ॥ ೮೯೩॥
ಸದಾಚಲಾ ಚಿರಾ ಗಂಗಾ ಸದಾಚಲಮನೋಽಚಲಾ ।
ಸದಾಪೂರ್ಣಾ ಮನಃಪೂರ್ಣಾ ಸದಾತ್ಮಾನಂದಪೂರ್ಣತಾ ॥ ೮೯೪॥
ಸದಾನಾದಲಯಾವಾಹಾ ಸದಾಂತಃಶುಭನಾದಿನೀ ।
ಸದಾತ್ಮಲಯಸಂವಾಹಾ ಸದಾಂತರ್ಲಯಸಂವಹಾ ॥ ೮೯೫॥
ಸಾಂಸಿದ್ಧಿಕಸ್ತುತಿಶ್ಲೋಕಾ ಸಾಗರೋಪಾಂತಸಂಸ್ತುತಾ ।
ಸಾಹಿತ್ಯಸ್ವರಸಁಲ್ಲೀನಾ ಸಾತ್ತ್ವಿಕೀ ಸಾಧುಮಾನಸಾ ॥ ೮೯೬॥
ಸಿತಾಂಶುಸ್ಮಿತಪೀಯೂಷಾ ಸಿತಾಚಲಸಿತಪ್ರಭಾ ।
ಸಿತಶೈಲಸುಕೌಮಾರೀ ಸಿಂದೂರಪೂಜಿತಾಜಿತಾ ॥ ೮೯೭॥
ಸೀತಾಪೂಜಿತಪೂರ್ಣಾ ಚ ಸೀತಾರಾಮಪದಾಪ್ಲವಾ ।
ಸೀತಾರಾಮಸುಗೇಯಶ್ರೀತ್ಯಾಗಬ್ರಹ್ಮಕೃತಿಸ್ರವಾ ॥ ೮೯೮॥
ಸುಂದರೀ ಸುಪ್ರದಾ ಗಂಗಾ ಸುವ್ರತಾಪೂಜಿತಾನುತಾ ।
ಸುಸ್ವಾಗತಸುನಾಮ್ನೀ ಮಾ ಸುಸ್ವರಾಮೋದಸಾರತಾ ॥ ೮೯೯॥
ಸುಖಾಸ್ಪದಸುರಾಪ್ಲಾವಾ ಸುನಾದಪ್ರಣವಾಸವಾ ।
ಸುಮಾಂಗಲ್ಯಪ್ರದಾ ಗಂಗಾ ಸುನಾದಪ್ರಶಮಾವಹಾ ॥ ೯೦೦॥
ಸುಧಾಸಾರಸುಗಾಸಾರಾ ಸುಮಾಧುರ್ಯಪ್ರವಾಹಿಣೀ ।
ಸುವಾಸಿನೀವರಾಧಾತ್ರೀ ಸುವಾಸಿತಹಿಮಾಲಯಾ ॥ ೯೦೧॥
ಸೂಕ್ತಶ್ಲೋಕಸ್ತುತಾ ಗಂಗಾ ಸೂಕ್ಷ್ಮರೂಪಮನಶ್ಚರಾ ।
ಸೂಕ್ಷ್ಮಮಾನಸಪುಷ್ಪಾರ್ಚಾ ಸೂಕ್ಷ್ಮಭಾವಮನಸ್ಸ್ಮೃತಾ ॥ ೯೦೨॥
ಸೂರ್ಯೋದಯಾಗ್ರನಿಧ್ಯಾತಾ ಸೂರ್ಯೋದಯಮೃದುನ್ನಕಾ ।
ಸೂರ್ಯೋದಯಶುಭಸ್ನಾತಾ ಸೂರ್ಯೋದಯಸುಗಾಲಯಾ ॥ ೯೦೩॥
ಸೂರ್ಯತಾಪಾಪಹಸ್ನಾನಾ ಸೂರ್ಯಾಸ್ತಪ್ರಶಮಾಲಯಾ ।
ಸೂರ್ಯರಶ್ಮಿಸ್ಫುರದ್ಭಾಸಾ ಸೂರ್ಯಾಸ್ತಬಹುರಾಗಿಣೀ ॥ ೯೦೪॥
ಸೂರ್ಯಾರ್ಚಿಃಕಲಧೌತಾಭಾ ಸೂರ್ಯಭಾತಿಸ್ಫುರದ್ರಸಾ ।
ಸೂರ್ಯಾಸ್ತಾಗ್ರಲಸಚ್ಛಾಯಾ ಸುರ್ಯಾಸ್ತನೀಲಹೈಮಭಾ ॥ ೯೦೫॥

gangAsahasram.pdf 75



ಶ್ರೀಗಂಗಾಸಹಸ್ರಮ್

ಸೃಪ್ರೋದಯಲಸದ್ಗಾಂಗಾ ಸೃತ್ವರೀ ವರಮಾತೃಕಾ ।
ಸೇವ್ಯಾ ಮಾ ಸೇವಿಕಾರಾಮಾ ಸೇವಿತಶ್ಲೋಕಸೇವಿತಾ ॥ ೯೦೬॥
ಸೈಕತೀನಿಶ್ಚಲಾವಾಹಾ ಸೈಕತಪ್ರಶಮಾಸ್ಪದಾ ।
ಸೈಕತಾಧ್ಯಾತಶಾಂತಿಶ್ಚ ಸೈಕತೀತಲಮಂಕುರಾ ॥ ೯೦೭॥
ಸೋಹಂಸ್ವಭಾವನಿಧ್ಯಾತಾ ಸೋಹಂಸಾತ್ಮಲಯಾವಹಾ ।
ಸೋಹಂಭಾವಲಯಾಗೀತಾ ಸೋಹಂನಾದಪ್ರವಾಹಿಣೀ ॥ ೯೦೮॥
ಸೌಮಂಗಲಾವಹಾ ಗಂಗಾ ಸೌಭಾಗ್ಯದೈವತಾಪರಾ ।
ಸೌಮ್ಯಾ ಸೌಮ್ಯಗುಣಾ ಗಂಗಾ ಸೌಮೇರುಕೀ ಪರಾಂಬಿಕಾ ॥ ೯೦೯॥
ಸ್ತುತಿಸ್ತೋಮಾ ಸ್ತುತಿಸ್ಫೂರ್ತಿಃ ಸ್ತುತ್ಯತೀತದ್ಯುತಿಸ್ಫುರಾ ।
ಸ್ಥಲಪುಣ್ಯಾತಿಮಾಹಾತ್ಮ್ಯಾ ಸ್ಫುಟಶ್ಲೋಕಸುಮಾರ್ಚಿತಾ ॥ ೯೧೦॥
ಸ್ಥಿರಭಕ್ತಿಚಿರಾವಾಸಾ ಸ್ಥಿರವಿಶ್ವಾಸವಂದಿತಾ ।
ಸ್ಥಿರಚಿತ್ತಸ್ಥಿರಾ ಗಂಗಾ ಸ್ಥಿರಸತ್ಸುಖಮಾರ್ಗಿಣೀ ॥ ೯೧೧॥
ಸ್ನಾನಪಾನಾತಿಪುಣ್ಯಾರ್ಣಸ್ಸ್ವಸ್ತಿಹಸ್ತತರಂಗಿಣೀ ।
ಸ್ವಾಶ್ಲಿಷ್ಟಸ್ನಾನಮಗ್ನಾ ಮಾ ಸ್ವಾದಿಷ್ಠಹೇಮಹರ್ಷಿಣೀ ॥ ೯೧೨॥
ಸ್ವರ್ಗಂಗಾ ಸ್ವರಗಂಗಾ ಚ ಸ್ರೋತಸ್ಸನ್ನಾದಸಾರತಾ ।
ಸ್ವಾದುಸಂಗೀತಸಾಹಿತ್ಯಾ ಸ್ವಾದುಸ್ವರಫಲಪ್ರದಾ ॥ ೯೧೩॥
ಸ್ವಶ್ಲೋಕಿತಸ್ವಮಾಹಾತ್ಮ್ಯಾ ಸ್ವಾದುಸಪ್ತಸ್ವರಾಲಯಾ ।
ಸ್ವಶ್ಲೋಕಸ್ವೀಕರೀ ಮಾತಾ ಸ್ವಾಮಿನೀ ಸ್ವಸ್ತಿವಾಚಿಕಾ ॥ ೯೧೪॥
ಹಂಸಾ ಹಂಸಲಯಾವಾಹಾ ಹಂಸಗುಹ್ಯಪ್ರಬೋಧಿನೀ ।
ಹರಿನಾಮರಸಾಪ್ಲಾವಾ ಹರಿಶಂಕರದರ್ಶಿನೀ ॥ ೯೧೫॥
ಹಸಿತೋಲ್ಲೋಲಸಂಹರ್ಷಾ ಹಾಟಕಾದ್ರಿಪ್ರವಾಹಿಣೀ ।
ಹಾರಿತಾಸಕ್ತಹಾರ್ದಾ ಚ ಹಾರಿಣೀ ಕವಿಹಾರಿಣೀ ॥ ೯೧೬॥
ಹಿಮಸಂಹತಿಸಂಭಾವಾ ಹಿಮೋತ್ಸಂಗಪ್ರವಾಹಿಣೀ ।
ಹಿಮಪ್ರವಾಹಪುಣ್ಯಾರ್ಣಾ ಹಿಮಾಲಯನಭೋನದೀ ॥ ೯೧೭॥
ಹಿಮಕ್ಷ್ಮಾಧರಧಾರಾ ಚ ಹಿಮಪಾಷಾಣಪೂರಿತಾ ।
ಹಿಮಶೀತಲಶೀತಾಪಾ ಹಿಮಶ್ರಂಥಪ್ರವಾಹಿಣೀ ॥ ೯೧೮॥
ಹಿತಾಂಬುಪ್ರವಹಾ ಹಿಮ್ಯಾ ಹಿತೋಪದೇಶಮಾತೃಕಾ ।
ಹಿಮಾಲಯಸ್ಥಲಾ ದಿವ್ಯಾ ಹಿಮಾಲಯಕುಮಾರಿಕಾ ॥ ೯೧೯॥

ಹಿಮಾಗಮಾಲಿಕಾ ಗಂಗಾ ಹಿಲ್ಲೋಲರಾಗಪೂರಿತಾ ।
ಹಿಮಗಾ ಹಿಮಗಾಶ್ಲೋಕಾ ಹಿಮಶಾಂತಿಸುಗಾಪ್ಲವಾ ॥ ೯೨೦॥
ಹಿಮ್ಯಾಚಲಾಕ್ಷರಾ ಗಂಗಾ ಹಿಮಾಕ್ಷರವಿಭೂಷಿತಾ ।
ಹಿಮಪುಷ್ಪಾವಲೀವಾಸಾ ಹಿಮರಶ್ಮಿಸ್ಫುರದ್ರಸಾ ॥ ೯೨೧॥
ಹೀರೋರ್ಮಿಮಾಲಿಕಾ ಗಂಗಾ ಹೀರೋಲ್ಲೋಲವಿಲಾಸಿನೀ ।
ಹೀರಾ ಹೀರಸ್ಫುರಾ ಮಾತಾ ಹೀರಭಾಸ್ವದ್ವಿಧುದ್ಯುತಿಃ ॥ ೯೨೨॥
ಹೂತಮಾತಾ ಚ ಹೃದ್ಯಾ ಮಾ ಹೃದ್ಗತಾ ಹೃನ್ನಿವಾಸಿನೀ ।
ಹೃದಂತರಂಗಸದ್ಧಾರಾ ಹೃದಂತರಂಗದೇವತಾ ॥ ೯೨೩॥
ಹೃದ್ಗ್ರಂಥಿಭೇದನಾ ಗಂಗಾ ಹೃದ್ದೌರ್ಬಲ್ಯಾಪಹಾರಿಣೀ ।
ಹೃದಂತಃಸ್ಫೋಟಶ್ಲೋಕಸ್ಥಾ ಹೃತ್ಸ್ಥಸುಸ್ವರದೇವತಾ ॥ ೯೨೪॥
ಹೃದ್ಗಭೀರಸುಸಂಗೀತಾ ಹೃದ್ಗಭೀರಸುನಾದಿನೀ ।
ಹೃನ್ನಾದಪ್ರಣವಾಕಾರಾ ಹೃದ್ಯಸದ್ಗುರುರೂಪಿಣೀ ॥ ೯೨೫॥
ಹೃನ್ಮಂತ್ರಬೋಧನಾ ಗಂಗಾ ಹೃನ್ಮಂತ್ರಸತ್ಸ್ವರೂಪಿಣೀ ।
ಹೃನ್ಮಂತ್ರೋಂಕಾರನಾದಾ ಚ ಹೃತ್ಪ್ರತ್ಯಕ್ಷಪರಾಂಬಿಕಾ ॥ ೯೨೬॥
ಹೃಷ್ಟಿಕಾರಹಿಮಾಪ್ಲಾವಾ ಹೃಷ್ಟರೋಮಹಿಮಾಪ್ಲುತಾ ।
ಹೃಷ್ಟಿಸ್ಫುಟಸ್ತುತಿಶ್ಲೋಕಾ ಹೃಷ್ಟಿಗಾಶ್ಲೋಕಸಾಲಯಾ ॥ ೯೨೭॥
ಹೇಮಾದ್ರಿಸುಪ್ರಭಾವಾ ಚ ಹೇಮಸ್ನಾನಪ್ರಮೋದಿನೀ ।
ಹೇಮಾಚಲತಡಿಲ್ಲೇಖಾ ಹೇಮಕೂಟಪ್ರಭಾಸಿನೀ ॥ ೯೨೮॥
ಹೈಮಾ ಹೈಮವತೀ ಗಂಗಾ ಹೈಮನೀ ಹೈಮಶೇಖರೀ ।
ಹೈಮಸಾನುನುತಾಗೀತಾ ಹೈಮಮೇರುವಿಕಾಸಿನೀ ॥ ೯೨೯॥
ಹ್ರೀಂಕಾರನಿಲಯಾ ಮಾತಾ ಹ್ಲಾದಿತೈಕಾಂತಪೂಜಿಕಾ ।
ಹ್ಲಾದುಕೋಂಕಾರನಾದಾ ಚ ಹ್ಲಾದಿತಾಕ್ಷರಮಾಲಿಕಾ ॥ ೯೩೦॥
ಅಕ್ಷರಶ್ಲೋಕಮಾಲಾಭಾ ಅಕ್ಷರಾದ್ಯಂತಪೂಜಿತಾ ।
ವರ್ಣಪುಷ್ಪಾವಲೀಮೋದಾ ಮಾತೃಕಾಸ್ತುತಮಾತೃಕಾ ॥ ೯೩೧॥
ಶ್ರೀಗಂಗಾಮಾನಸಪೂಜಾ ॥
ಮಾನಸಾರಾಧಿತಾ ಗಂಗಾ ಮಾನಸಾಗೀತಮಾತೃಕಾ ।
ಮನೋಮಂತ್ರಾಕ್ಷರಾ ಮಾತಾ ಮನೋಮೇರುರಸಾಲಯಾ ॥ ೯೩೨॥

ಹೃತ್ಪೀಠಸಂಸ್ಥಿತಾ ಮಾತಾ ಹೃನ್ಮೇರುಸನ್ನಿವಾಸಿನೀ ।
ಹೃತ್ಸ್ಫೂರ್ತಿಮಂತ್ರಬೀಜಾಂಬಾ ಹೃನ್ನಾದಸಂವಿಕಾಸಿನೀ ॥ ೯೩೩॥
ಹ್ರೀಂಕಾರಮಂತ್ರರೂಪಾ ಮಾ ಹ್ರೀಂಕಾರಮಂತ್ರಪೂಜಿತಾ ।
ಹ್ರೀಂಕಾರಮಂತ್ರಸತ್ಸಾರಾ ಮಂತ್ರೋಪದೇಶಿನೀ ಸುನೀ ॥ ೯೩೪॥
ಶ್ರೀವಿದ್ಯಾಸತ್ತ್ವರೂಪಾ ಮಾ ಹೈಮಕೂಟವಿಲಾಸಿನೀ ।
ಮಂತ್ರಶಕ್ತಿಪ್ರವಾಹಾ ಚ ಮಹಾಪರ್ವತಲಾಸಿನೀ ॥ ೯೩೫॥
ಷೋಡಶಸ್ತುತವಾಗ್ದೇವೀ ಶ್ರೀವಿದ್ಯಾ ಷೋಡಶಾಕ್ಷರೀ ।
ಷೋಡಶೀಜಪವರ್ಣಾ ಚ ಮಹಾಮೇರುನಿವಾಸಿನೀ ॥ ೯೩೬॥
ರಸಮೇರುವಿಕಾಸಾಂಬಾ ರಸಮೇರುಸುಪೂಜಿತಾ ।
ರಸಾನಂದಸ್ವರೂಪಾ ಮಾ ರಸಾರಸರಸಾರಸಾ ॥ ೯೩೭॥
ರಸವಾಕ್ಪ್ರದಮಾಗಂಗಾ ರಸವರ್ಜರಸಾಪಹಾ ।
ರಸರಾಗಲಸದ್ರಾಸಾ ಅತಿರಾಗಾ ವಿರಾಗಿಣೀ ॥ ೯೩೮॥
ಗುರುವಂದನಸಂಗೀತಾ ಗುರ್ವಾಶೀರ್ವಚಆನುತಾ ।
ಗುರುಸಂಗೀತಸದ್ಧಾರಾ ಗುರುಕೀರ್ತನಸಁಲ್ಲಯಾ ॥ ೯೩೯॥
ನಾದಬಿಂದುಕಲಾಪೂರ್ಣಾ ನಾದೋಪಾಸನಸನ್ನುತಾ ।
ನಾದಸದ್ಗುರುಸದ್ರೂಪಾ ನಾದೋಂಕಾರರಸಾಲಯಾ ॥ ೯೪೦॥
ನಾದವಿದ್ಯಾರ್ಥಿಸಂಗೀತಾ ನಾದೋಪಾಸಿತಸುಸ್ವರಾ ।
ನಾದಹೃಲ್ಲಾಲಸಾಪೂರ್ಣಾ ನಾದಾರ್ಥಿಹೃಲ್ಲಸತ್ಪ್ರಭಾ ॥ ೯೪೧॥
ಬ್ರಾಹ್ಮಮುಹೂರ್ತಸುಸ್ನಾತಾ ಧ್ಯಾತಾ ಗೀತಸುಮಾರ್ಚಿತಾ ।
ಗಂಗಾ ಸಂಪೂಜಿತಾ ಮಾತಾ ಮದಾತ್ಮಾನಂದದೇವತಾ ॥ ೯೪೨॥
ಸರ್ವಾನಂದಮಯೀ ದೇವೀ ಸರ್ವಾನಂದಲಯಸ್ಥಿತಾ ।
ಸರ್ವಾನಂದಸುಖಾವಾಹಾ ಸರ್ವಾನಂದಸುಖಾವಹಾ ॥ ೯೪೩॥
ಸರಸ್ವತೀ ಮಹಾಲಕ್ಷ್ಮೀ ಪಾರ್ವತೀ ಭದ್ರರೂಪಿಣೀ ।
ದೇವೀ ಗಂಗಾ ಮದಂಬಾ ಶ್ರೀಃ ಪೂಜಾಮಂದಿರದೈವಿಕಾ ॥ ೯೪೪॥
ಅತ್ಯೂಷಧ್ಯಾನಸುಸ್ನಾನಾ ಧ್ಯಾನಪ್ರಶಾಂತಿಗಾಲಯಾ ।
ವೀಣಾನಾದಸ್ವರಾಮೋದಾ ವೀಣಾಗಾನಸ್ಥರಾಗಿಣೀ ॥ ೯೪೫॥
ವೀಣಾಗಾನಲಯಾ ಗಂಗಾ ತುಂಬರಶ್ರುತಿವಾಹಿನೀ ।

ನಾದಾಜಸ್ರಪ್ರವಾಹಾ ಮಾ ಅಂತಃಪ್ರಶಾಂತಿವರ್ಧಿನೀ ॥ ೯೪೬॥
ತುಂಬರಸ್ವರಸಂಗೀತಾ ಏಕಧಾರಪ್ರವಾಹಿಣೀ ।
ಏಕನಾದೌಘವಾಹಾ ಮಾ ಭಕ್ತಿಸಂಗೀತವಾಕ್ಸ್ಫುರಾ ॥ ೯೪೭॥
ಏಕೋಂಕಾರಗಸುಶ್ರಾವ್ಯಾ ಏಕಸಂಗೀತಸುಸ್ರವಾ ।
ಏಕಶಬ್ದಾತಿಮಾಧುರ್ಯಾ ಏಕಪ್ರಶಾಂತಿವಾಹಿನೀ ॥ ೯೪೮॥
ಓಂಕಾರನಾದಸದ್ಧಾರಾ ಲಯರಾಗಾರ್ಚಿತಾನುತಾ ।
ಲಯಲೀನಸುಗಾಧಾರಾ ನಾದಪ್ರವಾಹರೂಪಿಣೀ ॥ ೯೪೯॥
ಶ್ರುತಿರಾಗಸುಸಂಗೀತಾ ಓಂಕಾರಶ್ರುತಿತುಂಬರಾ ।
ಕೃತಿಸಾರಪ್ರವಾಹಾ ಚ ನಾಮಗಾನಸುಧಾವಹಾ ॥ ೯೫೦॥
ಸ್ತುತಿಸಾಹಿತ್ಯಸಂವೇಗಾ ಸ್ತುತಿಶ್ರುತಿನಿನಾದಿನೀ ।
ಸ್ತುತಿರೀತಿಸುಕೀರ್ತಿಶ್ಚ ಸ್ತುತಿದ್ಯುತಿವಿಲಾಸಿನೀ ॥ ೯೫೧॥
ಸ್ತುತಿಸ್ತೋಮಸುಸಂಕೀರ್ತಿಃ ಸ್ತುತಿಸ್ತೋತ್ರೀಸುಗಾಯಿಕಾ ।
ಸ್ತುತ್ಯತೀತಾತಿಸತ್ಕೀರ್ತಿಃ ಸ್ತುತಿರೀತಿಸುವಾಗ್ವಹಾ ॥ ೯೫೨॥
ಗಾತವ್ಯಾ ಗೀತರಾಗಾ ಚ ಶ್ರೋತವ್ಯೋಂಕಾರನಾದಿನೀ ।
ಜ್ಞಾತವ್ಯತತ್ತ್ವವಾಗರ್ಥಾ ಶ್ಲೋಕವಾಗರ್ಥರೂಪಿಣೀ ॥ ೯೫೩॥
ಗಾಯತ್ರೀ ಗಾಯಸಂತ್ರಾತ್ರೀ ಗಾಯವಾಕ್ಸ್ಥಿರಗಾಮಿನೀ ।
ಗಾನಾಧಾರಪ್ರಶಾಂತಿಶ್ಚ ಗಾಯಾಧಾರಪ್ರವಾಹಿಣೀ ॥ ೯೫೪॥
ಗೀತಾಧಾರಸ್ವರೋಂಕಾರಾ ಗೀತಧಾರಾಪ್ರಸಾಂತ್ವಿನೀ ।
ಗೀತಾಚಾರ್ಯನದೀರೂಪಾ ಗೀತಾನಂದಪ್ರಸಾದಿನೀ ॥ ೯೫೫॥
ಸದ್ಗುರ್ವದ್ಭುತಸಂಗೀತಾ ಗುರುಗಾನಲಯಾವಹಾ ।
ಗುರುದೇವೋಕ್ತಿಸತ್ತ್ವೋದಾ ಪಾವಿತ್ರ್ಯನಾಮಗಾನಗಾ ॥ ೯೫೬॥
ದಿವ್ಯಸನ್ನಾಮಸಂಗೀತಾ ದಿವ್ಯಾನುಭವಮೋದಿನೀ ।
ದಿವ್ಯಸತ್ಸ್ಫೂರ್ತಿಸಾಧ್ಯಾ ಮಾ ಸ್ಫೂರ್ತಿಶ್ಲೋಕಿತರಾಗಿಣೀ ॥ ೯೫೭॥
ಸತ್ಸಾಹಿತ್ಯಮೃದೂದಾ ಚ ಸಂಗೀತಾತಿಮೃದುಸ್ವರಾ ।
ರಾಮಾನಂದಸುರೀತಿಶ್ಚ ಗುರುಸಂಕೀರ್ತನಾವಹಾ ॥ ೯೫೮॥
ಸಂಗೀತಸಂಗತಿಕ್ರೀಡಾ ಸಂಗೀತಸತ್ತರಂಗಿಣೀ ।
ಸಂಗೀತಾಗೀತಸಮ್ಮೋದಾ ಸಂಗೀತಸದ್ಗತಿಪ್ರದಾ ॥ ೯೫೯॥

gangAsahasram.pdf 79



ಶ್ರೀಗಂಗಾಸಹಸ್ರಮ್

ಸಂಗೀತಸ್ತುತಿಗಾಂಭೀರ್ಯಾ ಸಾಹಿತ್ಯವಾಗ್ವಿಲಾಸಿನೀ ।
ರಾಗಗಂಗಾ ರಭೋದಾ ಮಾ ಮಾನಸಾನಂದಗಾಯಿನೀ ॥ ೯೬೦॥
ಗೇಯಮಾನಾ ಸುಗೇಯಾ ಮಾ ತೋಯರಾಗಲಯಾಲಯಾ ।
ತೋಯಜಾಹ್ಲಾದಸಂಗೀತಾ ತ್ಯಾಗರಾಜಸುವಾಗ್ಲಯಾ ॥ ೯೬೧॥
ಗುರುಸಾಹಿತ್ಯಪಾವಿತ್ರ್ಯಾ ಗೀತಾನಂದಕದಂಬಕಾ ।
ಕೃತಿರಾಗಸುಲಾಸ್ಯಾ ಚ ದಿವ್ಯನಾಮಶುಭೋದಕಾ ॥ ೯೬೨॥
ಸತ್ಸುಖಾವಹಸಂಗೀತಾ ಮತ್ಸುಖಾವಹಮಾತೃಕಾ ।
ಸಂಗೀತಸತ್ಸುಖಾವಾಹಾ ಮಜ್ಜಲ್ಪಶ್ಲೋಕಗೀತಿಕಾ ॥ ೯೬೩॥
ಆತ್ಮಾನುಭೂತಿಸಾಹಿತ್ಯಾ ಸ್ವಾನುಭೂತಿಪ್ರಸಾದಿಕಾ ।
ಸ್ವಾನುಭೂತಿಸ್ತುತಾಗೀತಾ ಸ್ವಾನುಭೂತಮದಂಬಿಕಾ ॥ ೯೬೪॥
ಸಾಂತ್ವಸ್ವರಾವರಾ ಗಂಗಾ ಶಾಂತಸೌಖ್ಯಪ್ರದಾಯಿನೀ ।
ಸಾಮಗಾನಪ್ರಿಯಾ ದೇವೀ ನಾಮಗಾನಪ್ರಸಾದಿನೀ ॥ ೯೬೫॥
ಗಂಗಾ ಗಂಭೀರಗಾಯಾ ಚ ಗಾಯಗಾಂಭೀರ್ಯಗಾಮಿನೀ ।
ಮನೋಗಭೀರಗೇಯಾ ಮಾ ಗಭೀರನಾದಸಾಂತ್ವಿನೀ ॥ ೯೬೬॥
ಸಂಗೀತಾಗೀತಮಾಧುರ್ಯಾ ವಾಣೀಮಾಧುರ್ಯವಾಕ್ಸ್ಥಿತಾ ।
ಸಂಗೀತಾರಾಮಸಾನಂದಾ ವಾಣೀಮಾಧುರ್ಯವಾಸಿತಾ ॥ ೯೬೭॥
ಸುಸ್ವರಾಮೋದಸಂವಾಸಾ ಸುಸ್ವರಾ ಸುಸ್ವರಾರ್ಚಿತಾ ।
ಸುಸ್ವರಾಂತಃಪ್ರಶಾಂತಿಶ್ಚ ಸುಸ್ವರಾನಂದಸಂವರಾ ॥ ೯೬೮॥
ಸೌವರ್ಣಾರ್ಚಿತಸೌವರ್ಣಾ ಕವಿತಾಭಾತಿಶೋಭನಾ ।
ಛವಿಲಾಸಸ್ತುತಿಸ್ಯೂಮಾ ಕವಿಸತ್ಕೃತಿವಂದಿತಾ ॥ ೯೬೯॥
ರಾಗಾಲಾಸ್ಯಸುರಾಗಾ ಚ ತಾಲವಿಶ್ರಾಮಗಾಮಿನೀ ।
ವಿಶ್ರಾಮರಾಮಗಾಯಸ್ಥಾ ಸದಾಶಿವಮುದಾಮಯೀ ॥ ೯೭೦॥
ಸತ್ಸಂಗೀತನುತಿಪ್ರೀತಾ ರಾಗಪುಷ್ಪಾಸವೋದಕಾ ।
ರಾಗಮಾಧುರ್ಯವಾಕ್ಸಾರಾ ರಾಗಪುಷ್ಪಾಸುಪೂಜಿತಾ ॥ ೯೭೧॥
ಗಾನಸನ್ನುತಿರಾಗಾ ಚ ಸತ್ಕೀರ್ತನಸ್ವರಾಲಯಾ ।
ಮನಸ್ಸ್ವಚ್ಛಲಯಾರಾಗಾ ಗಂಗಾ ಗಂಭೀರಗಾಯನೀ ॥ ೯೭೨॥
ಸುಧಾಗಾನಸುಮಾಧುರ್ಯಾ ಸುಧಾಮಯೀ ಸುವಾಙ್ಮಯೀ ।
ಸ್ತುತಿಸ್ತೋಮಸ್ವರಾಗೀತಾ ಸ್ತುತಿಸಂಗೀತರಾಗಿಣೀ ॥ ೯೭೩॥

ನುತಿಗೀತಸ್ತುತಾ ಮಾತಾ ಸುನಾದಸ್ವರಪೂಜಿತಾ ।
ರಾಗವಾಕ್ಸುಸ್ವರಾ ಗಂಗಾ ನಾದಸತ್ಸಾರವಾಹಿನೀ ॥ ೯೭೪॥
ನಾದಾಕೃತಿನದೀಸ್ವರ್ಗ್ಯಾ ನಾದಸುಧಾರಸಾಪ್ಲವಾ ।
ತ್ಯಾಗಬ್ರಹ್ಮಸುವಾಗ್ಧಾರಾ ತ್ಯಾಗಗಂಗಾಪರಾಪ್ಲವಾ ॥ ೯೭೫॥
ಸುರಾ ಸುಮಾನಸಾರಾಧ್ಯಾ ಸುಧಾಪಾನಕಮಾಧುರೀ ।
ಸುರಾನಂದಾ ಸ್ವರಾನಂದಾ ಸ್ವರವಿದ್ಯಾಪರೀವಹಾ ॥ ೯೭೬॥
ವರಾನಂದಸ್ವರಾನಂದಾ ವರಸಪ್ತಸ್ವರಾಲಯಾ ।
ವರವೀಣಾಸ್ವರಾಲೀನಾ ಸ್ವರಮಾಲಾಸುಶೋಭಿತಾ ॥ ೯೭೭॥
ವರರಾಗರಸಾಸಾರಾ ವರಸತ್ಕೀರ್ತನಾವಹಾ ।
ಸ್ವರರಾಗಲಯಾಹ್ಲಾದಾ ಸ್ವರಸಪ್ತಕಶೋಭನಾ ॥ ೯೭೮॥
ಲಯರಾಗಸುಧಾಪ್ಲಾವಾ ಲಯಲೀನವರಪ್ರದಾ ।
ಲಾಸರಾಗಸಮುಲ್ಲಾಸಾ ಗಾಗಂಗಾತ್ಮಲಯಾವಹಾ ॥ ೯೭೯॥
ರಾಗಸ್ಥಿರಕರಾ ಗಂಗಾ ರಾಗಾಸ್ಥಿರಕರಾವನೀ ।
ಸ್ಥಿರರಾಗಮನೋರಾಗಾ ರಾಗಾಂತಾ ರಾಗಲಾಲಿನೀ ॥ ೯೮೦॥
ರಾಗಾನುರಾಗರಾಗಾ ಚ ರಾಗರಾಗಸುರಾಗಗಾ ।
ರಾಗಾತಿರಾಗಸಂಗೀತಾ ರಾಗತಾಲಲಯಾಲಯಾ ॥ ೯೮೧॥
ರಾಗೋಪಾಸನಸಂಪ್ರೀತಾ ರಾಗಲಾಸಸುಲಾಸಿನೀ ।
ರಾಗಾನುರಾಗಸಂವರ್ಧಾ ರಾಗತಾಲಸುವಾಸಿನೀ ॥ ೯೮೨॥
ರಾಗಘ್ನೀ ರಾಗಿಣೀ ಗಂಗಾ ರಾಗಾನಂದಪ್ರವಾಹಿಣೀ ।
ರಾಗಾನುರಾಗಸಂಯೋಗಾ ಲಯರಾಗತರಂಗಿಣೀ ॥ ೯೮೩॥
ರಾಗಾ ರಾಗಾಂಕಿತಾ ಗಂಗಾ ರಾಗಭಾ ರಾಗಸುಸ್ಮಿತಾ ।
ರಾಗಾಂಕಿತಮನೋವಾಹಾ ರಾಗದಾ ರಾಗಸಂಸ್ಥಿತಾ ॥ ೯೮೪॥
ರಾಗವಿದ್ಯಾರ್ಥಿಸಂಗೀತಾ ರಾಗಸ್ವರಘನಾಘನಾ ।
ರಾಗಾನುರಾಗರಾಗಾ ಚ ಲಯರಾಗವರಪ್ರದಾ ॥ ೯೮೫॥
ರಾಗರಾಗಸುರಾಗಾ ಮಾ ರಾಗರಾಸಲಯಸ್ಮಿತಾ ।
ರಾಗಲಾಸ್ಯಲಯಾವಾಹಾ ರಾಗತಾಲತರಂಗಭಾ ॥ ೯೮೬॥
ರಾಗಾನುರಾಗರಂಗಾ ಚ ರಾಗರಾಗಸುರಂಗಿಣೀ ।

ರಾಗೌಘವಾಹರಾಗೌಘಾ ವಾಣೀಗಾಂಭೀರ್ಯರಾಗಿಣೀ ॥ ೯೮೭॥
ರಾಗಸಁಲ್ಲೀನಸಂಗೀತಾ ರಾಗರೀತಿಪ್ರವಾಹಿಣೀ ।
ರಾಗಸಂಗೀತಸತ್ಸಾರಾ ರಾಗಸಾರಪ್ರಣಾದಿನೀ ॥ ೯೮೮॥
ರಾಗಸಾರಸ್ವರಾಸಾರಾ ಸಾರಾನಂದಶುಭೋದಕಾ ।
ಸಾರನಾಮನದಾಪ್ಲಾವಾ ನಾದಸಾರಪ್ರವಾಹಿಣೀ ॥ ೯೮೯॥
ದೇವಕುಲ್ಯಾ ಧರಾವಾಹಾ ರಾಗಿಣೀ ರಾಗಮಾಲಿಕಾ ।
ದಿವ್ಯನಾದಲಸದ್ರಾಗಾ ರಾಗಾಲಯಾಲಯಾಸ್ಪದಾ ॥ ೯೯೦॥
ವಾಗಪರ್ಯಾಪ್ತಮಾಹಾತ್ಮ್ಯಾ ಸುಲಭಾವರ್ಷವಾಗ್ವರಾ ।
ವಾಗ್ರಾಗಾತೀತಮಾಧುರ್ಯಾ ವಾಗ್ರಾಗಲಯಸದ್ರಸಾ ॥ ೯೯೧॥
ಸರಾಗಶ್ಲೋಕಿತಾ ಮಾತಾ ಸುರಾಗಮಯವಾಹಿನೀ ।
ವಿರಾಗಮನಆವಾಹಾ ಅರಾಗತ್ವಪ್ರದಾಯಿನೀ ॥ ೯೯೨॥
ಗಂಗಾ ಸತತಸಂಪೂರ್ಣಾ ಸಂಪೂರ್ಣರಾಗರೂಪಿಣೀ ।
ಸಂಪೂರ್ಣಜ್ಞಾನದಾತ್ರೀ ಮಾ ಸಂಪೂರ್ಣಶ್ಲೋಕಮಂಡಲಾ ॥ ೯೯೩॥
ಸತ್ಯವಾಕ್ಸ್ಥಿತಸತ್ಯಾ ಮಾ ಸತ್ಯವಾಕ್ಪೂರ್ಣವಾಹಿನೀ ।
ವಾಕ್ಸತ್ಯಪರಿಪೂರ್ಣಾ ಚ ವಾಗ್ವರ್ಣಪರಿವಾಹಿಣೀ ॥ ೯೯೪॥
ನುತಿನಾಮಸಹಸ್ರಾಭಾ ನಾಮಪುಷ್ಪಾಲಯಸ್ತುತಾ ।
ಪುಷ್ಪಾಸವಸುಸಂಗೀತಾ ಗಂಗಾ ಕಲಮೃದುಸ್ವರಾ ॥ ೯೯೫॥
ಪುಷ್ಪಾತ್ಮಾನಂದಸಂಗೀತಾ ಪುಷ್ಕಲಾ ಜ್ಞಾನಪುಷ್ಕಲಾ ।
ಸುಸ್ವರಾಮೋದವಾಕ್ಪುಷ್ಪಾ ಸುಲಭಾನಂದಸಿದ್ಧಿದಾ ॥ ೯೯೬॥
ಮಾನಸಾಹ್ಲಾದವಾಹಾ ಮಾ ಮಾನಸಾ ಮಾನಸಪ್ರಿಯಾ ।
ಗಾನಗಂಗಾ ರಯಾವೇಗಾ ನಾಮವಾಗ್ಧಾರವಾಹಿನೀ ॥ ೯೯೭॥
ಶ್ರೀಪಂಚನದನಾದಾರ್ಕತ್ಯಾಗಬ್ರಹ್ಮಕೃತಿಸ್ಫುರಾ ।
ಶಿಷ್ಯಾಪುಷ್ಪಾಸುರಾಗೇಣ ಪ್ರಾತಃಸಂಧ್ಯಾಸುಪೂಜಿತಾ ॥ ೯೯೮॥
ಶಿಶುಜಲ್ಪನಿಭಸ್ತೋತ್ರಪುಷ್ಪಾವಲಿಸುಮಂಡಿತಾ ।
ಬಾಲಾಲಾಪಸ್ತುತಿಸ್ತೋಮಾ ಬಾಲಾಲಾಪಪ್ರಮೋದಿತಾ ॥ ೯೯೯॥
ಮಾಗಂಗಾ ಸುಪ್ರಸನ್ನಾ ಚ ಬಾಲಾಲಾಪಸ್ತುತಿಸ್ಫುರಾ ।
ಪರ್ಯಂತವಾಕ್ಸ್ತುತಾ ಗಂಗಾ ಅಪರ್ಯಂತಾದ್ಭುತಾಲಯಾ ॥ ೧೦೦೦॥

ಸಹಸ್ರಶ್ಲೋಕಗಾಯಸ್ಥಾ ಅತಿರಾಗಸುಮಾರ್ಚಿತಾ ।
ಅಜಸ್ರಧಾರಸಚ್ಛ್ಲೋಕಾ ಅಶುಷ್ಕಪ್ರಚುರಾವಹಾ ॥ ೧೦೦೧॥
ಸಹಸ್ರಶ್ಲೋಕಿತಾ ಗಂಗಾ ಸಹಸ್ರಾಯುತಮಾಹಿನಾ ।
ಸಹಸ್ರಾಯುತಪಾಪಘ್ನೀ ಸಹಸ್ರಾಯುತನಾಮಭಾ ॥ ೧೦೦೨॥
ಸಹಸ್ರಶ್ಲೋಕಸಂಗೀತಾ ಶ್ಲೋಕಾಮೋದಾತಿಮೋದಿನೀ ।
ಸಹಸ್ರಾಯುತನಾಮಾರ್ಚಾ ಸಹಸ್ರಭಾಸುರಾ ಸುರಾ ॥ ೧೦೦೩॥
ಮನಸ್ಸಂಕಲ್ಪಹೇತುಶ್ಚ ಮನಸ್ಸಂಕಲ್ಪಪೂರಣೀ ।
ಸಹಸ್ರಶ್ಲೋಕಸಂಸ್ಫೂರ್ತಿಃ ಸಹಸ್ರಶ್ಲೋಕಮಾಲಿನೀ ॥ ೧೦೦೪॥
ಗಂಗಾಶ್ಲೋಕಸಹಸ್ರಸ್ಥಾ ಭಾವಜಸ್ತೋತ್ರಮಾಲಿಕಾ ।
ನ ಕಾಪಿ ಸ್ತುತಿರತ್ಯುಕ್ತಿರ್ಗಂಗಾಪರಮದೇವತಾ ॥ ೧೦೦೫॥
ಸ್ತುತ್ಯಾಮೋದಾ ಸ್ವರಾಮೋದಾ ಭಕ್ತ್ಯಾಮೋದಾ ಮದಂಬಿಕಾ ।
ಪುಷ್ಪಾಮೋದಾ ತದುದ್ಧಾರಾಮೋಕ್ಷಸೌಭಾಗ್ಯದಾಯಿಕಾ ॥ ೧೦೦೬॥
ನಿತ್ಯಶ್ಲೋಕನುತಾಗೀತಾ ನಿತ್ಯಮಂಗಲಗಂಗಿಕಾ ।
ನಿತ್ಯಸ್ನಾನಾತಿಪುಣ್ಯಾ ಮಾ ನಿತ್ಯವೈಭವಮಂಗಲಾ ॥ ೧೦೦೭॥
ಸರ್ವಮಂಗಲಸಂಯುಕ್ತಾ ಸರ್ವಮಂಗಲದಾಯಿನೀ ।
ಸರ್ವಾ ಸುಮಂಗಲಾ ದೇವೀ ಮಾಗಂಗಾ ಸರ್ವಮಂಗಲಾ ॥ ೧೦೦೮॥
ಗಂಗಾತೀರಸ್ಫುಟಸ್ತೋತ್ರಂ ಗಂಗಾಸ್ತವಸಹಸ್ರಕಮ್ ।
ಅಪರ್ಯಾಪ್ತಂ ಸ್ತುತಿಸ್ತೋಮಂ ಪರ್ಯಾಪ್ತಶುಭಮಂಗಲಮ್ ॥
ಗಂಗಾದೇವೀಪರಾಶಕ್ತಿಸ್ಫೂರ್ತಿಶ್ಲೋಕಸಹಸ್ರಕಮ್ ।
ಪುಷ್ಪಾಗೀತಂ ಗುರುಪ್ರೀತಂ ಗಂಗಾರ್ಪಣಂ ಸುಮಂಗಲಮ್ ॥
ಗಂಗಾಪುತ್ರೀಗುರುಸ್ತೋತ್ರೀಪುಷ್ಪವಲ್ಲೀಸುಲೇಖನೀ ।
ಸ್ವಯಂಗಂಗಾಕೃತಂ ಸ್ತೋತ್ರಂ ಭಗಭವ್ಯಸುಮಂಗಲಮ್ ॥
ಓಂ
ಶುಭಮಸ್ತು

ಶ್ರೀಗಂಗಾರಾಗಪುಷ್ಪಾವಲೀ

ಶ್ರೀಃ
ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ರಾಗದೇವ್ಯೈ ಚ ವಿದ್ಮಹೇ । ಸುರಾಗಿಣ್ಯೈ ಚ ಧೀಮಹಿ ।
ತನ್ನೋ ಗಂಗಾ ಪ್ರಚೋದಯಾತ್ ॥
ರಾಗಾತಿದೇವತಾ ಗಂಗಾ ರಾಗವಾಕ್ಸ್ಫುಟಮಾತೃಕಾ ।
ರಾಗಮಾನಸಸಂಚಾರಾ ರಾಗತಾಲಲಯಾವಹಾ ॥ ೧॥
ರಾಗಸ್ವರಲಯಾ ಗಂಗಾ ರಾಗಮಂದಿರದೈವಿಕಾ ।
ರಾಗತಾಲಸ್ತುತಾ ಮಾತಾ ರಾಗಾತಿರಾಗವಂದಿತಾ ॥ ೨॥
ರಾಗರಾಗಸುಮಾರಾಧ್ಯಾ ರಾಗಾನುರಾಗಸಂಸ್ತುತಾ ।
ರಾಗಾನುರಾಗವೇಗಾ ಚ ರಾಗಪುಷ್ಪಾವಲಿಸ್ಮಿತಾ ॥ ೩॥
ರಾಗವಾಕ್ಸ್ತುತಮಾಗಂಗಾ ರಾಗಚ್ಛವಿಲಸತ್ಪ್ರಭಾ ।
ನಾನಾರಾಗಲಸದ್ರಾಗಾ ರಾಗಪ್ರಪಂಚಸಚ್ಛವಿಃ ॥ ೪॥
ರಾಗಹೈಮಾದ್ರಿರಾಗಾ ಚ ರಾಗಾಚಲರಸಾಪ್ಲವಾ ।
ರಾಗಸಾಗರರಾಗಾ ಚ ರಾಗಸುಧಾರಸಾಯನಾ ॥ ೫॥
ಪಾನರಂಜನಭೋಗ್ಯಾ ಚಯಾಗಯೋಗಫಲಾವಹಾ ।
ತ್ಯಾಗಬ್ರಹ್ಮನುತಾಗೀತನಾದೋಂಕಾರಸ್ವರಾಲಯಾ ॥ ೬॥
ಸದಾಶಿವಮಯೀ ಗಂಗಾ ಜೀವನ್ಮುಕ್ತವಿದುಸ್ತುತಾ ।
ಹಿಮಾದ್ರ್ಯಾಂದೋಲಿಕಾ ಗಂಗಾ ಹಿಮರಾಗಸುಧಾರಸಾ ॥ ೭॥
ಮಯೂರಕಂಠಸೌವರ್ಣಾ ಧ್ವನಿರಾಗಸುಧಾರಸಾ ।
ಸಪ್ತಸ್ವರಸುರಂಗಾ ಚ ಶೋಭನಸ್ವರಸಪ್ತಕಾ ॥ ೮॥
ವರರಾಗಲಯಾ ಗಂಗಾ ವರದಾ ವರದಪ್ರಿಯಾ ।
ಸ್ವರಸಾರರಸಾಪ್ಲಾವಾ ಸುರಮಾನವಪೂಜಿತಾ ॥ ೯॥

ಶಂಕರಾಭರಣಾ ಗಂಗಾ ಸ್ವರರಾಗಸುಧಾರಸಾ ।
ಸ್ವರ್ಗಾಪವರ್ಗಸಿದ್ಧಿಶ್ಚ ಪರಮಾನಂದಮೋಕ್ಷದಾ ॥ ೧೦॥
ಮೂಲಾಧಾರಜನಾದಾ ಚ ಮೃದುತಾಲಗತಿಸ್ರವಾ ।
ಕೋಲಾಹಲಸ್ವರಾಸಾರಾ ಸಪ್ತಸ್ವರರಸಾಸರಾ ॥ ೧೧॥
ರಜತಾದ್ರಿಲಯಾರಾಗಾ ನಗಜಾ ನಾದಯೋಗಿನೀ ।
ಸ್ವರಾರ್ಣವಗಭೀರಾ ಚ ಸಹಜಜ್ಞಾನಭಕ್ತಿದಾ ॥ ೧೨॥
ಹಿಮಹಿಂದೋಲನಾ ಗಂಗಾ ಹಿಂದೋಲೋಲ್ಲೋಲಲಾಸಿನೀ ।
ಹಿಮಮೋಹನನಾಟಾ ಚ ಹಿಮಗಂಗಾತರಂಗಿಣೀ ॥ ೧೩॥
ಕಾಂಭೋಜಚರಣಾಪ್ಲಾವಾ ಹರಿಕಾಂಭೋಜಪಾದಭಾ ।
ಹಿಮಗೋತ್ರಜಟಾಜೂಟಭೈರವಾನಟಭೈರವೀ ॥ ೧೪॥
ಆನಂದಭೈರವೀ ಗಂಗಾ ತೋಡೀರಾಗತರಂಗಭಾ ।
ಧನ್ಯಾಸೀರಾಗರಾಗಾ ಚ ಗೌರೀ ಖರಹರಪ್ರಿಯಾ ॥ ೧೫॥
ಭೌಲೀರಾಗೋಷಕಾಗೀತಾ ಕಲ್ಯಾಣೀ ಸ್ವರಭೂಷಣೀ ।
ಗಂಭೀರವಾಣಿಸನ್ನಾದಾ ಕುಸುಮಾಕರಸೇಚಿತಾ ॥ ೧೬॥
ಸುಧಾತರಂಗಿಣೀ ಗಂಗಾ ಭೂಷಾವಲಿಸುಮದ್ಯುತಿಃ ।
ಮನೋಬಿಲಹರಿಧ್ಯಾನಗಾನವಾರಿಧಿಸಂಗಮಾ ॥ ೧೭॥
ಮೋಹನಾಲಾಸ್ಯರಾಗಾ ಚಮೋಹನದ್ಯುತಿಶೋಭನಾ ।
ಮೋಹನಸ್ವರಮಾಧುರ್ಯಾಮೋಹನಾವರ್ಣಮಾಲಿಕಾ ॥ ೧೮॥
ಫೇನದ್ಯುತಿರಭೋಜೂರ್ಣಿಃ ಫಣಿಶಾಯಿಪದದ್ಯುತಿಃ ।
ಝಂಕಾರಧ್ವನಿಗಂಭೀರಾ ಗಂಭೀರನಾಟಲಾಸಿನೀ ॥ ೧೯॥
ನಟನಾರಾಯಣೀ ಗಂಗಾ ರಂಜನೀ ಶಿವರಂಜನೀ ।
ಮನ್ಮನೋರಂಜನೀ ಮಾತಾ ಶ್ರೀರಂಜನೀ ನಿರಂಜನೀ ॥ ೨೦॥
ದೀಪಕಾರತಿಶೋಭಾ ಚ ಸುರತಿಃಶ್ರುತಿರಂಜನೀ ।
ದೀಪಕಾಂತಿಮತೀ ಗಂಗಾ ಸುರುಚಿಶ್ಚಿತ್ತರಂಜನೀ ॥ ೨೧॥
ಸೂರ್ಯಕಾಂತದ್ಯುತಿಸ್ಮೇರಾ ಧೌತಪಂಚಮರಂಜನೀ ।
ಛಾಯಾತರಂಗಿಣೀ ಗಂಗಾ ಶ್ರೀಮತೀ ಜನರಂಜನೀ ॥ ೨೨॥
ಉಮಾಭರಣಹೈಮಾಭಾ ಮಾಲವೀ ಸ್ವರರಂಜನೀ ।
ಕಮಾಸ್ಫೋಟಸುಕಾವ್ಯಾ ಚ ಕಾಮಾದಿಮಾರರಂಜನೀ ॥ ೨೩॥

ವಲಜುಷ್ಯವರಾನಂದಾ ವರಗಾಯಕರಂಜನೀ ।
ವರುಣಪ್ರಿಯಗಾನಂದಾ ವನೋರಸಿಕರಂಜನೀ ॥ ೨೪॥
ಸುಧಾಂಬೋಧಿಸುರಾಪ್ಲಾವಾ ಭಾಗ್ಯಶ್ರೀಃ ಸ್ಮರರಂಜನೀ ।
ಜೀವಸಂಜೀವನೀ ಗಂಗಾ ಸುಧಾಲಹರಿಜೀವನೀ ॥ ೨೫॥
ಆರಭೀಶ್ರಿತಮಂದಾರೀ ಅಭೀಷ್ಟವರಮಂಜರೀ ।
ಹರಿಕೇದಾರಗೋಲಾ ಚ ಸುಜ್ಞಾನಫಲಮಂಜರೀ ॥ ೨೬॥
ಸುರಾಗಮಂಜರೀ ಗಂಗಾ ಮಧುರಸ್ವರವರ್ಧನೀ ।
ತ್ಯಾಗಯಾಗಪ್ರಿಯಾ ಗಂಗಾ ರಾಗಾನುರಾಗವರ್ಧನೀ ॥ ೨೭॥
ನಾದವಿನೋದಿನೀ ಗಂಗಾ ನಾದಿನೀಧಾತುವರ್ಧನೀ ।
ನಾಟಕಪ್ರಿಯಸನ್ನೂತಾ ಹರಿಣೀ ಹಾಟಕಾಮಬರೀ ॥ ೨೮॥
ಷಣ್ಮುಖಪ್ರಿಯಮಾತಾ ಚ ಋಷಭಪ್ರಿಯಮೋದಿನೀ ।
ರುದ್ರಪ್ರಿಯಾ ಮುಖಾರೀ ಚ ನರದೇವಮನೋಹರೀ ॥ ೨೯॥
ಜಯಂತಶ್ರೀವಿಲಾಸಾ ಚ ಗಂಗಾ ಗಾಂಗೇಯಭೂಷಣೀ ।
ಝಂಜೂತಿಪ್ರವಹಾ ಗಂಗಾ ಚಂದ್ರಜ್ಯೋತಿರ್ಮನೋಹರೀ ॥ ೩೦॥
ಸಂಪೂರ್ಣಲಲಿತಾರಾಗಾ ಅಠಾಣಾತೀವ್ರವಾಹಿನೀ ।
ಪಾಟಿತಾಜ್ಞಾನಬಂಧಾ ಚ ರಸಾಲೀ ರಸಿಕಪ್ರಿಯಾ ॥ ೩೧॥
ಹಂಸಧ್ವನಿಸುನಾದಾ ಚ ಹಂಸನಾದಪ್ರಸಾಂತ್ವಿನೀ ।
ನಾದಚಿಂತಾಮಣಿರ್ಗಂಗಾ ಆನಂದಾಮೃತವರ್ಷಿಣೀ ॥ ೩೨॥
ಸಾರಾ ಸಾರಮತೀ ಗಂಗಾ ಮಾರ್ಗದೇಶೀಯಸೌಭಗಾ ।
ಸಾರಂಗಸ್ವರಸಂಗೀತಾ ಕೋಕಿಲಾರವಸೈಕತಾ ॥ ೩೩॥
ವಿಜಯಶ್ರೀವರಾನಂದಾ ಬಲಹಂಸಾ ಸುಕೇಸರೀ ।
ಜಯನಾರಾಯಣೀ ಗಂಗಾ ಮನೋಮಲಹರೀಶ್ವರೀ ॥ ೩೪॥
ತ್ವರಾನಲಿನಕಾಂತಿಶ್ಚ ವಸಂತಭೈರವೀಚ್ಛವಿಃ ।
ವರಾಲೀಲಲಿತಾರಾಧ್ಯಾ ವಾಚಸ್ಪತಿನುತಾವರಾ ॥ ೩೫॥
ಸೌರಾಷ್ಟ್ರದೇವತಾ ಗಂಗಾ ನಾರಾಯಣೀ ಗುರುಪ್ರಿಯಾ ।
ಶುದ್ಧಭಂಗಾಲಕಾನಂದಾ ಹಂಸಾನಂದಿಯತಿಸ್ತುತಾ ॥ ೩೬॥
ಭದ್ರಾನಂದಾಲಕಾನಂದಾ ನರಸಿಂಹೇಂದ್ರಮಧ್ಯಮಾ ।

ಮಲ್ಲಾರಮ್ಯಸ್ಮಿತೋಲ್ಲೋಲಾ ಬದರೀತುಂಗನಾಗಗಾ ॥ ೩೭॥
ಓಂಕಾರೀ ಸುಚರಿತ್ರಾ ಮಾ ಭಾಗೀರಥೀ ಸುಗೋಮುಖೀ ।
ನಾದಸ್ವರೂಪಿಣೀ ಗಂಗಾ ಚಾರುನಾದತರಂಗಿಣೀ ॥ ೩೮॥
ದೇವೀಸಿಂಹಾರವಾ ಗಂಗಾ ಸ್ವಸೃಸಾಲಕಭೈರವೀ ।
ಸದಾರಾಮಕಲಿಸ್ನಾನಾ ಚಲನಾಟಕುರಂಜಿತಾ ॥ ೩೯॥
ಗೌರೀವೇಲಾವಲೀ ಪೂರ್ವೀ ದೇವಕ್ರಿಯಾ ರಘುಪ್ರಿಯಾ ।
ದೇವಗಾಂಧಾರಿಣೀ ಗಂಗಾ ಸ್ತವರಾಜಕೃತಿಸ್ಥಿರಾ ॥ ೪೦॥
ತೀರಜಂಗಲಝಂಕಾರಭ್ರಮರೀರವಪೂರಿತಾ ।
ತಾರದಿವ್ಯಮಣಿಚ್ಛಾಯಾನಾಟತ್ವಿಡ್ಬಿಂದುಮಾಲಿನೀ ॥ ೪೧॥
ನವರತ್ನವಿಲಾಸಾ ಚ ನಭೋಮಣಿವಿಭಾತ್ವಿಷಾ ।
ಮಣಿರಂಗವಿಭೂಷಾ ಚ ಕಿರಣಾವಲಿಮಂಡಿತಾ ॥ ೪೨॥
ಕಲಾನಿಧಿಲಸೋಲ್ಲಾಸಾ ಶ್ರೀಮಾಧವಮನೋಹರೀ ।
ಮಾರ್ಗಹಿಂದೋಲವೇಲಾ ಚ ಶ್ರೀಮಣಿಃಕನ್ನಟದ್ಯುತಿಃ ॥ ೪೩॥
ಜ್ಯೋತಿರ್ಜ್ಞಾನಪ್ರದೀಪಾ ಮಾ ಆತ್ಮಜ್ಞಾನಪ್ರವರ್ಧನೀ ।
ಜ್ಯೋತಿಸ್ಸ್ವರೂಪಿಣೀ ಮಾತಾ ಆತ್ಮಜ್ಯೋತಿಃಪ್ರದರ್ಶಿನೀ ॥ ೪೪॥
ಶೈಲದೇಶಾಕ್ಷಿತಾ ಗಂಗಾ ದೇವೀ ಮಲಯಮಾರುತಾ ।
ರೀತಿಗೋಲಾತಿರಾಗಾ ಚ ಗೌಲರಾಗಕೃತಿಸ್ತುತಾ ॥ ೪೫॥
ನಾದವರಾಂಗಿಣೀ ಗಂಗಾಊರ್ಮಿಕಾಚಾರುಕೇಶಿನೀ ।
ನಾದನಾಮಕ್ರಿಯಾಯೋಗಾ ವನಸ್ಪತಿಪದೋದಕಾ ॥ ೪೬॥
ಧೇನುಕಾಶ್ಲೋಕಪೂಜ್ಯಾಂಬಾ ನಾಯಕೀ ವರದಾಯಕೀ ।
ಧರ್ಮವತೀ ದ್ವಿಜಾವಂತೀ ನವನೀತಸ್ವರಾವಲೀ ॥ ೪೭॥
ಗಂಗಾ ಹೇಮವತೀ ಸಾಮಾ ನಾಗಾಭರಣಹಿಮ್ಯಕಾ ।
ಭವಾನೀ ಚಲನಾಟಾ ಚ ಗಂಗಾ ಜಯಮನೋಹರೀ ॥ ೪೮॥
ಕಾಚಕನ್ನಟಗೋಲಾಭಾ ಕೀರವಾಣೀಸುಖಸ್ವರಾ ।
ಕೇದಾರಸುಪ್ರದೀಪಾ ಚ ಕೋಕಿಲಧ್ವನಿಪಾರಗಾ ॥ ೪೯॥
ಜಗನ್ಮೋಹನಕಲ್ಯಾಣೀ ಸರಸ್ವತೀಮನೋಹರೀ ।
ಶುದ್ಧಸೀಮಂತಿನೀ ಗಂಗಾ ಆಭೋಗಿಕನಕಾಂಗಿನೀ ॥ ೫೦॥

ಗಮನಾಶ್ರಮವಾಹಾ ಚ ಶುಕ್ರಭಾಪೂರ್ಣಚಂದ್ರಿಕಾ ।
ಚಕ್ರವಾಕಸುಮಾಲಾ ಚ ಗಂಗಾ ಅಮೃತವಾಹಿನೀ ॥ ೫೧॥
ಗುರ್ಝರೀಪ್ರವಹಾ ಗಂಗಾ ಕುಕರ್ಮಬಹುದಾರಿಣೀ ।
ಸತ್ಕಾಮವರ್ಧನೀ ಗಂಗಾ ಸತ್ಸುಜ್ಞಾನವಿವರ್ಧನೀ ॥ ೫೨॥
ಸುಪ್ರತಾಪವರಾಲೀನಾ ಸಿದ್ಧಸೇನಾತರಂಗಿಣೀ ।
ಹಂಸಭ್ರಮರಿಕಾವೇಲಾ ಬೃಂದಾವನೀ ಕಲಾವತೀ ॥ ೫೩॥
ಹಂಸಸೇನಾವತೀ ಗಂಗಾ ಚಂದ್ರಶ್ರೀರಾಗವಾಹಿನೀ ।
ಹಂಸಗೀರ್ವಾಣಿಮಾಧುರ್ಯಾ ಚಿನ್ಮಯಾನಂದವಾಹಿನೀ ॥ ೫೪॥
ಹರಿನಾರಾಯಣೀ ಧಾತ್ರೀ ಶುದ್ಧದೇಶೀಯಖಾಪಗಾ ।
ಕಾಶೀರಾಮಕ್ರಿಯಾ ಗಂಗಾ ನಾಮದೇಶೀ ರವಿಕ್ರಿಯಾ ॥ ೫೫॥
ಸಂಯುಕ್ತಯಮುನಾಕಲ್ಯಾಣೀಗಂಗಾಮಹಿಮಾಸ್ಪದಾ ।
ಪ್ರಸ್ಥಾನಸಾಗರಾ ಗಂಗಾ ಸೈಂಧವೀ ಸಿಂಧುಭೈರವೀ ॥ ೫೬॥
ಸದ್ಧ್ಯಾನತತ್ಪರಸ್ಫೂರ್ತಿರ್ಗಂಗಾ ಷಡ್ವಿಧಮಾರ್ಗಿಣೀ ।
ಸಿಂಧುರಾಮಕ್ರಿಯಾಯೋಗಾ ಬಂಗಾಲದೇಶಸಿಂಧುಗಾ ॥ ೫೭॥
ಭದ್ರಶ್ರೀಃಸುರಸಿಂಧುಶ್ಚ ಸರಿತ್ಸಿಂಧುತರಂಗಿಣೀ ।
ನಾಗರೀನಾಗವಲ್ಲೀಗಂಗಾಭೂಪಾಲತರಂಗಿಣೀ ॥ ೫೮॥
ವೇದಘೋಷಪ್ರಿಯಾ ಗಂಗಾ ವೇದವಲ್ಲೀ ಭುಜಂಗಿಣೀ ।
ನಾದಪ್ರಿಯಗವಾಂಭೋಧಿಸಁಲ್ಲಯೋಂಕಾರಘೋಷಿಣೀ ॥ ೫೯॥
ಮಾನಿನೀ ದೇವಗೀರ್ವಾಣೀ ಪಾಲಿನೀ ಸುಪ್ರವಾಹಿಣೀ ।
ಗಂಗಾ ಹಮೀರಕಲ್ಯಾಣೀ ರಾಗದಿವ್ಯತರಂಗಿಣೀ ॥ ೬೦॥
ಗಂಗಾ ಮಂದಾಕಿನೀ ಸ್ವರ್ಗ್ಯಾ ಅಧೋಭೋಗವತೀಸರೀ ।
ಸುರಾಗಕೇಸರೀ ಗಂಗಾ ಭದ್ರಾ ಭುವನಮೋಹಿನೀ ॥ ೬೧॥
ಸಂಧ್ಯಾರತಿಪ್ರಿಯಾಗೀತಾ ಗೀತಪ್ರಿಯಾ ಸುಪೋಷಿಣೀ ।
ಭಂಗಾಲಾಸ್ಯಮುದಾಸಾರಾ ಕೋಲಾಹಲಜಲಾರ್ಣವಾ ॥ ೬೨॥
ಶ್ರೀಯದುಕುಲಕಾಂಭೋಜವದನಾಮುಕ್ತಗೀತಿಕಾ ।
ಸಹಾನಾ ಮಾಲವಶ್ರೀಶ್ಚ ಮಾಯಾಮಾಲವಗೋಲಕಾ ॥ ೬೩॥
ಸಾವೇರೀ ಶುದ್ಧಸಾವೇರೀ ಅಸಾವೇರೀ ಲತಾಂಗಿನೀ ।
ನಾಮನಾರಾಯಣೀ ಶೌಭಾ ಜೀವಂತಿನೀ ಶುಭಾಂಗಿನೀ ॥ ೬೪॥

ನಾಗಸ್ವರಾವಲೀಭೂಷಾ ರಾಗರೂಪವತೀ ಲಯಾ ।
ರಾಗಪಂಜರಗುಪ್ತಾ ಚ ಕಾಂತಾಮಣಿಸುಪೂಜಿತಾ ॥ ೬೫॥
ನಾಗಗಾಂಧಾರಿಣೀ ಗಂಗಾ ನಾಮಗಾನಾಗನಂದಿನೀ ।
ಸುಪುನ್ನಾಗವರಾಲೀಗಾ ಭೈರವೀ ಸಿಂಹವಾಹಿನೀ ॥ ೬೬॥
ರಮಾಮನೋಹರೀ ರಾಮಾ ಶ್ರೀಕಮಲಾಮನೋಹರೀ ।
ಶುಭಪಂಥುವರಾಲೀನಾ ಗಂಗಾ ಈಶಮನೋಹರೀ ॥ ೬೭॥
ಮುಕುಂತಲವರಾಲೀ ಚ ಮುಕುಂದಪ್ರಿಯರಾಗಿಣೀ ।
ಮೂಕವಾಗ್ರಾಗರಾಗಾಂಬಾ ಮೂಕವಾಗ್ರಾಗವರ್ಧನೀ ॥ ೬೮॥
ಆಹಿರೀ ಕಲಕಂಠೀ ಚ ಕಲ್ಗಡಶ್ಯಾಮಲಾಂಗಿನೀ ।
ಆಪೋಜಯಂತಸೇನಾರ್ಕಾ ಸ್ವರ್ಣಾಂಗಿಚತುರಂಗಿಣೀ ॥ ೬೯॥
ಸರಸ್ವತೀಸುವಾಣೀ ಚ ಕವಿತಾವೇಗವಾಹಿನೀ ।
ಗಾಕೋಕಿಲವರಾಲೀ ಚ ಗೌಲೀಪಂಥುಶ್ಚ ಜಿಂಗಲಾ ॥ ೭೦॥
ರಾಗಚೂಡಾಮಣಿರ್ಗಂಗಾ ದೇವಾಮೃತಕವರ್ಷಿಣೀ ।
ರಾಮಪ್ರಿಯಾಪ್ರಿಯಾರಾಮಾ ಚಿಂತಾಮಣಿಶ್ಚ ಶೂಲಿನೀ ॥ ೭೧॥
ಮಾಂಜಿಷ್ಠೋಷಕಹೈಮಾಗ್ರಾ ಭೂಪಾಲರಾಗಸನ್ನುತಾ ।
ಪೂರ್ಣಷಡ್ಜಾದಿರಾಗಾ ಚ ಸಂಗೀತಸ್ವರಸಾರ್ಚಿತಾ ॥ ೭೨॥
ರತ್ನಾಂಗಿತಲಶೋಭಾ ಚ ರಸಭಾರವಿಚಂದ್ರಿಕಾ ।
ಸುವಾಗಧೀಶ್ವರೀ ಗಂಗಾ ವಾಗ್ಗದನಕುತೂಹಲಾ ॥ ೭೩॥
ಸುಹಿಂದೋಲವಸಂತಾರ್ಕಾ ನಟಾಭರಣಝಲ್ಲಿಕಾ ।
ಹುಸೇನೀಬೇಗಡಾರಾಗಗುರುಸ್ವಾಮಿಕೃತಿಸ್ಮಿತಾ ॥ ೭೪॥
ಸೌವೀರರಘುವೀರಾತಿಪ್ರಶಸ್ತಮಹಿಮಾಸ್ಪದಾ ।
ಶ್ರೀಕೃಷ್ಣಗೋಪಿಕಾವಸಂತಾರಾಸರಾಸರಂಗಭಾ ॥ ೭೫॥
ಸುಕಲ್ಯಾಣವಸಂತಶ್ರೀರ್ವಸಂತೋತ್ಸವವೈಭವಾ ।
ಆಭೇರೀದುಂದುಭೀಢಕ್ಕಾಘಂಟಾರವಸುಪೂಜಿತಾ ॥ ೭೬॥
ವೀರವಸಂತಕಾಸಾರಾ ಗಂಗಾ ಮಾಲವಪಂಚಮಾ ।
ಪೂರ್ವಪಂಚಮಸಂಗೀತಪೂರಪಾರಶರಾವತೀ ॥ ೭೭॥
ಕೋಕಿಲಪ್ರಿಯಸಂಗೀತಪ್ರಿಯಗಾಗಾಯಕಪ್ರಿಯಾ ।

ಗೀತನೀತಿಮತೀ ಮಾತಾ ಸಂಗೀತತಾನರೂಪಿಣೀ ॥ ೭೮॥
ಚಿತ್ರಾಂಬರೀ ವಸಂತಾಭಾ ಗ್ರೀಷ್ಮಗೌರೀಮನೋಹರೀ ।
ಶರದ್ಭಾನುಮತೀ ಗಂಗಾ ವರ್ಷಾಭಾಮೇಘರಂಜನೀ ॥ ೭೯॥
ಹೇಮನೀಲಾಂಬರೀ ಹೈಮಾ ಸಂಧ್ಯಾಭಾಕನಕಾಂಬರೀ ।
ಜಗನ್ಮೋಹನರಾಗಾ ಚ ಛಾಯಾಗೌರೀ ಚ ಭಾರ್ಗವೀ ॥ ೮೦॥
ಛಾಯಾ ಛಾಯಾವತೀ ಗಂಗಾ ಭೋಗಚ್ಛಾಯಾನಟಾಪಗಾ ।
ಸುಪುಷ್ಪಲತಿಕಾಚ್ಛಾಯಾ ಛಾಯಾಗೋಲಸುಪಲ್ಲವಾ ॥ ೮೧॥
ಶುದ್ಧವೇಲಾವಲೀ ಗಂಗಾ ಮುಕ್ತಾಂಬರೀ ಹಿಮಾಂಗಿನೀ ।
ಸುರಾಗಚಂದ್ರಿಕಾಕಾಂತೀ ರಸರಾಗಮನೋಹರೀ ॥ ೮೨॥
ಪೂರ್ಣಪಂಚಮಕಲ್ಲೋಲಾ ಧವಲಾ ಧವಲಾಂಬರೀ ।
ಶ್ಯಾಮಚಿಂತಾಮಣಿರ್ಗಂಗಾ ಶತರಾಗವಿನೋದಿನೀ ॥ ೮೩॥
ಸುಕಾನಡಹಹಾಲಾಸ್ಯಾ ಪಂಚಮಾನವಭಾಸುರಾ ।
ಸಾರಂಗನಾಟಸಂಗೀತಾ ಇಂದುಸಾರಂಗನಾಟಕಾ ॥ ೮೪॥
ಗಾನಾಗಪಂಚಮಾಸಾರಾ ಗಾನಪ್ರಿಯಾ ಸುಭಾಷಿಣೀ ।
ಸುಲಾವಣ್ಯವತೀ ಗಂಗಾ ಹಂಸದೀಪಕಶೋಭಿನೀ ॥ ೮೫॥
ಜ್ಞಾನಸ್ವರೂಪಿಣೀ ಗಂಗಾ ಛಾಯಾನಾರಾಯಣೀ ಸರಿತ್ ।
ಕೂಲಂಕಷಸ್ರವಂತೀ ಚ ವರಧರ್ಮಪ್ರಕಾಶಿನೀ ॥ ೮೬॥
ಕೋಸಲಾಪತಿಸನ್ನೂತಾ ಸ್ತುತಿಮೇಘಾ ಸ್ತುತಿಪ್ರಿಯಾ ।
ಹಿಮದೇವಮುಖಾರೀ ಚ ರಂಗಲೀಲಾತರಂಗಿಣೀ ॥ ೮೭॥
ರಾಗಸಾಲಗನೀಯಾ ಮಾ ಮಹತೀ ತಾಪಸಪ್ರಿಯಾ ।
ಸ್ತುತಿಜಾಲವರಾಲೀಶ್ರೀರ್ಗೌಡಮಲ್ಲಾರತಿಸ್ತುತಿಃ ॥ ೮೮॥
ವಿಶ್ವಂಭರೀ ಜುಜಾಹೂಲೀ ಸರಸಾಂಗೀಕೃತಸ್ತುತಿಃ ।
ವಕುಲಾಭರಣಾಂಧಾಲೀ ಗರುಡಧ್ವನಿಸುಸೃತಿಃ ॥ ೮೯॥
ಗಂಗಾ ಕೈಕವಶೀಕರ್ತ್ರೀ ಕುರಂಜಿತಕುತೂಹಲಾ ।
ನವರೋಚಶರಚ್ಛಾಯಾ ಧವಲಾಂಕಾ ಭವಪ್ರಿಯಾ ॥ ೯೦॥
ದರ್ಭಾರಿಂದಮಪಾದೋದಾ ದೇವರಂಜಿತಗುಂಜರೀ ।
ಗಾನನಾಗಧ್ವನಿರ್ಗಂಗಾ ರೇವಗುಪ್ತಿಪ್ರವಾಹಿಣೀ ॥ ೯೧॥

ಹಂಸಪ್ರಭಾವಲೀಶೋಭಾ ಹಂಸನಾರಾಯಣೀ ಶುಭಾ ।
ಹಂಸನೀಲಾಂಬರೀ ಗಂಗಾ ರಾಗಹಂಸಗಿರೀಶ್ವರೀ ॥ ೯೨॥
ಮಾನವತೀರ್ಥಿಕಾ ಗಂಗಾ ಗಾನಮೂರ್ತಿರ್ಲಯಾಲಯಾ ।
ಗಾನಸಾಮವರಾಲೀನಾ ವೀಣಾಗಾಗಮಕಕ್ರಿಯಾ ॥ ೯೩॥
ಶ್ಲೋಕಭೂಷಾವತೀ ಗಂಗಾ ಸತ್ಕಾವ್ಯರಸಮಂಜರೀ ।
ಶ್ರುತಿಗಾನಲಯಾ ಮಾತಾ ಗಾನಸಂತಾನಮಂಜರೀ ॥ ೯೪॥
ರಾಗಪುಷ್ಪಾವಲೀಸಾರ್ಚಾ ಸುರಾಗಶತಮಾಲಿಕಾ ।
ಸಂಗೀತರಾಗಸಾಮೋದಾ ಶ್ಲೋಕಾಲೀಸ್ವರದೈವಿಕಾ ॥ ೯೫॥
ಪರಂಧಾಮವತೀ ಗಂಗಾ ನಿಷದಶ್ಲೋಕಮಂಡಲಾ ।
ಶ್ರೀನಾರಾಯಣಗೋಲಾಪಃ ಸೌಗಂಧಿನೀಸುಮಾರ್ಚಿತಾ ॥ ೯೬॥
ಸಚ್ಚಿತ್ಸ್ವರೂಪಿಣೀ ಗಂಗಾ ಸತ್ತ್ವಸುಜ್ಞಾನಬೋಧಿನೀ ।
ಆನಂದಾನಂತಧಾರಾ ಚ ಸಜ್ಜ್ಞಾನಮುಕ್ತಿದಾಯಿನೀ ॥ ೯೭॥
ಕಾಪಿ ಪೂತತರಾ ನಾಸ್ತಿ ಗಂಗಾ ಪರಮಪಾವನೀ ।
ನ ಚಾಸ್ತಿ ಕಾಪಿ ನಾರಾಯಣೀಗಂಗಾತೀತಮಾಹಿನಾ ॥ ೯೮॥
ನಾದರೂಪಿಗುರುಸ್ವಾಮಿತಾರವಲ್ಗುಸ್ವರಾಲಯಾ ।
ರಾಗಾನುರಾಗಸಾಮೋದಪುಷ್ಪಾಲೀನವಮಾಲಿಕಾ ॥ ೯೯॥
ತ್ರಿಜಗನ್ಮೋಹಿನೀ ಗಂಗಾ ಪೂಜಾಕುಟೀರಕುಂಭಿನೀ ।
ಸುಮಧ್ಯಮಾವತೀ ದೇವೀ ಗಂಗಾ ಮಂಗಲಕೈಶಿಕೀ ॥ ೧೦೦॥
ತ್ಯಾಗರಾಜಗುರುಸ್ವಾಮಿಗಾರಾಗಾಯೈ ಸುಮಂಗಲಮ್ ।
ಶಿಷ್ಯಾಪುಷ್ಪಾಸುರಾಗೇಣ ಸಂಗೀತಾಯೈ ಸುಮಂಗಲಮ್ ॥ ೧೦೧॥
ಸಂಗೀತಶ್ರುತಿಧಾರಾಯೈ ರಾಗಸ್ಫುರ್ತ್ಯೈ ಸುಮಂಗಲಮ್ ।
ಆಧಾರಶ್ರುತಿಷಡ್ಜಾಯೈ ಓಂಕಾರಿಣ್ಯೈ ಸುಮಂಗಲಮ್ ॥ ೧೦೨॥
ಋಷಭಾರೂಢಶೇಖರ್ಯೈ ಸರೀಗಾಯೈ ಸುಮಂಗಲಮ್ ।
ರೀತಿರಾಗಸ್ವರಾವಲ್ಯೈ ಗಾಗಂಗಾಯೈ ಸುಮಂಗಲಮ್ ॥ ೧೦೩॥
ಗಾಂಧಾರಪ್ಲವಧಾರಾಯೈ ಗಾಮಾಲಿನ್ಯೈ ಸುಮಂಗಲಮ್ ।
ಗಾನವೀಣಾಪ್ರಸಾರಿಣ್ಯೈ ಮಧ್ಯಮಾಯೈ ಸುಮಂಗಲಮ್ ॥ ೧೦೪॥
ಪಂಚಮಸ್ವರಗೀತಾಯೈ ಧನಿಕಾಯೈ ಸುಮಂಗಲಮ್ ।
ನಿಷಾದಶ್ಲೋಕಸರ್ಯೈ ಚ ಸಾನಂದಾಯೈ ಸುಮಂಗಲಮ್ ॥ ೧೦೫॥

ರಾಗರಾಗಸುರಾಗಾಯೈ ರಾಗಧಾತ್ರ್ಯೈ ಸುಮಂಗಲಮ್ ।
ರಾಗತಾಲಲಯಾಯೈ ಚ ರಾಗದೇವ್ಯೈ ಸುಮಂಗಲಮ್ ॥ ೧೦೬॥
ಮಂಗಲಂ ರಾಗಹಿಮ್ಯಾಯೈ ರಾಗಗಾಯೈ ಸುಮಂಗಲಮ್ ।
ಮಂಗಲಂ ರಾಗಕಂನಿಧ್ಯೈ ಗಂಗಾದೇವ್ಯೈ ಸುಮಂಗಲಮ್ ॥ ೧೦೭॥
ಮಂಗಲಂ ರಾಗಮಾಲಿನ್ಯೈ ರಾಗಿಣ್ಯೈ ಶುಭಮಂಗಲಮ್ ।
ಮಂಗಲಂಮೋಕ್ಷಕಾರಿಣ್ಯೈ ಗಂಗಾದೇವ್ಯೈ ಸುಮಂಗಲಮ್ ॥ ೧೦೮॥
ಓಂ
ಶುಭಮಸ್ತು

ಶ್ರೀಗಂಗಾಪ್ರಮಾಣಿಕಾಸ್ತುತಿಃ

ಶ್ರೀಃ
ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಹಿಮಾಲಯಸ್ಯ ಪುತ್ರಿಕಾ ಹಿಮಾಹಿಮಾಸರಾಪ್ಲವಾ ।
ಹಿಮಾತಿಶುಭ್ರಸಾರಕಾ ಹಿಮಾಪಗಾ ಸುಗಂಗಿಕಾ ॥ ೧॥
ಹಿಮಾಲಯಸ್ಥದೈವಿಕಾ ಪ್ರಮಾಣಿತಾತಿಪೂತಕಾ ।
ಹಿಮಪ್ರಪಾತಕಾವ್ಯಝಾ ಸುಕಾವ್ಯಝಾಪ್ರಸಾದಿಕಾ ॥ ೨॥
ರಮಾಪಪಾದರಾಸಕಾ ಉಮಾಪಶೇಖರೋದಕಾ ।
ರಮಾರಮಾರಮಾಪ್ಲವಾ ಉಮಾರಮಾಭಿರಾಮಕಾ ॥ ೩॥
ಸನಾದಸಾರಸಾರಗಾ ನಿನಾದಸುಸ್ವರಾಶುಗಾ ।
ಸುನಾದಸಾರ್ಚಿತಾಭಗಾ ನನಾದಗಾಸ್ವರಾಪಗಾ ॥ ೪॥
ಸರೀಗಮಾಪಧಾನಿಸಾಸ್ವರಾರ್ಚನಾತಿಮೋದಿತಾ ।
ಗಗಾಮಮಾಧನೀಸರೀ ಸ್ವರಾಸರಾ ಸುರಾಪಗಾ ॥ ೫॥
ಸ್ವರಾಕ್ಷರಾ ಕ್ಷರಾಕ್ಷರಾ ಕ್ಷರಾಕ್ಷರಾ ಸುವಾಕ್ಕ್ಷರಾ ।
ಸುಭಾಕ್ಷರಾ ಶುಭಾಕ್ಷರಾ ಸುಕಾಕ್ಷರಾ ಸುಖಾಕ್ಷರಾ ॥ ೬॥
ಸುರಾಗರಾಗರಾಗಗಾ ಸದಾಶಿವಾಶಿರೋದಕಾ ।
ಸುಧಾಪ್ಲವಾತಿಮೋದಕಾ ಸುರಾಪ್ಲವಾ ಶುಭೋದಕಾ ॥ ೭॥
ಭವಾಭವಾ ಭವಪ್ರಿಯಾ ವರಪ್ರದಾಭಗಾಪಗಾ ।
ಸದಾಮುದಾಕರಾಂಬಿಕಾ ಸದಾರ್ಚಿತಾ ಪರಾಂಬಿಕಾ ॥ ೮॥
ಸರಾಗಗೀತಮಾತೃಕಾ ಸುರಾಗಪುಷ್ಪಮಾಲಿಕಾ ।
ವರಾಗರಕ್ತಿಲಾಸ್ಯಕಾ ವಿರಾಗಮುಕ್ತಿದಾಯಿಕಾ ॥ ೯॥
ಕುಕರ್ಮದಾರಿಣೀಶ್ವರೀ ವಿಮುಕ್ತಿದಾಯಿನೀ ಜನೀ ।
ಸುವಾಸಿನೀಸುಪೂಜಿತಾ ಸುಕೌಶಲಾ ಸುಮಂಗಲಾ ॥ ೧೦॥

ಗುರುಪ್ರಸಾದಕೀರ್ತಿತಾ ಗುರುಪ್ರಮೋದಗೀತಿಕಾ ।
ಗುರುಪ್ರಚೋದನಾರ್ಚಿತಾ ಗುರುಸ್ವಯಂಕೃತಾರ್ಚನಾ ॥ ೧೧॥
ಸುಮಂಗಲಂ ಸುಗಂಗಿಕೇ ಪ್ರಮಾಣಿಕಾಸ್ತುತಿಸ್ಫುರೇ ।
ಸುರಾಗತಾಲಲಾಸ್ಯಕೇ ಸುವಾಣಿ ತೇ ಸುಮಂಗಲಮ್ ॥ ೧೨॥
ಓಂ ಶುಭಮಸ್ತು

ಶ್ರೀಗಂಗಾರೋಗನಿವಾರಣಸ್ತೋತ್ರಮ್

ಶ್ರೀಃ
ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಸರ್ವರೋಗಹರೇ ಗಂಗೇ ಸರ್ವಪೀಡಾವಿನಾಶಿನಿ ।
ಸರ್ವಗೇ ಕುರು ಮೇ ಮಾತಾ ರೋಗಶೋಕನಿವಾರಣಮ್ ॥ ೧॥
ಮದಂಬ ಬಹುತಪ್ತಾಹಂ ಕುರು ರೋಗಾಪಸಾರಣಮ್ ।
ತ್ವಾಂ ವಿನಾ ನ ಗತಿರ್ಮಾತಃ ಕುರು ಶೋಕಾಪಹಾರಣಮ್ ॥ ೨॥
ಕರ್ತವ್ಯಂ ತವ ಮಾತಸ್ತ್ವತ್ಪುತ್ರೀಖೇದಪ್ರಶಾಮನಮ್ ।
ಶ್ರೋತವ್ಯಂ ಮಮ ಸಂತಾಪಗದಕ್ಲೇಶಪ್ರಲಾಪನಮ್ ॥ ೩॥
ಬಹುದೂರೋಸ್ಮ್ಯಹಂ ಮಾತ ಆಮಯಾಧ್ಯತಿತಾಪಿತಾ ।
ಅಗ್ರಯಾಗಚ್ಛ ಮನ್ಮಾತಃ ಪೂರಯೇಯಂ ಸುಲಾಲಸಾ ॥ ೪॥
ಮಾತರ್ಗಂಗೇ ಸಮಾಗಚ್ಛ ಶೀತಂ ತವ ಸ್ಪೃಶಂ ಕುರು ।
ವಸಮತ್ಸದನೇ ಮಾತರ್ದೇಹಿ ಮೇ ತವ ದರ್ಶನಮ್ ॥ ೫॥
ವಹಮತ್ಪ್ರಾಂಗಣೇ ಮಾತರ್ಬಹ್ವೀಪ್ಸಿತಜಲಾವರೇ ।
ದೇಹಿ ಮಗ್ನಂ ತವೌಷಧ್ಯಶೀತೇ ನಿತ್ಯಂ ಸ್ಪೃಹಾಂ ಮಮ ॥ ೬॥
ಮಾತಃ ಕ್ವ ತವ ಮಾಹಾತ್ಮ್ಯಮ್ಅಸ್ಮಿನ್ಕ್ಷಣೇ ಸುರಕ್ಷ ಮಾಮ್ ।
ಕುರು ಕರ್ಮನಿವೃತ್ತಿಂ ಮೇ ನ ಕರ್ತವ್ಯಂ ವಿಲಂಬನಮ್ ॥ ೭॥
ಶಬ್ದರಾಕ್ಷಸಪೀಡಾವಿನಾಶನಂ ಕುರು ಶಾಶ್ವತಮ್ ।
ಶಬ್ದಾಸುರಗಣಂ ಭಂಗ್ಧಿ ಭಂಗ್ಧಿ ಮಚ್ಛತ್ರುಮಂಡಲಮ್ ॥ ೮॥
ನಮೋ ಗಂಗೇ ಮದಂಬ ತ್ವಂ ತ್ರಾಹಿ ಮಾಂ ಭವಪೀಡಿತಾಮ್ ।
ಕುರು ಸ್ವಸ್ತ್ಯಯನಂ ಗಂಗೇ ಕುರು ಶೀಘ್ರವಿಮೋಚನಮ್ ॥ ೯॥
ಆರೋಗ್ಯಂ ಕುರು ಮೇ ದೇವಿ ನಿರಾಮಯಂ ಪ್ರಯಚ್ಛ ಮೇ ।
ಮಾತರ್ಗಂಗೇ ನಮಸ್ತುಭ್ಯಂ ತ್ವತ್ಪಾರವಸನಂ ಕುರು ॥ ೧೦॥

ಪ್ರತ್ಯಕ್ಷಂ ಕುರು ಮೇ ದೇವಿ ಮದಂತಃಸತತಾಲಯೇ ।
ಕುತೋನ್ಯತ್ರ ಗಮಿಷ್ಯಾಮಿ ಬ್ರೂಹಿ ತ್ವಂ ಭವತಾರಿಣಿ ॥ ೧೧॥
ತ್ವತ್ಪರಂ ನಾಸ್ತಿ ಮೇ ಕಿಂಚಿತ್ ಕುರು ಜನ್ಮನಿವಾರಣಮ್ ।
ತ್ವಯಿ ಸ್ನಾನಂ ತವ ಧ್ಯಾನಮಿದಂ ಜನ್ಮ ತವಾರ್ಪಣಮ್ ॥ ೧೨॥
ಗಂಗಾತೀರಸುವಾಸಂ ಚ ಗಾಯತ್ರೀಸಾರಮಂಗಲಮ್ ।
ಗೀತಾಂ ಗುರುಪ್ರಸಾದಂ ಚ ಗೋವಿಂದಂ ಪ್ರಾಪ್ನವಾನ್ಯಹಮ್ ॥
ಓಂ ಶುಭಮಸ್ತು

ಖಗಂಗಾಭುಜಂಗಪ್ರಯಾತಮ್

ಶ್ರೀಃ
ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।

ಭುಜಂಗಪ್ರಯಾತೋರ್ಮಿವಾಹಪ್ರವಾಹಾಂ
ಭುಜಂಗಪ್ರಶಾಂತಪ್ರಸಾದಪ್ರಸಾರಾಮ್ ।
ಭುಜಂಗಾಧರಾಜಸ್ರಧಾರಾಭಿಷೇಕಾಂ
ಭಜೇ ಸ್ವರ್ಗಗಂಗಾಂ ಸುವರ್ಗಾಪವರ್ಗಾಮ್ ॥ ೧॥
ಸದಾದರ್ಶನಾಸ್ಫೋಟಕಾವ್ಯಾಭಿನವ್ಯಾಂ
ಸ್ವಸೌಂದರ್ಯಸಂಸ್ಫೂರ್ತಿಶೈಲೀಗಭೀರಾಮ್ ।
ಸತಾಲಸ್ವರೋಂಕಾರಸಾನಂದಲಾಸ್ಯಾಂ ಭಜೇ
ನಾದಗಂಗಾಂ ಸ್ವರಾಮೋದದರ್ಶಾಮ್ ॥ ೨॥
ಖಗಂಗಾಂ ಗಗಂಗಾಂ ಮುಮುಕ್ಷುತ್ವಧೇಯಾಂ
ವರಸ್ನಾನಸತ್ಪಾನಸಜ್ಜ್ಞಾನಬೋಧಾಮ್ ।
ಜಲಾಪೂತಪುಣ್ಯಾಂ ಮಹಾಪೂತನಾಮ್ನೀಂ
ಭಜೇ ರಾಗಗಂಗಾಂ ಲಯಾವೇಗವಾಹಾಮ್ ॥ ೩॥
ವರಾನಂದಕಂದಾಂ ಸ್ವರಾನಂದಸಾರಾಂ
ಚಿದಾನಂದಸದ್ಭಾಂ ಚಿರಾನಂದಗಾಂಗಾಮ್ ।
ಮದಾನಂದಗೇಯಾಂ ಸದಾನಂದಗೇಹಾಂ
ಭಜೇ ಜ್ಞಾನಗಂಗಾಮನಂತಾದಿಶಕ್ತಿಮ್ ॥ ೪॥
ಹಿಮಾಂಶುಪ್ರಭಾಸಪ್ರವಾಹಪ್ರಹರ್ಷಾಂ
ಸುರೌಪ್ಯಾತಿಶೋಭಾಂಬುಶುಭ್ರಪ್ರವಾಹಾಮ್ ।
ಹಿಮಾಗಪ್ರಭಾವಾತಿಸತ್ತ್ವಪ್ರಕಾಶಾಂ
ಭಜೇ ಸತ್ಯಗಂಗಾಂ ಪರಬ್ರಹ್ಮಕಾಶಾಮ್ ॥ ೫॥
ಹಿಮಾಹ್ಲಾದಗಂಗಾಂ ನಮಾಮ್ಯಾಪವರ್ಯಾಂ

ಕ್ಷಪಾನಾಥಸಂಸ್ಮೇರಚಾರುಸ್ವರೂಪಾಮ್ ।
ಸಲಾಲಿತ್ಯವೈಚಿತ್ರ್ಯಚಿತ್ರಾಭಿಲೇಖಾಂ
ಭಜೇ ಹಿಮ್ಯಗಂಗಾಂ ಮನಶ್ಶಾಂತಿಸೌಖ್ಯಾಮ್ ॥ ೬॥
ಸುಕಾವ್ಯಾರ್ಪಣಾನಂದಸಂಪ್ರಾಪ್ತಿಭವ್ಯಾಂ
ಸುಮಾಂಗಲ್ಯಸದ್ಭಾಗ್ಯಸಂಪತ್ತಿಭೋಗ್ಯಾಮ್ ।
ಸುಗಾನಪ್ರಸನ್ನಾಂ ಹೃದಬ್ಜೇ ನಿಷಣ್ಣಾಂ
ಭಜೇ ದಿವ್ಯಗಂಗಾಂ ಮದಾನುಗ್ರಹಾಂಬಾಮ್ ॥ ೭॥
ಗುರುತ್ಯಾಗರಜೇಂದ್ರಸಂಗೀತಗಂಗಾಂ
ಸುಪುಷ್ಪಾಭಿಷೇಕಪ್ರಮೋದಪ್ರಸಾದಾಮ್ ।
ಇಹಾನಂದಭದ್ರಾಂ ಪರಜ್ಞಾನಮೋಕ್ಷಾಂ
ಭಜೇ ನಿತ್ಯಗಂಗಾಂ ವರಾಂ ಮಂಗಲಾಭಾಮ್ ॥ ೮॥
ಖಗಂಗೇ ಭುಜಂಗಪ್ರಯಾತೇ ಸುಭದ್ರಂ
ಕವಿಪ್ರಾಣಸಂಸ್ಫೂರ್ತಿಪೂತೇ ಸುಭದ್ರಮ್ ।
ಸುರಾಗಸ್ಫುರದ್ರಾಗಯಾತೇ ಸುಭದ್ರಂ
ಸುಭದ್ರಂ ಸುಮಾಂಗಲ್ಯದೇ ತೇ ಸುಭದ್ರಮ್ ॥ ೯॥

ಓಂ ಶುಭಮಸ್ತು

ಶ್ರೀಗಂಗಾಮಂಗಲಸ್ತೋತ್ರಮ್

ಶ್ರೀಃ
ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಗೋಮುಖಾದೃಶ್ಯಪುಣ್ಯಾಯೈ ಗಂಗೋತ್ತರ್ಯೈ ಸುಮಂಗಲಮ್ ।
ಭಗೀರಥತಪಸ್ಖಾಯೈ ಭಾಗೀರಥ್ಯೈ ಸುಮಂಗಲಮ್ ॥ ೧॥
ಜಾಹ್ನವೀಶುಭನಾಮ್ನ್ಯೈ ಚ ಶುಭ್ರಾಯೈ ಶುಭಮಂಗಲಮ್ ।
ಹರಿಶೀಲಸುಶೀಲಾಯೈ ಹಿಮಗಾಯೈ ಸುಮಂಗಲಮ್ ॥ ೨॥
ಸೌಮ್ಯಕಾಶ್ಯುತ್ತರಾಯೈ ಚ ವಿಶ್ವೇಶ್ವರ್ಯೈ ಸುಮಂಗಲಮ್ ।
ಬಿಲಂಗನಾಸಯುಕ್ತಾಯೈ ಭದ್ರಾಯೈ ಶುಭಮಂಗಲಮ್ ॥ ೩॥
ದೇವಪ್ರಯಾಗತೀರ್ಥಾಯೈ ದೇವಭೂತ್ಯೈ ಸುಮಂಗಲಮ್ ।
ಸಂಗತಾಲಕನಂದಾಯೈ ಗಂಗಾದೇವ್ಯೈ ಸುಮಂಗಲಮ್ ॥ ೪॥
ಅಲಕಾಪುರಿನಂದಾಯೈ ಸ್ವರ್ಣದ್ಯೈ ಶುಭಮಂಗಲಮ್ ।
ವಸುಧಾರಾಝರೀಸರ್ಯೈ ಸರಸ್ವತ್ಯೈ ಸುಮಂಗಲಮ್ ॥ ೫॥
ಬದರೀಧಾಮಭಾಸಿನ್ಯೈ ನಾರಾಯಣ್ಯೈ ಸುಮಂಗಲಮ್ ।
ಸುವರ್ಣಾಲಕನಂದಾಯೈ ವಿಷ್ಣುಪದ್ಯೈ ಸುಮಂಗಲಮ್ ॥ ೬॥
ಲಕ್ಷ್ಮಣಾಯೈ ಸುಧೌಲ್ಯೈ ಚ ಜ್ಯೋತಿರ್ಮತ್ಯೈ ಸುಮಂಗಲಮ್ ।
ನಂದಾಕಿನ್ಯೈ ಚ ಪಿಂಡಾರ್ಯೈ ಮಂದಾಕಿನ್ಯೈ ಸುಮಂಗಲಮ್ ॥ ೭॥
ಅಲಕಾನಂದಭವ್ಯಾಯೈ ಭಾಗೀರಥ್ಯೈ ಸುಮಂಗಲಮ್ ।
ದೇವಪ್ರಯಾಗಸಂಗಾಯೈ ಗಂಗಾದೇವ್ಯೈ ಸುಮಂಗಲಮ್ ॥ ೮॥
ಲೋಕೋದ್ಧಾರಣಪಾವನ್ಯೈ ನಿಮ್ನಗಾಯೈ ಸುಮಂಗಲಮ್ ।
ಹೃಷೀಕೇಶಾಪಗಾಯೈ ಚ ಗಂಗಿಕಾಯೈ ಸುಮಂಗಲಮ್ ॥ ೯॥
ಹರಿದ್ವಾರವಿಲಾಸಿನ್ಯೈ ಗಿರಿಣದ್ಯೈ ಸುಮಂಗಲಮ್ ।
ದೀಪಕಾರತಿಶೋಭಾಯೈ ಗಂಗಾಕಾಯೈ ಸುಮಂಗಲಮ್ ॥ ೧೦॥

ಸಮಭೂಮಿಪ್ರವಾಹಾಯೈ ಪ್ರಯಾಗಾಯೈ ಸುಮಂಗಲಮ್ ।
ಯಮುನಾಸಹಯುಕ್ತಾಯೈ ತ್ರಿವೇಣ್ಯೈ ಶುಭಮಂಗಲಮ್ ॥ ೧೧॥
ಅಧೋಯುಕ್ತಸರಸ್ವತ್ಯೈ ಗಂಗಾಯೈ ಶುಭಮಂಗಲಮ್ ।
ಸರಿದ್ವರಾಸುನಾಮ್ನ್ಯೈ ಚ ಸುರನದ್ಯೈ ಸುಮಂಗಲಮ್ ॥ ೧೨॥
ಕಾಶೀಕ್ಷೇತ್ರಾತಿಪುಣ್ಯಾಯೈ ಗಂಗಾದೇವ್ಯೈ ಸುಮಂಗಲಮ್ ।
ವಿಶಾಲಾಕ್ಷ್ಯನ್ನಪೂರ್ಣಾಯೈ ಕ್ಷೇತ್ರೇಶಿನ್ಯೈ ಸುಮಂಗಲಮ್ ॥ ೧೩॥
ಸಾಗರಾಯಣಸಾರಾಯೈ ಶೈಲಜಾಯೈ ಸುಮಂಗಲಮ್ ।
ಬಂಗಭಂಗಪ್ರಭೂತಾಯೈ ಗಂಗಾಯೈ ಶುಭಮಂಗಲಮ್ ॥ ೧೪॥
ಸಗರಾನ್ವಯಮೋಕ್ತ್ರ್ಯೈ ಚ ಸಾಗರಾಯೈ ಸುಮಂಗಲಮ್ ।
ಗಂಗಾಸಾಗರಸಂಗಾಯೈ ಹಿಮನದ್ಯೈ ಸುಮಂಗಲಮ್ ॥ ೧೫॥
ಗಂಗಾತ್ರಿಪಥಗಾಯೈ ಚ ಪೂಜ್ಯಾಯೈ ಶುಭಮಂಗಲಮ್ ।
ಕಲಿಪ್ರತ್ಯಕ್ಷದೇವ್ಯೈ ಚ ಗಂಗಾಮಾತ್ರೇ ಸುಮಂಗಲಮ್ ॥ ೧೬॥
ಅಕ್ಷರಾಗುಪ್ತಮಾತ್ರೇ ಚ ಆದಿದೇವ್ಯೈ ಸುಮಂಗಲಮ್ ।
ಮಾನಸಾಲಯದಿವ್ಯಾಯೈ ಮಾನಿತಾಯೈ ಸುಮಂಗಲಮ್ ॥ ೧೭॥
ಶ್ರೀವಿದ್ಯಾಶಕ್ತಿರೂಪಾಯೈ ಮಂತ್ರಶಕ್ತ್ಯೈ ಸುಮಂಗಲಮ್ ।
ಕಾದಿಹಾದಿರಸಾಯೈ ಚ ರಾಗಿಣ್ಯೈ ಶುಭಮಂಗಲಮ್ ॥ ೧೮॥
ಪ್ರಮಾಣಿತಾತಿಪೂತ್ಯೈ ಚ ಪದ್ಯಸ್ಫೂರ್ತ್ಯೈ ಸುಮಂಗಲಮ್ ।
ಛಂದೋವೃತ್ತಸುಲಾಸ್ಯಾಯೈ ಛಂದಕಾಯೈ ಸುಮಂಗಲಮ್ ॥ ೧೯॥
ಸಹಸ್ರಾಯುತಕೀರ್ತ್ಯೈ ಚ ಸಪ್ರೀತ್ಯೈ ಶುಭಮಂಗಲಮ್ ।
ಸಹಸ್ರಶ್ಲೋಕಭಾತ್ಯೈ ಚ ಗಂಗಾದೇವ್ಯೈ ಸುಮಂಗಲಮ್ ॥ ೨೦॥
ರೋಗಶೋಕನಿವಾರಿಣ್ಯೈ ಮಾಗಂಗಾಯೈ ಸುಮಂಗಲಮ್ ।
ನಿರಾಮಯಪ್ರದಾಯಿನ್ಯೈ ನಿತ್ಯಾಯೈ ಶುಭಮಂಗಲಮ್ ॥ ೨೧॥
ಪುಷ್ಪಾವರ್ಷಾಭಿಷಿಕ್ತಾಯೈ ವಾಗ್ದೇವ್ಯೈ ಶುಭಮಂಗಲಮ್ ।
ಜ್ಞಾನಮೋಕ್ಷಪ್ರದಾಯಿನ್ಯೈ ಮಾಗಂಗಾಯೈ ಸುಮಂಗಲಮ್ ॥ ೨೨॥
ಮಂಗಲಂ ಮಂಗಲಾಧಾತ್ರ್ಯೈ ಮಹಾಪುಣ್ಯಸುವಾಕ್ಶ್ರಿಯೈ ।
ಮನಃಪಾವನನಾಮ್ನ್ಯೈ ಚ ಗಂಗಾಮಾತ್ರೇ ಸುಮಂಗಲಮ್ ॥ ೨೩॥
ಮಂಗಲಂ ತೇ ಶುಭೇ ಗಂಗೇ ಮಂಗಲಂ ಮಾತೃದೇವತೇ ।
ಮಂಗಲಂ ಮಮ ಸರ್ವಸ್ವೇ ಮಂಗಲಂ ಮಂಗಲಾಯನೇ ॥ ೨೪॥

ಮಂಗಲಂ ತ್ಯಾಗರಾಜಾಯಮದಾಚಾರ್ಯವರಾಯ ಚ ।
ಮಂಗಲಂ ಜ್ಞಾನಗಂಗಾಯಮಂಗಲಂಮೋಕ್ಷಸಿದ್ಧಯೇ ॥
ಓಂ ತತ್ಸದಿತಿ ಮಾತೃಗಂಗಾಪ್ರೇಷ್ಠಾಪುಷ್ಪಾನಾಮಲೇಖನೀರೂಪೇಣ
ಸ್ವಯಂಗಂಗಾಕೃತಂ ಸ್ತೋತ್ರಂ ಗಂಗಾಸ್ತವಸಹಸ್ರಕಂ ಸಂಪೂರ್ಣಮ್ ।

ಓಂ

ಶುಭಮಸ್ತು

